
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 9, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᑐᒃᓯᐊᕐᓂᒃᑐᑦ ᒪᑐᐃᕈᓐᓇᖅᐱᐅᒃ ᒥᔅᑕ ᓇᑦᓱ? 

 

>>ᑐᒃᓯᐊᖅᑐᑦ 

 

ᐅᓪᓗᒃᑯᑦ, ᐅᓪᓛᒃᑰᑲᓴᒃᐳᖓ ᐅᓪᓗᒃᑯᑦ. 

ᑕᖃᐃᖅᓯᑦᑎᐊᖁᐊᓪᓚᓚᐅᖅᖢᓯ 

ᑕᖃᐃᖅᓯᓗᐊᔮᒫᑲᓴᒃᐳᓯ ᐅᓪᓗᒥ.  

 

>>ᐃᒡᓚᖅᑐᑦ 

 

ᐅᓪᓛᖑᔪᖅ ᖃᐅᔨᒪᖁᕙᒋᔅᓯᑦᑕᐅᖅ ᑖᓐᓇ 

ᒪᓕᒐᓕᐅᖅᑎ ᐹᑦ ᐊᕐᓇᒃᑲᖅ ᑕᒫᓃᔾᔮᖏᑦᑐᖅ 

ᐱᔾᔪᑎᖃᖅᖢᓂ ᑕᒫᓃᔾᔮᖏᑦᑐᖅ ᐅᓪᓗᒥ. 

 

ᐃᓕᑕᕆᓂᐊᖅᐸᕋ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎ, ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. 

ᐅᖃᖅᑎᑦᓯᔩ ᒫᓐᓇ ᐊᐱᕆᕗᖓ ᑲᑎᒪᔾᔪᑎᒃᕼᐊᕗᑦ 

ᒪᓕᒃᖢᒋᑦ ᐅᕗᖓ ᓇᓴᐅᑎᖃᖅᑐᒧᑦ 14-ᒧᑦ 

ᑲᔪᓯᕼᐅᐊᖅᖢᖓ ᐊᖏᖅᑕᐅᔫᓪᓗᐊᕐᓂᕈᑉᑕᐃᓛᒃ, 

ᐊᖏᖃᑎᒌᖕᓂᕈᑉᑕ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐊᖏᖅᑕᐅᔪᒪᓪᓗᓂ ᑕᕝᕗᖓ ᓈᓴᐅᑎᓕᖕᒧᑦ 14-ᒧᑦ 

ᑲᑎᒪᔾᔪᑎᒃᓴᓄᐊᑲᐅᑎᒋᔪᒪᓪᓗᓂ, ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ. ᑲᔪᓯᓂᐊᖅᐳᒍᑦ ᓈᓴᐅᑎᓕᖕᒧᑦ 

14. ᓈᓴᐅᑎᓕ 14. ᓅᑦᑎᒋᐊᕈᑏᑦ ᖃᐅᔨᑎᑦᑎᓂᖅ 

ᒪᓕᒐᓕᐅᖅᑎ ᐊᕐᕕᐊᓄᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 075 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᑐᕼᐊᖅᑎᑦᓯᕗᖓ 

ᐱᖓᔪᐊᖑᓕᖅᐸᑦ ᐱᖓᓲᓖᖅᓲᑦ, ᒫᔅᓯ 11, 

ᓅᑦᓯᒋᐊᕐᓂᐊᕋᒪ. ᐃᒫᒃ:  

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ−ᓯᓈ, ᒪᓕᑦᑐᒍ ᒪᓕᒐᖅ 3, 

ᑲᑎᒪᕐᔪᐊᕐᓂᖅ ᐃᓱᓕᑉᐸᑦ ᐱᒋᐊᒃᑲᓐᓂᓛᕐᒪᑦ ᒪᐃ 

26-ᖑᕋᓱᓐᓂᖓᓂᒃ 2020. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐱᕕᖃᓕᕈᒪ 

ᐊᐱᕆᓂᐊᕋᓗᐊᖅᐳᖓ ᐅᕙᑦᓯᐊᕈ ᐅᑉᓗᒥ ᑖᓐᓇ 

ᐱᖁᔨᕗᖔᕈᑎᒐ ᐱᓕᕆᐊᕆᕼᐅᐊᕐᓗᒍ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᑎᑦᑎᓂᖅ 

ᓅᑦᑎᒋᐊᕈᑎᓄᑦ ᓱᓕ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐱᒋᐊᖅᑎᑕᖅ 076 - 5(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ - 

ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᒻᒪ ᕼᐅᓕ 

ᑐᕼᐊᖅᑎᑦᓯᕗᖓ ᐱᖓᔪᐊᖑᓕᖅᐸᑦ ᒫᔅᓯ 11, 

2020, ᓅᑦᓯᒋᐊᕐᓂᐊᕋᒪ ᐃᒫᒃ:  

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, 

ᑖᓐᓇ ᐅᖅᓱᖅᑑᒧᑦ ᒪᓕᒐᓕᐅᖅᑎᐅᔪᖅ ᑑᓂ 

ᐋᖁᐊᖅ ᑎᒃᑯᐊᖅᑕᐅᖁᓪᓗᒍ ᑲᑎᒪᔨᓕᕆᔩᑦ 

ᑲᑎᒪᔨᖏᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑎᐊ’ᓇ ᓱᓕ 

ᐱᕕᖃᓕᕈᒪ ᐅᕙᑦᓯᐊᕈ ᐊᐱᕆᓂᐊᖅᑐᖓ ᐅᑉᓗᒥ 

ᓅᑦᓯᒋᐊᕈᑎᒐ ᐱᓕᕆᐊᕆᓱᐊᕐᓗᒍ, ᐃᓛᒃ 

ᐱᖁᔨᕗᖔᕈᑎᒐ. ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ, ᓅᑦᑎᒋᐊᕈᑎᓂᒃ 

ᖃᐅᔨᑎᑦᑎᓂᖅ ᓅᑦᑎᒋᐊᕈᑕᐅᓂᐊᖅᑐᓂᒃ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ. 

 

ᐱᒋᐊᖅᑎᑕᖅ 077 - 5(2): ᓴᖅᑭᑕᐅᓯᒪᔪᖅ 

ᑎᑎᖅᑲᒃ 65 - 5(2) ᑐᓂᔭᐅᓂᖓ 

ᑲᑎᒪᑐᐃᓐᓇᖅᑐᓄᑦ - ᖃᐅᔨᒃᑲᐃᒍᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖃᐅᔨᑎᑦᑎᕗᖓ ᐱᖓᔪᐊᖑᓕᖅᐸᑦ ᒫᑦᓯ 11, 

2020, ᐃᒪᐃᓕᖓᔪᒥᒃ ᓅᑦᑎᒋᐊᕈᒻᒥᒃ 

ᐱᒋᐊᖅᑎᑦᑎᓂᐊᕋᒪ:  

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ−ᑕᓯᓗᖕᒧᑦ ᑖᒃᑯᐊ 

ᒪᓕᒐᓕᐅᕐᕕᐅᑉ ᐃᓗᐊᓂ ᓴᖅᑭᑕᐅᓯᒪᔪᑦ ᑎᑎᖅᑲᑦ 

ᓈᓴᐅᑎᖃᖅᑐᑦ 65-5(2) ᐅᓂᒃᑳᖑᔪᖅ 

ᓂᕈᐊᖅᑐᓕᕆᔨᒻᒪᕆᖕᒧᑦ ᐅᓂᒃᑳᖓ 

ᓂᕈᐊᖅᑐᓕᕆᔨᒻᒪᕆᐅᑉ ᐊᐅᓚᓂᕆᓚᐅᖅᑕᖓᓄᑦ 

ᑕᓪᓕᒪᖓᓐᓂᒃ ᓂᕈᐊᕕᒡᔪᐊᕐᓂᐅᓚᐅᖅᑐᒧᑦ 

ᑐᓂᔭᐅᖁᓪᓗᒍ ᑲᑎᒪᔨᑐᐃᓐᓇᕐᓄᑦ 

ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ.  

 

ᑕᐃᒪᓗ ᓈᒻᒪᒃᓯᒃᐸᑦ ᐊᖏᖅᑕᐅᓇᓱᖕᓂᐊᖅᑐᖓ 

ᐅᓪᓗᒥ ᑲᒪᒋᔪᒪᓗᒍ ᐱᖁᔨᕗᖔᕈᑕᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓅᑦᑎᒋᐊᕈᑎᓂᒃ ᖃᐅᔨᑎᑦᑎᓂᖅ 

ᓅᑦᑎᒋᐊᓛᕐᓂᕐᒥᓂᒃ. ᑲᔪᓯᓗᑕ. ᓈᓴᐅᑎᓕᒃ 15. 

ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ 

ᐱᔾᔪᑎᒋᓪᓗᒋᑦ ᑐᓴᕋᓱᐊᕐᕖᑦ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᕗᖓ ᐊᐃᑉᐹᓂ ᒫᑦᓯ 

10, 2020, ᑖᓐᓇ ᒪᓕᒐᒃᓴᖅ 43, 

ᐊᓯᔾᔨᕆᐊᕈᑕᐅᔪᖅ ᓱᕐᕋᖕᓇᖅᑐᓄᑦ ᒪᓕᒐᖅ 

ᑲᒪᒋᔭᐅᖁᓪᓗᒍ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᓴᖅᑎᑦᑎᓂᖅ 

ᓅᑦᑎᒋᐊᕆᔪᒪᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 16. 

ᐱᖁᔨᕗᖔᕈᑏᑦ. ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐊᐱᕆᕗᖓ 

ᓅᑦᓯᒋᐊᕈᑦ ᑖᓐᓇ ᐱᓕᕆᐊᕆᓱᐊᖅᖢᒍ ᐅᑉᓗᒥ. 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᖏᖅᑕᐅᓇᓱᖕᒪᑦ ᒪᓕᒐᓕᐅᖅᑎ ᑲᒪᒋᔪᒪᓪᓗᓂᐅᒃ 

ᐱᖁᔨᕗᖔᕈᑎ. ᐋᒃᑳᖅᑐᖃᖅᐸ? 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᓐᖏᒻᒪᑦ. ᑲᔪᓯᒋᑦ ᒥᔅᑕ 

ᒪᐃᓐ. 

 

ᐱᒋᐊᖅᑎᑕᖅ 075 - 5(2): ᓄᖅᑲᖓᑯᑖᖕᓂᖅ 

(ᒪᐃᓐ)  

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈᒧᑦ, ᑖᓐᓇ ᒪᓕᒐᖅ 3 

ᑖᒃᑯᐊ ᒪᐃ 26−ᖑᕋᓱᖕᓂᖓᓂ ᒪᑐᓯᒪᖁᓪᓗᒍ.  

 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᖁᔭᔨᕗᖔᕈᑎᑦ. 

ᐊᕐᕕᐊᑦ−ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ ᒥᔅᑕ ᒪᐃᓐ. 

ᒪᒥᐊᓇᖅ, ᒥᔅᑕ ᒪᐃᓐ. ᐊᖏᖅᑕᐅᔪᒪᖕᒪᑦ ᑖᓐᓇ 

ᓅᑦᑎᒋᐊᕈᑖ ᐅᓪᓗᒥ ᐋᒃᑳᖅᑐᖃᖅᐸ?  

 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ, ᐅᓪᓗᒥ 

ᓇᒡᒐᔾᔭᐅᖃᐅᖕᒪᑦ (ᑐᓵᔨᑎᒍᑦ) ᐱᖁᔨᕗᖔᕈᑦ. 

ᓈᒻᒪᖕᒪᑦ ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖁᔨᕗᖔᕈᑏᑦ, ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᓱᓕ 

ᐊᖏᖅᑕᐅᓱᐊᕋᓗᐊᖅᐳᖓ ᑖᒻᓇ ᐱᖁᔨᕗᖔᕈᑎᒐ 

ᐱᓕᕆᐊᕆᒍᐊᖅᖢᖑ ᐅᑉᓗᒥ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᑖᔅᓱᒥᖓ ᓅᑦᑎᒋᐊᕈᑎᒥᒃ ᐅᓪᓗᒥ 

ᑲᔪᓯᖁᔨᓪᓗᓂ. ᐋᒃᑳᖅᑐᖃᖅᐹ? ᐱᑕᖃᖏᒻᒪᑦ. 

ᑲᔪᓯᑐᐃᓐᓇᕆᑦ ᒥᔅᑕ ᒪᐃᓐ. 

 

ᐱᒋᐊᖅᑎᑕᖅ 076 - 5(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

 

(ᑐᓵᔨᑎᒍᑦ) ᐃᒪᐃᒻᒪᑦ ᑖᓐᓇ ᐊᒡᒍᒧᑦ ᒪᓕᒐᓕᐅᖅᑎ 

ᐃᒃᓯᕚᓕᕐᒪᑦ ᐅᖃᖅᑎᐅᑉ ᐃᒃᓯᕙᐅᑕᖓᓂᒃ;  

 

ᐊᒻᒪᓗ ᓈᓴᐅᑎᖓ 38 ᒪᓕᒐᓕᐅᕐᕕᖕᒧᑦ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ 

ᑎᒃᑯᐊᖅᓯᔪᓐᓇᖅᑎᑕᐅᖕᒪᑕ ᒪᓕᒐᓕᐅᖅᑎᓂᒃ  

ᑖᒃᑯᓄᖓ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ 

ᐱᑐᐃᓐᓇᕆᐊᖃᓕᕐᒪᑦ ᑎᒃᑯᐊᖅᓯᓂᕐᒧᑦ 

ᐊᑐᕈᓐᓇᖅᑎᑐᐃᓐᓇᕐᓗᒍ  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᒥᑦᑐᕐᒧᑦ 

ᒪᓕᒐᓕᐅᖅᑎᒧᑦ ᑖᓐᓇ ᑑᓂ ᐋᖁᐊᖅ ᐅᖅᓱᖅᑑᒧᑦ 

ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ 

ᐃᓚᒋᔭᐅᓂᐊᕐᓗᓂ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ; 

 

ᐊᒻᒪᓗᒃᑲᓐᓂᖅ ᐱᒋᐊᖅᑎᑦᑎᕗᖓ, ᑖᓐᓇ ᐸᐅᓕ 

ᖁᐊᓴ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᓚᒋᔭᐅᓪᓗᓂ ᓇᐅᖅᓯᖅᑐᖅᑎᓄᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᒥᖏᓐᓄᑦ. ᑖᒃᑯᓄᖓᓗ ᓄᓇᓕᖕᓄᑦ 

ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᑭᖑᕝᕕᖅᑎᐅᓪᓗᓂ 

ᒪᓕᒐᓕᕆᔨᖏᓐᓄᑦ ᐊᑐᖅᐊᖅᑎᖏᓐᓄᒃ 

ᐲᖅᑕᐅᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᓅᑦᑎᒋᐊᕈᑎ ᓈᒻᒪᑦᑎᐊᕐᒪᑦ, 

ᓄᑦᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 

ᓄᑦᑎᒋᐊᕈᑎ ᑲᔪᓯᕗᖅ. 

 

(ᑐᓵᔨᑎᒍᑦ) ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᐅᓪᓗᒥ ᑲᒪᒋᔪᒪᓪᓗᒍ 

ᐱᖁᔨᕗᖔᕈᑎᒐ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᖏᖅᑕᐅᔪᒪᖕᒪᑦ 

ᐱᖁᔨᕗᖔᕈᑎᓂᒃ ᑲᒪᒋᔪᒪᓪᓗᓐᓂᒃ ᐋᒃᑲᖅᑐᖃᖅᐸ?  

ᐱᑕᖃᓐᖏᒻᒪᑦ. ᐊᑏ, ᑲᔪᓯᑐᐃᓐᓇᕆᑦ ᒥᔅᑕ 

ᓚᐃᑦᓯᑑᓐ.  

 

ᐱᒋᐊᖅᑎᑕᖅ 077 - 5(2): ᓴᖅᑭᑕᐅᓯᒪᔪᖅ 

ᑎᑎᖅᑲᒃ 65 - 5(2) ᑐᓂᔭᐅᓂᖓ 

ᑲᑎᒪᑐᐃᓐᓇᖅᑐᓄᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ− ᑕᓯᓗᖕᒧᑦ ᑖᓐᓇ 

ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 65.5(2), ᐅᓂᒃᑳᖓ 

ᓂᕈᐊᖅᑐᓕᕆᔨᒻᒪᕆᐅᑉ ᓄᓇᕗᒻᒥ 

ᓂᕈᐊᕕᔾᔪᐊᕐᓂᕆᓚᐅᖅᑕᖓᓐᓄᑦ ᑕᓪᓕᒪᑦ 

ᑐᓂᔭᐅᖁᓪᓗᒍ ᑲᑎᒪᓂᑐᐃᓐᓇᕐᒧᑦ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᖅ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᓈᒻᒪᒃᓴᖅᑐᑦ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖅ ᒪᓕᒐᒃᓴᖅ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᕐᓂᕐᒧᑦ, ᒥᓂᔅᑕ Hᐃᒃᔅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ, ᐅᖃᖅᑏ, ᑕᐃᒪ 

ᐊᖏᖅᑕᐅᔪᒪᕗᖓ ᑖᓐᓇ ᐅᓪᓗᕐᒥᒃ ᐊᑕᐅᓯᕐᒥᒃ 

ᑐᓴᖅᑎᑦᓯᓯᒪᔾᔪᑎᑦ ᒪᓕᒐᒃᓴᖅ 43, ᐊᓯᔾᔨᒋᐊᕈᑦ 

ᓱᕐᕋᓐᓇᖅᑐᑦ ᒪᓕᒐᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᖅᑕᐅᒍᒪᔪᖅ ᑖᓐᓇ ᒪᓕᒐᒃᓴᖅ 43  

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ, 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ. ᑲᔪᓯᑐᐃᓐᓇᕆᑦ 

ᒥᔅᑕ Hᐃᒃᔅ.  

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ 

ᐱᔾᔪᑎᒋᓪᓗᒋᑦ ᑐᓴᕋᓱᐊᕐᕖᑦ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᐊᕐᕕᐊᑦ 

ᓂᒋᐊᓄᑦ ᑖᓐᓇ ᒪᓕᒐᒃᓴᖅ 43 ᒪᓕᒐᖅ 

ᐊᓯᔾᔨᕆᐊᖅᑐᖅ ᓱᕐᕋᓐᓇᖅᑐᒧᑦ ᑖᓐᓇ 

ᑐᓴᖅᑎᑕᐅᓂᐊᖅᑐᖓ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 18. ᑐᔨᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᒃᓴᖅᓯᐅᖅᑐᓂᒃ ᑲᑎᒪᓂᕐᒧᑦ ᒪᓕᒐᒃᓴᓄᒃ 

ᐊᓯᖏᓐᓄᓪᓗ, ᒪᓕᒐᒃᓴᖅ 39, 40, 41, ᐊᒻᒪ 42 

ᒥᔅᑕ ᐋᖁᐊᖅ ᐃᒃᓯᕙᐅᑕᕐᒦᓪᓗᓂ. 

 

ᐊᒻᒪᓗ ᐱᔪᓐᓇᐅᑎᑖᖅᑎᑕᐅᓯᒪᓂᓐᓂᒃ 

ᐱᖁᔨᕗᖔᕈᑦ 62 - 5(2), ᑖᒃᑯᐊ 

ᑲᑎᒪᑐᐃᓐᓇᕐᓂᖅᑐᑦ ᐅᓂᒃᑳᓚᐅᓐᖏᓂᕐᒥᓂ 

ᐱᔭᕇᕐᓂᕐᒥᓂᒃ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᐃᒃᓯᕚᑐᐃᓐᓇᖁᕙᔅᓯ ᑕᕝᕙᓐᖓᑲᐅᑎᒋ 

ᑲᑎᒪᑐᐃᓐᓇᕐᓂᕐᒨᕐᓂᐊᕋᑦᑕ.  

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᐃᓪᓗ ᑕᐅᑐᒃᑐᑦ. ᑲᑎᒪᓂᖅ ᐱᒋᐊᕐᓂᐊᓕᕐᒥᖕᒪᑦ 

ᑲᑎᒪᑐᐃᓐᓇᓕᕐᓗᑕ ᐅᑯᐊ ᑲᒪᒋᓂᐊᖅᑕᕗᑦ, 

ᒪᓕᒐᒃᓴᖅ 39, 40, 41, ᐊᒻᒪᓗ 42. 

ᖃᓄᐃᓕᖓᔪᒪᕕᓯ? ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 39, 

2020-21 ᐊᑐᕈᒫᕐᓂᐊᖅᑐᑦ ᐱᒋᐊᕈᑎᓗᒋᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 

ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕝᕕᐊ ᐊᒻᒪᓗ 

ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᒪᓕᒐᒃᓴᑦ 39 ᐱᓕᕆᐊᕆᖅᑳᕈᒪᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᕈᑎᒋᓗᒍ ᒥᓂᔅᑕ 

ᐊᕿᐊᕈᖅ ᐊᐱᕆᔪᒪᓕᖅᐸᕋ 

ᑕᑉᐹᓃᖃᑎᖃᕈᒪᖕᒪᖔᑦ? ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑖᓐᓇ 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐸᐅᖓ 

ᐊᐱᖅᓱᖅᑕᐅᕕᒻᒨᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐊᑏ, ᐃᒃᑯᐊ 

ᐃᓯᖅᑎᑲᐃᓐᓇᒃᑭᑦ. 

 

ᑎᑎᕋᖅᑕᐅᓯᒪᓂᐊᕐᒪᑕ ᒥᔅᑕ ᐊᕿᐊᕈᖅ ᑭᒃᑰᒻᒪᖔᑦ 

ᐅᑯᐊ ᓇᓗᓇᐃᑲᐃᓐᓇᒃᑭᑦ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ 

ᓴᐅᒥᓐᓃᑦᑐᖅ ᕘᓂ ᒪᒃᐊᐃᓴᒃ, ᒥᓂᔅᑕᐅᑉ ᑐᖓᓕᖓ 

ᐊᒻᒪᓗ ᑕᓕᖅᐱᓐᓃᑦᑐᖅ ᑖᓐᓇ ᐊᑖᒻ ᕕᓱ, 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᓄᑦ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒪᑐᐃᖅᓯᑏᑦ ᐅᓪᓗᑐᐃᓐᓇᕐᒥ 

ᐱᔭᕇᖅᑕᐅᓚᐅᕐᒪᑕ, ᒪᓕᒐᓕᐅᖅᑏᑦ 

ᐊᐱᕆᔪᒪᓕᖅᐸᒃᑲ ᐊᐱᖅᑯᑎᒃᓴᖃᕐᒪᖔᑦ, ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᐃᓈᕐᓗᒍ 

ᑭᓱᑐᐃᓐᓇᕐᓄᑦ ᑐᕌᖓᔪᖅ. ᐄ, ᖁᕕᐊᓇᖅ ᑖᒃᑯᐊ 

ᐱᓕᕆᕝᕕᒃ ᐊᓯᔾᔨᖅᓯᕙᓪᓕᐊᖕᒪᑦ ᑕᒪᑐᒪᓂ ᐊᕐᕌᒍᒥ 

ᖃᓄᖅ ᑕᒪᒃᑯᐊ ᑮᓇᐅᔭᑦ 

ᓴᖅᑭᖅᑕᐅᖃᑦᑕᕐᒪᖔᖏᑦ. 

ᒪᓕᒃᓯᒪᑐᐃᓐᓇᖅᑰᕐᒪᓄᓇ 

ᖃᓄᖅᑑᕈᑎᒃᓴᓕᐊᕆᖃᑦᑕᖅᓯᒪᔭᕗᑦ ᐊᕐᕌᒍᓂᒃ 

ᐊᓂᒍᖅᑐᓂᒃ. ᑕᐃᒪᓐᖓᑦ ᐱᒋᐊᓚᐅᖅᓯᒪᒐᑦᑕ 

ᐱᓕᕆᐊᓐᖑᖅᑎᑕᐅᓯᒪᔪᑦ 

ᐊᔾᔨᒌᓐᖏᕈᓘᔭᓗᐊᓚᐅᕐᒪᑕ ᐊᓯᔾᔨᓐᓂᖅᑕᖃᓕᕐᒪᑦ 

ᖁᕕᐊᒃᑐᖓ ᐋᖅᑭᒋᐊᖅᐸᓪᓕᐊᓪᓗᑎᒡᓗ ᓄᑖᓂᓪᓗ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᐸᓪᓕᐊᓪᓗᑎᒃ, ᑕᒪᓐᓇ ᑕᑯᔪᒥᓇᖅ ᑕᕝᕙᓗ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᑐᐃᓐᓇᕐᓄᑦ 

ᑐᕌᖓᔪᑦ ᓂᓪᓕᐅᑎᒃᓴᐃᑦ ᐱᑕᖃᓐᖏᒻᒪᑦ ᐊᒻᒪᓗ 

ᐊᐱᖅᑯᑎᒃᓴᓅᓚᐅᖏᓐᓂᒃᑎᓐᓂ ᐊᑕᐅᓯᕐᒥᒃ 

ᐊᐱᖅᓱᕈᓐᓇᕐᕕᖃᖅᑎᓐᓂᐊᕋᔅᓯ 10-ᒥᓂᑦᒥᒃ, 10-

ᒥᓂᔅᓯᖃᕐᓗᓯ. ᑮᓇᐅᔭᑦ ᐊᐅᓚᑕᐅᓂᖏᑦ. 

ᑲᑎᒪᓕᒪᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ, ᒥᔅ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᙵᓱᒋᑦᑎ, ᒥᓂᔅᑖ 

ᐃᖅᑲᓇᐃᔭᖅᑎᑎᓪᓗ.  

 

(ᑐᓵᔨᑎᒍᑦ) ᒪᒃᐱᖅᑐᒐᖅ 233 ᑮᓇᐅᔭᑦ 

ᑐᓐᓂᔾᔪᑎᒋᔭᐅᖃᑦᑕᖅᑐᑦ ᑖᒃᑯᐊ 

ᑐᖏᓕᕆᔭᐅᓪᓗᑎᒃ ᓯᕗᓪᓕᐅᔾᔭᐅᓯᒪᖕᒪᑕ ᐊᒻᒪᓗ 

ᐋᖅᑭᒃᓯᓗᑎᒃ ᑮᓇᐅᔭᖅ ᖃᓄᖅ 

ᑐᓂᔭᐅᖃᑦᑕᕐᓂᐊᕐᒪᖔᑦ. ᑭᓱᒥᒃ 

ᑕᑯᓐᓇᓐᖑᐊᖓᖃᕋᑦᓯ ᑕᒪᒃᑯᓇᓐᖓᑦ 

ᐊᐅᓚᔾᔪᑎᓂᒃ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍᓗ ᒥᔅᑕ 

ᒪᐃᓐ ᒪᑐᐃᖅᓯᔾᔪᑎᖏᑦ. ᐄᖃᐃ, ᑕᒪᓐᓇ 

ᐃᓚᒋᔭᐅᖃᑕᐅᔪᖅ ᐊᓯᔾᔨᖅᐸᓪᓕᐊᓂᕐᒧᑦ ᖃᓄᕐᓗ 

ᑮᓇᐅᔭᑦ ᑐᓐᓂᖅᑯᑏᑦ ᐅᑎᖅᑎᒋᐊᑐᓐᖏᑦᑐᓪᓗ 

ᐊᐅᓚᑕᐅᓂᐊᕐᒪᖔ ᓄᓇᕗᒻᒥ. ᓲᕐᓗ ᐆᒃᑑᑎᒋᓗᒍ, 

ᑮᓇᐅᔭᓂᒃ ᑐᓂᓯᓐᓂᕈᑦᑕ, ᐃᒪᐃᓕᖓᔪᒪᔪᒍᑦ 

ᖃᑦᑎᓂᒃ ᐃᖅᑲᓇᐃᔮᓂᒃ ᓄᐃᑦᑎᓚᐅᖅᐸᑦ ᑕᐃᒃᑯᐊ 

ᑮᓇᐅᔭᑦ ᐊᑐᕐᓗᒋᑦ? ᑕᐃᒪᓐᓇ 

ᐋᖅᑭᒃᓯᓯᒪᓐᖏᓗᐊᖅᓯᒪᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐊᓱᐃᓛᒃ, 

ᑖᒃᑯᐊ ᐊᐅᓚᑦᑎᔾᔪᑎᑦ ᓲᕐᓗ ᖃᔅᓯᓂᒃ 

ᐃᖅᑲᓇᐃᔮᓂᒃ ᓄᐃᑦᑎᓛᕐᒪᖔᑦ ᐃᒻᒪᖄ 

ᓯᕗᒧᐊᓗᐊᓕᖅᑐᖓ ᑕᐃᒪ 

ᐅᓂᒃᑳᖅᑕᑲᓐᓂᖃᑦᑕᕐᓂᐊᓕᖅᐱᓰ ᒪᓕᒐᓕᐅᕐᕕᖕᒧᑦ 

ᖃᐅᔨᒪᓪᓗᑕ ᐃᒃᑯᐊ ᑮᓇᐅᔭᑦ 

ᑐᓂᖅᑯᑎᒋᔭᐅᖃᑦᑕᖅᑐᖅ ᐊᑕᐅᓯᑐᐊᑯᓘᓪᓗᓂ 

ᑎᑎᕋᖅᑕᐅᓯᒪᖃᑦᑕᕐᒪᑦ, “$200,000 

ᕕᐊᓕᐅᕐᕕᒻᒧᑦ.” ᑕᐃᒪᓐᓇᑐᐃᓐᓇᖅ 

ᑎᑎᕋᖅᓯᒪᖃᑦᑕᕐᒪᑕ. ᑕᐃᒪ ᐃᖅᑲᓇᐃᔮᑦ 

ᓄᐃᓐᓂᖏᑦ ᐊᓯᖏᓪᓗ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᓄᐊᑕᑎᑦ ᐸᐃᑉᐹᑦ ᐅᕙᑦᑎᓐᓄᑦ 

ᐅᓂᒃᑳᐅᓯᕆᔭᐅᖃᑦᑕᕐᓂᐊᓕᖅᐸᑦ ᐅᕝᕙᓘᓐᓃᑦ 

ᒪᓕᒐᓕᐅᕐᕕᒻᒧᑦ ᐅᓂᒃᑳᐅᓯᕆᔭᐅᖃᑦᑕᕐᓂᐊᓕᖅᐸᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, ᖁᔭᓐᓇᒦᓪᓗ ᑕᐃᒃᑯᐊ ᑮᓇᐅᔭᑦ 

ᑐᓐᓂᖅᑯᑎᑦ ᐅᑎᖅᑎᒋᐊᑐᓐᖏᑦᑐᓪᓗ. ᐄ, 

ᐊᑕᐅᓯᕐᒥᒃ ᑎᑎᕋᖅᓯᒪᖃᑦᑕᖅᓯᒪᖕᒪᑦ ᑭᓯᐊᓂ 

ᐱᓕᕆᕝᕖᑦ ᑐᒃᓯᕋᕐᕕᐅᓯᒪᔪᑦ 

ᐃᓗᓕᖃᐅᒃᑲᓐᓂᖁᓪᓗᒋᑦ ᑕᐃᒃᑯᐊ 

ᐅᓂᒃᑳᐅᓯᐊᕆᔭᐅᖃᑦᑕᖅᑐᑦ. ᑐᕌᒐᖃᖅᑐᒍᑦ 

ᑕᖅᑲᒃᑯᐊ ᑐᓴᐅᒪᖁᓪᓗᒋᑦ ᑮᓇᐅᔭᖅ ᖃᓄᖅ 

ᐊᑐᖅᑕᐅᖃᑦᑕᕐᒪᖔᑦ ᑐᓴᒐᒃᓴᐅᓪᓗᑎᒡᓗ 

ᒪᓕᒐᓕᐅᕐᕕᖕᒧᑦ. ᐃᒪᐃᓕᐅᕋᓱᒃᑐᒍᑦ ᑕᐃᒃᑯᐊ 

ᑮᓇᐅᔭᑦ ᑐᓂᖅᑯᑏᑦ ᐃᑲᔫᓯᐊᓪᓗ ᐃᑲᔫᑕᐅᔪᑦ 

ᑕᖅᑲᒃᑯᓄᖓ ᐃᖅᑲᓇᐃᔮᑦ ᓄᐃᓂᖏᑦᑎᒍᑦ 

ᐊᓯᖏᑦᑎᒍᓪᓗ ᐃᑲᔫᑎᓂᒃ ᓴᖅᑭᑦᑎᖃᑦᑕᕐᒪᑕ. ᐅᓇ 

ᐊᑐᓕᖅᑎᑕᐅᓂᖓᑦ ᑕᒪᒃᑯᐊ ᑕᐃᒪᓐᓇ 

ᐋᖅᑭᒍᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑎᕐᓗᖓ  

ᐊᒻᒪᓗ 232−ᒧᑦ ᐅᑎᕐᓗᖓ, ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᑦ ᐊᑐᐊᒐᖓᑦ.  

 

ᓯᕗᓪᓕᖅᐹᒥᒃ ᐃᓄᓕᕆᔨᒃᑯᑦ ᐊᒻᒪᓗ ᐱᓕᕆᕝᕕᓯ 

ᐊᔭᐅᖅᑐᐃᕗᑦ ᐱᓕᒻᒪᒃᓴᐃᓂᕐᒧᑦ ᑐᕌᖓᔪᓂᒃ 

ᐸᕐᓇᐅᓯᐅᕐᓗᑎᑦ ᒪᑯᓄᖓ ᐱᖁᑎᕐᔪᐊᓄᑦ 

ᓴᓇᖃᑦᑕᕐᓂᐊᖅᑐᓂᒃ.  

 

ᐊᒻᒪᓗ 232 ᐃᓱᑦᑎᐊᖓᓂᒃ, ᐅᖃᖅᓯᒪᔪᖅᑕᖃᕐᒪᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᓂᒎᖅ 

ᐃᖅᑲᓇᐃᔭᖃᑎᖃᕐᓂᐊᖅᑐᖅ ᐱᔾᔪᑎᒋᓪᓗᒍ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑦ, 

ᒐᕙᒪᒃᑯᑦ ᐃᓗᐊᓐᓂ. ᐊᒻᒪ ᐊᑖᓂ 

ᐅᖃᖅᓯᒪᔪᖅᑕᖃᕆᓪᓗᓂ, ᐃᓚᓕᐅᓪᓗᒍ 

ᑳᓐᑐᕌᒃᑦ−ᑖᕋᓱᐊᖅᑐᑦ ᐅᓄᕐᓂᖏᑦ 

ᑭᒡᓕᓕᐅᖅᑕᐅᓯᒪᓗᑎᒃ. ᓄᑖᑦ ᓇᖕᒥᓂᖃᖅᑐᓄᑦ 

ᐃᑲᔫᑏᑦ, ᐊᑐᖅᖢᒋᑦ ᑭᓕᓕᓕᐅᖅᓯᒪᓚᐅᓐᖏᒻᒪᑦ 

ᖃᓄᕐᖑᓇ ᑭᒡᓕᓕᐅᖅᑕᐅᓯᒪᓂᐊᓕᖅᑑᖅ 

ᐅᕝᕙᓘᓐᓃᑦ ᐊᓯᔾᔨᕐᓂᕐᒥᒃ ᓇᓗᓇᐃᖅᓯᔪᖅ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ 

ᐋᖅᑭᒋᐊᕈᑎᓂᒃ ᐱᑕᖃᓐᖏᑦᑐᖅ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ ᐊᒻᒪ 

ᓄᓇᓕᖕᓂ ᒐᕙᒪᒃᑯᖏᓐᓂ ᐱᔨᑦᑎᖅᑏᑦ ᓄᓇᕗᑦ 

ᒐᕙᒪᓪᓗ. ᑕᒪᑐᒧᖓ ᓴᖑᕙᓪᓕᐊᒍᒪᔪᑦ. ᓱᓖᓛᒃ 

ᑕᖏᓕᖕᓂᒃ ᐱᖃᓐᖏᑦᑑᒐᓗᐊᖅ ᑭᓯᐊᓂ 

ᐃᓱᒪᒃᓴᒃᓯᐅᕈᑎᒋᔭᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ ᐅᑯᐊ 

ᓯᕗᓪᓕᐅᔾᔭᐅᓯᒪᔪᑦ ᑕᒪᑐᒪᓂ ᐊᕐᕌᒍᒥ ᑕᑯᓐᓇᕋᒃᑭᑦ  

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᓂᒃ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ 

ᑭᒡᓕᓕᐅᖅᑕᐅᓯᒪᓂᐊᕈᑎᑦ. ᓲᕐᓗ ᑕᐃᓐᓇ $80 

ᒥᓕᐊᓐ ᑮᓇᐅᔭᑦ ᐊᓄᓪᓚᒃᓰᕕᒃ 

ᒪᒥᓴᐅᑕᐅᓂᐊᕐᓂᕋᖅᑕᐅᕙᑦᑐᖅ ᑭᓯᐊᓂ 

ᐊᓄᓪᓚᒃᓰᕕᒃ. ᑕᐃᒪᓐᓇ ᐊᖏᑎᒋᔪᒥᒃ ᐱᓕᕆᐊᒥᒃ 

ᑕᑯᓪᓗᓂ ᖃᔅᓯᒥᓕᐊᕌᓗᓐᓂᒃ ᐊᑐᖅᑐᑦ, ᖃᓄᖅ 

ᑕᐃᒪ ᐅᓇ ᑭᒡᓕᓕᐅᕈᒪᔭᓯ ᖃᓄᓇᔭᖅᐸ? ᑕᐃᒃᑯᐊ 

ᓄᑕᐅᓐᖏᑦᑐᓄᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑎᑦ ᐊᑐᕋᔭᖅᐸᑦ ᐅᕝᕙᓘᓐᓃᑦ 

ᓄᑖᑦᑎᐊᒻᒪᕆᒻᒥᒃ ᐊᑐᕋᓱᒃᐱᓯ? (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐃᒃᓯᕙᐅᑖᖅ ᑕᒪᒃᑯᐊ 

ᐊᐱᖅᑯᑎᒃᓴᑦᑎᐊᕚᓗᐃᑦ ᑕᒪᐃᓐᓇᑦᑕᐅᖅ 

ᑖᒃᑯᓂᖓᔅᓴᐃᓐᓇᖅ ᐊᐱᖅᑯᑎᖃᖅᓯᒪᒐᑦᑕ. 

 

ᑕᐃᓐᓇ ᐊᓄᓪᓚᒃᓰᕕᒃ ᑕᑯᓪᓗᒍ ᒫᓐᓇ ᓴᓇᔭᕗᑦ 

ᑕᐃᓐᓇ ᐱᔾᔪᑎᒋᓪᓗᒍ ᐅᑯᐊ ᑭᒡᓕᓕᕆᔪᑦ 

ᐊᑐᓕᖅᑎᑉᐸᓪᓕᐊᔪᒪᔭᕗᑦ. ᐄ, ᒫᓐᓇ 

ᑲᑎᒪᑲᑕᒃᑐᒍᑦ, ᓯᕗᓪᓕᐅᑎᓯᒪᓪᓗᑎᒍᓪᓗ 2020-

2021, ᐊᕐᕌᒍᐊᓂ. 2020-2021 ᓯᕗᓪᓕᐅᔾᔭᐅᓯᒪᔪᑦ 

ᑲᑎᒪᔾᔪᑎᒋᐊᓂᒃᑯᑦᑎᒍᑦ 

ᐃᓱᒪᓕᐅᕈᑎᖃᕐᕕᒋᒍᑦᑎᒍᑦ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ, ᑐᑭᓯᓇᓱᖕᓂᖅ 

ᐊᑐᓚᐅᕐᓗᒍ ᑭᓯᐊᓂᐅᓲᖑᖕᒪᑦ. ᐊᓯᔾᔨᕐᓂᐊᕈᑦᑕ 

ᑭᓯᐊᓂ ᒫᓐᓇ 

ᐃᒪᐃᓐᓂᐊᖅᑐᒎᓪᓚᕆᒍᓐᓇᓐᖏᑦᑐᖓ 

ᓇᓕᐊᖕᓅᓐᓂᐊᕐᒪᖔᓪᓗ ᐅᖃᕈᓐᓇᓐᖏᑦᑐᖓ. 

ᒫᓐᓇ ᑲᑎᒪᔾᔪᑎᒋᑲᑕᒃᑲᑎᒍᑦ. ᐊᓯᒃᑲᑦᑕᐅᖅ ᑕᐃᒪ 

ᖃᓄᖅ ᐃᓱᒪᒋᔭᖃᕐᒪᖔᑦ 

ᑐᑭᑖᖃᑎᒋᔭᕆᐊᖃᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓪᓛᒃ 

ᑖᓐᓇ ᐃᓱᒪᒋᔭᓯ ᐱᓪᓗᒍ 

ᐱᔭᕇᖅᑕᕐᕕᒃᓴᓕᐅᖅᓯᒪᕕᓰ ᐅᕙᓂ ᐅᓪᓗᕐᒥᒃ 

ᐃᓱᒪᓕᐅᕐᓂᐊᖅᑐᒍᑦ ᐄᓘᓐᓃᑦ ᐋᒃᑲᓘᓐᓃᑦ? ᐃᓛᒃ 

ᑐᑭᓯᐊᓐᖏᓐᓇᒪ ᖃᓄᐃᓕᐅᕋᓱᖕᒪᖔᑦ 

ᑕᖅᑳᓂᒃᑲᒪᓕ ᐅᓪᓗᕐᒥ ᓇᓗᓇᐃᖅᓯᓯᒪᕕᓯ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᓪᓗᓕᖅᓯᓯᒪᓐᖏᑦᑐᒍᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔫᑏᑦ ᐊᑐᐊᒐᖓ ᐱᓪᓗᒍ, ᒪᓕᒐᓂᒃᑕᐅᖅ 

ᒪᓕᔨᓗᑕ ᑭᓯᐊᓂᐅᖕᒪᑦ. ᐃᓚᖓᑦ ᐅᖃᖅᓯᒪᓪᓗᓂ 

ᓄᓇᕗᑦ ᑐᓐᖓᕕᒃᑯᑦ 

ᐅᖃᓪᓚᖃᑎᒋᔭᕆᐊᖃᕐᓂᐊᖅᑕᕗᑦ ᑕᒪᑐᒪᐅᑉ 

ᒥᒃᓵᓄᑦ ᐊᒻᒪᓗ ᐊᑯᓂᐅᔪᓐᓇᖅᖢᓂ 

ᐊᐱᖅᑯᑎᒃᓴᖃᐅᖅᐸᑕ. ᐊᒻᒪ ᑳᓐᑐᕌᒃᑦ ᑕᐃᒃᑯᐊ 

ᒪᓕᒐᖔᑕ ᒪᓕᑦᑕᐅᒐᓗᐊᕐᒪᖔᑕᑦ 

ᐊᔾᔨᒋᒻᒪᖔᖏᓪᓗ. ᐱᓐᖑᓚᐅᓐᖏᓐᓂᖓᓂᒃ 

ᓯᕗᓂᐊᓂ ᐱᔭᒃᓴᖃᐅᕈᓘᔭᖃᖅᑲᕐᓂᐊᖅᑐᒍᑦ.  

 

ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᖅ ᑕᒪᓐᓇᐅᒋᓪᓗᓂ. 

ᓱᓕ ᒫᓐᓇ ᐊᓯᔾᔨᖅᑕᖅᑐᖅ, ᐅᓪᓗᓕᕈᓐᓇᓐᖏᑦᑕᕗᑦ 

ᒫᓐᓇᐅᔪᖅ. ᐊᓯᔾᔨᖅᑕᐅᔪᖅᑕᖃᕐᓂᐊᖅᐸᑦ 

ᖃᐅᔨᒪᔭᕆᐊᖃᕐᓂᐊᖅᑐᒍᑦ ᐊᑐᕐᓗᑎᒍᓪᓗ ᒪᓕᒐᑦ 

ᐊᑭᑐᔪᖅᑐᕈᑎᒃᓴᓪᓗ ᑕᒪᒃᑯᐊ. ᐅᓄᕈᓘᔭᖅᑐᓂᒃ 

ᐱᓕᕆᐊᖃᖅᑳᕐᓗᑕᐅᔭᕆᐊᖃᕐᓂᐊᖅᑐᒍᑦ. ᒫᓐᓇ 

ᐱᓕᕆᐊᕆᔭᕗᑦ. ᑭᓯᐊᓂ ᐅᖃᕈᓐᓇᓐᖏᑦᑐᖓ 

ᐅᕙᓂ ᐅᓪᓗᕐᒥᒃ, ᐱᒋᐊᓂᖅᑐᖅ. ᐱᓐᖑᕐᓂᐊᖅᐹᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ.  

ᐅᖃᒃᑲᓐᓂᕈᒪᑐᐃᓐᓇᖅᖢᖓ ᐃᓱᒪᖃᖅᑐᖓ ᑕᐃᓐᓇ 

ᑭᒡᓕᓕᐅᖅᑕᐅᓯᒪᓂᖓ ᑕᒻᒪᕐᓂᐅᓇᓱᕆᔭᕋ 

ᐋᖅᑭᒋᐊᖅᑕᐅᔭᕆᐊᓕᒃ, ᐱᓗᐊᕐᓗᒍ. ᒪᑯᐊ ᐸᐃᑉᐹᑦ 

ᐃᓛᒃ ᑲᒻᐸᓂᓐᖑᐊᑐᐃᓐᓇᐃᑦ ᒪᓃᓐᖏᑦᑐᑦ. 

ᖃᐅᔨᒪᓪᓗᑕᓗ ᐃᓛᒃ ᖃᐅᔨᒪᔭᕆᐊᖃᕋᑦᑕ 

ᐃᓄᖕᓄᑦ ᓇᖕᒥᓂᕆᔭᐅᓪᓚᕆᖕᒪᖔᑦ ᐃᓄᖕᓄᓪᓗ 

ᐊᐅᓚᑕᐅᓗᓂ.  

 

ᑕᐃᒪᓐᓇ ᐊᑎᓕᖅᓯᒪᑐᐃᓐᓇᖅᐸᑦ 

ᐃᓄᓐᖑᐊᖑᓗᑎᒃ ᑕᒪᓐᓇ ᐊᑲᐅᓐᖏᓪᓕᐅᕈᑎᒋᔭᕋ. 

ᒪᒃᐱᖅᑐᒐᖅ 231, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᓐ, $3.35 ᒥᐊᓕᖑᖕᒪᑕ ᑮᓇᐅᔭᑦ 

ᐊᑐᖅᑐᒃᓴᖏᑦ ᐊᒻᒪᓗ ᕕᔅᓂᔅᓕᕆᓂᕐᒧᑦ 

ᑯᐊᐳᕇᓴᖏᑦ $900.000−ᖑᓪᓗᑎᒃ.  

 

ᓄᓇᕗᒻᒥ ᕕᔅᓂᓕᕆᕕᖕᒧᑦ ᑯᐊᐳᕇᓴᒃᑯᑦ 

ᐃᓚᒃᑲᓐᓂᖅᓯᒪᔪᑦ $200,000.00−ᒥᒃ 

28%−ᖑᓪᓗᓂ ᐊᒻᒪᓗ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ 

ᐃᓚᒃᑲᓐᓂᓐᖏᑦᑎᐊᖅᑐᕐᓘᓐᓃᑦ ᐅᐊᓴᕈᓗᖕᒥᒃ.  

 

ᖃᓄᕐᖑᑯᐊ ᐃᓱᒪᓕᐅᓕᕌᖓᔅᓯ ᑕᐃᒃᑯᐊ 

ᐊᐱᕆᖅᑲᖃᑦᑕᖅᐱᓯᐅᒃ 

ᑮᓇᐅᔭᖅᑖᑲᓐᓂᕆᐊᖃᖅᐱᓰ? 

ᑕᐃᒪᐃᓕᐅᕐᕕᒋᖃᑦᑕᖅᐱᓯᐅᒃ ᐅᕝᕙᓘᓐᓃᑦ 

ᐃᓕᔅᓯᖕᓄᑦ ᑐᓂᓯᖃᑦᑕᖅᐸᑦ 

ᐊᑐᕈᒪᕐᓂᐊᖅᑐᖁᑎᖏᑦ, ᐃᒪᐃᑦᑑᖁᔭᖏᓐᓂᒃ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑐᒃᕋᐅᓯᐅᕈᓐᓇᖅᑐᑦ ᐅᕙᑦᑎᓐᓄᑦ. ᐃᒃᑯᐊ  

ᕕᔅᓂᓕᕆᓂᕐᒧᑦ ᑯᐊᐳᕇᓴᓐ ᐊᓯᔾᔨᕐᓂᖅᓴᐅᔪᖅ. 

ᐃᖅᑲᓇᐃᔭᖃᑎᒋᑦᑎᐊᕐᒥᔭᒃᑲ ᑖᒃᑯᐊ.  

 

ᐅᓇ ᓴᖅᑭᓚᐅᖅᑐᖅ ᓄᑖᓐᖑᕆᐊᖅᑎᑕᐅᓂᐊᕐᓂᖓ 

233-ᒥ ᕕᔅᓂᔅᓕᕆᓂᕐᒧᑦ ᑯᐊᐳᕇᓴᓐ.  

 

ᑕᒪᒃᑯᐊ ᕿᒥᕐᕈᓇᒃᑎᓪᓗᑎᒃᑯᑦ ᑖᒃᑯᐊᒃ ᒪᕐᕉᒃ 

ᑎᒥᓐᖑᖅᑎᑕᐅᓯᒪᔫᒃ ᐊᒻᒪᓗ ᐃᒃᓯᕙᐅᑕᖏᑦ 

ᐅᖃᓪᓚᖃᑎᒋᖃᑦᑕᖅᓯᒪᓪᓗᒋᑦ. 

ᕿᒥᕐᕈᓇᑯᑖᓚᐅᖅᖢᑕ ᑖᓐᓇ $200,000 

ᓴᖅᑭᓚᐅᖅᓯᒪᔪᖅ. ᐊᓯᔾᔨᕐᓂᕐᒥᒃ ᑕᑯᔪᒪᔭᒐᑦᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ ᓄᑖᑦ 

ᑖᒃᑯᓄᖓ ᕕᔅᓂᓕᕆᓂᕐᒧᑦ ᑯᐊᐳᕇᓴᓐ.  

 

ᑕᐃᒪᓐᓇ ᐋᖅᑭᒋᐊᕈᑎᒋᓇᓱᓐᓂᐊᖅᑕᕗᑦ 

ᐅᕙᒃᑰᖅᑐᑦ ᐊᒻᒪᓗ ᕕᔅᓂᔅᓕᕆᓂᕐᒧᑦ ᑯᐊᐳᕇᓴᒃᑯᑦ. 

ᑕᐃᒪᐃᓕᐅᕈᒪᓚᐅᕐᒪᑕ ᑕᐃᒃᑯᐊ ᑯᐊᐳᕇᓴᓐᖑᔪᑦ 

ᐊᒻᒪᓗ ᐃᑲᔪᖅᓱᖅᖢᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ 

ᐅᖃᓕᒫᖅᑐᒋᑦ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓯᔪᑦ 233 ᒪᑉᐱᒐᖓᓂ, 

ᐊᖏᓪᓕᒋᐊᖅᑐᒡᒎᖅ ᐱᓕᕆᓂᕆᔭᖏᑦ ᑖᒃᑯᐊ 

ᐃᑲᔪᖅᓰᓪᓗᑎᒃ ᐊᖏᓂᖅᓴᓂᒃ ᕿᑎᖓᓃᑦᑐᓂᓪᓗ 

ᐊᖏᓂᓕᓐᓂᒃ, ᓇᒻᒥᓂᖃᐅᑎᓕᓐᓂᒃ. ᑕᐃᒪ 

ᑮᓇᐅᔭᓂᒃ ᐃᓕᐅᖅᑲᐃᕕᒋᓂᐊᕐᔪᑎᖏᑦ 

ᐲᔭᖔᖅᑐᒋᑦ ᐊᖏᔫᑎᖔᓂᒃ ᓇᒻᒥᓂᖃᐅᑎᓕᓐᓂᒃ 

ᑕᕝᕘᓇ ᐊᑐᑦᑐᐊᕐᕕᓕᕆᔨᒃᑯᑎᒍᑦ 

ᑲᒪᒐᓱᑦᑐᕐᔫᔮᖅᑐᓯ, ᐅᕝᕙᓘᓐᓃᑦ ᑕᐃᒫᖑᓐᖏᓚᖅ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ. 

ᑕᐃᒪᐃᒐᓱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᑦ 

ᓇᒻᒥᓂᖃᐅᑎᕋᓛᖃᕐᖓᑕ ᑎᑭᕌᕐᔪᐊᕐᒥ ᐊᕐᕕᐊᒥᓗ. 

ᑖᒃᑯᐊᓕ ᐱᐅᒋᒐᒃᑭᓂᓛᒃ, ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐᖏᑦ. ᑖᒃᑯᐊ 

ᐃᖅᑲᓇᐃᔮᓂᒃ ᓴᖅᑮᓲᖑᒻᒪᑕ ᐊᒻᒪ 

ᐱᓕᕆᒃᑲᕕᔾᔪᐊᕌᓘᓪᓗᑎᒃ. 

ᐃᑲᔪᖅᓯᓪᓚᕆᒃᑲᔭᖅᑐᖓᓕ ᖁᕝᕙᕆᐊᖅᑕᐅᑉᐸᑕ 

ᑮᓇᐅᔭᒃᓴᖏᑦ ᑭᓯᐊᓂ ᒫᓐᓇ ᓴᖅᑭᔮᓐᖏᑦᑐᑦ.  

 

ᑕᒪᒃᑯᐊᓕ ᐃᓱᒪᒋᔭᐅᔪᑦ ᑲᑎᑎᓪᓗᒋᒃ ᑖᒃᑯᐊ ᒪᕐᕉᒃ, 

ᑯᐊᐳᕇᓴᐅᔫᒃ. ᑎᑎᖅᑲᒦᓚᐅᖅᑐᖅ ᑕᒪᒃᑮᑦ ᑲᑎᒪᔩᑦ 

ᐃᒃᓯᕙᐅᑕᖏᓐᓄᑦ ᐅᖃᐅᓯᐅᓯᒪᓪᓗᓂ ᑖᓐᓇ. 

ᑭᐅᔾᔪᑎᖓᓕ, ᐊᐃᑉᐹᑖ ᐃᑲᔪᖅᓯᔪᕐᔫᔮᓚᐅᖅᑐᖅ 

ᐊᒻᒪᓗ ᐊᐃᑉᐹ ᑯᐊᐳᕇᓴᓐ ᐃᑲᔪᖅᓰᑦᑎᐊᕋᓂ. 

ᖃᓄᐃᓕᖓᓕᖅᑭᑕᓕ ᑖᒃᑯᐊ ᐱᓪᓗᒋᑦ? ᑖᓐᓇ 

ᐃᓱᒪᒋᔭᐅᔪᔪᖅ ᐊᑐᖅᑐᐊᕐᕕᒃ ᐊᒻᒪᓗ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐᖓ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ ᑲᑎᑎᑕᐅᓗᑎᒃ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖃᑎᒋᖃᑦᑕᖅᑕᕗᑦ ᐃᔅᓯᕙᐅᑕᖏᑦ, ᐊᒻᒪ 

ᑲᑎᒪᑎᓪᓗᒋᑦ ᑲᑎᒪᖃᑕᐅᖃᑦᑕᖅᓯᒪᔪᖓ ᓄᓇᕗᒻᒥ 

ᓇᒻᒥᓂᖃᐅᑎᓂᒃ ᐊᑐᖅᑐᐊᕐᕕᒃᑯᑦ, 

ᐅᖃᐅᓯᖃᖅᑎᓪᓗᒋᓪᓕ ᑲᑎᓐᓂᐊᕆᐊᔅᓴᖅ 

ᑕᐃᒪᐃᓕᐅᖅᓯᒪᔫᒐᓗᐊᑦ 

ᐅᖃᐅᓯᐅᓪᓗᐊᑲᓪᓚᖃᑦᑕᖅᓯᒪᔫᒐᓗᐊᖅ ᑭᓯᐊᓂ 

ᐃᓚᖓᒍᑦ ᐃᑲᔪᕐᓂᖃᕋᔭᖅᑑᔮᖅᑐᖅ ᑲᑎᑉᐸᑏᒃ. 

ᐱᖓᓱᓪᓚᕆᐅᒐᓗᐊᓄᑯᐊ. ᐃᓚᒋᔭᐅᒻᒥᒐᑦᑖ 

ᒐᕙᒪᐅᓪᓗᑕ ᐃᖏᕐᕋᔪᓕᕆᔨᒃᑯᕗᑦ. $200,000-ᓂᒃ 

ᐃᓕᓯᕕᒋᓂᐅᓴᔭᕗᑦ ᓄᓇᕗᒻᒥ ᓇᒻᒥᓂᖃᐅᑎᓄᑦ 

ᐊᑐᖅᑐᐊᕐᕕᒃ. ᐱᖓᓱᐃᖑᓪᓗᑕ 

ᖃᐅᔨᑦᑎᐊᕈᓐᓇᕐᓂᐊᕋᑦᑕ ᖃᓄᐃᓕᒍᒪᒻᒪᖔᑦᑕ. 

ᓇᐅᒃᑯᓪᓗ ᐱᐅᓯᕚᓪᓕᑎᑦᑎᒍᓐᓇᕋᔭᕐᒪᖔᑦᑕ 

ᓇᒻᒥᓂᖃᐅᑎᖁᑎᑦᑎᓐᓂᒃ ᐃᑲᔫᑎᔅᓴᑎᓐᓂᓪᓘ 

ᑐᓂᖅᑯᑎᔅᓴᑎᓐᓂᓗ. ᑭᓇᑐᐃᓐᓇᖅ ᓇᒻᒥᓂᖃᐅᑎᒥᒃ 

ᓴᖅᑮᒍᒪᔪᖅ ᐱᕙᓪᓕᐊᔪᓕᕆᔨᒃᑯᑦ ᐊᑖᓃᓪᓗᓂ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᓐ 

ᐊᑖᓃᓪᓗᓂ.  

 

ᑐᑭᓯᑦᑎᐊᕆᐊᖃᕋᑦᑎᒍᑦ ᖃᓄᐃᒃᑲᔭᕐᒪᖔᑦ 

ᑲᑎᑉᐸᑎᒃ. ᑕᐃᒪ ᑐᑭᑖᖃᑎᒌᓚᐅᖅᑐᒍᑦ 

ᑐᑭᓯᒋᐊᕆᐊᖃᕐᓂᐊᕋᑦᑎᒍᑦ ᑎᑎᖃᑦ ᑕᐃᒃᑯᐊᓗ 

ᖃᓄᖅ ᓂᕆᐅᕝᕕᐅᖕᒪᖔᑦᑕ ᐃᓱᒪᒋᖃᓯᐅᑎᓗᒋᑦ. 

ᑭᐅᒐᔭᖅᑐᔅᓴᐅᔪᒍᖅᑲᐃ ᑕᐃᒫᒃ 

ᑭᐅᑐᐃᓐᓇᕆᐊᖃᕐᒥᔪᒍᑦ ᑲᔪᓯᒋᐊᖁᖏᓪᓗᒍ 

ᑲᑎᓐᓂᐅᒍᒪᔫᒐᓗᐊᖅ. ᑭᓱᓕᕆᒻᒪᖔᑕ ᓇᒥ 

ᖃᐅᔨᖅᑳᓚᐅᕐᓗᑕ ᖃᓄᕐᓗ 

ᐱᔭᕆᐊᑭᓪᓕᑎᕈᓐᓇᕐᒪᖔᑦᑎᒍᑦ ᑕᖅᑲᒃᑯᓄᖓ 

ᐃᑲᔪᖅᑕᐅᔪᒪᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑎᖅ) 

ᑭᖑᓪᓕᖅᐹᖅ ᐊᐱᖅᑯᑎᒐ, 263−ᒦᑦᑐᖅ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᔅᓯ ᐃᓗᐊᓂ. 

ᑕᑯᕕᐅᑎᖅᑲᐅᒐᒃᑯ ᑕᑯᔅᓴᐅᒐᔪᐃᒻᒪᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᒃ ᓴᖅᑭᔮᕋᔪᐃᕕᐅᑎᒻᒪᑦ 263 

ᒪᑉᐱᒐᖓ ᐅᖃᖅᓯᒪᔪᖅ ᐊᖏᓪᓕᒋᐊᕐᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᔪᖏᓐᓂᕆᔭᖓᑦ ᑕᕝᕙᓂ 

ᐱᕙᓪᓕᐊᑎᑦᑎᓂᐊᖅᑐᓯ ᐊᑐᓕᖅᑎᑦᑎᓗᓯᓗ 

ᐅᖃᐅᓯᕐᓄᑦ ᐱᖅᑯᓯᕐᓄᓪᓗ ᐱᓕᕆᔾᔪᑎᐅᓂᐊᖅᑐᒥᒃ. 

ᑖᓐᓇ ᑕᑯᔪᒥᓇᖅᑐᖅ. ᐅᖃᓕᒫᑐᐃᓐᓇᖅᑐᒍ  

ᑐᑭᓯᑦᑎᐊᕈᒪᒐᒃᑯ ᑭᓱᓂᒃ ᖃᓄᖅ 

ᐱᓕᕆᐊᖑᒋᐊᖃᕐᓂᐊᕐᒪᖔᖅ? ᐸᕐᓇᐸᓪᓕᐊᑎᓪᓗᓯ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᑲᔫᑎᒋᒐᓱᑦᑕᕗᑦ 

ᐃᖅᑲᓇᐃᔭᖅᑎᑎᓐᓄᑦ ᐊᒻᒪᓗ ᑕᐃᒃᑯᐊ 

ᐃᑲᔫᓯᐊᕈᒪᖃᑦᑕᖅᑐᑦ ᐃᑲᔪᖅᑕᐅᔪᒪᖃᑦᑕᖅᑐᐃᓪᓗ 

ᑐᓂᕐᕈᓯᐊᕈᒪᖃᑦᑕᖅᑐᑦ. ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓕᐅᖅᑲᑕᐅᒃᑲᓐᓂᕈᓐᓇᕐᒪᖔᑦ ᐱᓕᕆᕕᓐᓄᑦ. 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᕌᖓᔪᖅ. 

ᓯᕗᓪᓕᐅᖃᑕᐅᔪᖅ ᓱᓕ ᑖᓐᓇ. 

ᑐᑭᓯᑦᑎᐊᕐᓂᖅᓴᐅᓂᐊᕋᑦᑕ. ᑭᓱᓪᓚᑦᑖᖑᖕᒪᖔᑕ 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᖅ 

ᐃᓕᔭᐅᔪᓐᓇᕐᒪᖔᑦ ᐱᓕᕆᕕᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐᓕ ᒪᒃᐱᒐᖓ 252 ᓯᕗᓪᓕᐅᖁᔭᔅᓯᓐᓂᒃ 

ᑖᓐᓇ ᑎᑦᑕᖑᐊᓕᒃ ᐱᖓᔪᐊᑦ ᑎᑦᑕᖑᐊᓕᒃ. 

ᐅᖃᐅᔾᔨᖕᒪᑦ ᑖᒃᑯᐊᒎᖅ ᐊᑐᖅᑕᐅᓚᐅᖅᓯᒪᖏᑦᑐᓂᒃ 

ᓈᓴᐅᑎᑖᕈᑎᑖᖅᑐᑎᒃ ᖃᖓᑕᓲᒃᑯᑦ 

ᐊᐅᓪᓚᖃᑦᑕᕈᑎᐅᒋᐊᓕᓐᓂᒃ ᐱᖃᓯᐅᔾᔨᓪᓗᑎᒃ 

ᐅᓪᓗᖏᑦ ᐋᖅᑭᒃᓯᒪᔪᖅᑎᒍᑦ 

ᖃᖓᑦᑕᖅᑎᑕᐅᖃᑦᑕᓲᓂᑦ ᐊᑭᑭᓐᓂᓴᒃᑯᑦ.  

 

ᐊᑐᐃᓐᓇᕈᐃᓪᓗᑎᒃ ᐃᑲᕐᕋᐅᑉ ᐊᕝᕙᑐᐃᓐᓇᖓᓂᒃ 

ᖃᖓᑕᓪᓗᑎᒃ ᓄᓇᕗᑦ ᖃᖓᑕᔫᖏᑎᒍᑦ ᐃᑲᕐᕋᐅᑉ 

ᐊᕝᕙᖓᓂᒃ $468-ᖑᓪᓗᓂ ᐅᑎᐅᑎᒌᒃ. ᑭᓯᐊᓂᓕ 

ᐃᑲᕐᕋᐅᑉ ᐊᕝᕙᖓᓂᒃ ᑭᒻᒥᕈᕐᒧᑦ ᐅᑎᐅᑎᒌᑦᑐᑎᒃ 

$1,100.00. ᐊᐱᖅᑯᑎᒐᓕ ᖃᖓᑦᑕᐅᑏᑦ 

ᐊᑭᑭᓪᓕᒋᐊᖅᑕᐅᓪᓗᐊᑲᓪᓚᔅᓯᒪᒻᒪᑕ ᓄᓇᕗᒻᒥ 

ᑕᑯᔅᓴᐅᔪᖅᑕᖃᕋᓂᓗ 

ᐊᑭᑦᑐᖅᐸᓪᓕᐊᖔᖅᑑᔮᕆᓪᓗᑎᒃ ᑕᐃᒫᒃ 

ᑎᑎᕋᖅᓯᒪᒻᒪᑦ. ᓇᑭᓐᖔᖅᑐᕐᖑᓇ ᑕᐃᒫᒃ 

ᐅᖃᖅᓯᒪᓂᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᐊᐱᖅᑯᒻᒧᑦ, ᒪᓕᒐᓕᐅᖅᑎᐅᖃᑏᒃ. 

ᐊᑭᖏᑦ ᑖᒃᑯᐊ ᐊᔾᔨᒌᖏᓐᓂᖏᑦ 

ᓴᓂᓕᕇᑦᑎᒐᓱᕆᐊᖏᑦᑕ ᐱᔭᕆᐊᑐᒻᒪᑦ ᐊᑭᖏᑦ 

ᒫᓐᓇ. ᐅᓇ ᐅᖃᕈᓐᓇᖅᑐᖓ ᐃᒫᒃ, 

ᑳᓐᑐᕌᒃᑖᕋᓱᐊᕐᓂᕆᕙᑦᑕᑦᑎᒍᑦ ᑖᓐᓇ 

ᑳᓐᑐᕌᒃ−ᕋᔅᓴᒥᒃ ᓴᖅᑮᓚᐅᖅᑐᑕ ᑕᕝᕙ ᑖᒃᑯᐊ ᐊᑮᑦ 

ᖃᐃᑕᐅᔪᔪᑦ ᖃᖓᑕᓲᓕᕆᔨᓄᑦ ᐅᕙᑦᑎᓐᓄᑦ 

ᐊᑐᖃᑦᑕᕐᓂᐊᕋᑦᑎᒍᑦ ᑕᐃᒫᒃ. ᑭᒃᑯᑐᐃᓐᓇᐃᑦ 

ᒐᕙᒪᒃᑯᓪᓗ ᐊᑭᒋᓂᐊᖅᑕᖏᓐᓂᒃ. 

 

ᑕᐃᒪ ᑭᖑᓪᓕᕐᒥᒃ ᐱᓕᕆᒋᐊᕐᓂᔅᓴᕗᑦ ᑕᒪᓐᓇ 

ᑲᒪᒋᓪᓗᑎᒍᑦ ᑲᑎᓐᖓᓕᖅᑎᓪᓗᒋᑦ 

ᕿᒥᕐᕈᔭᐅᕖᖓᖅᑐᐊᓘᒻᒪᑕ ᒫᓐᓇ. ᐆᑦᑑᑏᑦ ᑕᒪᒃᑯᐊ 

ᐅᖃᐅᓯᕋᑖᖅᑕᕕᑦ ᐊᔾᔨᖏᑦ 

ᖃᖓᑕᓲᓕᕆᔨᓅᖏᓐᓇᖃᑦᑕᖑᓱᑦᑕᕗᑦ 

ᐊᐱᖅᓱᖃᑦᑕᕐᓗᑎᒍᓗ. ᓱᒻᒪᑦ 

ᐊᔾᔨᒌᖏᑦᑐᕕᔾᔪᐊᕌᓘᒻᒪᖔᑕ ᐊᑭᖏᑦ. 

ᐱᔭᕆᐊᑐᒻᒪᓂᓛᒃ ᐅᖃᓪᓚᑦᑖᕆᐊᔅᓴᖅ ᓱᒻᒪᑦ 

ᐊᔾᔨᒌᖏᑦᑐᕕᔾᔪᐊᕌᓘᒻᒪᖔᑕ ᐅᑭᐅᖅᑕᖅᑐᒥ 

ᓄᓇᓖᑦ ᖃᖓᑦᑕᐅᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕿᐊᕈᖅ. ᑕᐃᒫᒃᑕᐅᖅ ᐅᖅᓱᖅᑑᒥᑦ ᑕᓗᕐᔪᐊᕐᒧᑦ 

20 ᒥᓂᔅᓐᖑᑐᐃᓐᓇᖅ $300.00−ᕌᖅᐸᒻᒥᔪᖅ 

ᐅᑎᐅᑎᖃᕋᓂ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᖕᓂᒃ ᐊᐱᖅᑯᑎᔅᓴᖃᓕᖅᑐᖓ. 

ᖁᕕᐊᓱᕕᐅᑎᒃᑲᒪ ᑕᐃᒃᑯᓂᖓ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᓯᒪᔪᓂᑦ $1.8 

ᒥᓕᐊᓐ−ᕈᕐᓂᐅᓴᓕᕐᖓᑦ. ᑕᐃᓐᓇ $1.8 ᒥᓕᐊᓐ 

ᑮᓇᐅᔭᑦ ᐊᑐᖅᑕᐅᒋᐊᖃᓪᓚᕆᒻᒪᑦ ᓄᓇᓕᓕᒫᓄᑦ 

ᓇᒻᒥᓂᖅ ᐱᒋᐊᖅᑎᒍᒪᔭᖏᓐᓄᑦ. ᑕᐃᒪ ᑕᕝᕙᓂ 

ᐊᕐᕌᒍᑦᑎᓐᓂ 2019−20 ᖃᓄᐃᓕᒐᓱᒃᑲᓗᐊᖅᑯᖓ? 

(ᑐᓵᔨᑎᒎᕈᓐᓃᖅᑐᖅ) ᐅᑯᐊ 

ᐊᑐᖅᑕᐅᔪᒪᔪᒻᒪᕆᐊᓘᖃᑦᑕᕐᒪᑦ ᑖᓐᓇ ᓄᓇᓕᖕᓄᑦ 

ᑮᓇᐅᔭᖅ ᐊᒥᒐᖅᓯᓪᓚᑦᑖᖃᑦᑕᕐᒪᑕ ᑐᒃᓯᕋᖅᑐᑦ 

ᓄᓇᓖᑦ ᑖᔅᓱᒥᖓ ᑮᓇᐅᔭᕐᒥᒃ. ᑕᐃᒪᓕᑭᐊᖅ 

ᐅᑭᐅᕆᓂᐊᖅᑕᑦᑎᓐᓂ ᑭᒃᑯᑦ ᐃᒪᓐᓇ  

ᐊᒥᒐᖅᓯᒃᑲᓐᓂᖅᐹᑦ ᐱᕙᓪᓕᐊᔪᓕᕆᔩᑦ 

ᑐᒃᓯᕋᕐᓂᕆᔭᖏᓐᓄᑦ ᓄᓇᓖᑦ ᑖᓐᓇ ᐊᒥᒐᖅᓯᓂᐅᕚ 

$1.8 ᒥᓕᐊᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᒫᓐᓇᐅᔪᖅ 

ᑮᓇᐅᔭᐃᑦ ᐊᓯᔾᔨᕋᓱᓐᖏᑕᕗᑦ. ᑕᐃᒪᓐᓇ ᑖᒃᑯᐊ 

ᑕᐅᑐᒃᓱᒋᑦ, ᐃᓛᒃ ᓱᓕᑦᑎᐊᖅᑐᑎᑦ ᓄᓇᓕᖕᓄᑦ 

ᐱᔭᐅᔪᒪᕐᔪᐊᖃᑦᑕᖅᑐᑦ. ᐊᒻᒪᓗ ᐃᓛᓐᓂᒃᑯᑦ $5 

ᒥᓕᐊᓐ ᑮᓇᐅᔭᓂᒃ ᐅᖓᑖᓃᑦᑐᓄᑦ 

ᑐᔅᓯᕋᕐᕕᐅᖃᑦᑕᖅᑐᒍᑦ ᑖᔅᓱᒧᖓᑐᐊᑦᑎᐊᖅ. ᐊᒻᒪᓗ 

$2 ᒥᓕᐊᐸᓗᖕᒥᒃ ᑮᓇᐅᔭᖁᑎᖃᖃᑦᑕᖅᓱᑕ. 

ᑭᓯᐊᓂ ᕿᓂᐅᑎᒃᑲᓐᓂᕈᓱᖕᓂᐊᖅᑕᒃᑲ ᐊᒻᒪᓗ 

ᕿᓂᐅᑎᒃᑲᓐᓂᕋᓲᔭᖃᑦᑕᕐᓂᐊᖅᑕᕗᑦ ᑕᒪᒃᑯᐊ 

ᑮᓇᐅᔭᐃᑦ ᐊᑐᐃᓐᓇᕈᕐᔫᒥᒐᐃᑉᐸᑕ ᑕᕝᕘᓇ. ᑖᓐᓇ 

ᖃᐅᔨᒪᑦᑎᐊᕋᒃᑯ. ᑖᓐᓇ ᓄᓇᓕᓐᓄᑦ 

ᐱᓕᕆᐊᕆᔭᐅᔪᒪᑦᑎᐊᖅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒪᔭᕋ ᑕᐃᒪ ᑭᒡᒐᖅᑐᖅᑕᒃᑲ 

ᐃᒡᓗᓕᒑᕐᔪᖕᒥᐅᑕᐃᑦ ᐊᖅᑯᑎᓕᐅᕋᓱᖕᒪᑕ 

ᐊᖅᑯᑎᓕᐅᕐᒪᑕ ᑕᐃᑯᖓ ᑎᑭᐅᑎᓕᕐᒪᑕ 

ᐊᖅᑯᑎᓕᐊᖓᑦ ᐊᑎᖃᖅᑐᒧᑦ ᑕᓯᕐᒧᑦ ᔫᓯᐲᓐ 

ᑰᖓᓄᑦ ᐱᓕᕆᑦᑎᐊᖏᓐᓇᖅᐸᖕᒪᑕ ᐊᐅᔭᑕᒫᑦ 

ᐊᒻᒪ ᑐᓴᓚᐅᖅᓱᑕ ᑭᕙᓪᓕᐅᑉ ᐃᓗᐊᓂ 

ᒐᕙᒪᑐᖃᒃᑯᑦ ᕿᒥᕐᕈᐊᕐᓂᐊᕐᒪᑕᒎᖅ ᑕᒪᒃᑯᐊ 

ᓄᓇᓖᑦ ᐃᒡᓗᓕᒑᕐᔪᒃ, ᑲᖏᖅᓯᓂᖅ, ᑎᑭᕌᕐᔪᐊᖅ, 

ᐊᕐᕕᐊᑦ ᖃᓄᖅ ᐊᖅᑯᑎᑖᕈᓐᓇᕐᒪᖔᖏᑦᑕ 

ᑲᖏᖅᓯᓂᖅ ᐃᓚᒋᔭᐅᓗᓂ. 

 

ᑖᓐᓇᓕ ᐊᖅᑯᑎᓕᐅᕐᓂᖅ ᖃᓄᕐᖑᓇ, ᓯᕗᓂᖓᓂ 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᑭᕙᓪᓕᕐᒥ 

ᑕᐃᒃᑯᐊ ᐊᖅᑯᑎᓕᐅᖅᑕᐅᔪᓐᓇᕐᒪᖔᑕ 

ᖃᐅᔨᓴᕐᓂᐅᔪᒥᒃ ᑭᖑᓪᓕᕐᒥᒃ 

ᖃᓄᐃᓕᒋᐊᖅᑕᐅᔪᓐᓇᕐᒪᖔᑦ ᖃᐅᔨᓴᖅᑕᐅᔭᕇᖅᑲᑦ 

ᖃᐅᔨᔪᒪᕕᐅᑎᓛᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ, ᑖᓐᓇ ᐊᑭᑐᔫᑎᒃᑯᑎᒍᑦ ᑮᓇᐅᔭᐃᑦ 

ᑐᒃᓯᕋᖅᓯᒪᓪᓗᑎᒍᑦ ᐊᒻᒪᓗ ᑖᓐᓇ ᑮᓇᐅᔭᖅ ᒫᓐᓇ 

ᐊᑐᖅᐸᓪᓕᐊᒐᑦᑎᒍᑦ, ᒫᓐᓇ ᖃᐅᔨᓴᕋᑦᑎᒍᑦ 

ᖃᓄᐃᓕᖓᓪᓚᕆᖕᓂᐊᕐᒪᑭᐊᖅ ᐊᒻᒪᓗ ᑕᕝᕙᓂ 

2020−2021−ᒥᒃ ᓯᕗᓪᓕᖅᐹᖑᓪᓗᓂ ᑖᓐᓇ 

ᐃᖏᕐᕋᔪᓕᕆᓂᕐᒧᑦ ᖃᐅᔨᓴᕐᓂᕗᑦ. ᒫᓐᓇ 

ᖃᐅᔨᓴᖅᑕᐅᕙᓪᓕᐊᓂᖓᓂᒃ ᖃᓄᐃᓐᓂᐅᕐᒪᖔᑕ 

ᓯᕗᓂᒃᓴᑦᑎᓐᓂ ᐅᖃᐅᓯᕆᔪᓐᓇᓐᖏᑲᓚᐅᖅᑕᒃᑲ. 

ᒫᓐᓇ ᖃᐅᔨᓴᕋᓱᒃᑲᑦᑎᒍᑦ ᐊᒻᒪᓗ ᑖᒃᑯᐊ 

ᐱᓕᕆᑎᑦᑎᓇᓱᒃᓯᒪᓕᖅᓱᑕ ᑖᒃᑯᓂᖓ 

ᕿᒥᕐᕈᔭᐅᖁᓪᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑰᕈᓐᓃᖅᑐᖅ) ᑭᖑᓪᓕᖅᐹᕆᓗᒍ ᐊᐱᖅᑯᑎᒐ, 

ᑕᐃᒃᑯᐊ ᐊᒥᓱᑦ ᐊᑐᐊᒐᕆᔭᖏᑦ ᐃᖏᕐᕋᔪᓕᕆᔨᒃᑯᑦ 

ᑖᓐᓇᓗ ᓄᓇᓕᖕᓄᑦ ᐃᖏᕐᕋᔪᓕᕆᓂᕐᒧᑦ 

ᐊᑐᐊᒐᐅᔪᖅ, ᐊᑐᐊᒐᖅ ᐊᒻᒪ ᐊᖏᔪᓄᑦ 

ᐊᑐᐊᒐᐅᔪᖅ ᖃᓄᖅᑑᕈᑎ ᑮᓇᐅᔭᓂᒃ 

ᐊᑐᕐᓂᐊᕐᓗᓂ ᐱᓕᕆᐊᑉ ᐸᕐᓇᐅᑎᖓ 

ᓄᖑᓐᓂᐊᕐᒪᑦ ᐃᓗᐊᓂ ᑕᖅᑭᐅᔪᑦ 15. ᑕᐃᒪᓕ 

ᐅᑉᓗᒥ ᐊᑐᖅᑕᐅᔪᒻᒪᕆᐊᓘᖃᑦᑕᕐᒪᑦ ᓄᓇᓕᖕᓄᑦ. 

ᒥᓂᔅᑕ ᐅᖃᖅᑲᐅᖕᒪᑦ ᐊᒥᒐᕆᔭᐅᖃᑦᑕᕐᒪᑦ. ᖃᓄᕐᓕ 

ᑕᐃᒪ ᐅᑉᓗᒥ ᐱᓕᕆᕝᕕᐊᓂ ᐱᓕᕆᔨᖁᑎᖏᓐᓂᒃ 

ᑕᒪᒃᑯᐊ ᓄᑖᖑᖅᑎᑕᐅᓂᐊᖅᐹᑦ 

ᖃᓄᐃᓕᐅᖅᑕᐅᓂᐊᖅᐸᑦ ᐃᓱᓕᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᒪᓕᒐᓕᐅᖅᑎ 

ᖁᔭᓐᓇᒦᕈᒪᑦᑎᐊᖅᐸᕋ ᑕᒪᒃᑯᓂᖓ 

ᐅᔾᔨᕈᓱᑦᑎᐊᕐᒪᑦ. ᑖᒃᑯᐊ ᓄᖑᖁᓐᖏᑦᑎᐊᕋᒃᑭᑦ. 

ᓄᑖᕈᕆᐊᖅᑎᓐᓇᓱᒃᑕᕗᑦ. ᑖᒃᑯᐊ ᐊᑐᐊᒐᐃᑦ 

ᑎᓴᒪᐃᑦ ᒫᓐᓇ ᒫᑦᓯ 31, 2020−ᒧᑦ 

ᐃᓱᓕᕝᕕᔅᓴᖃᕐᓂᐊᖅᓯᒪᖕᒪᑕ ᑭᓯᐊᓂ ᑖᒃᑯᐊ 

ᐱᓕᕆᔨᖁᑎᐊᓐᓄᒃᑲ ᑖᒃᑯᓂᖓ ᐋᖅᑭᒃᓱᐃᓇᓱᒃᑐᑦ. 

ᑖᒃᑯᓇᓂᓗ ᒐᕙᒪᓕᒫᒃᑯᓐᓂᒃ ᐊᐱᖅᓱᖅᓯᒪᓪᓗᑎᒃ 

ᐊᒻᒪᓗ ᑖᒃᑯᐊ ᐊᑐᖅᑐᐊᖃᑦᑕᖅᑐᓄᑦ 

ᐅᖃᐅᓯᕆᒃᑲᓐᓂᐊᕐᔪᒍᒪᓗᒍ, 

ᐅᖃᓪᓚᖃᑎᒋᒃᑲᓐᓂᐊᕐᔪᒍᒪᓪᓗᒋᑦ 

ᑕᐃᒪᐃᓐᓇᐃᓕᖓᓪᓗᑎᒃ ᑭᓯᐊᓂ ᑖᓐᓇ ᒫᑦᓯ 31 

ᖄᖏᓕᒑᖅᑯᔨᓕᖅᐸᑦ ᐋᖅᑭᒌᖅᓯᒪᓐᖏᓪᓗᑎᒍᑦ  

ᐅᖓᕙᕆᐊᕈᓐᓇᕐᓂᐊᕋᑦᑎᒍᑦ ᑭᓯᐊᓂ ᑕᕝᕘᓇ 

ᐊᐅᓚᑦᑎᔩᑦ ᑲᑎᒪᔨᖏᒎᕆᐊᖃᕐᓂᐊᕐᒥᒐᑦᑎᒍᑦ 

ᑖᒃᑯᐊ ᐊᑐᐊᒐᖃᕐᕕᕗᑦ ᐅᓪᓗᖁᑎᖏᓐᓂᒃ 

ᐃᓱᓕᑦᑎᓕᕋᐃᖕᒪᑕ ᑖᒃᑯᐊ 

ᐅᔾᔨᓱᕈᓱᑦᑎᐊᕋᓱᔅᓯᒪᔭᕗᑦ. ᐊᒻᒪᓗ ᒫᓐᓇ 

ᐱᓕᕆᓇᓱᒃᓯᒪᔭᕗᑦ ᒫᓐᓇ ᑖᒃᑯᐊ ᐱᓗᐊᖑᐊᖅᑐᑦ 

ᑎᓴᒪᐃᑦ ᑕᒫᓂ ᒫᑦᓯᒥᑦ ᐃᓱᓕᕝᕕᒃᓴᖃᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᑎᖁᑎᓐᓂ. ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑐᓐᖓᓱᓪᓕ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ.  

 

ᓂᖀᑦ ᑕᒪᒃᑯᐊ ᑐᓂᐅᖃᖅᑕᐅᖃᑦᑕᕐᓂᐊᕐᓂᖏᑦ 

ᓲᕐᓗ ᐊᖑᓇᓱᒃᑕᐅᒋᐊᖃᕐᓂᖏᓐᓂᒃ ᐊᒻᒪᓗ 

ᐊᐅᓚᔾᔪᓯᕆᔭᖏᓐᓄᑦ ᖁᐊᖃᐅᑎᓄᓪᓗ ᐊᒻᒪᓗ 

ᖃᓄᖅ ᐋᖅᑭᑦᑕᐅᖃᑦᑕᖅᓯᒪᓂᖏᑦ 

ᐊᖑᓇᓱᒍᓐᓇᕐᓂᕐᒨᖓᔪᓄᑦ ᐊᑑᑎᖃᖃᑦᑕᕐᒪᑕ 

ᒪᑯᓄᖓ ᐊᖑᓇᓱᒋᐊᕈᓐᓇᖁᓪᓗᒋᑦ ᐊᓯᕙᖅᑏᑦ. 

ᑮᓇᐅᔭᐃᑦ ᐃᑲᔫᓯᐊᑦ ᑕᒪᒃᑯᐊ. ᓄᓇᓕᓕᒫᓂᒃ 

ᓄᓇᕗᒥ ᐊᑐᖅᑕᐅᑦᑎᐊᖃᑦᑕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᑦᓯᕙᐅᑖᖅ, ᓄᓇᓕᓕᒫᑦ ᐊᑕᖏᖅᑐᒋᑦ 

ᑖᒃᑯᐊ ᐊᕙᑏᑦ ᑕᓪᓕᒪᐅᖕᒪᑕ 

ᐱᓕᕆᖃᑎᒋᖃᑦᑕᖅᑕᕗᑦ ᐊᒻᒪᓗᑦᑕᐅᖅ ᖃᓄᖅ 

ᐱᔪᓐᓇᕐᓂᖏᓐᓂᓗ ᒪᓕᑦᓱᑎᒃ ᐊᒻᒪᓗ 

ᐱᔪᓐᓇᕐᓂᖃᕆᐊᖃᖅᑲᑕ ᖃᓄᖅ 

ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᓐᓂᒃ ᖃᓄᖅ 

ᑮᓇᐅᔭᖅ ᖃᓄᖅ ᐋᖅᑭᒃᑕᐅᔭᕌᖓᑦ ᓂᕿᓅᖓᔪᑦ 

ᑖᒃᑯᐊ ᐃᓄᒃᓯᐅᑏᑦ ᓂᕿᑐᐃᓐᓇᑦ 

ᑐᒃᓯᕋᖃᑦᑕᖅᓱᑎᒃ ᑭᓯᐊᓂᐅᖕᒥᖕᒪᑦ. 

 

ᐊᒻᒪᓗ ᓄᓇᓕᒋᔭᓯ ᐃᖅᑲᓇᐃᔮᖃᑦᑎᐊᖅᓯᒪᔪᑦ 

ᐊᑐᕈᓐᓇᖁᓪᓗᒋᑦ ᑐᓂᐅᖅᑲᐃᒍᓐᓇᓪᓚᕿᖃᑦᑕᖅᑐᑦ 

ᓂᕿᓂᒃ. ᐊᒻᒪ ᑐᑦᓯᕋᖃᑦᑕᖅᓯᒪᖕᒪᑕ  

ᒐᕙᒪᑐᖃᒃᑯᓐᓂᓗ ᑐᑦᓯᕋᖃᑦᑕᕐᓂᖏᓐᓄᑦ 

ᐱᓕᕆᐊᒃᓴᖃᖅᑎᑦᑎᔪᓐᓇᖅᓯᖃᑦᑕᖅᑐᑦ 

ᐊᖑᓇᓱᖕᓂᕐᒧᑦ ᑐᕌᖓᔪᓄᑦ.  

 

ᑖᓐᓇ ᖁᕐᓗᖅᑑᒥ ᑕᐃᒫᒃ ᐅᐱᒋᔭᕗᑦ ᑖᒃᑯᐊ 

ᐱᒋᐊᖅᓯᒪᔭᕗᑦ ᐊᑑᑎᖃᑦᓯᐊᕐᓂᖏᓐᓂᒃ ᐱᒃᑯᒋᔭᒃᑲ 

ᑖᒃᑯᐊ ᐊᒻᒪᓗ ᓂᕆᑎᑦᓯᖃᑦᑕᕐᖓᑕ ᓄᓇᖃᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᐃᑦᓯᕙᐅᑖᖅ, ᓇᑯᕐᒦᒃ 

ᒥᓂᔅᑖ. ᐊᖑᓇᓱᒃᑐᓕᕆᔨᖁᑎᒋᔭᕗᑦ ᒫᓐᓇ ᐃᒃᑯᐊ 

ᐱᓕᕆᑦᓯᐊᖅᑐᐊᓘᓂᑯᖏᓐᓄᑦ ᑕᐃᒫᒃ 

ᐊᖑᓇᓱᒍᓐᓇᕐᓂᕆᓚᐅᖅᑕᖏᓐᓂᒃ 

ᑐᓂᐅᖅᑲᐃᑦᑕᖅᑯᐃᑦ ᓄᓇᓕᐅᔪᓄᑦ. ᑕᐃᑲᓂᑦᑕᐅᖅ 

ᖃᐅᔨᖃᑦᑕᕋᒪ ᑕᐃᑲᓂ ᓇᔪᖅᑕᖓᓂᑦᑕᐅᖅ 

ᐃᖅᑲᓇᐃᔭᕐᕕᖃᕐᒥᒐᒪ ᐊᒡᓚᕝᕕᖃᖅᓱᖓ ᑕᐃᑲᓂ. 

 

ᐊᐱᖅᑯᑎᒋᔭᕋ ᐱᖃᑖ. ᐊᖑᓇᓱᒃᑐᓕᕆᔨᒃᑯᑦ 

ᐊᑐᖅᑐᒥᓂᐅᑉᐸᑕ ᑐᑦᓯᕋᒃᑲᓐᓂᕈᓐᓇᕋᔭᖅᐹᑦ ᑕᐃᒫᒃ 

ᑲᔪᓯᔪᒪᓐᓂᕈᑎᑦᑕᐅᖅ ᑕᐃᒪᓐᓇ ᑐᒃᓯᕋᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᑦᓯᕙᐅᑖᖅ, ᓇᑯᕐᒦᒃ. ᑕᒪᓐᓇ ᓄᕐᖑᐊᓂ ᑕᖅᑭᑦᑕ 

ᐃᓱᓕᕝᕕᖃᕐᖓᑦ ᑭᓯᐊᓂ ᐊᑦᓱᕈᐃᓐᓇᖅᑐᒎᒐᓗᐊᖅ 

ᑲᔪᓰᓐᓇᕈᓐᓇᖁᓪᓗᒍ. ᓯᕗᓪᓕᖅᐹᖅᑕᐅᖅ 

ᐅᐃᒍᖓᓃᑦᑐᖅ A ᓄᓇᓕᐅᔪᑦ $30,000 

ᑐᑦᓯᕋᕈᓐᓇᖅᑐᑦ ᓄᓇᓕᖕᓂᒃ ᐊᖑᓇᓱᒃᑎᓄᑦ 

ᑐᕌᖓᔪᓂᒃ ᐃᑲᔪᕈᑎᓂᑦ ᐊᒻᒪᓗ $10,000−ᓂᒃ 

ᖁᐊᖃᐅᑎᑖᕈᑎᐅᖕᒥᖕᒪᑦ ᐊᒻᒪᓗ ᓱᓕ ᐅᐃᒍᖏᓐᓂᒃ 

ᑐᒃᓯᕋᕈᓐᓇᖅᑐᑦ $800,000−ᓄᑦ ᑐᕌᖓᔪᖅ 

ᖁᐊᖃᐅᑎᓂᒃ ᓄᓇᒋᔭᖏᓐᓄᑦ ᑖᑦᓱᒧᖓ 

ᑐᕌᖓᔪᒥᒃ. ᑐᑦᓯᕋᕈᓐᓇᖃᑦᑕᖅᑐᐃᑦ ᑖᒃᑯᐊ 

ᓄᓇᓕᖕᓂ.  

 

ᐆᒃᑑᑎᒋᓗᒍ ᖁᕐᓗᖅᑑᒥ ᑖᒃᑯᐊᑦᑕᐅᖅ ᑮᓇᐅᔭᓂᒃ 

ᑕᐃᒫᒃ ᐊᑑᑎᖃᑦᓯᐊᕋᓱᐊᖅᑐᐃᑦ ᐊᒻᒪᓗᑦᑕᐅᖅ 

ᑐᒃᓯᕋᖅᑐᕕᓂᐅᓪᓗᑎᒃᑕᐅᖅ ᒐᕙᒪᑐᖃᒃᑯᑎᒍᑦ 

ᐊᔭᐅᕆᕗᖓᑦᑕᐅᖅ ᑕᐃᒫᒃ ᑕᐃᒃᑯᐊᑎᑐᑦ 

ᑕᐃᒪᐃᓕᐅᖅᓯᒪᓂᖏᑕ ᒪᓕᑦᑕᐅᓐᖏᒃᑲᓗᐊᖅᑲᑕ 

ᑕᐃᒪᐃᓐᓇᑎᒋᕈᔪᒃ ᑐᑦᓯᕋᖃᑦᑕᕈᑎᑦ. ᐅᕙᒍᑦ 

ᑮᓇᐅᔭᑦ ᐊᕕᒃᑐᖅᓯᒪᕕᒋᔭᐅᔪᓄᖔᖅ 

ᑐᕌᖅᑎᑉᐸᓪᓕᐊᒐᑦᑎᒍᑦ ᐊᒻᒪᓗ 

ᐱᓕᕆᖃᑎᖃᕈᓐᓇᕐᓂᖅᓴᐅᓂᐊᕐᖓᑕ ᓄᓇᓕᖕᓂᒃ 

ᐊᖑᓇᓱᒃᑐᓕᕆᔨᒃᑯᑦ 

ᐱᓕᕆᖃᑎᖃᑦᓯᐊᕈᓐᓇᖁᓪᓗᒋᑦ ᒐᕙᒪᐅᓪᓗᑕ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᕿᖑᓪᓕᖅᐹᖅ. ᓂᖀᑦ 

ᓱᕐᕋᓗᐊᕈᓐᓇᓐᖏᒻᒪᑕ ᑖᓐᓇ ᑖᒃᑯᐊ 

ᐊᑭᑦᑐᕆᐊᕆᓛᕆᕙᖅᑲᐃ ᑖᑦᓱᒥᖓ 

ᐊᑭᑦᑐᕆᐊᕆᒐᔭᖅᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᑦᓯᕙᐅᑖᖅ, 2020−2021 

ᐊᔾᔨᑐᐃᓐᓇᖓᓂᒃ ᒫᓐᓇ ᓱᕐᕋᖏᓪᓗᒍ ᓯᕗᓂᑦᓴᒧᑦ, 

ᐊᒻᒪᓗ ᕿᒥᕐᕈᐊᖅᓱᒋᑦ ᑕᒪᒃᑯᐊ 

ᐃᓱᓕᕝᕕᑦᓴᖃᕐᒥᖕᒪᑕ ᑭᒡᓕᖃᖅᓱᑎᑦ. ᑭᓯᐊᓂ 

ᖃᓄᖅ ᐋᖅᑭᒋᐊᕈᓐᓇᕋᔭᕆᐊᒃᓴᑦᑕ ᐱᓕᕆᐊᒃᓴᕗᑦ. 

ᑭᓯᐊᓂ ᐅᕙᒍᑦ ᒫᓐᓇᐅᓂᖓᓂᒃ 2020-2021−ᒧᑦ 

ᐊᑐᓕᖁᔨᕗᒍᑦ ᐊᖏᖅᑕᐅᖁᓪᓗᒍ ᑕᐃᒫᒃ 

ᐊᔾᔨᑐᐃᓐᓇᕆᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᕆᔪᒪᓕᖅᑐᖓ ᐅᑎᕐᕕᒋᓗᒍ ᑖᓐᓇ 

ᓇᒻᒥᓂᖁᑎᓖᑦ ᒥᒃᓵᓄᑦ ᓄᓇᕗᒥ ᓇᖕᒥᓂᓖᑦ 

ᐃᑲᔫᑎᖏᑦ ᓇᐃᓈᖅᓯᒪᓪᓗᓂ ᑕᐃᔭᐅᕙᒃᑐᖅ. ᑖᓐᓇ  

ᑭᒡᓕᖃᓐᖏᒻᒪᑦ ᒫᓐᓇᐅᔪᖅ. ᐊᒻᒪᓗ ᑕᐃᒃᑯᐊ 

ᓯᕗᓂᐊᒍᑦ ᑖᓐᓇ ᐊᑐᐊᒐᕆᔪᔭᖓᑕ, ᖃᓄᖅ 

ᐃᖅᑲᐃᑎᑦᓯᔪᓐᓇᖅᑳ ᒫᓐᓇ ᓱᓇᐅᔪᕙ ᑭᒡᓕᔭᖓᑦ 

ᐊᑐᐊᒐᕆᔭᖓᑕ ᑖᒃᑯᓄᖓ ᓄᓇᕗᒥ 

ᓇᖕᒥᓂᖃᖅᑎᐅᔪᑦ ᐃᑲᔫᑎᖏᓐᓄᑦ, ᖃᓄᖅ 

ᑭᒡᓕᖃᔪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᐃᖅᑲᐅᒪᔭᒃᑯᑦ 

ᑖᓐᓇ ᐃᖅᑲᐅᒪᔭᒃᑯᑦ $250,000 ᑎᑭᐅᑎᓗᒍ, 

$250,000 ᓯᕗᓪᓕᖓᓂ ᑖᓐᓇᐅᔪᔪᖅ ᑭᒡᓕᒋᔭᖓ. 

ᐅᖃᑦᑎᐊᕆᐊᖃᕈᒃᑯ ᑖᓐᓇ ᑕᒻᒪᕐᓂᕈᒃᑯᑦ ᑕᐃᒪ 

ᐅᖃᑦᓯᐊᑲᓐᓂᕈᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᒻᒪᓗ ᑕᐃᒫᒃ ᓈᒻᒪᖅᑰᔨᔪᖅ ᐊᒻᒪᓗ 

ᐋᖅᑭᒋᐊᖅᓯᒪᓂᖏᑦ ᒫᓐᓇ ᐊᑭᑐᔫᑎᓄᑦ 

ᐋᖅᑭᒋᐊᖅᑕᐅᓯᒪᓂᑰᖃᑦᑕᕐᖓᑦᑕᐅᖅ ᐳᖅᑐᔪᒥᒃ.  

 

ᐊᒻᒪ ᐊᐱᖅᑯᑎᒐ ᐱᖃᑖ, ᖃᓄᖅ ᐲᖅᑕᐅᔪᒋᕙᑦ 

ᓱᒻᒪᑦ ᐲᖅᑕᐅᔪᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᖑᓪᓕᕐᒥᒃ 

ᑲᑎᒪᕕᔾᔪᐊᕐᓇᐅᑎᓪᓗᒍ ᑖᒃᑯᐊ ᓱᓇᑦ ᐱᐅᔪᒻᒪᖔᖅ 

ᐋᖅᑭᑎᐊᖅᓯᒪᓪᓗᓂ ᐃᖏᕐᕋᓂᖃᑦᓯᐊᕐᓂᖓᓂᒃ 

ᐊᒻᒪ ᓱᓇ ᐃᖏᕐᕋᓂᖃᑦᓯᐊᔪᓐᖏᒻᒪᖔᖅ ᑕᒪᓐᓇ 

ᐊᑐᓕᖁᔭᐅᓚᕿᓚᐅᖅᐳᖅ ᐲᖅᑕᐅᖁᔭᐅᓪᓗᓂ 

ᑕᒪᓐᓇ ᑐᒃᓯᕌᕐᓂᒃᑯᑦ ᑖᒃᑯᐊ ᓇᒻᒥᓂᖁᑎᓖᑦ ᑖᓐᓇ 

ᐲᖅᑕᐅᖁᔭᐅᓪᓗᓂ ᐊᑐᐊᒐᖓᓂᒃ 

ᑭᒡᓕᖃᕐᓂᕆᔭᖓᑦ. ᓱᒻᒪᑦ ᑖᓐᓇ ᐱᔾᔪᑎᖓ 

ᐅᖃᐅᓯᕆᓗᐊᕈᒪᓐᖏᑦᑕᕋ ᑭᓯᐊᓂ ᐅᕙᖓᓕ ᑖᒃᑯᐊ 

ᐊᖏᔪᖅᑲᐅᑏᑦ ᐱᓕᕆᖃᑎᖃᕈᒪᖔᕐᓂᖅᓴᕆᒐᒃᑭᑦ 

ᓯᕗᒧᑦᓯᐊᕈᓐᓇᖁᓪᓗᒍ. ᖃᓄᐃᓕ 

ᑕᐃᒪᐃᑦᑐᒥᓂᐅᒻᒪᖔᖅ ᑐᑭᓯᔪᒥᓇᐅᒐᓗᐊᖅ  

ᑭᓯᐊᓂ ᓯᕗᒧᐊᒋᐊᖃᕋᑦᑕ ᐊᒻᒪᓗ ᐅᕙᒍᑦ 

ᐱᒻᒪᕆᐅᔪᒥᒃ ᐱᓕᕆᑦᓯᐊᕆᐊᖃᕋᑦᑕ 

ᕿᒥᕐᕈᑦᓯᐊᕐᓗᒍᓗ ᖃᓄᖅ ᐋᖅᑭᒋᐊᖅᓯᒪᓂᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᖅᑯᑎᒐ ᑖᒃᑯᐊ ᐊᑐᐊᒐᖏᑦ 

ᓇᒻᒥᓂᖁᑎᖃᖅᑐᐃᑦ ᐃᑲᔪᖅᑏᑦ ᖃᓄᖅ ᖃᖓᒃᑯᑦ 

ᕿᒥᕐᕈᒐᔭᖅᐸᑦ ᖃᖓᓗ ᕿᒥᕐᕈᔭᐅᒐᔭᕆᕙᑦ 

ᐱᒋᐊᕐᓗᓂ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᐊᖏᔪᒥᒃ ᒪᓕᒐᐅᔪᖅ ᐊᑖᓂ 

ᐊᑐᐊᒐᑦᑕ ᐊᑖᓃᑦᑐᐃᑦ 2022-ᒥ 

ᐱᒋᐊᖅᑕᐅᓐᖑᓱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᒃ 

ᓱᓕ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ.  

 

ᑕᕝᕙᓂ ᐅᑦᑯᐃᕈᑎᒋᔮᓂ ᒪᒃᐱᕌ ᓯᕗᓪᓕᖅᐹᖅ 

ᑖᒃᑯᐊ ᑎᑎᕋᖅᓯᒪᔪᑦ ᐱᖓᓱᑦ ᖁᓪᓖᑦᑐᑦ ᑐᒡᓕᕇᑦ 

ᐱᖓᓱᒋᔭᐅᔪᖅ ᐃᓗᐊᓂ. ᐃᓚᔭᐅᕙᓪᓕᐊᓂᖓ 

ᑕᐃᑉᓱᒪᑉ ᐊᓯᐊᓐᖑᖅᑕᐅᕙᓪᓕᐊᓂᖓᓗ 

ᐃᖃᓗᓕᕆᓂᐅᑉ ᓇᑦᑎᓕᕆᓂᐅᑉᓗ ᑲᒪᒋᔭᐅᓂᖓᑕ 

ᐃᓗᐊᓂ. ᐅᓇ ᑐᑭᓯᑦᑎᐊᕈᒪᓪᓗᒍ, 

ᐊᓐᖑᑎᒃᓴᓅᒻᒪᓪᓗ ᐅᕝᕙᓘᑭᐊᖅ ᓱᓇᒧᒃᑭᐊᖅ? 

ᐃᒃᓯᕙᐅᑕᓖᒃ, ᑐᑭᓯᑦᑎᐊᕈᒪᓪᓗᒍ ᐊᐱᖅᑯᑎᒋᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5523 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᖃᓗᓕᕆᓂᕐᓗ 

ᓇᑦᑎᕋᓱᓐᓂᕐᒧᓪᓗ ᑐᕌᖓᔪᓂᒃ 

ᐱᕙᓪᓕᐊᔪᓕᕆᔨᒃᑯᓐᓅᑲᓐᓂᕐᓂᐊᖅᑐᑦ 2009-

ᖑᑎᓪᓗᒍ ᑕᐃᑲᓃᓚᐅᖅᓯᒪᓪᓗᑎᑦ. ᑖᒃᑯᐊ 

ᐃᖅᑲᓇᐃᔮᔅᓴᓄᑦ ᐊᒻᒪᓗ ᐃᖃᓗᒐᓱᑦᑏᑦ ᑕᒪᒃᑯᐊ 

ᓲᕐᓗ ᑰᑕᖏᓐᓄᖅᑲᐃ ᑕᒪᒃᑯᓂᖓᕈᔪᒃ 

ᐃᑲᔪᖅᑐᐃᖃᑦᑕᓂᕐᒧᑦ ᑐᕌᖓᓇᓱᒻᒪᑕ. ᑖᓐᓇ 

ᑕᕝᕗᖓ ᑕᕝᕗᓐᖓᒐᓱᑦᑐᖅ ᑕᒪᒃᑯᐊ 

ᐃᖃᓗᒐᓱᓐᓂᕐᓗ ᓇᑦᑎᕋᓱᓐᓂᓪᓗ ᐱᕚᓪᓕᕈᑎᓂᕐᒧᑦ 

ᑐᕌᖓᓂᖅᓴᐅᔪᒥᒃ ᑕᐅᑐᒍᒪᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᐃᖃᓗᓕᕆᓂᖅ ᑐᑭᓯᐅᒪ’ᓇᖅᑰᕋᓗᐊᖅᑐᖅ ᑭᓯᐊᓂ 

ᐅᓇ ᓇᑦᓯᓕᕆᓂᕐᐅᑉ ᒥᒃᓵ ᑖᒃᑯᐊ ᕿᓰᑦ 

ᓯᓚᕐᔪᐊᕐᒥᐅᓂᒃ ᑕᐅᑐᑦᑕᐅᓗᐊᓐᖏᓕᖅᑎᓪᓗᒋᑦ 

ᐱᔪᒪᔭᐅᓂᖏᑦ. ᖃᓄᕐᓕ ᐃᓱᒪᒋᔭᐅᓯᒪᓂᖓ 

ᑖᔅᓱᒪᐅᑉ ᑐᑭᓯᕚᓪᓕᕈᒪᓪᓗᒍ ᓇᑦᑎᓕᕆᓂᐅᑉ 

ᒥᔅᓵᓄᑦ ᐊᐱᖅᑯᑎᒋᕙᕋ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᑕᒪᓐᓇᐃᓛᒃ ᓇᑦᑎᓕᕆᓂᖅ 

ᓄᖅᑲᐅᑎᔾᔮᓐᖏᓐᓇᑦᑎᒍᑦ ᐊᒻᒪᓗ ᓇᐅᒃᑯᑦ 

ᓂᐅᕐᕈᑎᒋᒃᑲᓐᓂᕈᓐᓇᕋᑦᑎᒍᑭᐊᖅ ᕿᒥᕈᒪᑦᑎᐊᕋᑦᑕ. 

ᑕᕝᕙᓂ ᓄᓇᕐᔪᐊᓕᒫᖅ ᑕᐅᑐᓪᓗᒍ 

ᐱᔪᒪᔪᖃᐅᕐᒥᒻᒪᑕ. ᑕᒪᒃᑯᐊ ᖃᓄᖅ ᓇᒧᑦ 

ᓇᔅᓯᐅᔾᔨᒍᓐᓇᕋᑦᑕᑭᐊᖅ ᑕᒪᒃᑯᓂᖓ.  

 

ᖃᓄᖅ ᑮᓇᐅᔭᓕᐅᕈᑎᐅᒃᑲᓐᓂᕈᓐᓇᕋᔭᕐᒪᑕᑭᐊᖅ 

ᓄᖅᑲᖅᑎᑕᐅᓚᐅᓐᖏᑎᓪᓗᒋᑦ ᑕᒫᓂ 

ᑮᓇᐅᔭᓕᐅᕈᑎᐊᕚᓗᒪᐅᖅᓯᒪᒻᒪᑕ.  

ᑕᐃᒪᓐᓇᐃᒍᓐᓇᕐᓇᓱᒋᒐᒃᑭᑦ ᓱᓕ ᐊᔾᔨᒌᓐᖏᑦᑐᓂᒃ 

ᐱᓕᕆᓇᓱᑦᑐᒍᑦ.  

 

ᒫᓐᓇᓗ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᐃᖃᓗᓕᕆᔨᒃᑯᑦ ᐊᒻᒪᓗ  

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᕙᑦᑎᓐᓄᑦ 

ᐅᖃᖅᓯᒪᓕᖅᓱᑎᑦ ᑖᒃᑯᐊ ᐱᒋᐊᒃᑲᓐᓂᕈᒪᓯᒪᒻᒪᑕ 

ᓇᑦᑎᓕᕆᓂᖅ ᖃᓄᖅ 

ᐱᒋᐊᒃᑲᓐᓂᕈᓐᓇᕋᑦᑎᒍᑭᐊᖅ.  

 

ᑖᓐᓇ ᖁᕕᐊᒋᑦᑎᐊᖅᓱᒍ ᑖᓐᓇ ᑕᑯᓪᓗᒍ. ᑖᒃᑯᐊ 

ᐊᑭᕋᖅᑐᖅᑐᐃᑦ ᓴᓐᖏᔪᒻᒪᕆᐊᓘᒻᒪᑕ. ᖃᓄᖅ 

ᐊᑭᕋᖅᑐᖅᑕᐅᓐᖏᓐᓂᖅᓵᕐᔫᒥᒥᓪᓕᖃᐃ 

ᓇᓂᓯᔪᓐᓇᖅᑐᒍᑦ ᓄᓇᕐᔪᐊᖅ ᓯᓚᑖᓂᑦ 

ᐅᕝᕙᓘᓐᓃᑦ ᐅᕙᒍᑦ ᓇᒻᒥᓂᖅ ᓄᓇᕗᒻᒥᐅᑕᐅᔪᒍᑦ 

ᐱᐅᔫᑎᐊᓗᓐᓂᒃ ᓴᖅᑮᕙᓪᓕᐊᒐᑦᑕ ᑕᕝᕙ 

ᐃᔅᓯᕙᐅᑕᕆᔭᕗᑦ ᑖᓐᓇ ᑖᒃᑯᐊ 

ᑮᓇᐅᔭᓕᐅᕈᑎᔅᓴᑦᑎᐊᕚᓘᒻᒥᒻᒪᑕ ᓄᓇᕗᒻᒥᐅᑕᐃᑦ 

ᐊᔪᓐᖏᑐᒻᒪᕆᐊᓘᒻᒪᑕ.  

 

ᑕᒪᒃᑯᓂᖓ ᐃᑲᔪᖅᑐᑲᓐᓂᕈᓐᓇᕋᑦᑎᒍᑭᐊᖅ 

ᕿᓯᕈᔪᒻᒨᑦ ᖃᓄᖅ 

ᓴᖅᑭᔮᖅᑎᑦᑎᑲᓐᓂᕈᓐᓇᕋᑦᑎᒍᑭᐊᖅ 

ᐃᒃᖠᓐᓇᓯᓕᖅᑎᑲᓐᓂᕈᓐᓇᕋᑦᑎᑭᐊᖅ ᑕᒪᓐᓇ 

ᓇᑦᑏᑦ ᕿᓯᖏᑦ ᐅᕝᕙᓘᓐᓃᑦ ᓂᕐᔪᑏᑦ ᐊᒥᖏᑦ 

ᑕᒪᒃᑯᓂᖓᕈᔪᒃ ᕿᒥᕐᕈᓇᓱᒍᒪᓪᓗᖓ ᑕᕝᕗᖓ 

ᑐᒃᓯᕋᐅᑎᒋᔭᑦᑎᓐᓄᑦ ᑕᕝᕙᓂ ᐊᖏᖅᑕᐅᓇᓱᑦᑐᒍᑦ. 

ᑕᕝᕙᓂ ᐊᐃᐳᕈᓪᒥ ᐱᒋᐊᕐᓗᑕ ᑕᒪᒃᑯᐊ 

ᕿᒥᕐᕈᐊᑦᑎᐊᕈᒪᒐᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᑯᐊᑦᑕᐅᖅ 

ᓯᓚᕐᔪᐊᕐᒥᐅᑦ ᐃᓱᒪᒋᓪᓗᒋᑦ ᑲᓇᑕᒥᐅᑦ  

ᑭᓯᒥᐅᓐᖏᑦᑐᖅ ᑕᐃᑉᑯᓂᖓ ᑕᐅᑐᖃᑦᑕ’ᒪᑕ 

ᐊᓐᖑᑎᒃᓴᑦ ᒥᔅᓵᓄᑦ ᐱᔭᐅᓇᓱᐊᖅᐸᓪᓕᐊᔪᑦ 

ᐊᓐᖑᑦᑎᕆᔭᐅᓇᓱᐊᖅᐸᓪᓕᐊᔪᑦ 

ᐊᑐᒐᒃᓴᐅᓇᔭᖅᑎᓪᓗᒋᑦ ᐃᓄᖕᓄᑦ ᓱᓇᑐᐃᓐᓇᕐᓄᑦ. 

ᐅᑯᐊᓪᓕ ᐊᕙᑎᑦᑎᓃᑦᑐᑦ ᐃᓅᖃᑎᒋᔭᕗᑦ 

ᐊᓛᓯᑲᒥᓪᓘᓐᓃᑦ ᐊᑯᑭᑦᑐᒥᓘᓐᓃᑦ ᐅᕝᕙᓘᓐᓃᑦ 

ᑕᐅᕙᓂ ᕋᓴᒥᐅᑦ ᐃᓚᐃᓂ, ᖃᓄᖅ 

ᑐᓴᐅᒪ’ᓇᖅᑐᖃᖅᐸᓘᓐᓃᑦ ᐅᕝᕙᓘᓐᓃᑦ 

ᖃᓄᕐᓕᑭᐊᖅ ᐅᖃᐅᓯᒃᑯᓘᓐᓃᑦ 

ᑐᓴᖅᓴᐅᓚᐅᖅᐸᑐᒃᓴᐅᒋᕙᑦ ᑕᐃᔅᓱᒪᑉ ᒥᔅᓵᓄᑦ 

ᐊᓐᖑᑎᒃᓴᐅᖃᑎᒋᔭᑉᑕ ᐃᓄᓐᓂᒃ ᐊᑐᒐᐅᔪᑦ 

ᒥᔅᓵᓄᑦ? ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᖅᑭᐅᓚᐅᖅᑐᒥᖅᑲᐃᖏᓐᓇ ᓯᕗᓕᖅᑎᓗ 

ᒥᓂᔅᑕᐅᖃᑎᒃᑲᓗ ᑕᐅᓇᓂ ᐋᑐᕚᒥᑎᓪᓗᑕ. 

 

ᑕᐃᒃᑯᐊ ᐊᒥᐊᓕᑲᒃᑯᑦ ᐊᓪᓚᕕᔾᔪᐊᖓᓃᖅᑐᒥᒃ 

ᖃᐃᔪᖃᓚᐅᕐᒪᑦ. ᑯᐸᐃᒃ ᓯᑎᒧᑦ ᑕᐃᑲᓂᒎᖅ 

ᐱᓕᕆᖃᑦᑕᖅᑐᖅ. ᐊᐱᖅᓱᖅᓱᓂ ᖃᓄᖅ ᓄᓇᕗᒻᒥ 

ᐃᑲᔪᒃᑲᓐᓂᕈᓐᓇᕐᒪᑕᑭᐊᖅ ᖃᓄᖅᑑᕈᓐᓇᕐᒪᑕᑭᐊᖅ. 

ᐅᖃᐅᑎᑲᐅᑎᒋᓚᐅᖅᓱᑎᒍᑦ ᑕᐃᓐᓇ 

ᐱᖁᔭᕐᔪᐊᖁᑎᒋᔭᐅᔪᖅ ᐊᒥᐊᓕᑲᒃᑯᓐᓄᑦ 

ᓄᖅᑲᖔᖅᑎᑦᑎᔪᕐᔪᐊᖅ ᑕᕆᐅᕐᒥ ᐆᒪᔪᕐᓄᑦ 

ᓂᐅᕐᕈᑎᖃᕆᐊᖃᓐᖏᓐᓂᖅ.  

 

ᑕᐃᓐᓇ ᕿᒥᕐᕈᔭᐅᓂᐊᕈᓂ ᐅᕝᕙᓘᓐᓃᑦ 

ᑕᑯᔭᐅᓇᓱᒃᑲᓂᕐᓂᐊᕈᓂ 

ᖃᐅᔨᒪᑎᑕᐅᒍᒪᑲᐅᑎᒋᓪᓗᑕ. ᑖᒃᑯᐊ ᐊᒥᐊᓕᑲᒃᑯᑦ 

ᐊᓯᔾᔩᕌᕐᔪᒐᐃᒍᑎᑦ. ᓴᖅᑭᑦᑐᖃᕈᓐᓇᑦᑎᐊᕐᒪᑦ. 

ᓴᖅᑭᑦᑐᖃᓚᐅᖅᓯᒪᓪᓗᓂᓗ ᓇᓐᓂᐊᓂᕐᒧᑦ ᑖᔅᓱᒥᖓ 

ᑕᐃᒪᓐᓇ ᐊᓯᔾᔨᖅᑕᐅᕌᕐᔪᑐᐃᓐᓇᖅᑎᓪᓗᒍ.  

ᑕᐃᒪᓐᓇ ᑕᐃᒪᓐᓇᐃᒍᓐᓇᕐᓂᐊᓱᒋᒐᒃᑯ ᐊᒻᒪᓗ 

ᑖᒃᑯᐊ ᐊᒥᐊᓕᑲᒃᑯᓃᖔᖅᑐᓂᒃ ᑲᑎᒪᔨᓂᒃ 

ᖃᐃᔪᖃᕋᐃᑉᐸᑦ ᐅᖃᐅᓯᕇᓐᓇᖃᑦᑕᓂᐊᖅᓱᒍ 

ᐊᒻᒪᓗ ᐃᓕᔅᓯᖕᓄᑦ ᐃᑲᔪᖅᓱᖅᑕᐅᔪᒪᔪᖓ ᑖᓐᓇ 

ᑐᓴᐅᒪᖃᑎᒌᑦᑎᐊᖃᑦᑕᕐᓂᐊᕋᑦᑕ.  

 

ᑕᒪᒃᑯᐊ ᒪᓕᒐᕐᔪᐊᖁᑎᒋᔭᐅᔪᐃᑦ ᐅᕙᒎᓐᖏᑦᑐᖅ 

ᐊᒥᐊᓕᑲᒃᑯᑦ ᒪᓕᒐᕐᔪᐊᖁᑎᖓ ᑕᐃᓐᓇ 

ᐅᕙᑦᑎᓐᓂᑦ ᐊᒃᑐᖅᓯᒪᔾᔪᐊᕐᒪᑦ. 

ᓂᐅᕐᕈᑎᖃᕈᓐᓇᐃᓕᑎᑕᐅᓯᒪᒐᑦᑕ ᑕᐅᓇᓐᖓᑦ 

ᐊᒥᐊᓕᑲᓄᑦ ᑭᓯᐊᓂ ᖃᐅᔨᒪᑦᑎᐊᖅᑐᒍᑦ 

ᐊᒥᐊᓕᑲᒥᐅᑐᐃᑦ ᐊᒥᓱᐃᑦ ᐱᔪᒪᒻᒥᔫᒐᓗᐊᑦ. 

ᑭᓯᐊᓂ ᒪᓕᒐᖅ ᓇᒻᒥᓂᖅ ᐱᖁᔭᖏᓐᓄᑦ 

ᓄᖅᑲᖔᖅᑎᑕᐅᒥᒻᒪᑕ.  

ᑕᐃᒪᓐᓇ ᑕᒪᒃᑯᐊ ᐊᔾᔨᒌᓐᖏᑦᑐᓂᒃ 

ᐅᖃᓪᓚᖃᑎᒌᓪᓗᑕ ᐊᒻᒪᓗ ᖃᓄᖅᑑᖃᑎᒌᓪᓗᑕ 

ᑭᓯᐊᓂᐅᓂᐊᕐᒥᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 

ᑮᓇᐅᔭᓕᕆᓂᕐᒧᑦ. ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓗ 

ᓂᕈᐊᖅᑕᐅᔭᕆᐊᓖᑦ. $10,797,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ K−5. 

ᐊᕙᑎᓕᕆᔨᒃᑯᑦ ᑲᑎᓪᓗᒋᑦ ᐊᐅᓚᓂᕐᒧᑦ 

ᒪᑭᒪᐅᑎᖏᓐᓄᓪᓗ ᐊᖏᖅᑕᐅᔭᕆᐊᓖᑦ. ᒥᔅ ᓇᑲᓱᒃ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᕗᓪᓕᕐᒥ 

ᑕᒪᓐᓇ ᐅᔭᕋᓐᓂᐊᓂᕐᒧᑦ ᐅᖅᓱᐊᓗᓕᕆᓂᕐᒧᓪᓗ 

ᑖᒃᑯᐊ ᐃᖅᑲᓇᐃᔭᖅᑎᑎᑦ ᐊᕐᕕᐊᓂ 

ᐱᓕᕆᑦᑎᐊᖅᑐᒻᒪᕆᐅᖃᑦᑕᕐᒪᑕ ᐊᒻᒪᓗ ᐅᔾᔨᕆᓪᓗᒍ 

ᐃᓄᐃᑦ ᐃᖅᑲᓇᐃᔭᑦᑎᐊᕐᓂᖏᑦ ᐸᕐᓇᐅᑎᔅᓯᖕᓂ.  

ᑕᐃᓐᓇ ᑎᑎᕋᕐᕕᓯ ᐊᕐᕕᐊᓂ ᑐᑭᓕᐅᑎᔪᒻᒪᑦ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ ᐳᖅᑐᓂᖅᓴᐅᖕᒪᑦ 

ᑕᒪᒃᑯᐊ ᐃᖅᑲᓇᐃᔮᑦ ᐃᓄᖕᓄᑦ 

ᖃᓂᕐᓂᖅᓴᐅᔭᕌᖓᑕ. 

 

ᐱᓕᕆᕝᕖᖅᑲᐃ ᑕᑯᓐᓇᖅᓯᒪᕙ ᑕᕝᕙᓂ 

ᑎᑎᕋᕐᕕᔅᓯᓐᓂᒃ ᐅᔭᕋᖕᓂᐊᓂᕐᒧᑦ 

ᐅᖅᓱᐊᓗᓕᕆᓂᕐᒧᓪᓗ ᐊᕐᕕᐊᓂ ᐃᒪᓐᓇ 

ᐊᒥᓱᕈᕆᐊᕐᓂᐊᖅᐸᑦ ᐃᖅᑲᓇᐃᔭᖅᑎᖏᑦ 

ᐅᕝᕙᓘᓐᓃᑦ ᑲᒪᒋᔭᒃᓴᖏᓐᓂᒃ ᑕᐃᑯᖓ 

ᓄᑦᑎᖅᑕᐅᔪᓐᓇᖅᑐᓂᒃ ᑎᑎᕐᕕᖓᓐᓄᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, (ᑐᓵᔨᑎᒍᑦ) ᐄ, 

ᑖᔅᓱᒧᖓ ᐱᔭᒃᓴᓄᑦ ᐸᕐᓇᐅᑎᓐᓄᑦ ᐊᒻᒪᓗ 

ᑮᓇᐅᔭᖅᑐᖅᑐᒃᓴᐃᑦ ᒫᓐᓇ ᓵᑦᑎᓐᓃᑦᑐᑦ. 

ᑐᒃᓯᕋᖅᑐᖓ ᐊᓯᔾᔨᕆᐊᖅᑕᕐᒥᓗᒋᑦ ᖃᓄᖅ 

ᐱᓕᕆᕝᕕᒃᐳᑦ ᐊᐅᓪᓛᖃᑦᑕᕐᒪᖔᑦ. 

ᓯᐊᒻᒪᒃᑲᓐᓂᕈᓐᓇᖅᑐᑦ ᓄᓇᓕᖕᓄᑦ 

ᓯᐊᒻᒪᒃᑲᓐᓂᕈᓐᓇᖅᑐᖅ ᑖᓐᓇ ᑕᕝᕙ 

ᑎᓕᒋᐊᖅᓯᒪᔭᒃᑲ ᐃᖅᑲᓇᐃᔭᖅᑎᒃᑲ 

ᐱᓕᕆᔾᔪᑎᒃᓴᖏᑦ ᐱᑕᖃᕆᐊᖃᕐᓂᖏᓐᓂᒃ 

ᐃᓕᔭᐅᓗᑎᒃ.  

 

ᑐᑭᓕᐅᑎᓗᒍ ᑕᐃᒪ ᓄᓇᓕᖕᓂ 

ᐱᓕᕆᖃᑎᖃᕐᓂᕐᒥᒃ ᐃᑲᔪᖅᓱᐃᓂᖅ ᑐᑭᓯᐅᒪᒍᒃᑯ, 

ᐊᕐᕕᐊᓂ ᐊᐅᓚᑕᐅᓂᐊᖅᑐᑦ ᑕᐃᒃᑰᓇ 

ᑎᑎᕋᕐᕕᖏᑦᑎᒍᑦ. ᐃᓚᖏᑦ ᑕᒪᔾᔭ ᒫᓐᓇ 

ᕿᒥᕐᕈᓇᒃᑕᕗᑦ ᐊᖏᓂᖅᓴᒥᒃ ᑲᒪᒋᔭᖃᓕᖅᑎᓪᓗᒋᑦ 

ᑕᐃᒃᑯᐊ ᓄᓇᓕᖕᓄᑦ ᖃᓂᓐᓂᖅᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᑐᓴᕈᒥᓇᖅᐳᖅ. ᖃᓄᕐᓕ 

ᐊᐅᓚᖃᑦᑕᕐᒪᖔᑦ ᓱᓕ ᐃᑲᔫᑎᒋᖃᑦᑕᖅᑕᓯ 

ᑮᓇᐅᔭᖃᖅᑎᓪᓘᓐᓃᑦ ᑕᕝᕙᓂ ᑎᑎᕋᖅᓯᒪᔪᑦ  

ᒪᒃᐱᒐᖅ 235-236-ᒥᓗ ᑕᐃᒪ ᑐᒃᓯᕋᕋᔅᓯ ᒪᑯᐊ 

ᑮᓇᐅᔭᐃᑦ ᑕᒪᓐᓇ ᐊᕕᒃᑐᖅᓯᒪᔪᑎᒍᑦ 

ᑎᑎᕋᕐᕕᔅᓯᒍᑦ ᑐᓂᐅᖅᑲᖅᑕᐅᕙᓪᓕᐊᔪᑦ 

ᑲᖏᖅᖠᓂᕐᒧᑦ, ᖁᕐᓗᖅᑑᖅ, ᒥᑦᑎᒪᑕᓕᖕᒥᓗ. 

ᒪᕐᕉᖕᒪᑎᒃ ᕿᑭᖅᑖᓗᖕᒥ.  

 

ᖃᓄᖅ ᓄᑖᖅ ᑖᓐᓇ ᐋᖅᑭᒃᓯᒪᔭᖓ ᑲᔪᓯᓂᐊᖅᐹ 

ᐱᓗᐊᖅᑐᒥᒃ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᖅᐱᓯ 

ᐊᕕᒃᑐᖅᓯᒪᔪᓂᒃ ᑎᑎᕋᕐᕕᖏᓐᓂᒃ 

ᑮᓇᐅᔭᓕᕆᓂᖅᓴᐅᓕᖅᐸᑕ. ᐅᕝᕙᓘᓐᓃᑦ 

ᑲᔪᓯᔪᓐᓇᕐᓂᐊᖅᐹ ᒫᓐᓇ 

ᐃᖅᑲᓇᐃᔭᖅᑎᒋᕙᒌᖅᑕᓯᓐᓄᑦ ᓈᒻᒪᒃᐹ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᐅᖕᒪᑕ ᓄᓇᓖᑦ 

ᐅᖃᐅᓯᕆᕋᑖᓐᖏᑕᖓ ᐸᖕᓂᖅᑑᖅ. ᒥᑦᑎᒪᑕᓕᒃ, 

ᖁᕐᓗᖅᑑᖅ ᐊᒻᒪᓗ ᑲᖏᖅᖠᓂᖅ, ᑖᒃᑯᐊ 

ᐊᕕᒃᑐᖅᓯᒪᔪᓂᒃ ᐊᐅᓚᑦᑎᕕᐅᖃᑦᑕᖅᑐᑦ.  

 

ᑮᓇᐅᔭᓂᒃ ᑐᓂᔭᐅᖃᑦᑕᖅᑐᑦ ᐃᑲᔫᑕᐅᖃᑦᑕᖅᑐᓪᓗ 

ᐅᓄᖅᓯᑎᒋᐊᕐᓗᒋᑦ. ᑕᐃᒪᓕ 

ᐱᓕᕆᐊᕆᓂᐊᕐᓂᕋᖅᓯᒪᔭᕋ ᐃᓚᒋᓗᒍ ᐊᑕᖏᕐᓗᒍ 

ᐱᓕᕆᕝᕕᒃᐳᑦ ᑕᑯᓇᓪᓗᒍ ᐱᔭᒃᓴᐃᓕ 

ᐊᒥᓱᕈᕆᐊᖅᐸᑕ ᐃᑲᔪᖅᓱᖅᑎᐊᕈᔭᖅᑕᕗᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᓅᒃᑎᕈᒪᒐᔭᒃᑲ.  

 

ᐃᖅᑲᓇᐃᔭᖅᑎᒃᑲ ᐊᑐᕐᓗᒋᑦ ᐊᖏᔪᖅᑲᐅᑏᓪᓗ 

ᑕᑯᓇᒃᓯᒪᑦᑎᐊᕐᒪᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᑕᖏᖅᑐᒍᑦ ᑕᑯᓇᒃᑕᐅᖕᒪᑦ 

ᓇᐅᒃᑯᑦ ᐱᓕᕆᔾᔪᑎᒃᓴᓂᒃ ᐃᓕᓯᔭᕆᐊᖃᕐᒪᑕ.  

 

ᑖᓐᓇ ᑕᕝᕙᖓᓪᓕ ᓴᖅᑭᑦᑐᒍ ᐅᓄᖅᑐᐃᑦ 

ᐊᑐᓕᖁᔭᐅᔪᑦ ᖃᐃᑕᐅᓚᐅᖅᑐᑦ 

ᐃᑲᔪᖅᓱᖅᑐᒋᓪᓗᒍ, ᐃᓱᒪᒐᓗᐊᖅᐳᖓ 

ᐃᑲᔪᖅᓱᖅᑕᐅᒐᔭᕆᐊᖓ ᒪᓕᒐᓕᐅᕐᕕᖕᒥ 

ᑲᔪᓯᒋᐊᕐᓂᐊᕋᑦᑕ.  

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐊᒃᓱᕈᖅᑐᑎᒍᑦ ᑕᐃᒃᑯᐊ 

ᐃᖅᑲᓇᐃᔭᖅᑐᐃᑦ, ᑕᐃᒪ ᐅᖃᕈᓐᓇᕋᔭᕐᒪ 

ᐃᖅᑲᓇᐃᔮᑦ ᐃᓂᖏᓐᓄᑦ ᐅᓄᖅᓯᒋᐊᓂᐊᕐᒪᑕ 

ᐊᕕᒃᑐᖅᓯᒪᔪᑦ ᖃᓄᖅ ᑲᔪᓯᒋᐊᕐᓂᐊᕐᒪᖔᑦ. ᑕᐃᒪ 

ᑲᑎᓯᒪᓂᐊᖅᑐᑦ ᖃᔅᓯᑲᓪᓚᐃᑦ 

ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑕᕝᕙᓂ ᓄᑖᕐᒥᒃ ᐊᑐᐊᒐᕐᒥᒃ ᐋᖅᑭᒃᓯᒪᓂᖅ ᓄᑖᖅ 

ᑐᒃᓯᕋᐅᑕᐃᑦ. ᑎᒥᐅᖕᒪᑕ ᒪᑯᐊ ᓄᓇᕗᒻᒥ 

ᓴᓇᐅᒐᓕᕆᔨᒃᑯᑦ, ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ, 

ᓇᖕᒥᓂᖃᖅᑐᓄᑦ ᑲᑐᔾᔨᖃᑎᒌᑦ. ᐊᔾᔨᒌᓐᖏᑦᑐᑦ 

ᑕᒪᒃᑯᐊ ᑎᒥᐅᔪᑦ, ᑖᒃᑯᐊ ᑮᓇᐅᔭᓂᒃ ᐊᑐᓂ 

ᓇᖕᒥᓂᖅ ᑐᓂᐅᖃᖅᑕᐅᖃᑦᑕᓚᐅᖅᑐᑦ 

ᐊᓯᔾᔨᓗᐊᖅᐸᒐᓂᓗ. ᑭᓯᐊᓂ ᒫᓐᓇᐅᔪᖅ 

ᑐᒃᓯᕋᓕᕐᒥᒐᕕᑦ ᑮᓇᐅᔭᓂᒃ ᐊᑕᐅᓯᕐᒦᓐᓂᐊᓕᖅᑐᑦ 

ᑮᓇᐅᔭᓕᒫᑦ ᐊᒻᒪᓗ ᑎᒥᐅᔪᑦ ᐊᕐᕌᒍᑕᒫᑦ 

ᑐᒃᓯᕋᖃᑦᑕᕆᐊᖃᕐᓂᐊᖅᑐᑦ ᐱᖃᓯᐅᑎᓗᑎᒃ 

ᓄᓇᕗᒻᒥ ᐃᖃᓗᒐᓱᖕᓂᕐᒧᑦ ᐅᒥᐊᓄᓪᓗ 

ᐃᓕᓐᓂᐊᖅᑐᑦ, ᓄᓇᕗᒻᒥᓗ ᐅᔭᕋᖕᓂᐊᕐᓂᒧᑦ 

ᑲᑎᒪᑎᑦᑎᖃᑦᑕᕐᓂᖅ. 

 

ᑖᒃᑯᐊ ᑐᓴᕐᕕᒋᓯᒪᕕᒌᑦ ᓇᓕᐊᑐᐃᓐᓇᖅ ᑎᒥᐅᔪᖅ 

ᖃᓄᖅ ᑖᓐᓇ ᓄᑖᖅ ᐋᖅᑭᒃᓯᒪᓂᖓ 

ᑲᔪᓯᓂᖃᕐᓂᐊᕐᒪᖔᑦ? ᑕᐃᒪ ᐱᓕᕆᕝᕕᒃᓯ 

ᖃᓄᐃᒻᒪᑦ ᐱᐅᓂᖅᓴᐅᓂᐊᖅᐸ 

ᐊᑐᖃᑦᑕᓚᐅᖅᑕᔅᓯᓐᓂᒃ? ᑕᐃᒫᖅᑲᐃ 

ᐊᐱᖅᑯᑎᒋᔪᓐᓇᖅᑕᕋ ᐱᔭᕐᓂᕐᓂᖅᐹᒃᑯᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᑯᓐᓇᖅᑐᒍᓪᓗ ᐊᑕᐅᓯᓐᖑᖅᑎᓪᓗᒋᑦ 

ᐊᔾᔨᒌᓐᖏᓐᓂᖃᐅᓗᐊᖅᑐᑦ ᑕᐃᒫᒃ 

ᕿᒥᕐᕈᐊᖃᑎᒋᖃᑦᑕᖅᑕᐃᑦ ᐋᖅᑭᒃᓱᖅᓯᒪᔪᑦ  

ᑕᑯᓪᓗᒍ ᐱᒻᒪᕆᐅᓱᕆᒐᒃᑯ.  

 

ᑕᑯᒍᕕᐅᒃ ᐊᔾᔨᒌᓐᖏᓐᓂᖏᑦ 

ᐋᖅᑭᒃᓯᒪᓂᕆᓚᐅᖅᑕᖓᑕ. 11-ᖑᖕᒪᑕ 

ᐊᔾᔨᒌᓐᖏᑦᑐᑦ ᑐᓗᖅᑕᕐᕕᒃᓴᓖᓐᓇᐅᓪᓗᑎᒡᓗ, 

ᐊᑕᐅᓯᓐᖑᖅᑎᒃᑯᑦᑎᒍᑦ ᑕᑯᓐᓇᖔᓕᕐᓗᒍ ᐊᔾᔨᒌᒥᒃ 

ᐊᐅᓚᓂᖃᓕᕐᓗᓂ ᑖᒃᑯᐊ 

ᐱᓕᕆᖃᑎᖃᖃᑦᑕᖅᑕᕗᑦ 

ᐃᑲᔪᒃᑲᓐᓂᕈᓐᓇᕋᔭᖅᑰᕋᑦᑎᒍ 

ᓯᕗᒧᐊᒃᑎᒃᑲᓐᓂᕆᐊᕐᓗᒋᑦ ᑐᕌᒐᕆᔭᖏᑕ, ᑖᓐᓇ 

ᑐᕌᒐᕆᖕᒥᒐᑦᑎᒍᒃᑕᐅᒃ. ᑕᐃᒪ ᑕᑯᓐᓇᖅᓯᒪᒐᒃᑯᑦ 

ᐱᓕᕆᖃᑎᖃᖃᑦᑕᕐᓂᖅ ᑕᑯᓐᓇᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᒐᖅ 

138 ᓯᕗᓪᓕᐅᑎᑕᐅᔪᖅ ᑕᒫᓂ ᐊᕐᕌᒎᓂᐊᖅᑐᒥ 

ᐅᖃᖅᓯᒪᔪᖅ, “ᑖᒃᑯᐊ ᐊᔾᔨᒌᒥᒃ 

ᑲᔪᓯᑎᖃᑦᑕᖁᓪᓗᒋᑦ ᐊᔾᔨᒌᒥᒡᓗ 

ᐊᑐᐃᓐᓇᖁᔭᐅᕙᒃᑐᑦ ᓄᓇᕗᒻᒥ ᓄᓇᓕᓕᒫᓄᑦ.”  

 

ᑕᐃᒫᒃ ᐃᓗᐊᓐᖏᓕᐅᕈᑎᖃᖅᐳᖅ 

ᓇᒧᓐᖓᖅᐸᓪᓕᐊᖕᒪᖔᑕ ᑮᓇᐅᔭᐃᑦ. ᑕᐃᒪᓕ 

ᐊᕕᒃᑐᖅᓯᒪᔪᓂᒃ ᐃᖅᑲᓇᐃᔭᖅᑎᔅᓯᓐᓄᑦ ᑕᐃᒃᑯᐊ 

ᐱᓕᕆᖃᑦᑕᖅᑐᑦ ᖃᓄᖅ ᖃᓄᑎᒋᑦ 

ᐊᐅᓪᓚᖃᑦᑕᖅᐸᑦ ᓄᓇᓕᖕᓄᑦ.  

ᓲᕐᓗ ᑐᑭᓕᐅᑎᓗᒍ ᑎᑭᕌᕐᔪᐊᕐᒧᑦ?  

 

ᖃᐅᔨᒪᔪᖓ ᐱᕙᓪᓕᐊᔪᓕᕆᔨ ᓄᓇᓕᓕᒫᓂᒃ 

ᑭᓯᐊᓂ ᐱᓕᕆᕝᕕᐅᑉ ᐃᖅᑲᓇᐃᔭᖅᑎᖏᑦ 

ᐃᖏᕐᕋᑎᑦᑎᑦᑎᐊᕈᓐᓇᕐᒥᖕᒪᑕ ᑕᒪᒃᑯᓄᖓ 

ᒥᑭᔫᑎᓄᑦ ᓇᖕᒥᓂᕆᔭᐅᔪᓄᑦ 

ᐸᕐᓇᒃᐸᓪᓕᐊᓂᖏᓪᓗ.  

 

ᖃᓄᑎᒋᑦ ᓇᕈᖃᑦᑕᖅᐸᑦ ᐊᔾᔨᒌᓐᖏᑦᑐᑦ 

ᓄᓇᓕᖕᓂ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ ᖃᔅᓰᓐᓇᐅᓛᕆᔭᕗᑦ 

ᓂᕆᐅᒋᔭᕗᑦ ᐊᕕᒃᑐᖅᓯᒪᔪᓂᑦ ᐃᖅᑲᓇᐃᔭᖅᑏᑦ 

ᓄᓇᓕᖕᓂ ᐊᕐᕌᒍᑦ ᒪᕐᕈᐊᖅᑎᕐᓗᒍ ᑲᑎᓯᒪᔪᒍᑦ 

ᐱᓕᕆᖃᑎᖃᑦᑎᐊᖅᑐᒍᑦ ᓄᓇᓕᖕᓂ 

ᐱᕙᓪᓕᐊᔪᓕᕆᔨᐅᔪᓂᒃ. ᑕᒪᒃᑯᓂᐊ ᐱᓕᕆᐊᒃᓴᐃᑦ 

ᐃᓚᖏᓐᓂᒃ ᐅᖃᐅᓯᖃᖅᑎᓪᓗᑕ ᑕᐃᒪ 

ᐃᓱᒪᒋᔭᒃᓴᖅᑕᖃᕐᒪᖔᑦ 

ᐅᖃᐅᔾᔭᐅᒋᐊᕐᓂᖅᑕᖃᕐᒪᖔᕐᓗ ᑲᔪᓰᓐᓇᖅᑐᒥᒃ 

ᐱᓕᕆᖃᑎᖃᑐᑕ ᓄᓇᓕᒃ ᐊᕕᒃᑐᖅᓯᒪᔪᓂᑦ 

ᑎᑎᕋᕐᕕᒃᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕝᕖᑦ 

ᒪᓕᒐᓕᖃᖅᐸᖅᑲᐃᑦ ᓲᕐᓗ ᑎᑎᕋᕐᔪᐊᑉ ᒥᒃᓵᓄᑦ? 

ᐃᖅᑲᓇᐃᔭᖅᑎᕗᑦ ᐳᓛᕆᐊᖃᑦᑕᕐᓂᐊᖅᑐᐃᑦ 

ᑎᑭᕌᕐᔪᐊᕐᒧᑦ ᐊᕐᕌᒍᑦ ᐱᖓᓱᐊᖅᑎᕐᓗᒍ. ᑕᐃᒫᒃ 

ᓇᓗᓇᐃᖅᓯᒪᔪᖃᖅᐸᖃᐃ ᖃᓄᖅ 

ᓂᕆᐅᒋᔭᖃᕐᕕᒋᖕᒪᖔᒃᓯᐅᒃ ᐳᓚᕋᖃᑦᑕᓂᕐᒧᑦ 

ᓄᓇᓕᖕᓄᑦ ᐊᔾᔨᒌᖏᑦᑐᓄᑦ? (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᖃᖅᑰᖏᑦᑐᖅ 

ᑭᓯᐊᓂ ᐊᕕᒃᑐᖅᓯᒪᔪᓂᒃ ᐊᐅᓚᓂᖏᓐᓄᑦ ᐊᑐᓂ 

ᑕᐃᒃᑯᐊ ᐊᐅᓚᑕᐅᔪᑦ ᐃᖅᑲᓇᐃᔭᕐᕕᕗᑦ 

ᑎᓕᓯᒋᐊᖃᑦᑕᖅᑐᑦ ᓄᓇᓕᖕᓄᑦ 

ᐳᓛᕆᐊᕆᐊᖃᓕᕌᖓᑦᑕ ᖃᑯᑎᒃᑯᑦ. 

ᑐᑭᓯᐅᒪᔭᒃᑯᓪᓗᓂ ᑎᑎᕋᖅᓯᒪᓐᖏᒃᑲᓗᐊᖅᑎᓪᓗᒍ 

ᓂᕆᐅᒋᔭᐅᔪᑦ ᐊᕐᕌᒍᑦ ᒪᕐᕈᐊᖅᑎᕐᓗᒍ 

ᖃᔅᓰᓐᓇᐅᓗᐊᕐᓂᑎᒃ. ᑖᒃᑯᐊ ᐱᓕᕆᔨᕗᑦ ᐊᑐᓂ 

ᓄᓇᓕᖁᑎᖃᕐᒪᑕ ᐳᓚᕆᐊᖃᑦᑕᕐᓂᐊᖅᑕᖏᓐᓂᒃ 

ᐃᒪᓐᓇ ᐱᓕᕆᖃᑎᒋᓕᖕᒪᓪᓗᒋᑦ ᓄᓇᓖᑦ. 

 

ᑖᒃᑯᐊ ᑐᒃᓯᕋᖅᑕᕗᑦ ᑖᒃᑯᐊ ᑮᓇᐅᔭᐃᑦ 

ᐃᑲᔫᑎᒋᖃᑦᑕᖅᑕᕗᑦ ᑐᓂᖃᑦᑕᖅᑕᕗᓪᓗ ᑖᓐᓇ 

ᐱᐅᓯᕚᓪᓕᖅᑎᑦᑎᓂᐊᖅᐳᖅ ᐊᒻᒪᓗ 

ᐱᓕᕆᖃᑎᖃᒃᑲᓐᓂᕈᓐᓇᖅᓯᓗᑕ ᐱᓕᕆᖃᑎᒋᔭᕗᑦ  

ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᑲᔪᖅᓱᐃᑦᑎᐊᖅᑐᑦ ᐱᓕᕆᕝᕕᐅᑉ ᐱᓇᓱᒃᑕᒥᖕᓂᒃ 

ᐊᒻᒪ ᐃᓱᒪᒋᔭᖏᑦ ᑕᐃᒪᓕ ᐊᓪᓗᕆᐊᒃᑲᓐᓂᕐᓗᒍ 

ᐃᓱᒪᒃᑯᑦ ᒪᑯᐊ ᐱᕙᓪᓕᐊᔪᓕᕆᓂᕐᒧᑦ 

ᐃᖅᑲᓇᐃᔭᖅᑏᑦ, ᐊᑎᓕᐅᕈᓐᓇᖅᓯᑎᓪᓗᒋᑦ.  

 

ᑐᑭᓕᐅᑎᓗᒍ ᖃᔅᓰᓐᓇᑯᓗᖕᓂᒃ ᓲᕐᓗ 

ᓴᓇᖑᐊᖅᑎᓄᑦ ᒥᖅᓱᖅᑎᓄᓪᓗ. ᑮᓇᐅᔭᓂᒃ 

ᑐᓂᓯᔪᓐᓇᖅᑎᓪᓗᒋᑦ ᑖᒃᑯᓄᐊ ᑲᑎᒪᔨᕋᓛᖏᓐᓄᑦ 

ᑐᒃᓯᕋᐅᑏᑦ ᐅᓇ ᓴᓇᓐᖑᐊᖅᑎ, ᐅᓇ 

ᐊᖏᓚᐅᕐᓚᕗᓄᓇ $900.00 

ᓴᓇᕐᕈᑎᑖᕈᑎᒃᓴᖏᓐᓂᒃ ᓯᒃᑭᓕᐅᕈᓐᓇᕐᓗᑎᒃ 

ᐅᕝᕙᓘᓐᓃᑦ ᓂᐅᕕᕈᓐᓇᐅᑎᑖᕐᓗᑎᒃ ᑖᒃᑯᐊ 

ᓂᖃᐃᓲᑎᓄᓪᓗ ᑕᐃᒪᐃᒃᐸᖕᒪᑦ. 1970-ᖏᓐᓂ 

ᑕᐃᒪᐃᓕᐅᕈᓐᓇᖅᐸᓚᐅᕋᓗᐊᕐᒪᑕ ᐅᑭᐅᖅᑕᖅᑐᒥ, 

ᐅᓪᓗᒥᐅᓕᖅᑐᕐᓕ 40 ᐊᕐᕌᒍᑦ ᐊᓂᒍᖅᓯᒪᓕᖅᑐᑦ 

ᐃᖃᓗᖕᓂ ᐅᑕᖅᑭᒐᑦᑕ ᓯᒃᑭᒥᒃ. ᑖᓐᓇ 

ᐃᓱᒪᒋᔭᒃᓴᑐᐃᓐᓇᖅ ᑖᒃᑯᐊ ᑲᔪᓯᓂᐊᕐᓂᖏᑦ.  

 

ᐳᓚᕋᑦᑐᓕᕆᓂᖅ ᑕᒪᓐᓇ ᐃᖅᑲᓇᐃᔭᖅᑐᓂᒃ 

ᑲᒪᒋᔭᐅᔪᖅ ᐊᒻᒪᓗ ᐱᔪᓐᓇᐅᑎᑖᖅᑎᑦᑎᓂᖅ 

ᐊᔪᕐᓇᖅᑑᓪᓗᓂ. ᒪᒃᐱᒐᖅ 241-ᒥ ᑕᑯᒐᒃᑯ 

ᖁᕕᐊᒋᔭᕋ ᐃᑲᔪᖅᓱᐃᓪᓗᓂ ᐱᔭᕐᓂᕐᔫᒥᔪᒥᒃ 

ᐱᔪᓐᓇᐅᑎᓂᒃ. ᑖᓐᓇ ᓯᕗᓪᓕᐅᑎᓯᒪᔪᖅ ᑭᓱᓂᒃ 

ᐃᓗᓕᖃᕐᓂᐊᕐᒪᑦ ᐱᓕᕆᕝᕕᐅᑉ ᐃᓗᐊᓂ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑯᕕᖓ, 

ᐃᒃᓯᕙᐅᑖᖅ, ᐊᒻᒪᓗ ᑖᓐᓇ  

ᐱᔪᓐᓇᓐᓂᖅᑖᖅᑎᑕᐅᒃᑲᓐᓂᖁᓪᓗᒍ ᓄᓇᓖᑦ 

ᐊᒻᒪᓗ ᑮᓇᐅᔭᓂᒃ ᐊᖏᖅᓯᔪᓐᓇᕐᓗᑎᒃ. ᐊᕐᕌᓂᒃ 

ᑕᐃᒪᐃᓚᐅᖅᓯᒪᔪᒍᑦ ᐅᕙᒍᓪᓗ ᐱᓕᕆᕝᕕᒃᐳᑦ ᓲᕐᓗ 

ᕼᐋᒻᓚᒃᑯᑦ ᐱᖁᔨᕗᖔᓕᐅᕆᐊᖃᖅᖢᑎᒃ 

ᐸᕐᓇᐅᓯᐅᕐᓗᑎᒡᓗ. ᑕᐃᒪᓐᓇ 

ᐊᐳᖅᑕᐅᑎᒋᔭᐅᑐᐃᓐᓇᖃᑦᑕᓚᐅᖅᓯᒪᖕᒪᑦ ᓄᓇᓖᑦ 

ᐱᕚᓪᓕᐅᑎᒃᓴᓂᒃ ᑕᒪᒃᑯᓂᖓ ᓴᖅᑭᑦᑎᖃᑦᑕᕐᓗᑎᒃ.  

 

ᐊᒻᒪᓗ ᖁᕕᐊᓇᖅᑐᖅ ᑕᐃᒪᓐᓇ 

ᓂᓪᓕᐅᑎᒋᖅᑲᐅᒐᖕᓂ. ᑕᐃᒪ ᐃᑲᔪᖅᑕᐅᕗᒍᑦ 

ᐊᑐᔾᔭᕐᓂᕐᒥᒃ ᑕᑯᓐᓇᕈᓐᓇᖅᓯᕗᒍᑦ ᓄᓇᓖᑦ 

ᓴᓐᖏᓂᕐᒥᒃ ᑎᒍᒥᐊᕐᓂᖅᓴᐅᖁᓪᓗᒋᑦ. ᐄ, ᑕᒪᓐᓇ 

ᐃᑲᔪᖅᓱᓪᓚᕆᒃᑕᕋ ᒪᓕᒐᓕᐅᖅᑎᐅᑉ 

ᐅᖃᐅᓯᕆᓵᖅᑕᖓ. ᒪᑯᐊ ᐊᐳᖅᑕᐅᑏᑦ ᒐᕙᒪᒃᑯᑦ 

ᐃᓗᐊᓂ ᐱᑕᖃᓐᖏᓐᓂᖅᓴᐅᔭᕆᐊᖃᕐᒪᑕ, ᑕᒪᒃᑯᐊ 

ᓴᖅᑭᖁᓪᓚᕆᒃᑲᒃᑭᑦ ᑮᓇᐅᔭᓕᕋᓱᐊᕈᑏᑦ 

ᐳᓚᕋᖅᑐᓕᕆᓂᕐᓗ ᓄᓇᓕᖕᓂ.  

 

ᐳᓚᕋᖅᑐᓕᕆᓂᖅ ᐊᒻᒪᓗ ᒪᓕᒐᕗᑦ 

ᒪᓕᒋᐊᖃᖅᑕᕗᓪᓗ ᐱᓪᓗᒋᑦ 

ᐅᖃᓪᓚᑎᒌᒋᖃᑦᑕᕐᓗᒋᑦ 

ᒥᕐᖑᐃᖅᓯᕐᕕᓕᕆᒐᓗᐊᕈᑦᑕ ᐃᒃᑯᐊᓗ ᐅᒥᐊᕐᔪᑦ 

ᐳᓚᕋᖅᑎᓂᒃ ᐅᓯᖃᑦᑕᖅᑐᑦ ᑕᒪᒃᑯᓂ ᐱᒐᓗᐊᕈᑦᑕ 

ᖃᐅᔨᒪᔭᕆᐊᖃᖅᑐᒍᑦ, ᑭᓇ ᑭᓱᓕᕆᔨᐅᓂᐊᕐᒪᖔᑦ 

ᑭᓱᓂᒡᓗ ᐱᓕᕆᐊᖃᕐᓂᐊᕐᒪᖔᑦ. ᐄ, 

ᒪᓕᒐᑕᖃᐅᖅᑐᖅ ᐋᖅᑭᒋᐊᖅᑎᒃᑲᓐᓂᕋᓱᒃᑐᒍᑦ ᓲᕐᓗ 

ᖃᓄᐃᓕᐅᕆᐊᖃᕈᕕᑦ ᐊᑕᐅᓯᖅ ᑎᒥ ᐅᐸᒡᓗᒍ 

ᑕᒪᕐᒥᑦᑎᐊᖅ ᑕᐃᒃᑯᐊ ᐱᓕᕆᐊᕆᓂᐊᖅᑕᑎᑦ ᑕᕝᕙ 

ᑲᒪᒋᔭᐅᑦᓴᐅᑎᒋᔪᓐᓇᕐᓗᑎᒃ. 

 

ᖃᓄᐃᑦᑐᓂᒃ ᒪᓕᒐᓂᒃ ᒪᓕᖃᑦᑕᕆᐊᖃᕐᒪᖔᑦ  

ᑕᒪᒃᑯᐊ ᐳᓚᕋᑦᑎᓂᒃ ᒪᐅᓐᖓᐅᔾᔨᕙᒃᑐᑦ. 

ᑕᒪᒃᑯᐊᓕᒫᑦ ᑲᓇᑕᒥ ᐳᓚᕋᑦᑐᓕᕆᔨᒃᑯᓐᓄᑦ 

ᕿᒥᕐᕈᓇᒃᑕᐅᒃᑲᓐᓂᓕᖅᑐᑦ 

ᐋᖅᑭᒃᓱᖅᑕᐅᒃᑲᓐᓂᕐᓗᑎᒡᓗ 

ᐊᑑᑎᖃᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᖅᑐᒐᖅ 

240-ᒥ, ᐳᓚᕋᑦᑐᓕᕆᓂᕐᒧᑦ ᐱᔪᓐᓇᐅᑎ 

ᐅᖃᐅᓯᕆᓪᓗᒍ, ᒫᓐᓇ ᐊᓯᖏᓐᓂᒡᒎᖅ 

ᐳᓚᕋᖅᑐᓕᕆᕐᒥᒃ ᐱᓕᕆᐊᓕᖕᓂᒃ 

ᑕᑯᔭᖅᑐᖃᑦᑕᖅᑐᑦ ᑭᒃᑰᖕᒪᑕ ᑖᒃᑯᐊ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ 

ᐊᕐᕌᒎᖅᑰᓚᐅᖅᑐᕐᖏᓐᓇ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᑎᓂᒃ ᐊᑎᓕᐅᖃᑎᖃᓚᐅᖅᑐᒍᑦ ᐅᒥᐊᕐᔪᒃᑯᑦ 

ᐳᓚᕋᖅᑏᑦ ᑲᑐᔾᔨᖃᑎᒌᖏᓐᓂᒃ. ᐄ, ᑕᐃᒃᑯᐊ 

ᐊᖏᕈᑎᓂᒃ ᐊᑎᓕᐅᕆᖃᑎᖃᓚᐅᖅᑕᕗᑦ 

ᑐᑭᓯᐅᒪᒃᑲᓐᓂᖃᑦᑕᐅᑎᒃᑲᓐᓂᖁᓪᓗᒍ ᓄᓇᓕᖕᓂ.  

ᐄ, ᑖᒃᑯᐊ ᐱᐅᓐᖏᓐᓂᖅᓴᓂᒃ ᓴᖅᑭᑦᑎᕙᓪᓕᐊᖕᒪᑕ 

ᑕᒪᒃᑮ ᑲᑎᖃᑎᒌᖕᓂᖅᓴᐅᔭᕆᐊᖃᖅᑐᒍᑦ ᑕᐃᒃᑯᐊ 

ᐳᓚᕋᖅᑎᓂᒃ ᐅᓯᕙᒃᑐᑦ. ᒪᑯᓄᖓ 

ᐅᐸᒋᐊᖃᓐᖏᑦᑐᖃᐅᕐᓗᑎᒃ ᑕᐃᒃᑯᐊ 

ᓵᓐᖓᓂᖅᓴᐅᔪᒍᑦ ᑕᒪᑐᒪᓂ ᐊᕐᕌᒍᒥ, 

ᐳᓚᕋᖅᑐᓕᕆᓂᐅᑉ ᐃᓗᐊᓂ ᑕᐃᓐᓇᑐᐊᑲᓪᓚᒃ 

ᒫᓐᓇ ᑲᒪᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᑭᐊᖅ  

ᓯᕿᓐᖑᔭᕋ ᓱᓕ ᐃᖏᕐᕋᖕᒪᑦ.  

 

ᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᒫᓐᓇᕈᓘᓚᐅᖅᑐᖅ 

ᐅᖃᓚᐅᖅᓯᒪᖕᒪᑕ ᖃᓄᐃᓕᖓᖕᒪᖔᕐᒥᒃ ᐊᒻᒪᓗ 

ᐊᑭᓖᑎᑦᑎᖃᑦᑕᓕᕐᓗᑎᒃ ᐅᒥᐊᕐᔪᐊᓂᒃ ᐳᓚᕋᑦᑎᓂᒃ 

ᐅᓯᕙᒃᑐᓂᒃ. ᖃᓄᑭᐊᖅ ᑐᓚᒃᓯᒪᓂᖓᓄᓪᓘᓐᓃᑦ 

ᐳᓛᕆᐊᕐᓂᖓᓄᓪᓘᓐᓃᑦ ᖃᓄᐃᓕᖓᓪᓚᕆᖕᒪᖔᑦ 

ᑐᑭᓯᐅᒪᑦᑎᐊᓐᖏᑕᕋ. ᖃᓄᖅ 

ᐊᑭᓖᑎᑦᑎᖃᑦᑕᕐᓂᐊᓕᖅᐱᑖ ᐅᒥᐊᕐᔪᐊᓂᒃ 

ᓄᓇᓕᖕᓄᑦ ᑐᓚᒃᐸᑕ? ᑕᐃᒪᓐᓇ ᖃᓄᖅ 

ᐃᓱᒪᒋᕕᓯᐅᒃ ᐊᑭᓖᑎᑕᐅᖃᑦᑕᕐᓗᑎᒃ ᐳᓚᕋᒃᑏᑦ 

ᐅᒥᐊᕐᔪᐊᒃᑰᓲᑦ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 241, ᑕᒪᑯᒥᖓ 

ᐃᑲᔪᖅᓱᐃᔪᑦ ᐊᔪᕐᓇᓐᖏᑉᐸᑦ 

ᐊᑭᓖᖃᑦᑕᕐᓂᐊᕈᑎᒡᓘᓐᓃᑦ ᐊᑕᐅᓯᕐᒧᑦ ᐋᖅᑭᓪᓗᒍ 

ᐃᓄᐃᑦ ᑎᒥᖁᑎᖏᑦ ᐋᖅᑭᒃᓱᐃᕙᓪᓕᐊᔪᑦ ᐃᓄᐃᑦ 

ᓄᓇᖁᑎᖏᓐᓅᖓᔪᑦ. 

 

ᐄ, ᐱᐅᓪᓗᓂᓗ ᓲᕐᓗ ᖃᓄᐃᓕᐅᖅᑐᖃᕐᓂᐊᖅᐸ 

ᐃᓄᐃᑦ ᓄᓇᖁᑖᓂ ᐊᑭᓖᒋᐊᖃᕐᓂᐊᖅᑐᑦ, 

ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᐅᒐᓗᐊᖅᐸᑕ 

ᑲᓇᑕᒥᓪᓘᓐᓃᑦ ᒥᕐᖑᐃᖅᓯᕐᕕᐅᒐᓗᐊᖅᑲᑕ 

ᐊᑭᓖᑎᖃᑦᑕᕐᒥᔭᕗᑦ.  

 

ᐊᒻᒪᓘᓐᓃᑦ ᑕᐃᒃᑯᐊ ᑮᓇᐅᔭᐃᑦ ᐊᑭᓖᓂᒃᑯᑦ 

ᑮᓇᐅᔭᖅᑖᕆᔭᐅᔪᑦ ᓄᓇᓕᖕᓄᐊᖅᑕᐅᓂᐊᕐᒪᖔᖏᑦ. 

ᐄ, ᑕᒪᓐᓇ ᖃᓄᖅ ᐃᓱᒪᓕᐅᕈᑕᐅᖕᒪᖔᑦ 

ᑐᑭᓯᔪᒪᓂᐊᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖃᓄᑎᒋᑭᐊᖅ ᐱᕕᖃᕋᓗᐊᕋᒪ ᑲᔪᓯᑐᐃᓐᓇᕐᓂᐊᕋᒪ.  

 

ᐅᔭᕋᖕᓂᐊᕐᓂᖅ ᐱᓪᓗᒍ, ᓯᕗᓪᓕᖅᐹᖅ ᓄᓇᕗᒻᒥ 

ᐃᒃᑯᐊ ᐅᔭᕋᒃᓯᐅᓂᕐᒥᒃ ᐃᓕᓐᓂᐊᖅᑎᑕᐅᖃᑦᑕᕐᒪᑕ. 

ᑕᐃᓐᓇ ᓂᕈᐊᖅᑎᒋᔪᓐᓃᖅᑕᕋᓗᐊᕋ, ᒥᔅᑕ ᓴᕕᑲᑖᑉ 

ᓄᓇᖁᑖᓄᑦ ᓄᒃᑎᓚᐅᕐᒪᑦ.  

 

>>ᐃᒡᓚᖅᑐᑦ 

 

ᔮᓐ ᑐᒑᕐᖏᓐᓇ ᐱᔭᕇᓚᐅᕐᒪᑦ ᐃᓕᓐᓂᐊᖅᑕᒥᓂᒃ 

ᐊᒻᒪᓗ $8,000.00−ᓂᒃ ᐆᒃᑑᑎᖃᖃᑦᑕᖅᑰᖅᑐᑦ. 

ᖃᓄᖅ ᐃᒻᒥᒃᑰᖅᑐᒥᒃ ᐋᖅᑭᒃᓯᔪᒪᕕᓰ ᐅᕝᕙᓘᓐᓃᑦ 

ᐃᓕᓐᓂᐊᕌᓂᒃᓯᒪᔪᑦ ᐅᓄᒃᑲᓐᓂᖅᑐᓂᒃ ᑮᓇᐅᔭᓂᒃ 

ᑐᓂᓯᔪᓐᓇᕐᓗᑎᒃ ᐃᓛᒃ, ᓄᓇ ᓇᓗᓇᐃᖅᑕᖓ 

ᐊᖏᓪᓕᒋᐊᒃᑲᓐᓂᖁᓪᓗᒍ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᓄᖓ 

ᐅᔭᕋᒃᓯᐅᖅᑎᓐᖑᕆᐅᖅᓴᖅᑐᓄᑦ ᐋᖅᑭᒃᓯᒪᓐᖏᑦᑐᒍᑦ 

ᑭᓯᐊᓂ ᐊᔾᔨᒌᓐᖏᑦᑐᓂᒃ ᑮᓇᐅᔭᖃᐅᑎᖃᕐᕕᓕᖕᓂᒃ 

ᐱᑕᖃᐅᖅᑐᖅ. ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ 

ᑕᐃᒃᑯᐊ ᐅᔭᕋᖕᓂᒃ ᕿᓂᓲᑦ, ᐅᔭᕋᖅᓯᐅᓲᑦ. ᐄ, 

$8,000 ᐅᓇ ᐅᑎᖅᑎᒋᐊᑐᓐᖏᑦᑐᖅ ᑕᒪᓐᓇᑦᑕᐅᖅ 

ᕿᒥᕐᕈᓇᒃᑲᒃᑯ ᖃᓄᒃᑲᓐᓂᖅ 

ᐊᑐᐃᓐᓇᐅᒃᑲᓐᓂᕈᓐᓇᕐᒪᖔᑦ ᑕᐃᒃᑯᓄᖓ 

ᓄᓇᕗᒻᒥᐅᓄᑦ.  

 

ᐊᔾᔨᐅᓐᖏᑦᑐᒥᒃ ᐊᑐᖅᑐᖃᖅᑎᓪᓗᒍ $8,000-ᓄᑦ  

ᑎᑭᓪᓗᒍ ᓲᕐᓗ ᒪᑯᓄᖓ ᐃᖏᕐᕋᔾᔪᑎᓄᑦ 

ᐊᑐᖅᑐᒃᓴᓂᑦ ᐋᖅᑭᒃᓯᓯᒪᖃᑦᑕᖅᑐᒍᑦ. ᐊᑏ, 

ᑕᐃᒃᑯᐊ ᐅᔭᕋᒃᓯᐅᖅᑎᐅᕙᒃᑐᑦ ᐱᓕᕆᕝᕕᑦᑎᓐᓄᑦ 

ᐅᖃᓪᓚᖃᑎᖃᕐᓕᒃ ᐅᔭᕋᓕᕆᔪᑦ. ᑕᒪᒃᑯᓂᖓ 

ᑮᓇᐅᔭᖃᖅᑎᑦᑎᓲᖑᖕᒪᑕ ᐱᓗᐊᕐᓗᒍ 

ᐅᔭᕋᖅᓯᐅᖅᑎᓪᓗᒋᑦ. ᐊᒻᒪᓗ ᑕᐃᒃᑯᐊ ᕿᓂᖅᐸᒃᑐᑦ, 

ᐅᔭᕋᒃᓯᐅᖅᐸᒃᑐᑦ ᑲᒻᐸᓂᐅᔪᑦ ᐊᓯᖏᖕᓂᒃ 

ᑲᒻᐸᓂᒥᖕᓂᒃ ᑮᓇᐅᔭᓂᒃ ᑐᒃᓯᕋᖃᑦᑕᕐᒥᔪᑦ.  

 

ᐄ, ᖃᓄᖅᑑᕐᕕᒃᓴᓕᐊᓗᒃ. ᐱᓕᕆᕝᕕᑉᐳᑦ 

ᑕᕝᕙᐅᕗᖅ ᐃᑲᔪᖅᓱᕋᓱᒃᑐᑦ ᑕᐃᒃᑯᓂᖓ 

ᐅᔭᕋᒃᓯᐅᖅᑎᓂᑦ ᐊᒻᒪᓗ ᓇᒻᒥᓂᖁᑎᓕᕋᓛᓄᑦ 

ᐃᑲᔫᑎᒃᓴᓂᒃ ᐱᖃᕐᒥᔪᒍᑦ. ᐄ, ᑕᐃᒃᑯᐊ 

ᐃᑲᔪᕈᑕᐅᓪᓚᕆᒍᓐᓇᖅᑐᑦ ᐊᑐᐊᒐᐃᑦ 

ᐊᓯᔾᔨᓐᖏᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕ. ᑕᒪᒃᑯᐊ ᐅᔭᕋᒃᓯᐅᕐᓂᕐᒧᑦ 

ᑐᕌᖓᔪᑦ ᒐᕙᒪᒃᑯᑦ ᖃᐅᔨᓴᐃᓲᖑᕗᑦ 

ᐊᕙᑎᑦᑎᓐᓂᒃ. ᑲᑎᒪᔨᕋᓛᑯᓗᖕᒥᓂᒃ 

ᐊᖅᑯᑎᖃᖅᖢᑎᒃ ᑕᐃᒪᓐᓇᓕ ᑐᑭᓯᒐᒃᑯ ᒥᓂᔅᑕᐃᑦ 

ᑐᖏᓕᖏᑦ, ᑭᒃᑯᑦ ᑕᐃᒪ ᑕᕝᕙᓂ 

ᐃᒃᓯᕚᖃᑕᐅᖃᑦᑕᖅᐸᑦ? ᐊᒻᒪᓗ ᒪᓕᒐᖏᑦ 

ᓄᑖᓐᖑᕆᐊᖅᑎᑕᐅᓯᒪᔪᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᔪᓐᓇᖅᐸᑦ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐃᒃᓯᕙᐅᑖᖅ, ᒪᒥᐊᓇᖅ.  

 

>>ᐃᒡᓚᖅᑐᑦ 

 

ᑕᐃᒃᑯᐊ ᑲᑎᒪᔨᕋᓛᑦ ᐃᒃᓯᕙᐅᑕᓖᑦ ᒥᓂᔅᑕᐃᑦ 

ᑐᖏᓕᖓᑦ ᐊᕙᑎᓕᕆᓂᕐᒧᑦ, ᐊᒻᒪᓗ ᒥᓂᔅᑕᐅᑉ 

ᑐᖏᓕᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᐅᓇ ᓴᐅᒥᓐᓃᑦᑐᖅ.  

 

ᑖᒃᑯᐊ ᑲᑎᒪᔨᕋᓛᑦ ᐃᒃᓯᕚᕐᕕᐅᔪᑦ ᒥᓂᔅᑕᐃᑦ 

ᑐᖏᓕᓕᒫᖏᖕᓂᒃ ᐊᕙᑎᓕᕆᓂᕐᒧᑦ ᐊᒃᑐᐃᓂᖓ 

ᐱᔾᔪᑎᒋᓪᓗᒍ. ᑕᐃᒃᑯᐊ ᑲᑎᒪᔨᕋᓛᑦ ᒪᓕᒐᖏᑦ 

ᓯᕗᓕᖅᑎᐅᑉ ᑎᑎᕋᕐᕕᖓᓄᑦ ᐊᐅᓚᑕᐅᕗᑦ ᐊᒻᒪᓗ 

ᒥᓂᔅᑕᐅᑉ ᑐᖏᓕᖓ ᓇᐅᑦᑎᖅᓱᖅᑎᒋᔭᐅᓪᓗᓂ 

ᑕᒪᒃᑯᓂᖓ ᑲᑎᒪᔨᕋᓛᓂᒃ. ᒪᐅᖓ ᒪᓕᒐᓕᐊᕐᕕᖕᒧᑦ 

ᓴᖅᑭᑦᑐᓐᓇᕐᒪᖔᑦ ᓇᓗᔪᖓ ᑭᓯᐊᓂ ᐊᕙᑏᑦ 

ᖃᐅᔨᓴᖅᑕᐅᓂᖏᖕᓄᑦ ᑕᐃᒪ ᑕᒪᓐᓇ 

ᑎᒍᒥᐊᖅᑕᕗᑦ ᒥᓂᔅᑕᐃᑦ ᑲᑎᒪᔨᖏᖕᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᓄᑖᑦ ᒪᓕᒐᐃᑦ ᐋᖅᑭᒋᐊᖅᑕᐅᓵᓚᐅᖅᑐᑦ ᒫᓐᓇᕈᓗᒃ 

ᐅᕙᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖕᓂᒃ 

ᐅᖃᖅᓯᒪᖕᒪᑦ ᑕᐃᒃᑯᐊ ᓄᑖᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᐊᖅᐹ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᓂᕋ 

ᐊᑐᖅᖢᒍ, ᐃᒪᐃᓕᐅᕐᓂᐊᖅᑑᓚᔪᓐᓇᓐᖏᑦᑐᖓ 

ᓯᕗᓕᖅᑎᐅᓪᓕ ᑕᒪᓐᓇ ᑭᐅᔪᓐᓇᖅᑕᖓ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᓐᓇᕐᒪᖔᑦ ᐅᕝᕙᓘᓐᓃᑦ  

ᐋᒃᑲ. ᑕᐃᒪᐃᑦᑐᓕᕆᔨᐅᓐᖏᓐᓇᒪ 

ᐅᕙᖓᐅᓐᖏᑦᑐᖅ. ᐊᓯᖔᕐᒪ ᑎᒍᒥᐊᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᕕᐊᓲᑎᒋᔪᒪᓪᓗᒋᑦ ᑖᒃᑯᐊ ᐱᓕᕆᕝᕕᓖᑦ 

ᐅᔭᕋᖕᓂᐊᕐᓂᓕᕆᓂᕐᒧᑦ ᒪᓕᒐᕐᓂᒃ 

ᐋᖅᑭᒃᓱᐃᕙᓪᓕᐊᖕᒪᑕ ᐊᒻᒪᓗ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᕈᑎᖏᑦ 

ᓯᕗᓂᒃᓴᑦᑎᓐᓂ ᐊᑐᖅᑕᐅᓪᓚᕆᔪᓐᓇᖅᑐᑦ 

ᒐᕙᒪᐅᔪᓄᑦ. ᐄ, ᑐᑭᒧᐊᕈᑏᑦ ᐃᒃᑯᐊ ᓴᖅᑭᔮᓲᖑᕗᑦ 

ᐱᔾᔪᑎᒃᓴᖃᕋᒥᒃ.  

 

ᐊᒻᒪᓗ ᐅᖅᓱᐊᓗᓕᕆᓂᕐᒧᑦ ᒑᓯᓕᕆᓂᕐᒧᓪᓗ 

ᐊᑕᐅᓯᕐᒧᑦ ᑖᒃᑯᐊ ᑖᓐᓇ 

ᐊᐱᖅᑯᑎᒋᑲᐃᓐᓇᕐᓂᐊᕋᒃᑯ, ᐅᑯᓇᓂ 245-ᒥ 

ᖃᔅᓯᐊᖅᑖᓗᒃ ᓂᓪᓕᐅᑎᒋᔭᐅᓯᒪᔪᑦ ᑕᕝᕙᓂ 

ᖃᓄᐃᓕᖓᖕᒪᖔᑦ ᐅᖅᓱᐊᓗᒃᓯᐅᕐᓂᖅ 

ᒑᓯᓯᐅᕐᓂᕐᓗ ᓄᖅᑲᖓᑎᑕᐅᑲᐃᓐᓇᕐᓂᖓ. ᐅᓇᖃᐃ 

ᐊᐱᖅᑯᑎᒋᒍᒃᑯ, ᖃᖓᐅᑯᐊ ᒐᕙᒪᒃᑯᑦ 

ᖃᓄᐃᓕᖓᕙᑦ ᐅᖅᓱᐊᓗᓕᕆᓂᖅ ᒑᓯᓯᐅᕐᓂᕐᓗ 

ᐱᓪᓗᒍ? ᐅᕝᕙᓘᓐᓃᑦ ᖃᓄᖅ ᐃᓱᒪᖃᕐᒪᖔᓯ 

ᖃᓄᐃᓕᖓᕕᓯ? ᖃᔅᓯ ᕕᓕᐊᓐ ᑮᓇᐅᔭᓂᒃ ᑖᒃᑯᐊ 

ᑮᓇᐅᔭᖃᖅᑎᒋᕙᑦ ᐅᖅᓱᐊᓗᒃᓯᐅᖅᑏᑦ 

ᒑᓯᓯᐅᖅᑎᓪᓗ?  

 

ᒫᓐᓇ ᐊᑭᑭᒡᓕᐅᒥᓯᒪᖕᒪᑕ ᑕᒪᒃᑯᐊ ᐅᖅᓱᐊᓗᕈᔪᐃᑦ. 

ᒫᓂ ᕿᓂᖅᑐᓂᒃᑯᐊ ᖃᔅᓯᑲᓪᓚᐅᖕᒪᑕ ᖃᓄᑎᒋ 

ᑮᓇᐅᔭᓂᒃ ᐅᓄᖅᑎᒋᔪᓂᒃ ᐅᖃᐅᓯᖃᕐᒪᖔᑦ 

ᑐᑭᓯᒃᑲᓐᓂᕈᒪᔪᖓ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᕗᑦ 

ᐅᖃᓪᓚᑦᑎᐊᓚᐅᖅᓯᒪᔪᖅ ᐅᖅᓱᐊᓗᒃᓯᐅᕐᓂᖅ 

ᒑᓯᓯᐅᕐᓂᕐᓗ ᐱᓪᓗᒍ. ᓴᓐᖏᓂᕐᒥᒃ 

ᑎᒍᓯᕙᓪᓕᐊᓂᖅ ᐋᔩᕐᓂᖅ ᐱᔭᕇᓚᐅᕐᓗᒍ 

ᐅᕙᖓᓕ ᐃᓱᒪᒋᔭᖓᒍᑦ ᐅᖅᓱᐊᓗᐃᑦ ᒑᓯᓯᐅᕐᓂᕐᓗ 

ᑕᐃᒃᑯᑎᒎᓈᖃᑕᐅᔭᕆᐊᖃᖅᑰᖅᓱᕆᔭᕋ. 

ᐋᔩᖃᑎᒌᖕᓂᕐᒥᒃ ᑕᐃᒃᑯᐊ ᐊᑐᖃᑦᑕᕐᒥᖕᒪᑕ 

ᑕᕆᐅᕐᒥ ᐅᖅᓱᐊᓗᒃᓯᐅᖅᑎᓪᓗᒋᑦ ᐊᒻᒪᓗ ᓄᓇᒥ. 

ᑕᐃᓐᓇ ᐊᖏᕈᑦ ᐊᑎᓕᐅᖅᓯᒪᔭᕆᐊᓕᒃ 

ᓇᓗᓇᐃᖅᓯᓂᐊᕋᑦᑕ ᓇᓂ ᓱᑯᑦᑎᐊᓂ 

ᐅᖅᓱᐊᓗᒃᓯᐅᕐᓂᐊᕐᒪᖔᑦ ᒑᓯᓯᐅᕐᓂᐊᕐᒪᖔᓪᓗ.  

 

ᐊᒻᒪᓗ ᒪᓕᒐᓕᐅᖅᑎᐅᑎᓪᓗᑕ ᓚᐃᓴᓐᓯᓂᒃ 

ᑐᓂᓯᓚᐅᖅᓯᒪᓐᖏᑦᑐᒍᑦ ᓱᓕ. ᐊᖏᕈᑎᓂᒃ 

ᐱᑕᖃᕆᐊᓕᒃ ᒑᓯᓯᐅᖅᑐᖃᖁᔨᖕᒪᖔᑦᑕ 

ᐅᖅᓱᐊᓗᒃᓯᐅᖅᑐᖃᕈᒪᖕᒪᖔᓪᓗ. ᑕᐃᒪ ᕿᐃᓛᒃ 

ᓄᖅᑲᖓᑎᑦᑕᕆᐊᖃᓐᖏᑕᓰᒃᑯᐊᓚᔭᐅᒍᒥᓇᓐᖏᓐᓇ

ᒪ.  

 

ᐊᒻᒪᓗ ᖁᕕᐊᓲᑎᒋᓪᓚᒋᓪᓗᒍ ᓯᕗᓕᖅᑎ 

ᑕᒪᒃᑯᓂᖓ ᐅᖃᐅᓯᖃᕈᓐᓇᖅᓯᓚᐅᖅᓯᒪᖕᒪᑦ ᐊᒻᒪᓗ 

ᐃᑲᔪᖅᓱᐃᓇᕐᓂᐊᖅᖢᒍᓕ ᒐᕙᒪᕗᑦ. ᐅᕙᒍᖔᖅ 

ᐃᓱᒪᓕᐅᕈᑎᒋᔭᕆᐊᖃᕋᑦᑎᒍᑦ. ᐃᓚᖏᑦ 

ᒪᓕᒐᓕᐅᖅᑎᐅᖃᑦᑕᖅᓯᒪᔪᑦ ᖃᐅᔨᒪᔪᑦ 

ᐅᖅᓱᐊᓗᐃᑦ ᓄᓇᑦᑎᓐᓂ ᐊᑭᒋᒡᒍᔭᖏᑦ 

ᐊᑐᖅᑎᓪᓗᒋᑦ ᐊᒻᒪᓗ ᑐᑭᓯᑦᑎᐊᕈᒪ, 

ᑐᕆᐊᓕᓐᕌᓗᖕᓂᒃ ᑮᓇᐅᔮᓗᖕᓂᒃ ᐅᖃᐅᓯᖃᖅᑐᒍᑦ.  

 

ᐆᒃᑐᑎᒋᓗᒍ ᑕᓪᓗᕈᑎᐅᑉ ᐃᒪᖓ ᖃᐅᔨᒪᔮᖃᖅᑐᒍᑦ 

ᐅᖅᓱᐊᓗᖕᓂᒃ ᑕᓪᓗᕈᑎᐅᑉ ᐃᒪᖓᓂᒃ. 

ᓲᕐᓗ ᕼᐃᕘᓂᐊᒃᑯᑦ ᓂᐅᕙᐅᓐᓛᓐ  

ᐅᖅᓱᐊᓗᖅᓯᐅᑎᖏᑦ ᐃᓱᒪᓕᐅᕈᑎᒋᔪᓐᓇᓐᖏᑕᕗᑦ. 

ᒫᓐᓇ ᒪᑯᐊᓗ ᐱᓕᕆᕝᕕᐅᔭᕆᐊᖃᓐᖏᑦᑐᑦ ᓄᓇᐃᑦ 

ᐅᖃᐅᓯᕆᔭᐅᓕᖅᑎᓪᓗᒋᑦ ᐃᓚᒋᔭᐅᖃᑕᐅᔪᒪᔪᒍᑦ. 

ᐊᓯᖏᓪᓗ ᓄᓇᕗᒻᒥᐅᑦ ᐃᓱᒪᓕᐅᖅᑎᐅᔭᕆᐊᓖᑦ. 

ᓄᓇᕗᑦ ᓯᓚᑖᓃᑦᑐᒧᑦ 

ᑲᒪᒋᔭᐅᔭᕆᐊᖃᖅᓱᕆᓐᖏᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᒃᐱᒐᕐᒥᒃ ᑕᕝᕙᓂ ᐊᑎᖁᑎᖃᕈᓐᓃᕋᒪ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᒍᑎᒃᓴᖏᑦ 

ᐋᖅᑭᐅᒪᒍᑎᒃᓴᖏᑦ ᓂᕈᐊᖅᑕᐅᒋᐊᓖᑦ 

$30,467,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖓᓅᓚᐅᓐᖏᓐᓂᑦᑎᓐᓂ 

ᑕᖃᐃᖅᓯᑲᐃᓐᓇᕐᓂᐊᕋᑦᑕ. ᖁᔭᓐᓇᒦᒃ. 

 

>>ᑲᑎᒪᕋᓛᑦ ᓄᖅᑲᖓᑲᐃᓐᓇᖅᑐᑦ 15:07ᒥ ᐊᒻᒪᓗ 

ᐱᒋᐊᒃᑲᓐᓂᖅᑐᑎᒃ 15:25ᒥ 

 

ᐃᒃᓯᕙᐅᑕᖅ: ᑐᓐᖓᓱᒃᑲᓐᓂᓕᕐᒥᒋᑦᓯ ᑲᑎᒪᔩᑦ. 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ ᒪᑉᐱᒐᖅ 

K6−ᒦᑦᑐᒍᑦ, ᐃᖏᕐᕋᔪᓕᕆᔨᒃᑯᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᒃᓴᓄᑦ ᐸᕐᓇᐅᑎᒃᓯᓐᓂ, ᐅᖃᐅᓯᖃᕐᖓᑕ 

ᐃᖏᕐᕋᔪᓕᕆᓂᕐᒧᑦ ᐱᔨᑦᑎᕋᐅᑎᒡᒎᖅ 

ᐋᖅᑭᒋᐊᖅᑕᐅᓗᑎᒃ ᖃᕆᓴᐅᔭᒃᑯᓪᓗ ᐅᖄᓚᐅᑎᒃᑯᑦ 

ᐱᔨᑦᑎᕋᕐᓂᕐᒥᒃ ᖃᐅᔨᒋᐊᕐᓗᑎᒡᒎᖅ. 

ᑕᓗᕐᔪᐊᕐᒥᐅᒡᒎᖅ ᒐᕙᒪᒃᑯᑦ ᐊᓪᓚᕝᕕᖓᑦ, 

ᐃᖏᕐᕋᔪᓕᕆᔨᒃᑯᑦ ᖃᕆᓴᐅᔭᖓᓄᒡᒎᖅ 

ᑲᓱᖅᑎᑕᐅᒍᓐᓇᖅᑐᒥᓂᖅ. ᑖᓐᓇᒎᖅ 

ᓱᒃᑲᓕᓂᖅᓴᕈᒻᒪᕆᑦᑐᒥᓂᐅᓪᓗᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ, ᐅᓪᓗᒥ ᖃᓄᐃᓕᖓᓕᕐᒪᖔᑦ  

ᑖᓐᓇ ᓴᖅᑮᒐᓱᑦᑎᓪᓗᓯ ᐊᓯᖏᓐᓂᒃ ᓄᓇᓕᓐᓂ 

ᑕᐃᒪᐃᑦᑐᒥᑦᑕᐅᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᖅᑯᒻᒧᑦ. ᐸᕐᓇᐅᑎᕗᑦ, ᖁᓕᓂᒃ ᐅᕝᕙᐅᑯᐊ 

ᖃᐅᔨᒪᔭᒃᑲ. ᓴᖅᑭᐸᓪᓕᐊᒐᓱᓛᖅᑕᕗᑦ ᐃᒪᒃ: 

ᐃᖏᕐᕋᑎᐊᕐᓂᐊᖅᑲᑦ, ᐊᓪᓚᕝᕕᖏᓐᓂ 

ᖃᕆᓴᐅᔭᒃᑯᑦ ᑲᓱᖅᓯᒪᑦᑎᐊᕆᐊᖃᕐᖓᑕ ᒐᕙᒪᒃᑯᑦ 

ᑐᑦᑕᕐᕕᖏᓐᓂ ᐃᖅᑲᓇᐃᔭᕐᕕᖏᑦ ᓄᓇᓕᓐᓂ. 

ᐸᕐᓇᐅᑎᖓ ᓴᖅᑭᐊᓛᕐᓗᑎᒍᓗ ᓄᓇᓕᓐᓄᑦ 

ᖁᓕᓄᑦ. ᑕᐃᒃᑯᐊ ᐊᑎᖏᑦ ᕿᓂᑲᐃᓐᓇᕋᒃᑭᑦ 

ᓄᓇᓖᑦ.  

 

ᓯᕗᓪᓕᐅᑦᑕᕋᔭᖅᑯᑦ ᑕᐃᒃᑯᐊ ᐊᒻᒪ ᒪᑐᐃᖅᓯᒍᑎᓐᓂ 

ᐅᖃᐅᓯᖃᖅᑲᐅᒻᒥᒐ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓂᒃ ᐱᓕᕆᖃᑎᖃᕋᑦᑕ ᐊᒻᒪᓗ 

ᒐᕙᒪᓕᕆᔨᒃᑯᓐᓂ. ᓴᖅᑭᑲᓐᓂᕋᓱᓪᓗᑎᒍ ᐊᓯᖏᓐᓄᑦ 

ᓄᓇᓕᓐᓄᑦ. ᐅᓪᓗᖓ ᑭᓯᐊᓂ ᖃᖓᐅᒐᔭᕐᒪᖔᖅ 

ᐋᖅᑭᑦᓯᒪᓐᖏᓇᑦᑎᒍ. ᑕᐃᒃᑯᐊᓕ 

ᑲᓱᖅᓯᒪᓐᖏᑦᑐᐃᑦ ᓱᓕ 

ᐱᓕᕆᐊᖑᒃᑲᓐᓂᕆᐊᖃᓛᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᓴᐃᓐᓇᖅ ᓯᕗᓪᓕᐅᖁᔭᑦᓯᓐᓂᒃ 

ᐅᖃᐅᓯᖃᕋᑦᓯ ᖃᐅᔨᓴᕐᓂᐊᕋᑦᓯᐅᒎᖅ 

ᓇᓖᕌᕋᑦᓴᐅᒐᔭᖅᑐᓂᒃ ᐅᖄᓚᐅᑎᒃᑯᑦ 

ᖃᕆᓴᐅᔭᒃᑯᓪᓗ ᐱᔨᑦᑎᕋᕋᓱᓪᓗᓯ. ᖃᓄᖅ 

ᐅᖄᓚᐅᑎᒃᑯᑦ ᐋᖅᑭᒋᐊᕋᔭᕋᑦᓯᐅᒃ, ᐅᖄᓚᐅᑎ 

ᐊᕐᕌᒍᒐᓛᓗᓐᓂᒃ ᓴᖅᑭᔮᖃᑦᑕᖅᓯᒪᓕᕐᖓᑕ 

ᑐᑭᓯᓯᒪᔭᒃᑯᓪᓕ ᑐᑭᓯᒃᑲᓐᓂᕈᑎᒃᓴᐃᑦ ᐅᖄᓚᐅᑎᒃᑯᑦ 

ᓈᒻᒪᒋᔭᐅᓲᖑᓐᖏᒻᒪᑕ ᐱᔭᒥᓃᑦ ᓇᓗᓇᐃᖅᑎᕈᑎᑦ, 

ᖃᕆᓴᐅᔭᒃᑯᑦ ᑭᓯᐊᓂ ᑎᑎᖅᑲᒃᑯᑦ ᓈᒻᒪᒋᔭᐅᕙᒻᒪᑕ, 

ᓱᑲᒃᑯᔪᒃᑯᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖄᓚᐅᑎᑦ 

ᐱᓪᓗᒋᑦ ᓱᓕᒍᒪ ᑕᐃᒪᒃ ᐸᕐᓇᓚᐅᖅᑐᒍᑦ 1-800-ᒥ 

ᐊᑭᖃᓐᖏᑦᑐᒥᒃ ᐅᖄᓚᐅᒻᒥᒃ ᐊᑐᐃᓐᓇᕈᐃᓗᑕ 

ᐃᖅᑲᓇᐃᔭᖅᑎᕈᓘᔭᕐᓄᑦ ᑭᐅᔭᖃᑦᑕᕈᓐᓇᕋᔭᖅᑐᓂ 

ᑖᓐᓇ ᐊᑭᖃᓐᖏᑦᑐᖅ ᓯᕙᓂᕋᐃᑉᐸ. 

ᐊᑲᕆᔭᐅᓲᖑᖏᓐᓇᑦᑕ ᒪᐅᓇ, ᓄᓇᓕᓐᓂᒃ 

ᑕᖅᑲᒃᑯᓇᓐᖓᑦ ᐃᖅᑲᓇᐃᔭᖅᑎᕗᒡᒎᖅ 

ᑭᐅᖃᑦᑕᓂᖏᒻᒪᑕ. ᑖᓐᓇ ᑕᕝᕙ 

ᐋᖅᑭᒋᐊᕆᔾᔪᑎᒋᒐᓱᓚᐅᖅᑕᕗᑦ ᐃᓚᖓᑦ. 

ᑕᖅᑲᒃᑯᐊ ᖃᐅᔨᒪᖁᓪᓗᒋᑦ ᓇᒧᑦ 

ᖃᐅᔨᒋᐊᕈᓐᓇᕐᒪᖔᑕ ᑐᑦᓯᕋᐅᑎᖏᑦ 

ᖃᓄᐃᓕᖓᓕᕐᒪᖔᑕ. ᑕᕝᕘᓇ ᑕᕝᕙ 

ᐅᖄᓚᐅᑎᒃᑯᑦ ᖃᐅᔨᒪᒐᓗᐊᖅᑐᖓ 

ᑕᐃᒪᓐᖓᑐᖄᓗᒃ ᐅᖄᓚᐅᑎᖃᕋᑦᑕ 

ᐊᔾᔨᒋᑦᑎᐊᓐᖏᑐᐃᓐᓇᖅᑕᖓᑎᒍᑦ ᐊᑐᕐᓂᐅᓴᒐᑦᑎᒍ 

ᐃᓱᒪᒋᓯᒪᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒻᒥᔭᕋᓗᐊᕋ ᐊᕐᕌᓂᐅᕙᓪᓚᐃᔪᕐᖏᓐᓇ 

ᐅᑭᐊᒃᓵᖅ, 1-800 ᐊᑭᖃᓐᖏᑦᑐᖅ. ᖃᖓ 

ᐅᖄᓚᕕᑦᓴᕈᓛᕐᒪᖔᖅ, ᒪᑐᐃᓛᕐᒪᖔᖅ 

ᐅᖄᓚᔪᖃᖃᑦᑕᕈᓐᓇᓛᕐᖓᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᑖᓐᓇ 

ᐅᖄᓚᕕᑦᓴᐅᓕᕐᒪᖔᖅ, ᐅᖄᓚᕕᑦᓴᐅᓐᖏᑉᐸᑦ ᓱᓕ 

ᖃᖓ ᐅᖄᓚᕕᑦᓴᕈᓛᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᑕᑯᓐᓈᖅᑐᒋᑦ ᐊᓪᓚᕕᑦᑎᓐᓂ ᖃᐅᔨᓴᖅᑕᐅᓯᒪᔪᖅ 

ᑖᓐᓇ 1-800 ᓈᓴᐅᑎ, ᖃᓄᖅ ᐊᐅᓚᒐᔭᕐᒪᒑᖅ. 

ᑐᖏᓕᕋ ᓇᓗᓇᐃᖅᑐᐃᖁᑲᐃᓐᓇᖅᐸᑦ 

ᐅᑉᐱᓇᖅᓯᑎᒋᐊᕈᓐᓇᖅᐸ ᓱᒻᒪᑦ 

ᓴᖅᑭᓚᐅᓐᖏᒻᒪᖔᕐᓘᓐᓃᑦ ᓱᒻᒪᑦ. ᐅᕙᖓᓕ 

ᑐᑭᓯᓯᒪᔭᖓᒍ ᑭᐅᔪᔭᕋᐃ ᑭᐅᕙᓪᓕᐊᔪᔭᕋᐃᓛᒃ. 

ᕿᒥᕐᕈᐊᖅᑕᐅ ᑖᓐᓇ ᐊᑭᖃᓐᖏᑦᑐᖅ 1-800 

ᓴᖅᑭᑐᐃᓐᓇᕈᑦᑎᒍ ᐊᑕᖐᓂᐊᓚᐅᓐᖏᒻᒪᑦ ᐅᕙᒍᑦ  

ᓴᖅᑭᕋᓱᒃᑕᖏᓐᓂᒃ, ᐃᓚᒋᔭᐅᑐᐃᓐᓇᖅᑐᖅ 

ᓴᖅᑭᑦᑕᐅᑎᒋᓐᖏᑕᕗᑦ ᓱᓕ. ᑕᐃᒃᑯᐊ 

ᑲᓱᖅᓯᒪᑦᑕᐅᑎᒋᔪᑦ 

ᐃᖏᕐᕋᓯᑦᑎᐊᖅᑎᖅᑲᕋᓱᓐᓂᐅᓴᔭᕗᑦ ᑖᓐᓇ 

ᓯᕗᓪᓕᐅᑎᓪᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

ᑐᖏᓖᑦ ᓱᓕ ᑭᐅᖁᕕᐅᒃ? ᒥᔅᑕ ᒪᑲᐃᓴᒃ.  

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑭᐅᔭᕇᖅᑕᐃᓐᓇᐸᓗᒐᓗᐊᖓ ᑖᓐᓇ 

ᐅᖄᓚᕕᑦᓴᐅᓕᖅᑐᖅ. ᐱᓯᒪᓐᖏᒻᒥᒐᒃᑯ 

ᖃᑦᑎᐅᒻᒪᖔᖅ ᓈᓴᐅᑎᖓ. ᒫᓐᓇᓕ 

ᐃᖅᑲᓇᐃᔭᖅᑎᓂᒃ ᑕᕝᕗᖓ ᑐᕌᖓᔪᖃᓐᖏᑦᑐᖅ 

ᑭᐅᔨᓪᓚᕆᐅᓂᐊᖅᑐᒥᒃ.  

 

ᒥᓂᔅᑕ ᑕᐃᒪᒃ ᐅᖃᖅᑲᐅᒻᒪᑦ 

ᑭᐅᔭᐅᑎᖃᑦᑕᕈᓐᓇᖅᑕᕗᑦ 

ᐃᖏᕐᕋᔪᓕᕆᔨᖁᑎᑦᑎᓐᓄᑦ ᐊᓪᓚᕝᕕᖁᑎᑦᑎᒍ 

ᐊᓪᓚᕝᕕᖁᑎᑦᑎᓐᓄᑦ.  

 

ᒫᓐᓇᓕ ᐃᒪᐃᓕᐅᕋᓱᑦᑐᒍᑦ ᒥᓂᔅᑕ ᐅᖃᕋᑖᕐᖓᑦ, 

ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᒃᑯᑦ ᐃᑭᐊᖅᓯᕕᖓᑦ 

ᐊᖅᑯᑎᒋᒐᓱᑦᑕᕗᑦ ᐊᑲᐅᓐᖏᓪᓕᐅᕈᑎᑦ ᑖᒃᑯᐊ 

ᐋᖅᑭᒐᓱᑦᑐᑎᒍ. ᐋᖅᑭᑦᑎᓯᒪᓂᓕᒫᖓᑦᑕᐅᖅ 

ᐃᖏᕐᕋᔪᓕᕆᔾᔪᑎᕗᑦ, ᐃᖏᕐᕋᔪᓕᕆᔨᕗᑦ, 

ᓄᓇᓯᐅᑎᓕᕆᔨᖏᑦ ᕿᒥᕐᕈᒐᑦᑎ ᑖᓐᓇ ᐅᖄᓚᐅᑦ 

ᕿᒥᕐᕈᔭᐅᖃᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

1-800-ᒥᒃ ᐅᖄᓚᐅᑎᖃᓕᖅᑯᓯ ᑭᐅᔨᑦᓴᖃᕋᓂᓘ, 

ᓱᒻᒪᑦ ᐅᖄᓚᐅᒻᒥᒃ ᐋᖅᑭᑦᓯᕕᓯ ᑭᐅᔨᑦᓴᖃᖅᑎᓐᓇᒍ. 

ᑐᑭᖃᖅᑑᔮᖏᒻᒪᑦ.  

ᓇᓗᓇᐃᕆᐊᕈᓐᓇᖅᑭᐅᒃ ᐅᕙᓐᓄᑦ? ᐅᑕᖅᑭᔪᒐᓚᐃᑦ 

ᖃᑦᑎᐅᓕᕐᒪᖔᑕ ᐊᖁᑦᑐᖅᓯᐅᑎᓂᒃ. ᐊᒻᒪ 

ᑭᓇᐅᒻᒪᖔᖅ ᓇᓗᓇᐃᕈᑎᓂᒃ ᐊᐅᑦᑕᔫᓂᒃ. ᓱᓕ 

ᐅᑕᖅᑭᔪᒐᓛᓘᕚᑦ ᑕᐃᒃᑯᐊ 

ᐊᖁᑦᑐᖅᓯᐅᑎᑖᕋᓱᑦᑐᐃᑦ, ᑭᓇᐅᒻᒪᖔᑕᓗ 

ᓇᓗᓇᐃᒃᑯᑎᑖᕋᓱᒃᑐᐃᑦ, ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐄᖑᓚᐅᖅᑐᖅ, ᐄᖑᔪᒃᓴᐅᕗᖅ ᓱᓕ ᒫᓐᓇ ᓈᓴᐅᑎᑦ 

ᖃᑦᑎᐅᒻᒪᖔᑕ ᐱᓯᒪᓐᖏᓇᒃᑭᑦ ᑕᐃᒃᑯᐊ 

ᖃᕆᓴᐅᔭᐃᑦ ᖁᐱᕐᕆᓯᒪᓚᐅᖅᑎᓪᓗᒋᑦ ᑖᓐᓇ ᓱᓕ 

ᐅᑕᖅᑭᔪᓂᒃ ᐃᓚᐅᕆᑦᑎᐊᒻᒪᕆᓚᐅᕐᖓᑦ 

ᐃᓚᑦᑎᐊᒻᒪᕆᓚᐅᕐᖓᑕ ᐅᑕᖅᑭᔪᑦ. ᒪᒥᐊᓇᖅ, 

ᐃᒃᓯᕙᐅᑖᖅ.  

 

ᑕᐃᒃᑯᐊ ᐅᑕᖅᑭᔪᐃᑦ, ᑲᒪᒋᒐᓱᒃᑕᕗᑦ ᐃᒪᒃ: ᑕᒪᒃᑯᐊ 

ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᐊᒻᒪ 

ᐊᖓᔪᖅᑲᖃᕐᕕᖓᓂ ᐃᖅᑲᓇᐃᔭᖅᑎᕗᑦ 

ᓄᓇᓕᓐᓄᖃᑦᑕᖅᑎᑕᕗᑦ. ᐊᒻᒪ ᓇᓕᐊ ᓄᓇᓖᑦ 

ᐳᓚᑦᑕᐅᒻᒪᖔᑕ ᑎᑎᕋᖅᓯᒪᔪᑦ ᐱᓯᒪᓐᖏᒻᒥᒐᒃᑭᑦ 

ᖃᖓᒃᑯᓪᓗ ᐳᓛᕆᐊᖅᑕᐅᒐᔭᕐᒪᖔᑕ. ᐃᓚᖏᑦ 

ᐳᓛᕆᐊᖅᑕᐅᓯᒪᒌᖅᑑᒐᓗᐊᑦ ᐊᒻᒪ ᐃᓚᖏᑦ 

ᐸᕐᓇᑕᐅᓪᓗᑎᒃ ᐳᓛᕆᐊᖅᑕᐅᓂᐊᕐᖓᑕ 

ᐃᖏᕐᕋᔪᓕᕆᔨᖏᑦ. ᐃᖏᕐᕋᔪᓕᕆᔩᑦ 

ᐊᖓᔪᖅᑳᖃᕐᕕᑎᓐᓂ ᐊᕕᑦᑐᖅᓯᒪᔪᓂ 

ᐊᓪᓚᕕᑦᑎᓐᓂ ᐳᓚᕋᓐᓂᐅᓴᔫᒐᓗᐊᑦ ᓄᓇᓕᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦ,ᒃ ᐃᒃᓯᕙᐅᑖᖅ. 

ᓯᕗᓪᓕᐅᖁᔭᓯᑦᑕᐅᖅ ᐃᓚᖓᑦ 

ᐱᓕᒻᒪᒃᓴᐃᖏᓐᓇᕐᓗᓯᒎᖅ ᓄᓇᓕᓐᓂ ᐊᖁᑦᑐᓂᒃ 

ᖃᐅᔨᓴᖅᑎᐅᒐᔭᖅᑐᓂᒃ ᓄᓇᓕᓐᓂ. ᐱᖓᓱᒃᑲᓐᓃᑦ 

ᓱᓕ ᑕᐃᒪ ᓄᓇᓖᒡᒎᖅ ᐃᓕᓐᓂᐊᑎᑦᓯᓂᐊᕋᑦᓯ 

ᑭᒻᒥᕈᑦ, ᐃᖃᓗᐃᑦ, ᑲᖏᖅᑐᒑᐱᒃ. 

 

ᖃᑦᑎᑦ ᓄᓇᓖᑦ ᐅᓪᓗᒥᒧᑦ 

ᐊᖁᑦᑐᖅᓯᐅᑎᑖᕋᓱᑦᑐᓂᒃ  

ᖃᐅᔨᓴᕈᓐᓇᖅᓯᓯᒪᓕᖅᑲᑦ ᓄᓇᓖᑦ ᖃᑦᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᖃᓄᐃᑦᓴᖏᒃᑯᕕᑦ ᐱᓕᕆᔨᖓ 

ᐊᓯᐊᓄᖔᖅ ᐱᓕᕆᔨᓐᓂᒃ ᐊᓯᐊᓂᖔᖅ 

ᓴᓂᓕᖃᑲᐃᓐᓇᕈᒪᒐᒪ ᖃᓄᐃᑦᓴᖏᒃᑯᑦᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ 

ᐊᓯᖔᖓᓂᒃ ᐱᓕᕆᔨᖓᓂᒃ 

ᐅᖃᕆᐊᖅᑐᕐᕕᒻᒨᖁᔨᒻᒪᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ, 

ᐅᖃᕆᐊᖅᑐᕐᕕᒻᒨᖅᑎᑲᐃᓐᓇᕈᒃ.  

 

ᑎᑎᕋᖅᑕᐅᓂᐊᕐᖓᑦ ᑭᓇᐅᒻᒪᖔᖅ ᐱᓕᕆᔩᑦ 

ᓇᓗᓇᐃᕆᐊᑲᐃᓐᓇᕈᒃ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓇ 

ᑕᓕᖅᐱᓐᓃᑦᑐᖅ ᔮᓐ ᕼᐋᑭᓐᔅ, ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᑕ ᒥᓂᔅᑕ ᑐᖓᓕᖓᑕ ᑐᖓᓕᒃᑲᓐᓂᐊ, 

ᑕᒪᒃᑯᓂᖓ ᐃᖏᕐᕋᔪᓕᕆᔨᒃᑯᓐᓅᖓᔪᓂᒃ 

ᑐᕌᖓᔪᓂᒃ ᐱᓕᕆᔨᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᒻᒪᓗ ᐃᒃᓯᕙᐅᑖᖅ, ᐱᔪᓐᓇᕈᒪ ᑖᓐᓇ 

ᒪᓕᒐᓕᐅᖅᑎᑦᑕ ᐊᐱᕆᕋᑖᖅᑕᖓᓂᒃ 

ᑭᐅᑎᒍᓐᓇᕈᕕᐅᒃ ᖁᕕᐊᒋᑐᐃᓐᓇᕋᔭᖅᑕᕋ, 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔾᔪᑎᒃᓴᕋ ᐅᕙᓂ ᕿᓂᑲᐃᓐᓇᕋᒃᑯ. 

ᐊᖁᑦᑐᖅᓯᐅᑎᓕᕆᔨᓂᒃ ᐃᓕᓴᑎᑦᑎᓂᖅ ᐊᕐᕕᐊᑦ, 

ᖃᒪᓂᑦᑐᐊᖅ, ᒥᑦᑎᒪᑕᓕᒃ ᑕᐃᒃᑯᐊ ᑭᓯᐊᓂ 

ᐸᐃᑉᐹᑖᖅᑎᑕᐅᓚᐅᓐᖏᑦᑐᐃᑦ ᐃᓕᓴᕆᔭᐅᔾᔪᒻᒥᒃ 

ᐃᓱᐊᓂᒃ; ᐃᖃᓗᑦᑑᑦᑎᐊᖅ, ᓴᓂᑭᓗᐊᖅ, 

ᖁᕐᓗᖅᑑᖅ. ᑕᐃᒪ ᐊᒻᒪ ᑎᑭᕌᕐᔪᐊᖅ ᑖᒃᑯᐊ 

ᐃᓕᓐᓂᐊᕐᕕᐅᓛᓕᕐᒥᔪᐃᑦ ᑭᖑᓪᓕᕐᒥ, ᖁᔭᓐᓇᒦᒃ,  

ᐃᒃᓯᕙᐅᑖᖅ, ᒥᔅᑕ ᕋᒻᐴᑦ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖃᖓᒃᑰᕋᔭᖅᑲᓕ 

ᑕᐃᒪᓐᓇ ᐊᑯᑦᑐᖅᓯᐅᑎᓂᒃ ᖃᐅᔨᓴᖅᑎᖃᓕᕐᓗᑎᒃ 

ᓄᓇᓕᓕᒫᓂᒃ. ᐅᓪᓗᒥ ᐋᖅᑭᑦᓯᓯᒪᒋᕕᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᒥᓂᔅᓴ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐊᔾᔨᒌᓐᖏᒻᒪᑦ ᓄᓇᓖᑦ ᐃᓛᒃᑯᑦ 

ᑐᒃᓯᕋᐅᑎᓕᐅᕆᐊᓖᑦ ᐊᒻᒪᑦᑕᐅᖅ ᐅᕙᑦᑎᓐᓂᒃ 

ᐃᓕᓴᑎᑦᑎᔨᓂᒃ 

ᓄᓇᓕᓐᓅᖅᑎᑦᑎᖃᑦᑕᕆᐊᖃᔭᕐᒥᒐᑦᑕ 

ᖃᖓᒃᑰᑦᑕᕋᔭᕐᒪᖔᖅ ᐋᖅᑭᒃᓯᒪᓐᖏᑕᕗᑦ ᓱᓕ, 

ᖃᑦᑎᑦ ᐱᔭᕇᖅᑕᐅᒍᓐᓇᓂᐊᕐᒪᖔᑕ. 

 

ᑕᐃᒪᓕ ᓄᓇᓕᑦᑕᖃᒃᑲᓐᓂᖅᑲᑦ, ᖃᐅᔨᓴᖅᑎᓂᒃ 

ᑕᐃᒃᑯᐊ ᖃᐅᔨᓴᖅᑎᕗᑦ 

ᐊᐅᓪᓚᖅᑎᖃᑦᑕᕐᓂᐊᖅᑕᕗᑦ ᓄᓇᓕᓐᓄᑦ. ᐊᒻᒪ 

ᐅᑕᖅᑭᔪᓂᒃ ᐱᓕᕆᐊᖃᕆᐊᖅᑐᕐᓗᑎᒍ 

ᐊᖁᑦᑐᖅᓯᐅᑎᑖᕋᓱᑦᑐᓂᒃ. ᐊᒻᒪ ᓄᓇᓖᑦᑕᐅᖅ 

ᑐᒃᓯᕋᐅᒻᒥᒃ ᐅᖃᐅᑎᓂᐊᕐᒥᔭᕗᑦ 

ᑐᒃᓯᕋᐅᑎᓕᐅᖁᓗᒋᑦ ᐃᓕᓴᑎᑦᑎᕕᐅᔪᒪᖁᓪᓗᒋᑦ. 

ᖁᔭᓐᓇᒦᒃ.  

 

ᐅᖃᖅᑎ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓯᒪᒐᒪᑦᑕᐅᖅ 

ᑕᒪᒃᑯᐊ ᐃᓕᓐᓂᐊᑎᑦᑎᔩᑦ ᓄᓇᓕᓐᓂ 

ᐃᓕᓐᓂᐊᑎᑦᓯᓲᑦ ᓈᓴᐅᑎᓕᒃ 5−ᒥ 

ᐊᖁᑦᑐᖅᓯᐅᑎᑐᐃᓐᓇᕐᒥᒃ, 

ᐊᓯᖔᖏᓐᓂᐅᓐᖏᑦᑐᖅ?  

 

ᑭᖑᓪᓕᖅ ᐊᐱᖅᑐᑎᒐ ᖃᐅᔨᒪᒐᒪ ᓈᓴᐅᑎᓕᒃ 3−ᒥ 

ᐊᖁᑦᑐᖅᓯᐅᑎᑖᕈᒪᒍᑦᓯ ᓄᓇᑦᑎᓐᓂᓕ 

ᑐᑦᓯᕋᖅᑐᖃᕋᐃᒻᒪᑦ ᒪᑯᓄᖓ ᐃᒥᖅᑕᐅᑎᓄᑦ 

ᐊᖁᑦᑎᐅᓲᑦ ᓈᓴᐅᑎᓕᒃ 3-ᒥᐅᒋᐊᖃᖅᑐᑎᒃ. 

ᓈᒪᒃᐸᑕ ᐃᓕᓐᓂᐊᕈᒪᔪᐃᑦ ᓄᓇᓕᓐᓂ 8−ᖑᑉᐸᑕ 

ᖁᓕᐅᑉᐸᑕᓘᓐᓃᑦ ᐃᓕᓐᓂᐊᕈᒪᔪᑦ ᑕᐃᒪᓕ  

ᐃᓕᓴᑎᑦᑎᔨ ᑎᑭᑎᑕᐅᒍᓐᓇᖅᑐᖅ.  

 

ᐄ, ᖃᓄᐃᒐᓂᓗ ᑖᓐᓇ. ᖃᓄᐃᒃᑲᔭᖅᑲᓪᓕ ᑕᐃᒪ 

ᐆᒃᑑᑎᒋᓗᒍ ᓈᓴᐅᑎᓕᒃ 4-ᒥᒃ ᑖᒃᓯᒥ 

ᐊᖁᒋᐅᕈᓐᓇᕐᓗᓂ ᐅᕝᕙᓘᓐᓃᑦ ᓱᕈᓯᖅᑕᐅᒻᒥᑦ 

ᐅᕝᕙᓘᓐᓃᑦ ᓈᓴᐅᑎ ᐊᖏᖅᓂᓴᒥᒃ ᓄᓇᓯᐅᒻᒥᒃ 

ᐊᖁᒍᓐᓇᕐᓗᓂ. 6-ᓂᒃ 8-ᓂᒃ 

ᐱᑕᖃᓚᐅᖅᓯᒪᔾᔮᖏᒻᒪᑦ ᑕᐃᒪᐃᑦᑐᓂᒃ 

ᐊᖁᒋᐅᕈᒪᔪᓂᒃ ᐊᑕᐅᓯᐅᑐᐃᓐᓇᕋᔭᖅᑐᓴᐅᒻᒪᑦ. 

ᑕᐃᒃᑯᐊᓕᑭᐊᖅ ᐊᑕᐅᓯᒡᒍᑎᐅᑉᐸᑕ 

ᐱᒐᓱᕝᕕᑦᓴᖃᕆᕚᑦ ᐃᓕᓐᓂᐊᕈᑎᒃᓴᑕᖃᕋᔭᕆᕙᑦ? 

ᐊᓯᖏᓐᓄᑦ ᓄᓇᓕᓐᓄᑦ 

ᐃᓕᓐᓂᐊᕆᐊᕋᓱᒋᐊᖃᕋᔭᖅᑲ ᓈᒻᒪᑦᑐᓄᑦ 

ᐊᒥᓲᓂᓕᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐅᖓᑖᓃᑉᐸᑕ 3 ᐱᕕᖃᓗᐊᕈᓐᓇᖃᑦᑕᖏᒻᒪᑕ 

ᓄᓇᓕᐅᔪᐃᑦ ᑭᓇᑐᐃᓐᓇᖅ ᖃᐅᔨᒃᑲᐃᒍᓂ ᑖᓐᓇ 

1 or 2−ᒥᒃ ᐱᒋᐊᖃᕈᑎᒃ, ᑕᐃᒃᑯᐊ ᖃᐅᔨᓴᖅᑎᑦ 

ᑕᐃᑦᓱᒥᖓ ᑭᓇᐅᔪᒧᑦ ᑕᐃᒪᓐᓇ ᐆᑦᑐᕆᐊᖃᖅᑐᒧᑦ 

ᐱᓕᕆᖃᑎᖃᕈᓐᓇᕋᔭᖅᑐᖅ ᐊᒻᒪᓗ ᖃᖓ ᖃᓄᕐᓗ 

ᑕᐃᓐᓇ ᐱᔭᕇᕈᑎᖓ ᐱᔭᕇᕈᓐᓇᕋᔭᕆᐊᖓ 

ᐊᒻᒪᓗᒃᑕᐅᖅ ᓘᑦᑖᓄᑦ ᖃᐅᔨᓴᕈᑎᖃᕆᐊᖃᕌᖓᑦ 

ᓇᓗᓇᐃᖅᑕᐅᒋᐊᖃᓲᖑᒻᒥᒻᒪᑕ ᑕᒪᒃᑯᐊᑦᑕᐅᖅ 

ᑕᐃᒪᒃ ᐱᓕᕆᖃᑎᒋᒐᔭᖅᑕᖓᑦ.  

 

ᖃᐅᔨᓴᖅᑕᐅᒋᐊᕋᓕᕈᓂ ᑐᑭᓯᐊᔭᒃᑯᑦ ᑕᐃᓐᓇ 

ᓄᓇᓕᓐᓄᑦ ᑎᑭᒐᔭᖅᑐᖅ. ᐱᕕᖃᓗᐊᕈᓐᓇᖏᑦᑐᖅ 

ᑭᓯᐊᓂ ᐊᓪᓛᑦ ᑖᑦᓱᒧᖓ 3-ᒧᑦ ᓇᓗᓇᐃᖅᑲᐅᔭᕐᓄᑦ 

ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ. 

ᖃᐅᔨᖅᓴᑕᐅᑕᖅᑯᐃᑦ ᑎᑎᕋᖅᓯᒪᔪᒃᑯᑦ 

ᐊᒻᒪᓗᑦᑕᐅᖅ ᑖᑦᓱᒧᖓ ᖃᐅᔨᓴᖅᑎᓪᓚᕆᒻᒧᑦ 

ᖃᐅᔨᓴᖅᑕᐅᒋᐊᖃᖅᓱᑎᒃ ᐃᒪᓐᓇ ᐃᓛᒃᑯᖓᒻᒥᒻᒪᑕ.  

ᐃᓛᒃᑯᖓᑎᑕᐅᒻᒥᒻᒪᑕ ᑖᒃᑯᐊ ᒪᕐᕉᓲᖑᔪᐃᑦ  

ᖃᐅᔨᓴᖅᑎᑦ. ᓄᓇᓕᓐᓄᑦ ᑖᒃᑯᐊ ᑕᐃᒃᑯᐊᑦᑕᐅᖅ 

Hᐋᒻᓚᒃᑯᑦ ᐃᓕᓐᓂᐊᕐᓂᓕᕆᔨᒃᑯᑦ ᑎᒥᖁᑎᒋᔭᖓᑕ 

ᐊᑖᒍᑦ ᑕᐃᒃᑯᓄᖓᑦᑕᐅᖅ ᖃᐅᔨᓴᖅᑕᐅᓲᖑᒻᒥᔪᐃᑦ.  

 

ᑕᐃᒪᑦᓴᐃᓐᓇᖅ ᖃᐅᔨᓴᖅᑐᖃᕆᐊᖃᕐᖓᑦ 

ᐊᔾᔨᑐᐃᓐᓇᖏᑦ ᑕᐃᒃᑯᐊ 2-ᒥ ᐅᕝᕙᓘᓐᓃᑦ 1−ᒥᓗ 

ᐳᓪᓚᕐᒨᖓᔪᐃᑦ ᐊᖁᑦᑐᖅᓯᐅᑎᑖᕆᐊᖃᕐᓂᕈᑎᒃ 

ᑕᐃᒪᓐᓇᑦᑕᐅᖅ ᐊᔾᔨᑐᐃᓐᓇᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᑦ 

ᖃᑦᓯᐅᕙᑦ ᓄᓇᓕᐅᔪᐃᑦ ᑕᐃᓐᓇ ᓄᓇᓕᐸᐅᔭᕐᓗ 

ᐃᖃᓗᓐᓂ ᐃᓚᓕᐅᑎᓗᒍ ᑭᓇᑐᐃᓐᓇᕐᒥᒃ ᖃᐅᔨᓴ 

ᐃᓛᒃ ᖃᐅᔨᓴᖅᑎᒻᒪᕆᒻᒥᒃ ᐃᓄᒃᓯᒪᕚ 

ᐃᖃᓗᓐᓂᑐᐃᓐᓇᐅᕚ ᓄᓇᓕᐅᔪᐃᓪᓗ 

ᐊᓯᖔᖏᓐᓂᓪᓗ ᑕᐃᒪᓐᓇ ᐱᔨᒃᓯᕈᓐᓇᕆᕙ 

ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᔾᔭᐅᓂᕋᓄᓪᓕ 

ᓯᓚᑦᑐᖅᓴᕐᕕᒃ, ᐊᒻᒪᓗ ᑖᒃᑯᐊ Hᐋᒻᒪᓚᒃᑯᑦ 

ᐃᓕᓐᓂᐊᖅᑐᓕᕆᓂᖅ ᑎᒥᖁᑎᒋᔭᖓᑦ ᑖᒃᑯᐊᑕᒡᒐ 

ᑕᐃᒪ ᐊᔾᔨᒌᓐᖏᑦᑐᐃᑦ ᑖᒃᑯᐊ ᖃᐅᔨᓴᕈᑎᑦ 

ᐊᖁᑦᑐᖅᓯᐅᑎᓄᒃ ᖃᐅᔨᓴᖅᑎᐅᓲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᓇᑯᕐᒦᒃ. ᓯᓚᑦᑐᖅᓴᕐᕕᔾᔪᐊᒃᑯᑦ 

ᐃᓕᓐᓂᐊᑎᑦᑎᖃᑦᑕᕈᑎᒃ ᐊᒻᒪᓗ ᓄᓇᓕᓕᒪᓂᒃ 

ᐅᕝᕙᓘᓐᓃ ᐃᓚᐃᓐᓇᖏᑦ ᓄᓇᓕᐅᔪᐃᑦ ᓇᓪᓕᐊᒃ 

ᓯᓚᑦᑐᓴᕐᕕᐅᔪᐃᑦ ᑕᒪᑦᓱᒥᖓ 

ᐃᓕᓐᓂᐊᖅᑎᑦᓯᒍᓐᓇᓲᖑᕙᑦ? ᐅᖃᕋᑖᕋᓗᐊᕋᕕᑦ 

ᓯᓚᑦᑐᓴᕐᕕᒃᑯᑦ ᑕᐃᒃᑯᐊ ᑕᒡᒐ ᑐᕌᒐᕆᔭᐅ ᖃᓄᖅ 

ᐃᓕᓐᓂᐊᑎᖅᓯᒍᓐᓇᕐᓂᖏᓐᓂᒃ ᑕᐃᒪᓐᓇ 

ᖃᐅᔨᓴᖅᑕᐅᓚᕿᒍᓐᓇᕋᔭᕐᖓᑕ ᑕᐃᒪᓐᓇ. ᑭᓯᐊᓂ  

ᓄᓇᓕᓕᒪᓂ ᑕᐃᒪᐃᖅᑯᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᖃᓄᐃᒃᓴᖏᒃᑯᕕᑦ ᑐᖏᓕᕋ 

ᑐᖏᓕᒃᑲᓐᓂᐊ ᑭᐅᒍᓐᓇᕐᒪᖔᖅ ᒥᔅᑕ ᕼᐋᑭᓐᔅ. 

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ.  

 

Hᐋᑭᓐᔅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐅᕙᒍᑦ 

ᐊᖁᑦᑐᖅᓯᐅᑎᓕᕆᓂᕐᒧᑦ ᐃᓕᓐᓂᐊᖅᑎᑦᓯᖏᑦᑐᒍᑦ 

ᑭᓯᐊᓂ ᐊᖁᑦᑐᖅᓯᐅᑎᑖᕐᓂᐊᖅᑐᐃᑦ ᑭᒃᑯᑦ, 

ᖃᐅᔨᓴᖅᑕᐅᓲᑦ ᑭᓯᐊᓂ ᐃᓕᓐᓂᐊᖅᑎᑦᓯᓲᖑᔪᒍᑦ 

ᓄᓇᓯᐅᑎᓄᑦ ᐃᖏᕐᕋᔾᔪᑎᓄᑦ 5-ᒧᑦ 

ᖃᐅᔨᓴᓲᖑᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐄ, ᓇᑯᕐᒦᒃ, ᐃᒃᓯᕙᐅᑖᖅ. 

ᖃᐅᔨᓴᓲᖑᔪᐃᑦ ᐊᐱᕆᖅᑲᐅᒐᓗᐊᕋᒪ ᐃᒫᒃ 

ᓇᓪᓕᐊᒃ ᓄᓇᓕᐅᔪᐃᑦ ᓇᓪᓕᐊᓂᒃ ᓄᓇᓕᓐᓂᒃ 

ᓲᕐᓗ ᐊᖁᑦᑐᖅᓯᐅᑎᖓ 1, ᐊᖁᑦᑐᖅᓯᐅᑎᖓ 2, 

ᖃᐅᔨᓴᖅᑕᐅᒍᓐᓇᕆᕚ ᓄᓇᓕᓐᓂ ᓇᓪᓕᐊᒃ, 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖁᑦᑐᖅᓯᐅᑎ 

1, ᐅᖄᓚᕕᐅᒍᑦᑕ ᒐᕙᒪᓕᕆᔨᑦᑎᓐᓄᑦ 

ᐃᖅᑲᓇᐃᔭᖅᑎᑦᑎᓐᓄᑦ ᐅᕝᕙᓘᓐᓃᑦ 

ᖃᐅᔨᒋᐊᕐᕕᐅᒍᑦᑕ ᐊᐱᕆᔭᐅᒍᑦᑕ 

ᖃᐅᔨᓴᖅᑕᐅᒋᐊᖃᓕᕐᓂᕈᑎᒃ ᑕᒪᒃᑯᐊᑕᒡᒐ 

ᐱᕕᖃᖅᑎᑦᓯᓲᖑᔪᒍᑦ ᓄᓇᓕᓐᓄᑦ ᑎᑭᑎᑦᑕᖅᑲᕗᑦ 

ᓇᓪᓕᐊᒃ ᓄᓇᓕᓐᓄᑦ ᑎᑭᒋᐊᖃᕌᖓᒥ 

ᓇᓪᓕᐊᓐᓄᑦ. ᑭᓯᐊᓂ 

ᐃᓕᓐᓂᐊᖅᑎᑕᐅᔭᕆᐊᖃᕐᓂᕈᑎᒃ ᐊᓯᐊᒎᖓᔪᕐᓕ 

ᑕᒪᓐᓇ. ᖃᐅᔨᓴᕐᓂᕐᒨᖓᔪᖃᕌᖓᑦ  

ᐊᖁᑦᑐᖅᓯᐅᑎᑖᖅ ᐱᔭᕇᕐᓂᐊᕈᓂᐅᒃ ᑕᐃᓐᓇ 

ᓇᒃᓴᖅᑕᐅᓲᖅ ᓄᓇᓕᓐᓄᑦ ᑎᑭᑎᑕᐅᓕᖅᓱᓂ. 

ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ 

ᓱᓕ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᑖᓐᓇ ᓯᕗᓪᓕᕐᒥᒃ ᐊᐱᖅᑯᑎᒋᒃᑲᓐᓂᕐᓗᒍ 

ᒪᓕᒐᓕᐅᖅᑎᐅᖃᑎᒪ ᐊᐱᖅᓲᑎᒋᕋᑖᖅᑕᖓ. 

ᑕᐃᒃᑯᐊ ᑭᐅᔨ ᑭᐅᔨᑕᖃᓐᖏᓐᓂᖓᓂᒃ 

ᐃᓄᒃᑎᑑᖅᑐᒥᒃ ᑖᓐᓇ ᐊᑲᐅᓐᖏᓪᓚᕆᑦᑎᐊᖅᑐᖅ 

ᐅᓪᓗᒥ ᖃᐅᔨᒪᓕᖅᑕᕗᑦ ᐃᓛᑎᒍᑦ. ᐃᓚᖏᑦ 

ᐊᒥᓱᐃᑦ ᓱᓕ ᐃᓄᐃᑦ ᖃᕆᓴᐅᔭᖅᑎᒎᖃᑦᑕᖏᒻᒪᑕ 

ᐅᖄᓚᐅᑎᑎᒎᑐᐃᓐᓇᖅᓱᑎᒃ ᐃᓚᖏᑦ ᑕᒪᒃᑯᓂᖓ 

ᐊᑐᖃᑦᑕᕐᖓᑕ ᐅᖄᓚᐅᑎᓂᒃ ᖃᖓᑦᑕᐅᓯᖅ 

ᐱᓗᐊᖅᑐᒥᒃ ᖃᖓᑕᓲᖅ 

ᐊᑲᐅᓈᓐᖏᑦᑐᒥᓂᐅᑎᓪᓗᒍ. ᐃᒻᒥᒃᑯᑦ ᑕᒪᒃᑯᐊ 

ᐊᐅᓚᔪᑦ ᓲᕐᓗ ᑲᑎᒪᔨᓄᓪᓗ ᐊᐅᓚᑕᐅᓐᖏᑦᑐᑦ, 

ᐃᓄᒃ ᐃᒻᒥᓂᒃ ᐊᐅᓚᑦᑐᖅ ᐃᓚᖏᑦ 

ᖃᓪᓗᓇᐅᔭᕈᓐᓇᑐᐃᓐᓇᐅᕙᓐᖏᒻᒪᑕ. ᒫᓐᓇ 

ᐊᒃᓱᐊᓗᒃ ᐊᑲᐅᓐᖏᑦᑐᖅ ᐊᐅᓚᓂᕆᔭᖓ ᑖᓐᓇ 

ᑭᐅᔨᑕᖃᓐᖏᓐᓂᖓᓄᑦ ᐃᓄᒃᑎᑐᑦ. ᐊᒻᒪᓗ ᐅᕙᓂ 

ᖃᖓᑕᔫᒃᑯᕕᒻᒥ ᑭᐅᔨᑕᖃᓐᖏᑦᑎᐊᖅᑐᖅ, 

ᑖᓐᓇᑭᐊᕐᖓᐃ ᖃᖓᒃᑯᑦ ᐱᓕᕆᐊᖑᔪᒪᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᖃᖓᑕᓲᓪᓕ 

ᓇᒻᒥᓂᖅ ᑭᐅᔨᖏᓐᓂᒃ 

ᐃᖅᑲᓇᐃᔭᖅᑎᑖᕆᐊᖃᖅᓯᒪᓲᖑᒻᒪᑕ ᐊᒻᒪᓗ 

ᐅᖃᐅᑎᓯᒪᓪᓗᒋᑦ ᖃᐅᔨᒪᔪᐃᓐᓇᐅᓪᓗᑎᒃ ᑖᓐᓇ 

ᐃᓄᒃᑎᑑᕆᐊᖃᕐᓂᖅ ᐱᖁᔭᕈᑎᒋᒐᑦᑎᒍ ᑕᐃᒪ. 

ᑖᓐᓇ ᒥᓂᔅᑕᐅᖃᑎᒐ ᑖᑦᓱᒥᖓ ᐅᖃᓚᐅᕐᒪᑦ 

ᑕᒪᒃᑯᐊ ᓇᒻᒥᓂᖅᓱᖅᑐᐃᑦ ᑖᒃᑯᓂᒐ ᑮᓇᐅᔭᓂᒃ 

ᐊᑐᐃᓐᓇᖃᕐᕕᐅᒍᓐᓇᖃᑦᑕᕐᒥᒻᒪᑕᐅᒐᓗᐊᖅ ᑕᕝᕘᓇ 

ᒐᕙᒪᒃᑯᑎᒍᑦ. ᑭᓯᐊᓂ ᑖᓐᓇ ᐃᓄᒃᑎᑑᖃᑦᑕᖏᓐᓂᒃ 

ᐃᓗᐊᓐᖏᓕᐅᕈᑎᒋᔭᐅᔪᖅ ᐃᑉᐱᒋᑦᑎᐊᕐᒥᔭᕋ.  

 

ᑕᒪᓂᓕ ᐱᓕᕆᕕᑦᑎᓐᓂ ᐅᖄᓪᓛᒍᓐᓇᖅᓱᖓ 

ᑖᒃᑯᐊ ᑭᐅᔪᖃᕋᐃᒻᒪᑦ ᐃᓄᑦᑎᑑᑐᐃᓐᓇᖅᑐᒥᒃ 

ᐊᔪᖅᑐᖃᕋᐃᒻᒪᑦ ᐊᓯᐊᓄᑦ ᑐᓂᔭᐅᓇᓱᖃᑦᑕᖅᑐᖅ 

ᑖᒃᑯᐊ ᑎᒃᑯᐊᖅᓯᓯᒪᒐᑦᑕᓕ ᐃᓄᒃᑎᑑᕐᓂᕐᒧᑦ 

ᐅᐃᕖᑎᑑᖅᑐᓄᓪᓘᓐᓃᑦ 

ᐅᖃᓪᓚᒃᑐᖃᑐᐃᓐᓇᕐᓂᐊᕈᓂ 

ᒐᕙᒪᒃᑯᓐᓃᓐᖔᖅᑐᓂᒃ ᑖᒃᑯᓄᖓ.  

 

ᑕᐃᑯᖓᖅᑕᐅᑲᐅᑎᒋᓇᓱᖃᑦᑕᖅᑐᑦ. ᑭᓯᐊᓂ ᑖᒃᑯᐊ 

ᖃᖓᑕᓲᖅᑎᓪᓕ ᓇᒻᒥᓂᖅᓱᕐᓂᖏᓐᓂᒃ ᑖᓐᓇ 

ᖃᐅᔨᑎᒋᐊᒃᑲᓐᓂᐊᕐᔪᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᐋᖅᑭᒃᑕᐅᕙᓪᓕᐊᓂᐊᖅᑐᖅ ᓂᕆᐅᒋᓂᐊᕆᕙᕗᑦ. 

ᐊᓯᐊᓄᑦ ᓴᖑᓗᖓ ᑕᐃᒪ.  

 

ᑕᕝᕙᓂ ᑐᑦᓯᕋᐅᑎᖏᓐᓂᒃ 2020-21-ᒧᑦ 

ᐱᓕᕆᐊᑦᓴᓄᑦ ᐸᕐᓇᐅᑎᖏᓐᓂ ᐅᖃᖅᓯᒪᒻᒪᑦ 

ᐃᓚᖓᑦ ᖃᖓᑕᓲᒃᑯᕕᓕᕆᓂᕐᒧᑦ ᐱᓕᕆᐊᖅ 

ᓯᕗᓪᓕᐅᑎᑕᐅᓯᒪᔪᒪᔪᖅ ᑕᕝᕗᒐ 2020-21 

ᐊᕐᕌᒍᖓᓄᑦ. ᐃᒪᐃᒍᒪᓪᓗᑎᒃ, ᐱᔭᕇᕐᓗᒋᑦ.  

ᑕᒪᒃᑯᐊ ᕿᒥᕐᕈᔭᐅᓂᖏᑦ ᑮᓇᐅᔭᖅᑐᕈᑕᐅᔪᑦ 

ᓄᓇᐃᑦ ᐊᒻᒪᓗ ᐃᓪᓗᓄᑦ ᐃᓂᒋᔭᐅᔪᑦ. 

ᐊᑐᖅᑐᐊᕈᑎᑦ ᐊᑭᖏᑦ ᐊᑐᖅᑕᐅᔪᑦ ᓄᓇᕘᓕᒪᒥ 

ᖃᖓᑕᓲᒃᕕᓐᓄᑦ. ᑭᓱᓂᑭᐊ ᑖᓐᓇ ᑐᕌᒐᖃᖅᑐᓂ 

ᕿᒥᕐᕈᔭᐅᓂᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᕝᕕᐅᑉ 

ᖃᓂᒋᔮᓃᑦᑐᐃᑦ ᓄᓇᖁᑎᕗᑦ. ᐅᕙᑦᑎᓐᓄᑦ 

ᐊᐅᓚᑕᐅᖃᑦᑕᕐᒪᑕ ᑕᒪᒃᑯᐊ ᑭᓱᒧᑦ 

ᐊᑐᖅᑕᐅᒍᓐᓇᕐᓂᐊᕐᒪᑕᑭᐊᖅ, ᐊᒻᒪᓗ ᑭᓱᓂᒃ 

ᐃᓗᓕᖅᓱᕈᓐᓇᕐᒪᑭᐊᖅ. ᑖᓐᓇ ᕿᒥᕐᕈᕙᓪᓕᐊᔭᕗᑦ 

ᑕᒪᒃᑯᐊ ᑭᓱᐃᑦ ᐃᓪᓗᐃᑦ ᑕᐃᑯᖓᕈᓐᓇᖅᐸᑦ? 

ᒥᕝᕕᓕᕆᓂᕐᒨᖓᑐᐃᓐᓇᖏᓪᓗᒋᑦ ᐅᕝᕙᓘᓐᓃᑦ 

ᒥᕝᕕᓕᕆᔨᑐᐊᑦᑎᐊᓄᑦ ᑐᕌᖓᑎᒍᒪᓪᓗᑎᒍ. ᓲᕐᓗ 

ᑕᕝᕙᓂ ᐃᖃᓗᓐᓂ ᑖᓐᓇ ᓄᓇᖁᑎᒋᔭᐅᔪᖅ 

ᐅᕙᑦᑎᓐᓄᑦ, ᐱᕙᓪᓕᐊᔪᓕᕆᔨᒃᑯᓐᓄᑦ ᑖᓐᓇ. 

ᑕᒪᒃᑯᐊ ᓴᖅᑭᐸᓪᓕᐊᑎᓪᓗᒋᑦ 

ᑐᑦᓯᕋᖅᑕᐅᕙᓪᓕᐊᑎᓪᓗᒋᑦ ᑕᐃᒪ ᑕᒪᒃᑯᓂᖓ 

ᕿᒥᕐᕈᑉᐸᒌᕈᒪᔪᒍᑦ ᑭᓱᑐᐃᓐᓇᐃᑦ 

ᓴᖅᑭᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᑦᓱᒥᖓ ᑭᐅᒻᒪᑦ. ᐊᒻᒪᓗ ᑕᐃᒪ 

ᐱᓕᕆᕕᖁᑎᒋᔭᖓᑦ ᑖᒃᑯᐊ ᑐᒃᓯᕋᖅᓯᒪᒻᒥᒻᒪᑦ 

ᑕᕝᕙᓂ 2020-2023-ᒧᑦ ᐱᓕᕆᐊᒃᓴᓄᑦ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5538 

ᐸᕐᓇᐅᑎᖓᓂ ᐅᖃᖅᓯᒪᒻᒪᑦ. ᐃᓚᖓ 

ᖃᖓᑕᓲᒃᑯᕕᓕᕆᓂᕐᒧᑦ ᓯᕗᓪᓕᐅᑎᓯᒪᔭᒐᑕ 

ᑕᕝᕗᖓ 2020-21 ᐊᕐᕌᒍᖓᓄᑦ ᐃᒪᐃᒍᒪᓪᓗᑎᒃ 

ᐋᖅᑭᒃᓱᐃᓗᑎᒃ ᒪᕐᕉᓐᓂᒃ ᐊᖏᔫᓐᓂᒃ 

ᐋᖅᑭᒋᐊᕈᑎᒃᓴᐅᔫᓐᓂᒃ ᑐᓂᔭᐅᓂᐊᕐᓗᑎᒃ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓄᑦ ᖃᖓᑕᓲᒃᑯᕕᖁᑎᖏᑦ 

ᖃᖓᑕᓲᒃᑯᕕᓐᓄᑦ ᐋᖅᑭᒋᐊᕈᑕᐅᔪᓄᑦ 

ᐃᑲᔫᑕᐅᓂᐊᕐᓗᑎᒃ ᑖᒃᑯᐊ ᐱᓕᕆᐊᓄᑦ. 

ᑭᓱᐃᒃᑭᐊᖅ ᐋᖅᑭᒋᐊᕈᑕᐅᓛᖅᑐᑦ 

ᐃᓱᒪᑦᓴᖅᓯᐅᕈᑕᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑖᒃᑯᐊ, 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕘᓇ ᑐᒃᓯᕋᐅᑎᒃᑯᑦ 

ᐊᑭᑐᔫᑎᒥᒃ ᑐᒃᓯᕋᕈᓐᓇᐅᑎᓂᒃ ᐱᓇᓱᖃᑦᑕᕋᑦᑕ 

ᑕᐃᑯᓇᓐᖓᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑖᒃᑯᐊ 

ᑖᓐᓇ ᐸᕐᓇᐅᑎᒋᓇᓱᒃᑕᕗᑦ ᑖᓐᓇ ᓲᕐᓗ 

ᐊᑑᑎᒋᓗᒍ, ᐸᓐᓂᖅᑑᖅ. ᐊᖏᔪᐊᓗᒻᒥᒃ, 

ᐊᖏᔪᕐᔪᐊᕌᓗᒻᒥᒃ ᑭᓯᐊᓂ ᑮᓇᐅᔭᓂᒃ 

ᐊᑐᕐᓗᑕᐅᓂᐊᕐᒪᑦ 

ᖃᓄᖅᑑᖁᑎᒋᔭᕆᐊᖃᓪᓚᑦᑖᕋᑦᑎᒍ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. ᑕᒪᒃᑯᓂᖓ ᑮᓇᐅᔭᓂᒃ 

ᐊᑐᐃᓐᓇᕈᐃᕙᓪᓕᐊᓇᓱᒃᑎᓪᓗᒋᑦ.  

 

ᐊᒻᒪᓗ ᑕᐃᑲᓂ ᖃᓪᓗᓈᑎᑑᕐᓗᒍ, ᑎᑭᕌᕐᔪᐊᖅ. 

ᑎᑭᕌᕐᔪᐊᖅ ᑖᒃᑯᐊ ᒪᕐᕉᖑᓪᓗᒋᑦ ᕿᒥᕐᕈ 

ᕿᒥᕐᕈᓇᓱᒃᑯᑦᑎᒍᑦ ᑖᒃᑯᓂᖓ ᐊᑭᑐᔫᑎᓄᑦ 

ᑐᒃᓯᕋᐅᑎᒋᔪᓐᓇᕆᐊᒃᓴᖓᓂᒃ ᑖᒃᑯᓄᖓ 

ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ 

ᓱᓕ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 

ᒥᓂᔅᑕ. ᑕᕝᕙᓂ ᐊᑐᕈᒪᔭᑦᓯᓐᓂᒃ ᓯᕗᓪᓕᖅᐹᒥᒃ 

ᐊᐱᕆᕗᖓ (ᑐᓵᔨᒃᑯᑦ) ᓯᕗᓪᓕᐅᑎᔪᒪᔭᔅᓯᓐᓂᒃ 

ᐊᕐᕌᒍᓄᑦ 2020-2021 ᑲᒪᓂᐊᖅᐳᑦ, 

“ᑲᒪᒋᔭᐅᖁᓪᓗᒍ ᑭᕙᓪᓕᕐᒥ ᓄᓇᓕᖏᓐᓄᑦ 

ᐊᖅᑯᓯᐅᕐᓂᕐᒧᑦ ᖃᐅᔨᓴᖅᑕᐅᓂᐊᕐᓂᖓᓄᑦ.”  

(ᑐᓵᔨᒃᑰᖏᑦᑐᖅ) ᑕᕝᕘᓇ  

ᑐᑭᓯᑎᒋᐊᒃᑲᓐᓂᕈᓐᓇᖅᐱᖓ ᐱᔾᔪᑎᒋᓪᓗᒍ 

ᑭᒡᒐᖅᑐᖅᑕᒪᑦᑕᐅᖅ ᐱᖃᑖ ᐃᒡᓗᓕᒃ 

ᕿᑭᖅᑕᐅᑎᓪᓗᓂ ᑖᓐᓇ ᑕᑯᕋᑖᕋᒃᑯ ᐊᖅᑯᑎᒥᒃ 

ᕿᒥᕐᕈᓂᖅ. ᐊᖅᑯᑎᒥᒡᒎᖅ ᕿᒥ ᖃᓄᖅᑕᐅᖅ ᑕᐃᒪ 

ᐅᓂᒃᑳᕈᓐᓇᖅᐱᑦ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑐᒃᓯᕋᐅᑎᒃᑯᑦ 

ᒐᕙᒪᑐᖃᒃᑯᓐᓂᒃ ᖃᓪᓗᓈᑎᑐᑦ ᑲᓇᑕᒥ 

ᑕᐅᖅᓰᑎᓂᑎᑦᑎᓂᕐᒧᑦ ᐊᖅᑯᑎ ᑮᓇᐅᔭᖁᑎᒃᑯᑎᒍᑦ 

ᑮᓇᐅᔭᓂᒃ ᖃᐃᑦᑎᔭᐅᓚᐅᕋᑦᑕ ᑖᒃᑯᐊ 

ᑭᕙᓪᓕᕐᒥᐅᑕᐃᑦ ᓄᓇᓕᖏᑦ ᖃᓄᖅ ᐊᖅᑯᑎ 

ᐊᖅᑯᑎᒧᑦ ᑲᑎᑎᕈᓐᓇᕆᐊᒃᓴᖏᓐᓂᒃ 

ᖃᐅᔨᓴᕈᒪᓪᓗᑕ. ᑖᓐᓇ ᑕᕝᕙ ᑖᓐᓇ 

ᖃᐅᔨᓴᐅᑎᒋᓇᓱᓐᓂᐊᖅᑕᕗᑦ ᑕᕝᕙᓂ 2020-21−ᒥ 

ᐱᓕᕆᔪᒪᓪᓗᑕ ᑖᑦᓱᒥᖓ ᑖᒃᑯᐊ ᐃᓗᓕᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᐊᒥᑦᑐᕐᒧᑦ ᑕᐃᒪᓐᓇ ᕿᒥᕐᕈᐊᕐᓂᖃᕈᓐᓇᕆᕕᓰ? 

ᐊᖅᑯᓯᓕᕆᓂᖅ ᐱᓪᓗᒍ ᑲᑎᑎᓐᓇᓱᒡᓗᒍ 

ᐊᒥᑦᑐᕐᒧᑦ. ᑕᐃᒪᓐᓇ ᕿᒥᕐᕈᓂᖃᕈᓐᓇᕆᕕᓰ 

ᑭᒡᒐᖅᑐᖅᑕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ ᑖᒃᑯᓄᖓᑐᐊᖅ 

ᓄᓇᓕᓐᓄᑦ ᑕᐅᑐᒃᓯᒪᔪᒍᑦ ᑖᓐᓇ ᑮᓇᐅᔭᖅ 

ᐊᑐᖅᓱᑎᒍᑦ ᑕᕝᕘᓇᓗ ᑐᒃᓯᕋᐅᑎᒃᑯᑦ. ᑖᓐᓇ 

ᖃᐅᔨᓴᐅᑎᓪᓗᕆᒋᓂᐊᕋᑦᑎᒍ ᐱᔭᒃᓴᐅᑳᓪᓚᓐᓂᖅᐸᑦ 

ᐊᒻᒪᓗ ᐊᑐᕋᒃᓴᐅᑳᓪᓚᓐᓂᖅᐸᑦ ᓄᓇᓖᑦ ᐊᓯᖏᓐᓄᑦ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᒍᒪᒐᓗᐊᖅᑐᒍᑦ ᑭᓯᐊᓂ ᒪ’ᓇ ᒪ’ᓇ 2020-

21-ᒧᑦ ᑖᒃᑯᓄᖓᑐᐊᖅ ᒫᓐᓇ ᑕᐅᑐᒐᖃᕐᓂᐊᖅᑐᒍᑦ 

ᑭᓯᐊᓂ ᐅᑉᐱᕆᑦᑎᐊᖅᑕᕋ ᑖᓐᓇ ᖃᐅᔨᓴᕐᓂᖅᐳᑦ 

ᖃᓄᖅ ᓄᓇᓖᑦ ᑲᑎᒍᓐᓇᕐᒪᑕᑭᐊᖅ ᐊᖅᑯᑎᒃᑯᑦ 

ᐃᓕᓴᐅᑎᒋᓂᐊᕋᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, 

ᑕᒪᓐᓇᐃᓛᒃ ᐊᑭᑐᔫᑎᓂᒃ ᕿᒥᕐᕈᓕᕌᖓᑦᓯ ᐃᓛ, 

ᒐᕙᒪᓕᒫᖃᐃ ᐃᒪᓐᓇ ᐳᐃᒍᖅᑕᐅᓯᒪᔫᔮᖃᑦᑕᕋᑦᑕ 

ᑕᕝᕙᓐᖓᓪᓗ.  

 

ᑕᐃᒪᓐᖓᑦ ᑕᕝᕗᖓᕋᒪ ᐊᒥᑦᑐᕐᒧᑦ 

ᐱᑕᖃᓚᐅᖅᓯᒪᓐᖏᑦᑐᑦ ᐸᕐᓇᐅᑎᕐᓚᖕᓂᒃ 

ᐊᑭᑐᔫᑎᓄᑦ. ᑕᐃᒪ ᑕᐃᒪᓐᓇ ᐅᖃᓪᓚᒐᓱᓵᖅᐳᖓ 

ᐱᕚᓪᓕᕈᓐᓇᑦᑎᐊᕋᓗᐊᕐᒪᑕ.  

 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕ 

ᐃᖏᕐᕋᕈᔪᓕᕆᔨᒃᑯᓐᓄᑦ ᑕᒪᓐᓇ 

ᑕᑯᒋᐊᖅᑕᐅᔾᔫᒥᔮᕆᐊᕋᓗᐊᖅᖢᒍ. ᐊᓯᐊᓄᓪᓕ 

ᓴᖑᓚᖓ ᐃᒃᓯᕙᐅᑖᖅ, ᑕᐃᒪ 

ᐊᐱᖅᓱᕐᓂᖃᖃᑦᑕᖅᑲᐅᔪᖅ ᐅᖅᑯᕐᒥᐅᓄᑦ 

ᖃᖓᑕᓲᓕᕆᓂᕐᒧᑦ. ᐃᖏᕐᕋᔪᓕᕆᔨᒃᑰᑎᓪᓗᓯᖃᐃ 

ᑕᒪᓐᓇ ᐊᑭᑐᔫᓕᖅᑎᓪᓗᓂ.  

 

ᖃᖓᑕᖃᑦᑕᕐᓂᖅ ᐅᒃᑑᑎᒋᓗᒍ ᐃᒡᓗᓕᖕᒧᑦ 10-15 

ᒥᓂᑦᓯᐅᖕᒪᑦ. ᐊᕙᓂ $200.00 ᐅᖓᑖᓂ 

ᐅᖓᒧᑐᐃᓐᓇᖅ ᐊᑭᓖᖃᑦᑕᕐᒪᑕ, 

ᐃᖏᕐᕋᔪᓕᕆᔨᒃᑰᓗᓯ ᐃᑲᔪᕈᓐᓇᖅᓯᕕᓰ 

ᑲᑎᓐᖓᓕᖅᑎᓪᓗᒋᑦ ᑖᒃᑯᐊ ᑎᖕᒥᓲᓕᕆᔨᒃᑯᑦ 

ᑮᓇᐅᔭᑎᒍᑦ ᐃᑲᔪᕈᓐᓇᖅᐱᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ 

ᓄᓇᓕᓕᒫᑦ ᐅᖃᐅᓯᖅᑳᕋᑖᖅᑕᖓᖃᐃ 

ᑭᐅᕌᕐᔪᒋᐊᕈᒪᓪᓗᒍ. ᓄᓇᓕᓕᒫᑦ ᖃᓄᖅ ᐱᕕᔾᔪᐊᓂᒃ 

ᐱᖁᑎᕐᔪᐊᓂᒃ ᕿᓂᐅᑎᒋᓇᓱᐃᓐᓇᐅᔭᕋᑦᑎᒍᐃᓛᒃ 

ᒐᕙᒪᐅᓪᓗᑕ ᐊᔾᔨᒌᓐᖏᑦᑐᑎᒍᑦ. ᑖᓐᓇ ᒪᑉᐱᒐᖅ 252 

ᖃᓪᓗᓈᑎᑑᖅᑐᓂᒃ ᑖᔅᓱᒪᐅᑉ ᑭᕙᓪᓕᐅᑉ 

ᐊᑎᑦᑎᐊᖓᓃᒻᒥᔪᖅ ᑖᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᕐᔪᐊᓂᒃ ᐊᑐᐃᓐᓇᖃᖅᑎᓪᓗᒋᑦ ᕿᒥᕐᕈᒐᑦᑎᒍ, 

ᓄᓇᓕᓕᒫᓂᒃ ᐱᓇᓱᒃᑐᒍᑦ, ᑭᕙᓪᓕᑐᐊᒨᖏᑦᑐᖅ 

ᑭᓯᐊᓂ ᓄᓇᓕᓕᒫᓄᑦ. ᑖᓐᓇ 

ᐅᖃᐅᓯᕆᐊᕐᔪᒍᒪᕋᑖᖅᓱᒍ. ᑖᓐᓇ ᖃᖓᑦᑕᐅᑏᑦ. 

 

ᖃᖓᓲᖅ ᐊᑕᐅᓯᕈᖅᓯᒪᓕᖅᑎᓪᓗᒍ 

ᒪᕐᕈᐃᓕᖓᕐᓚᐅᔭᖅᑐᓃᖅᑲᐃ ᐅᖃᐅᓯᕆᐊᕐᔪᒍᓐᓇᕈᒃᑯᑦ 

ᐃᒃᓯᕙᐅᑖᖅ, ᐱᕕᖃᖅᑎᒍᓐᓇᕈᓐᖓ. ᑖᓐᓇ 

ᓯᕗᓪᓕᖅᐹᖅ ᐊᑭᖏᑦ ᓄᓇᓕᓐᓄᑦ ᖃᖓᑦᑕᐅᑏᑦ 

ᑕᕝᕘᓇ ᖃᓪᓗᓇᑎᑐᑦ ᑐᒃᓯᕋᐅᑎ 

ᐊᑭᑦᑐᕋᐅᑎᓕᐅᖁᔨᔾᔪᑎᒍᑦ ᑖᒃᑯᐊ 

ᐋᓐᓂᐊᕕᓕᐊᖅᑐᓄᓪᓗ ᐊᒻᒪᓗ ᒐᕙᒪᒃᑯᑦ 

ᖃᖓᑦᑕᐅᑎᖏᓐᓄᑦ. ᐃᓚᒋᔭᐅᓚᐅᕐᒪᑕ ᐃᓄᐃᑦ 

ᖃᖓᑦᑕᐅᑎᖏᑦ, ᑕᐃᑰᓇ ᐋᖅᑭᒃᓯᒪᓕᖅᑐᑦ ᓇᓪᓕᐊᑦ 

ᖃᑦᓯᕌᒪᑕᑭᐊᖅ ᑖᒃᑯᐊ ᖃᖓᑦᑕᐅᑎᐅᓂᐊᖅᑐᐃᑦ 

ᐊᒻᒪᓗ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᑕᑭᐊᖅ ᑕᕝᕘᓇ 

ᐱᕕᖃᖅᓱᓂ. ᑕᐃᓐᓇ ᑳᓐᑐᕌᒃᑦᑖᕆᓚᐅᖅᑕᕗᑦ 

ᐊᕐᕌᒍᓄᑦ ᑎᓴᒪᓅᖓᓪᓗᓂ 

ᐃᓚᒋᐊᒃᑲᓐᓂᕈᓐᓇᖅᓯᒪᓪᓗᓂ ᒪᕐᕉᐃᖅᓱᖅᓱᓂ 

ᑕᕝᕗᖓ 6-ᓄᑦ ᐊᕐᕌᒍᓄᑦ ᐱᔪᓐᓇᖅᓯᓯᒪᓂᐊᓕᖅᓱᓂ. 

ᑖᓐᓇ ᐊᔾᔨᐅᓐᖏᐊᕐᔪᓚᐅᕐᒪᑦ ᑖᓐᓇ ᐱᓇᓱᒃᑕᕗᑦ.  

 

ᑕᐃᒃᑯᐊ ᐊᑕᐅᓯᕈᖅᑎᓪᓗᒋᑦ ᑲᓇᐃᑎᐊᓐ 

ᓄᐊᑦ−ᖑᓂᕋᖅᑕᕗᖅ, ᑲᓇᐃᑎᐊᓐ ᓄᐊᑦ−ᖑᓕᖅᑐᑦ, 

ᑕᐃᑰᓇᑦᑕᐅᖅ ᒐᕙᒪᑐᖃᒃᑯᑦ ᒥᓂᔅᑕᖓ 

ᑎᓕᐅᕆᓯᒪᖕᒪᑦ ᑕᒪᒃᑯᐊ ᐊᑏᑦ 

ᐃᓱᒫᓘᑎᒋᔭᐅᕐᔪᐊᓚᐅᕐᒪᑕ ᐃᓄᖁᑎᑦᑎᓐᓄᑦ 

ᐅᐊᔅᓯᔭᐅᖁᔭᐅᓪᓗᑎᒃ. ᑕᐃᑰᓇ ᐅᐊᔅᓯᔭᐅᓂᐊᕐᒥᖕᒪᑕ 

ᐊᒻᒪᓗ ᕿᒥᕐᕈᐊᖅᑕᐅᔭᕆᐊᖃᕐᓂᕈᑎᑦ ᑕᐃᒃᑯᓄᖓ 

ᕿᒥᕐᕈᐊᖅᑕᐅᒐᔭᖅᓱᑎᑦ. ᑕᐃᒪᓐᓇ 

ᒪᕐᕈᐃᓕᖓᕐᓚᐅᔭᖅᑐᓂᒃ ᑭᐅᓇᓱᒃᐳᖓ ᐃᔅᓯᕙᐅᑖᖅ, 

ᐊᑕᐅᑎᒃᑰᓪᓗᐊᓚᐅᕐᓂᖏᓐᓄᑦ ᑖᒃᑯᐊ ᖃᖓᑦᑕᐅᑎᐅᑉ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓛᒃ 

ᐊᑭᑐᔫᑎᕐᔪᐃᑦ ᑖᓐᓇᑦᑕᐅᖅ ᑕᑯᖅᑲᐅᖕᒥᒐᒃᑯ 

ᖃᓄᕐᓕ ᐃᖏᕐᕋᔪᓕᕆᔨᒃᑯᑦ ᐃᑲᔪᕈᓐᓇᕐᒪᖔᑕ. 

ᐃᒪᓐᓇᓕ ᑕᐃᒪ ᐊᐱᕆᔪᒪᓕᖅᐸᒋᑦ, ᑖᒃᑯᐊ 

ᑲᑎᓐᖓᓕᕐᒪᑕ ᖃᓄᕐᓕ ᒫᓐᓇᒧᑦ ᖃᐅᔨᓴᕐᓂᖓ 

ᓇᒻᒪᒋᕕᓯᐅᒃ ᓈᒻᒪᖏᑦᑐᑦ ᓇᒦᑉᐸᑦ?  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᕐᓂᐊᑐᒃᓴᐅᒐᓗᐊᖅᑎᓪᓗᓯ ᐊᒥᓱᐃᑦ 

ᓈᒻᒪᒃᓴᓐᖏᑦᑎᓪᓗᒋᑦ ᑲᑎᓐᖓᓕᖅᑎᓪᓗᒋᑦ 

ᑐᓵᔭᐅᓂᖅᓴᐅᓂᐊᖅᐹᑦ ᑖᒃᑯᐊ ᓄᓇᕘᒻᒥᐅᑦ 

ᐅᕝᕙᓘᓐᓃᑦ ᓈᓚᖕᓂᖅᓴᐅᓂᐊᖅᐱᓯ ᑖᒃᑯᓂᖓ 

ᖃᖓᑕᓲᓕᕆᔨᒃᑯᓐᓂᑦ? ᑖᓐᓇᓗ 

ᑭᖑᓪᓕᖅᐸᕆᓕᖅᖢᒍ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒐᕙᒪᒃᑰᓪᓗᑕ 

ᑮᓇᐅᔭᕐᔪᐊᕌᓗᓐᓂᒃ ᐊᑐᖃᑦᑕᕋᑦᑕ ᑕᒪᒃᑯᓂᖓ 

ᖃᖓᑦᑕᐅᑎᓂᒃ ᑖᒃᑯᐊᓗ ᐊᖏᕈᑎᒃᑯᑎᒍᑦ 

ᑳᓐᑐᕌᒃᑦᑯᑎᒍᑦ ᐋᖅᑮᓚᐅᖅᓱᑕ. ᑖᓐᓇ 

ᐅᖃᖅᓯᒪᒐᑦᑕ ᖃᐅᔨᓴᑦᑎᐊᕐᓂᐊᖅᑕᕗᑦ ᐊᒻᒪᓗ 

ᒫᓐᓇ ᑕᕝᕙ ᐃᖅᑲᓇᐃᔭᖅᑎᔅᓴᒥᒃ 

ᕿᓂᖅᐸᓪᓕᐊᓕᖅᑐᐃᑦ ᑕᐃᑰᓇ ᓄᓇᓖᑦ 

ᒐᕙᒪᓕᕆᔨᒃᑯᖏᑦᑎᒍᑦ. ᑖᔅᓱᒥᖓ 

ᖃᐅᔨᒪᑦᑎᐊᕈᒪᒧᑦ ᐊᒻᒪᓗ ᖃᐅᔨᓴᑦᑎᐊᕈᒪᒧᑦ. 

ᑕᒪᒃᑯᐊ ᐅᑉᐱᕆᒐᒃᑭᑦ ᒐᕙᒪᒃᑰᓪᓗᑕ ᑮᓇᐅᔭᕐᔪᐊᓂᒃ 

ᐊᑐᕐᓂᑦᑎᓐᓄᑦ 

ᐅᖃᓪᓚᐅᓯᕆᒍᓐᓇᑦᑎᐊᖃᑦᑕᕐᓂᐊᕋᑦᑎᒍᑦ 

ᖃᖓᓲᖅᑎᓕᕆᔨᒃᑯᓐᓄᑦ.  

 

ᑖᓐᓇᓗ ᑕᐃᒪᓐᓇ ᑭᐅᑦᑎᐊᕈᒪᒐᓗᐊᖅᓱᒍ ᑭᓯᐊᓂ 

ᑖᓐᓇ ᐱᓕᕆᖃᑎᒋᑦᑎᐊᕐᒥᓗᑕ ᑭᓯᐊᓂᐅᓂᐊᕐᒥᖕᒪᑦ 

ᑕᒪᒃᑯᓂᖓ ᖃᐅᔨᓴᒃᑲᓐᓂᕆᐊᖃᖃᑦᑕᖅᑕᑦᑎᓐᓂᒃ.  

ᖁᔭᓐᓇᒦᖃᑦᑕᖅᑐᖓ ᒪᓕᒐᓕᐅᖅᑎᓄᑦ 

ᐊᐱᖅᓱᖅᑕᐅᒐᐃᒐᒪ ᑖᔅᓱᒪᑉ ᒥᒃᓵᓄᑦ, 

ᐃᑲᔫᑎᕐᔪᐊᕌᓘᖃᑦᑕᕐᒪᑦ ᐱᓇᓱᒃᑕᑦᑎᓐᓄᑦ. 

ᖁᔭᓐᓇᒦᕈᒪᑦᑎᐊᖅᐸᔅᓯ ᒪᓕᒐᓕᐅᖅᑎᐅᔪᓯ 

ᐊᐱᖅᓱᖃᑦᑕᖅᑕᓯ ᑖᔅᓱᒪᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖅᑯᑎᒃᑲ ᒪᓕᒃᑐᒋᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᓕᐊᓘᓐᖏᑦᑐᖓ ᑭᓯᐊᓂ ᐅᑯᐊ 

ᐸᕐᓈᕆᔭᐅᓯᒪᔪᓂᑦ ᓄᓇᕗᒻᒥ ᒥᕝᕕᓕᕆᔨᒃᑯᑦ 

ᐸᕐᓇᐅᑎᖏᓐᓂᒃ 257, 2020-2021 ᐅᖃᖅᓯᒪᒻᒪᑦ 

ᐊᒻᒪᓗ ᐃᖅᑲᐃᑎᑕᐅᓂᐊᖅᑯᖓ 

ᐊᐱᖅᑯᑕᐅᔭᕇᖅᓯᒪᕙᒌᓐᓂᖅᑲᑦ ᑖᓐᓇ ᐅᖃᖅᓯᒪᒻᒪ 

ᐅᓇᓂ ᑭᖑᓪᓕᖅᐹᑲᓴᖓᓂᒃ (ᑐᓵᔨᑎᒍᑦ) “ᑖᒃᑯᐊ  

ᑐᐊᕕᕐᓇᖅᑐᓕᕆᓂᕐᒧᑦ ᖃᐅᔨᓴᕐᓗᓂ 8-ᓂᒃ 

ᒥᕝᕕᖕᓂᒃ ᓄᓇᕗᒻᒥ.” 

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐊᕐᕌᓂ 

ᑕᐃᒪᐃᑦᑐᓕᕆᖃᑦᑕᖅᓯᒪᓂᑰᕙᓗᑦᑕᖅᑯᖅ 

ᓄᓇᓕᓐᓂ ᖃᑦᑎᓂᒃᑭᐊᖅ, ᖃᓄᖅ 

ᖃᐅᔨᓴᕐᓂᖃᓲᖑᒻᒪᑕ ᑕᐃᒫᒃ ᐊᒻᒪᓗ ᓇᓪᓕᐊ 

ᓄᓇᓖᑦ ᐱᔭᐅᓂᐊᕆᕙᑦ ᑕᒫᓂ ᐊᕐᕌᒍᒥ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᓄᓇᓖᑦ ᓇᓪᓕᐊᖑᒻᒪᑕᑭᐊᖅ 

ᑎᑎᕋᖅᓯᒪᔭᖏᑦ ᐱᓯᒪᓐᖏᑦᓱᒋᑦ, ᐃᓕᑦᑎᒍᑦ 

ᓇᓪᓕᐊᓪᓚᕆᐅᒪᑕᑭᐊᖅ 

ᖃᐅᔨᒪᑎᑦᑎᐊᕈᓐᓇᓛᖅᓱᖓ.  

 

ᑖᓐᓇ ᑲᔪᓰᓐᓇᐅᔭᖃᑦᑕᖅᑐᖅ ᑕᒪᒃᑯᐊ ᓄᓇᓕᓕᒫᑦ 

ᑕᐃᒪᓐᓇ ᖃᐅᔨᓴᕆᐊᖃᖃᑦᑕᕋᑦᑎᒍᑦ ᓲᕐᓗ ᐅᓇ 

256-ᒦᑦᑐᖅ, ᑖᒃᑯᐊ ᑕᕝᕙ ᓄᓇᓖᑦ 

ᖃᐅᔨᓴᖅᑕᐅᓚᐅᖅᑐᑦ ᓇᐅᔮᑦ, ᐃᒡᓗᓕᒃ ᐊᒻᒪᓗ 

(ᑐᓵᔨᑎᒍᑦ) ᐅᖅᓱᖅᑑᖅ, ᐃᖃᓗᒃᑑᑦᓯᐊᖅ, 

ᐊᐅᓱᑦᑐᖅ, ᑰᒑᕐᔪᒃ ᐊᒻᒪᓗ ᓴᓪᓖᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑭᓕᒫᖅ ᑕᒪᒃᑯᐊ 

ᖃᐅᔨᓴᕈᓐᓇᖃᑦᑕᓐᖏᓐᓇᑦᑎᒍᑦ ᑖᒃᑯᐊ ᓄᓇᓖᑦ 

ᐊᕕᑦᑐᖃᑦᑕᕋᑦᑎᒍᑦ, ᑖᒃᑯᓂᐊ ᐃᖏᕐᕋᔪᓕᕆᔨᒃᑯᑦ 

ᑲᓇᑕᒃᑯᓐᓂᒃ ᐱᓕᕆᖃᑎᖃᖅᓱᑕ. ᑖᓐᓇ 

ᖃᐅᔨᒪᐃᓐᓇᐅᔭᕆᐊᖃᖃᑦᑕᕋᑦᑎᒍᑦ ᑕᒪᓐᓇ 

ᑐᐊᕕᕐᓇᖅᑐᖃᑳᓪᓚᒃᐸᑦ ᖃᓄᖅᑑᕆᐊᖃᕐᓂᑦᑎᓐᓂᒃ.  

ᑕᒪᒃᑯᐊ ᓄᓇᓖᑦ ᕿᒥᕐᕈᐊᖅᑎᐊᖅᓱᑎᒍᑦ ᐊᒻᒪᓗ 

ᖃᓄᐃᑕᐅᕙᓪᓕᐊᓂᖏᓐᓂᒃ, ᑖᓐᓇ ᐊᑐᐊᒐᖅᑎᒍᑦ 

ᐱᔭᕆᐊᖃᖃᑦᑕᕋᑦᑎᒍᑦ.  

 

ᓄᓇᓕᒃ ᐊᑕᐅᓯᖅ ᐊᕐᕌᒍᓄᑦ ᑎᓴᒪᓄᑦ 

ᐱᔭᕇᖅᓯᒪᔭᕆᐊᖃᖃᑦᑕᖅᑐᖅ, ᑕᐃᒪᓐᓇ 8-

ᖑᑎᖃᑦᑕᖅᑕᕗᑦ ᐊᕕᑦᑐᖅᓯᒪᓪᓗᑎᒍᑦ ᓄᓇᓖᑦ 

ᐊᕐᕌᒍᓄᑦ ᐱᖓᓱᓄᑦ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᖅᓯᒻᒪᓪᓗᐊᕈᓐᓇᕋᓱᒃᓯᒪᓪᓗᑎᒍᑦ. ᑖᓐᓇ 

ᐱᕕᔾᔪᐊᕐᒪᕆᐊᓘᒻᒪᑦ ᐸᕐᓇᑦᑎᐊᖅᓯᒪᓂᖅ ᑕᒪᒃᑯᐊ 

ᑐᐊᕕᕐᓇᖅᑐᓂᒃ ᓴᖅᑭᑦᑐᖃᑳᓪᓚᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓗᓕᖏᓐᓂᖅᑲᐃ ᓇᓗᓇᐃᖅᓯᑲᓐᓂᕈᓐᓇᖅᑯᖅ 

ᖃᓄᖅ ᑐᐊᕕᕐᓇᖅᑐᓕᕆᓂᕐᒧᑦ ᖃᓄᖅ 

ᐸᕐᓈᕆᔭᖃᖅᑐᑎᑦ ᖃᐅᔨᓴᕐᓂᖃᖅᐸᒻᒪᖔᑕ? 

ᑐᑭᓯᒃᑲᓐᓂᕈᒪᑦᑕᕋᒃᑯ. ᓄᓇᓕᐅᑉ ᐃᓗᐊᓂ 

ᖃᓄᐃᑦᑐᖃᓕᕐᓂᖅᑲᑦ ᐅᕝᕙᓗ ᒥᕝᕕᖓᓂ ᐅᕝᕙᓗ 

ᖃᓄᖅ ᑭᓱᓂ ᐃᓗᓕᖃᕐᒪᖔᖅ ᐊᒻᒪ ᖃᓄᖅ 

ᖃᐅᔨᓴᕐᓂᖃᖅᐸᒻᒪᖔᖅ, ᑐᑭᓯᒃᑲᓐᓂᕈᒪᑦᑕᕆᕗᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᐅᖃᖅᑲᐅᒐᒪᐃᓛᒃ ᐊᕐᕌᒍᓄᑦ ᑎᓴᒪᓄᑦ 

ᐱᔭᕇᖅᓯᒪᔭᕆᐊᖃᖃᑦᑕᖅᑐᑦ. ᓲᕐᓗ ᐅᖃᕐᓗᖓ 

ᑕᕝᕙ ᖃᖓᑕᓲᕐᒥᒃ ᑲᑕᒃᑐᖃᑳᓪᓚᓐᓂᖅᐸᑦ 

ᖃᓄᖅᑑᕆᐊᖃᖅᐱᑕ? ᐅᕝᕙᓘᓐᓃᑦ ᒥᑦᑕᕐᕕᕗᑦ 

ᐃᑭᑦᑐᕕᓂᐅᑉᐸᑦ ᖃᓄᐃᓕᐅᕐᓂᐊᓕᖅᐱᑖ?  

ᑖᒃᑯᐊ ᕼᐋᒻᓚᒃᑯᑦ, ᖃᑦᑎᕆᔩᑦ, ᐸᓖᓯᒃᑯᑦ, 

ᐋᓐᓂᐊᕕᒃ ᐊᒻᒪᓗ ᑎᒥᐅᑉ ᓄᓇᓕᓐᓂ 

ᑕᒪᒃᑯᓂᖓᓕᕆᖃᑦᑕᖅᑐᐃᑦ ᓲᕐᓗ 

ᑲᑎᒪᖃᑎᒋᓪᓗᑎᒍᑦ. ᐅᓇ ᐃᒪᓐᓇᐃᓕᑉᐸᑦ 

ᐸᖕᓂᖅᑑᖅ ᐊᑑᑎᒋᓗᒍ, ᐸᖕᓂᖅᑑᒥ 

ᐃᒪᓐᓇᐃᑦᑐᖃᖅᐸᑦ ᖃᓄᐃᓕᐅᕋᔭᖅᐱᑖ? ᑕᐃᒪᓐᓇ 

ᐊᕐᕌᒍᓄᑦ ᐸᕐᓇᒃᓯᒪᖃᑦᑕᖅᑐᒍᑦ. ᐊᕐᕋᒍᓂᒃ 

ᐱᖓᓱᓂᒃ ᐸᐃᑉᐹᑯᑎᒍᑦ ᐸᕐᓇᒃᓯᒪᔪᓂᒃ 

ᕿᒥᕐᕈᐊᖃᑎᒌᖃᑦᑕᖅᓯᒪᓪᓗᑕ ᐊᒻᒪᓗ ᐊᕐᕌᒍᑦ 

ᑎᓴᒪᓐᖑᓚᐅᖏᑎᓪᓗᒋᑦ ᓲᕐᓗ 

ᐱᓪᓚᖅᑖᖅᒥᓂᐊᓘᖅᑰᔨᔪᒥᒃ 

ᐸᕐᓇᖃᑎᖃᖃᑦᑕᖅᑐᒍᑦ ᑖᒃᑯᓂᖓ 

ᐱᓕᕆᖃᑎᒋᖃᑦᑕᖅᑕᑦᑎᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᑦᑕᐅᖅ 

ᐊᑎᑦᑎᐊᖓᓃᑦᑐᖅ ᐊᔾᔨᒋᓐᖏᒐᓛᑦᑑᔭᕐᒥᒻᒪᒍ  

(ᑐᓵᔨᑎᒍᑦ) ᑖᒃᑯᐊ ᑭᐳᒦᓪᓗᓂ ᖃᐅᔨᓴᕐᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓯᕗᓪᓕᕐᒥᒃ 

ᐅᖃᖅᓯᒪᔪᖅ ᑖᓐᓇ ᐊᐱᖅᑯᑎᒋᒃᑲᓐᓂᓕᕐᒥᓚᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᑦᑎᐊᖅ ᒪᓕᒐᓕᐅᖅᑎᒧᑦ 

ᑖᒃᑯᐊ ᒪᕐᕉᒃ ᐊᔾᔨᒌᖏᓐᓂᖏᓐᓂᒃ ᐅᔾᔨᕈᓱᒻᒪᑦ. ᑖᓐᓇ 

ᖁᓕᖓᐅᓂᕋᖅᑕᐅᔪᑦ ᐊᕐᕌᒍᑕᒫᑦ ᑖᒃᑯᓂᖓ 

ᐱᓕᕆᖃᑎᖃᖃᑦᑕᖅᑐᒍᑦ ᑖᒃᑯᓂᖓ 

ᒥᕝᕕᖁᑎᓕᒫᑦᑎᓐᓂᒃ. 

ᐊᕐᕌᒍᑦ ᑎᓴᒪᕈᓚᐅᖏᑎᓪᓗᒋᑦ ᓲᕐᓗ 

ᐱᓪᓚᖅᑖᖅᑐᒥᓂᐊᓗᑦᑎᑐᑦ ᐸᕐᓇᓯᒪᔭᕆᐊᖃᖃᑦᑕᕋᑦᑕ 

ᑖᓐᓇ ᑕᕝᕙ (ᑐᓵᔨᑎᒍᑦ) ᑖᓐᓇ ᑐᐊᕕᕐᓇᖅᑐᓕᕆᓂᕐᒧᑦ 

ᖃᐅᔨᓴᕐᓂᖅ (ᑐᓵᔨᑎᒎᕈᓐᓃᖅᑐᖅ) 8-ᖑᔪᐃᑦ 

ᑕᐃᒪᓐᓇᐃᓪᓚᑦᑖᖅᑐᓂᒃ ᑕᒫᓂ ᐊᕐᕌᒍᒋᔭᑦᑎᓐᓂ 

ᐱᔭᕆᐊᖃᕐᓂᐊᕋᑦᑎᒍᑦ. ᑖᓐᓇ ᐊᑎᑦᑎᐊᖓᓃᑦᑐᖅ 

ᑕᒪᒃᑭᓕᒫᖅᓱᒋᑦ ᒥᕝᕕᕈᔪᐃᑦ ᒥᑦᑕᕐᕕᕈᔪᐃᑦ 

ᑐᐊᕕᕐᓇᖅᑐᖃᓕᑳᓪᓚᑉᐸᑦ ᖃᓄᖅ 

ᐸᕐᓇᒃᓯᒪᑦᑎᐊᕋᓗᐊᕋᑦᑕᑭᐊᖅ 

ᖃᐃᔨᓴᐃᓐᓇᐅᔭᕆᐊᖃᖃᑦᑕᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ 

ᐊᐅᓚᓂᖃᖃᑦᑕᑎᓪᓗᒋᑦ 

ᖃᐅᔨᓴᕐᓂᖃᓐᖑᐊᖅᑎᓪᓗᒋᑦ, ᕿᒥᕐᕈᓯᓐᓈᓲᖑᕚᑦ 

ᓄᓇᓖᑦ ᓇᓪᓕᐊᒃ 

ᐊᑦᑕᓇᖅᑐᒦᓐᓂᖅᓴᐅᔮᕐᒪᖔᕐᓘᓐᓃᑦ 

ᖃᓄᐃᑦᑐᖃᓪᓚᕆᓕᕐᓂᖅᑲᑦ 

ᐊᑲᐅᓐᖏᓕᐅᕈᑎᑕᖃᓕᕐᓂᖃᓪᓘᓐᓃᑦ ᓄᓇᓕᐅᑉ 

ᐃᓗᐊᓂ.  

 

ᖃᐅᔨᒪᔪᐃᓐᓇᐅᔪᒍᑦ ᐸᓐᓂᖅᑑᒥ ᒥᕝᕕᖓ 

ᕿᑎᖓᓃᑦᑐᓂ ᓄᓇᓕᐅᑉ ᐊᒻᒪᓗ 

ᐊᑦᑕᖅᑯᑎᐅᓯᒪᓪᓗᓂ ᐃᓛᒃ 

ᐅᖃᐅᓯᐅᖃᑦᑕᖅᓯᒪᒻᒥᒻᒪᑦ ᑕᒪᓐᓇ ᐅᖅᓱᐊᓗᖃᕖᑦ 

ᖃᓂᒋᔭᑦᑎᐊᖓᓃᒻᒪᑕ. ᒥᕝᕕᐅᑉ ᖃᓂᒋᔮᓂ ᑖᕙᓂ 

ᓯᕗᓂᐊᓂ ᐊᒻᒪᓗ 

ᓇᐃᓗᐊᕐᓂᕋᖅᑕᐅᓯᒪᓲᖑᑦᑕᕆᕗᖅ, ᑖᓐᓇ 

ᕿᓄᔾᔪᑎᐅᓯᒪᔪᖅ ᐊᑯᓂ ᐊᕐᕌᒍᓄᑦ.  

 

ᑕᐃᒫᒃ ᐊᐱᖅᑯᑎᒋᒐᓱᑉᐸᕋ ᖃᓄᖅ ᓄᓇᓕᓐᓂ 

ᐊᑦᑕᓇᖅᑐᒦᑦᑐᖃᕐᓂᕋᐃᔪᖃᖅᑲ ᐅᕝᕙᓗ 

ᓇᒻᒪᓐᖏᓗᐊᖅᑐᖅ, ᖃᓄᕐᓕ ᐃᓱᒪᒋᔭᐅᓯᒪᕙᑭᐊᖅ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓐᓂᖅᑑᖅ ᖃᐅᔨᒪᔪᒍᑦ ᑖᓐᓇ 

ᑮᓇᐅᔭᖅᑐᓐᖑᓱᑦᑐᖅ ᑕᐃᓐᓇ 

ᐸᕐᓇᕆᔭᐅᓯᒪᒐᓱᑦᑐᖅ. ᑭᓯᐊᓂ ᐊᓯᖏᑎᒍᖔᖅ 

ᖃᓄᖅ ᐸᕐᓈᕆᔭᖃᖅᓯᒪᑦᑕᕐᒪᑕᓘᓐᓃᑦ? 

ᐊᐱᖅᑯᑎᒋᔪᒪᒻᒥᔭᕋ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᒪᒃᑯᐊᖏᓚᒃ ᓄᓇᓕᓕᒫᑦ 

ᐊᔾᔨᒋᓐᖏᐊᕐᔪᑦᑕᖏᑦ ᐱᖏᓐᓇᖅᑐᓂᒃ 

ᐸᕐᓇᐃᓯᒪᒋᐊᖃᖃᑦᑕᖅᓯᒪᒐᑦᑕ.  

 

ᐸᖕᓂᖅᑑᖅ ᑖᓐᓇ ᐅᖃᐅᓯᕆᑦᑎᐊᕐᒪᐅᒃ ᑖᒃᑯᐊ 

ᖃᓂᒌᑦᑑᑎᐅᓂᖏᓐᓂᒃ ᑕᒪᒃᑯᐊ 

ᐸᕐᓇᒃᓯᒪᔭᕆᐊᖃᖃᑦᑕᖅᑐᕗᑦ, 

ᖃᓄᐃᑦᑐᖃᑳᓪᓚᓐᓂᖅᐸᑦ. 

ᖃᓄᐃᖁᔨᔭᖅᑐᖃᔮᖏᑦᑐᒎᒐᓗᐊᖅ ᑭᓯᐊᓂ 

ᐸᕐᓇᒃᓯᒪᑦᑎᐊᕆᐊᖃᖃᑦᑕᕋᑦᑕ ᑖᒃᑯᐊ ᑕᕝᕙ 

ᑕᐃᒪᓐᓇ ᐸᕐᓇᑦᑎᐊᖅᓯᒪᓇᓱᖃᖃᑦᑕᖅᑐᑦ. 

 

ᐊᒻᒪᓗ ᑕᒪᒃᑯᐊ ᐸᕐᓇᐅᑎᕗᑦ ᐊᒻᒪᓗ ᒥᕝᕖᑦ 

ᖃᓄᑎᒋ ᑕᑭᑎᒋᓐᓂᖓᓄᑦ ᐊᒻᒪᓗ 

ᐱᑐᖃᐅᓂᖏᓐᓂᒃ ᖃᐅᔨᒪᔭᐅᓪᓗᑎᑦ ᐃᓛᓐᓂᒃᑯᑦ 

ᐊᔾᔨᒌᓐᖏᑦᑐᓂᒃ ᐱᖁᔭᕐᓂᑦ ᓴᖅᑭᑦᑐᖃᖃᑦᑕᑐᖅ 

ᓲᕐᓗ ᐸᓐᓂᖅᑑᒥ. ᑖᒃᑯᐊ ᖃᖓᑕᓲᑦ ᒥᖃᑦᑕᖅᑐᐃᑦ 

ᐅᖃᒪᐃᓐᓂᖓᑦ ᐅᕿᓐᓂᖅᓴᐅᑎᑕᐅᔭᑦᑐᖅ. 

ᑕᐃᒪᓐᓇ ᖃᖓᑕᓲᖅ ᑕᑕᒋᐊᖃᓐᖏᑦᑐᖅ 

ᐅᖁᒪᐃᓐᓂᖓ ᑕᐅᑐᑦᓱᒍ. ᑕᐃᒪᓐᓇ ᐱᖁᔭᓂᑦ 

ᓲᕐᓗ ᓴᖅᑮᖃᑦᑕᖅᑐᑦ ᐊᑐᖅᑕᐅᔭᕆᐊᖃᖅᑐᓂᒃ 

ᐅᕝᕙᓘᓐᓃᑦ ᐊᑐᖅᑕᐅᔭᕆᐊᖃᓐᖏᑦᑐᓂᒃ.  

 

ᑕᒪᒃᑯᐊ ᐃᓚᖓᒍᑦ ᑕᒪᓐᓇ ᑕᐃᒪᓐᓇᐃᑎᓪᓗᒍ 

ᓄᓇᓕᓐᓄᑦ ᐊᑦᑐᐊᓂᖃᖃᑦᑕᖅᑐᖅ 

ᐸᕐᓇᒃᐸᓪᓕᐊᓪᓗᓂ ᐊᒻᒪᓗ ᐸᕐᓇᔅᓯᒪᓪᓗᓂ 

ᑐᑭᓯᐅᒪᓇᖃᑦᑕᖅᑐᖅ ᓲᕐᓗ ᒥᕝᕕᖓ 

ᓇᐃᓗᐊᕐᓂᖓᓄᑦ ᖃᖓᑕᓲᑦ ᐅᖁᒪᐃᓐᓂᖓ 

ᖃᐅᔨᓴᖅᑕᐅᑎᐊᖅᓯᒪᔭᕆᐊᖃᖅᓱᓂ 

ᑎᑎᕋᖅᑕᐅᓪᓗᓂᓗ. ᑕᕝᕘᓇ ᐊᑐᐊᒐᖏᓐᓄᑦ 

ᒥᑦᑕᕐᕕᕈᔪᓐᓄᑦ ᐊᒻᒪᓗ ᖃᓄᐃᑦᑐᖃᑳᓪᓚᒃᑯᓂ 

ᖃᓄᐃᓕᐅᖅᑐᖃᓯᑳᓪᓚᒃᑯᓂ ᖃᖓᑕᓲᖅᑏᑦ 

ᑐᓴᐅᒪᑎᑕᐅᑲᐅᑎᒋᓲᖑᓪᓗᑎᑦ 

ᐊᓯᔾᔨᐊᖅᐸᑦᑕᖏᓐᓂᒃ ᑕᕝᕘᓇ. ᑕᐃᒪᓐᓇ ᑕᕝᕙ  

ᐸᕐᓇᒃᓯᒪᑉᐸᒌᒐᓱᐃᓐᓇᐅᖃᑦᑕᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ 

ᐊᐱᖅᑯᑎᔪᒪᓕᖅᑕᕋ ᑖᓐᓇ. ᓄᓇᓕᓐᓂ 

ᓈᔭᕆᐊᖃᑦᑕᕋᔅᓯ ᐊᕐᕌᒍᑉ ᐃᓗᐊᓂ ᑖᒃᑯᐊ 

ᖃᐅᔨᓴᖅᑕᐅᓂᐅᖃᑦᑕᖅᓯᒪᔪᐃᑦ ᐊᕐᕌᓂ 

ᑲᒪᒋᔭᒥᓃᑦ. ᓄᓇᓕᖏᑦ ᓇᓗᓇᐃᔭᖅᓯᒪᑦᑎᐊᕐᖓᑕ 

ᐸᓐᓂᖅᑑᖅ ᐸᕐᓈᕆᔭᐅᓯᒪᒻᒥᔪᖅᑲᐃ ᑕᐃᒫᒃ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓈᕆᔭᖃᕐᓂᕐᒥᒃ 

ᑲᒪᒋᔭᖃᕋᓱᓐᓂᐅᓴᒻᒥᔪᐃᖅᑲᐃ ᑕᑉᐹᓂ? 

ᑭᖑᓪᓕᖅᐹᒥ ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 8-ᖑᑎᖃᑦᑕᖅᑕᕗᑦ 25-ᖑᒻᒪᑕ 

ᓄᓇᓖᑦ. ᐱᖓᓱᓐᖑᖅᑎᓱᑎᒍᑦ ᐊᕕᑦᑐᖃᑦᑕᕋᑦᑎᒍ. 

ᑖᓐᓇ ᐅᓂᒃᑳᓕᐊᕆᓯᒪᔭᕗᑦ 256-ᒥ.  

 

ᑖᒃᑯᐊ ᐱᔭᕇᓚᐅᖅᑐᐃᑦ ᑕᐃᒃᑯᐊ 16-ᖑᔪᐃᑦ 

ᐅᕝᕙᓘᓐᓃᑦ 17-ᖑᔪᐃᑦ ᓇᓪᓕᐊᓐᓂ 

ᐊᕐᕌᒍᒥᓂᐊᕐᒪᑕᑭᐊᖅ ᒫᓐᓇ ᐱᓯᒪᓐᖏᓇᒃᑭᑦ. 

ᑭᓯᐊᓂ ᑕᕝᕙᓂ ᐸᕐᓇᑦᑕᐅᖅᓯᒪᓕᖅᑐᐃᑦ ᓄᓇᓖᑦ 

ᖃᐅᔨᑦᑎᐊᕈᒃᑭᑦ ᑎᑎᖅᑲᒃᑯᖅᑲᐃ ᐃᓕᓐᓄᑦ, 

ᐃᒃᓯᕙᐅᑖᖅ.  

 

ᐅᕝᕙᓘᓐᓃᑦ ᒪᓕᒐᓕᐅᖅᑎᒧᑦ 

ᑐᓂᔪᓐᓇᑦᑎᐊᕈᓐᓇᕐᓂᐊᕆᓪᓗᒋᑦ. ᑕᐃᒪᓐᓇ 

ᖃᐅᔨᒪᖃᑦᑕᐅᑎᑦᑎᐊᕐᓂᐊᕋᑦᑕ ᑕᒪᒃᑯᐊ ᓇᓪᓕᐊ 

ᓄᓇᓖᑦ ᖃᐅᔨᓴᖅᑕᐅᕙᓪᓕᐊᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ ᑕᓪᕙᓂ 

ᒪᑉᐱᒐᖃᖅᑐᖅ ᐸᕐᓇᒍᑕᐅᔪᖅ ᑐᓂᓚᐅᖅᑖᓂ 257 

ᑖᑉᑯᐊ ᐃᕆᓐᓂᓇᖅᑐᑦ ᐊᑖᓂ 2020-2021.  

ᖃᕐᔪᓐᖑᐊᖅ ᑖᒃᑯᐊ ᒪᓪᕉᒃ ᐋᓪᓕᐅᓄᐊᖅᑐᖅ 

ᑖᒃᑯᓂᖓ ᐃᒡᓗᓂᒃ ᐃᓪᓗᐊᖅᓴᐃᔾᔪᑕᐅᔪᒃᓴᑦ 

ᐱᐊᓂᒃᑕᐅᓯᒪᔭᕆᐊᖃᕐᓂᐊᕐᒪᑕ ᓄᓇᕗᑦ 

ᒥᑦᑕᕐᕕᖁᑕᐃᓂ. ᑖᒃᑯᐊ ᐊᐅᓚᑕᐅᕕᑦᑕ ᐃᓗᐊᓂ. 

ᐅᑯᐊ ᖃᑉᓯᐅᕙᑦ ᓄᓇᕗᒻᒥ ᒥᑦᑕᕐᕖᑦ 

ᐃᒡᓗᖁᑎᖃᖅᐸᑦ? ᑐᑭᓯᓐᓇᖅᐸᑦ, ᐃᒃᓯᕙᐅᑕᓖᒃ. 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᑦᑕᕐᕕᓖᓐᓇᑦᑎᐊᑦ 

ᓄᓇᕗᓕᒫᒥ ᑕᒪᒃᑯᓂᖓ ᐃᓄᓐᓄᑦ 

ᐃᓯᕐᕕᔅᓴᐅᒍᓐᓇᖅᑐᐃᑦ ᖃᖓᑕᓲᒥ ᐊᓂᑎᓪᓗᒋᑦ. 

ᑖᒃᑯᐊ ᓇᓪᓕᐊᑦ ᓄᓇᓖᑦ ᐱᖁᑎᖏᓐᓂᒃ ᒥᕝᕕᒻᒧᑦ 

ᐱᖁᑎᖃᐅᕐᕕᖏᓐᓂᒃ ᒫᓐᓇᑲᐅᑎᒋ ᐱᓯᒪᓇᒋᑦ 

ᓇᓪᓕᐊ ᐱᑕᖃᕐᒪᑕᑭᐊᖅ ᐅᕝᕙᓘᓐᓃᑦ 

ᐱᑕᖃᓐᖏᒻᒪᑕᑭᐊᖅ. ᑖᔅᓱᒥᖓ 

ᐊᐱᖅᑯᑎᔅᓴᖃᕐᓂᐊᖅᑰᕐᒪᑦ ᒪᓕᒐᓕᐅᖅᑎᕗᑦ 

ᑲᖐᒋᓪᓗᒍ. ᑖᓐᓇ ᓲᕐᓗ ᓄᓇᓯᐅᑎᑦᑕ ᐃᓂᖏᓐᓂᒃ 

ᒫᓐᓇ ᓇᓪᓕᐊᑦ ᓄᓇᓖᑦ ᐱᑕᖃᕐᒪᑕᑭᐊᖅ 

ᓇᒻᒥᓂᕆᒐᑦᑎᒍᑭᐊᖅ ᐅᕝᕙᓘᓐᓃᑦ 

ᕼᐋᒻᓚᒃᑯᑎᒍᖃᑦᑕᕋᑦᑕᑭᐊᖅ. ᒫᓐᓇ 

ᐱᓯᒪᓐᖏᑲᓚᐅᖅᓱᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐱᐊᓂᑦᑕᐅᕙᓪᓕᐊᔪᑦ ᑐᑭᓯᓐᓇᖃᑦᑕᕐᓂᐊᖅᑐᒃᓴᐅᕗᑦ 

ᓴᓇᑖᑕᐅᒋᕆᐊᖃᖅᑐᑦ  

ᐃᒡᓗᖁᑎᒋᔭᐅᔪᖅ ᐅᕝᕙᓘᓐᓃᑦ ᑐᖅᑰᓪᕕᒋᔭᐅᔪᑦ 

ᓇᓕᐊᑐᐃᓐᓇᖅ ᓄᑖᕐᓂᒃ ᑐᕌᖅᓯᒪᔪᖅᐸᓗᒻᒪᑦ. ᖃᑉᓯᑦ 

ᑕᐃᒪ ᒥᑦᑕᕐᕕᖃᖅᑐᑦ ᓄᓇᓕᖕᓂ ᑐᖅᑰᕕᖃᕐᐸᑦ 

ᑕᐃᒃᑯᓇᓐᖓᑦ ᐊᒃᓴᓘᑎᓄᑦ ᐱᖁᑎᒋᔭᐅᔪᓄᑦ 

ᒥᑦᑕᕐᕕᐅᑉ ᐊᓃᕈᑎᑕᐃᑕ ᒥᒃᓵᓄᑦ? ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᕝᕙᓂ 18 ᐅᕝᕙᓘᓐᓃᑦ 15 ᓄᓇᓕᓐᓂ 

ᐱᖃᕇᖅᑐᑦ. ᒫᓐᓇ 7 ᐅᕝᕙᓘᓐᓃᑦ 10 

ᓇᓪᓕᐊᓪᓚᕆᐅᒐᓗᐊᕐᒪᒃᑭᐊᖅ 

ᖃᐅᔨᒋᐊᑦᑎᐊᑲᓐᓂᕈᓐᓇᓂᐊᖅᓱᒍ. ᑖᒃᑯᐊ 

ᐅᖃᐅᓯᕆᔭᖏᓐᓂᒃ ᐱᑕᖃᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊ 

ᖃᑯᒍᓕᑭᐊᖅ ᐱᐊᓂᒃᑕᐅᓂᐊᖅᐸᑦ ᐅᑯᐊ 

ᐅᓐᓂᖅᓯᒪᔪᒐᓗᐊᑦ ᐅᑭᐅᖏᑦ ᑕᒫᓂ 

ᐊᑯᓐᖓᓂᖅᓴᐅᕗᖅ ᓇᓪᓕᐊᓐᓂᒃ  

ᓂᕆᐅᓇᕐᓂᐊᑐᒃᓴᐅᕗᖅ ᑕᖅᑭᕐᒥ? 

ᐃᓱᒪ’ᓇᖅᑐᖃᕐᓂᖅᐸᑦ, ᐃᒃᓯᕙᑕᐅᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᑎᑎᕋᖅᓯᒪᔭᕐᓕ ᑕᕝᕗᖓ 

ᐊᕐᕌᒍᐃᑦ ᑮᓇᐅᔭᐃᑦ ᐊᕐᕌᒍᖁᑎᖏᑦᑎᒍᑦ 

ᐱᔭᕇᕋᓱᒃᓯᒪᓂᐊᖅᑕᕗᑦ. ᑕᐃᒃᑯᐊ ᐱᑕᖃᓐᖏᑦᑐᐃᑦ 

ᖃᓄᖅ ᖃᖓ ᓴᓇᔭᐅᕕᔅᓴᖃᕐᒪᑕᑭᐊᖅ ᑖᓐᓇ 

ᐊᑭᑐᔫᑎᒃᑰᖔᕋᔭᕐᒪᑦ. ᑕᐃᓐᓇ ᐊᑭᑐᔫᑏᑦ 

ᐸᕐᓇᒃᑕᐅᓕᖅᐸᑕ ᐅᓂᒃᑳᕆᒃᑲᓐᓂᐊᕐᔪᒍᓐᓇᕋᔭᖅᓱᒍ 

ᑭᓯᐊᓂ ᒫᓐᓇ ᐊᑭᑐᔫᑎᒃᑯᓐᓄᑦ ᑐᕌᖓᔪᓂᒃ 

ᐱᓯᒪᓐᖏᓐᓇᒪ. ᑖᒃᑯᐊ ᖃᖓ ᐱᔭᐅᒐᔭᕐᒪᑕᑭᐊᖅ 

ᐊᒻᒪᓗ ᓇᓪᓕᐊ ᓯᕗᓪᓕᐅᒐᔭᕐᒪᒃᑭᐊᖅ 

ᑭᐅᔪᓐᓇᓐᖏᑲᓚᐅᖅᑐᖓ ᒫᓐᓇᐅᔪᖅ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒋᔭᐅᔫᒐᓗᐊᖅ ᐅᐊᑦᓯᐊᖅ ᒥᒃᓰᔮ 2022-

2023 ᐃᕆᓂᓇᖅᑐᒃᑯᑦ. ᐊᓪᓖᑦᑐᒻᒪᕆᐅᔪᖅ ᑖᓐᓇ 

ᖁᐊᖅᓵᓇᖅᑐᓕᕆᓂᐊᖅᑎᓪᓗᒋᑦ 

ᓇᓗᓇᐃᖅᑑᑕᐅᓂᐊᕐᒪᑕ ᐊᕐᕕᓂᓖᑦ ᓄᓇᕗᑦ 

ᒥᑦᑕᕐᕖᓂ. ᑖᒻᓇᓕ ᓇᓕᐊᓐᓂ ᓄᓇᓕᖕᓂ 

ᑕᐅᑐᖅᑰᓇᖅᓯᕙᓗᑭᐊᖅ ᐅᕝᕙᓗᑭᐊᖅ 

ᖃᐅᔨᒪ’ᓇᓐᖏᓚᖅ ᑖᓐᓇ? ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᖅᑲᐅᒐᒪᐃᓛᒃ 

ᑖᒃᑯᐊ ᓄᓇᓖᑦ ᓇᓗᓇᐃᖅᐸᑕ ᐃᓕᖕᓄᑦ 

ᑎᑎᕋᕐᓗᖓ ᐅᕝᕙᓘᓐᓃᑦ ᑲᑎᒪᔨᐅᖃᑎᓐᓄᑦ 

ᑎᑎᕋᕐᓗᖓ. ᓇᓪᓕᐊᒃᑯᑎᒍᓪᓚᕆᐅᒐᓗᐊᑭᐊᖅ 

ᑭᓯᐊᓂ ᑎᑎᕋᖅᓯᒪᓗᒍ ᑖᓐᓇ ᓴᖅᑭᕈᒫᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑐᑭᓯᓐᓇᖅᓯᔪᒪᕌᓘᒥᒻᒪᑦ ᑖᒻᓇ ᓂᕆᐅᒋᓂᐊᖅᐸᖅᑯᑦ 

ᖃᓄᐃᑦᑑᔪᒫᕐᒪᑦ.  

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᐊᓅᖔᕐᓗᖓᓕ ᐅᕗᖓ 264 ᒪᑉᐱᒐᖃᖅᑐᖅ 

ᒪᓕᒐᓕᐅᖅᑎᐅᖃᑎᑦᑕ ᐅᖃᐅᓯᕆᔭᕋᓗᐊᖓᑕ ᒥᒃᓵ 

ᐃᓚᒋᓪᓗᓂᐅᓪᓗ ᖃᓪᔪᖅ ᑖᓐᓇ ᓯᕗᓪᓕᖅᐹᖅ ᑖᒃᑯᐊ 

ᐃᖏᓪᕋᔪᓕᕆᔨᒃᑯᑦ ᖃᕆᑕᐅᔭᑎᒍᑦ 

ᐃᓪᓗᐊᖅᓴᒐᐅᕙᓪᓕᐊᓂᖏᑦᑕ ᒥᔅᓵᓄᑦ. ᑖᒻᓇ 

ᑕᓗᕐᔪᐊᖅ ᑐᕌᖅᑕᐅᓯᒪ’ᒪᑦ ᐊᐅᓚᑦᓯᕕᐅᔪᔅᓴᐅᑕᐅᓪᓗᓂ 

ᑖᓐᓇᐃᑦᑐᒧᑦ ᐃᖏᓪᕋᔪᖅᓯᐅᑎᓄᑦ 

ᐃᓪᓗᐊᖅᓴᒐᐅᔪᑕᐅᖃᑦᑕᖅᑐᓄᑦ.  

 

ᐅᓇ ᐊᓪᓕᖅᐹᖑᔪᖅ ᑎᑎᖅᑲᖅ ᐱᓕᕆᕕᐅᔪᓂᑦ 

ᓇᓗᓇᐃᖅᑑᑕᐅᕙᓪᓕᐊᒻᒪᑦ ᖃᓄᖅ 

ᐊᑐᑦᑎᐊᕈᓐᓇᕆᐊᒃᓴᖅ ᑖᒻᓇ ᐊᑐᖅᑕᐅᕙᓪᓕᐊᓂᖓᓂ 

ᐱᔪᒥᓇᖅᑐᔅᓴᖃᖅᑎᓪᓗᒍᓗ ᓄᓇᓕᓐᓂ ᑕᒪᐃᓐᓂ? 

ᑖᒻᓇ ᒫᓐᓇ ᐊᑐᓕᖅᐸ ᐅᕝᕙᓗᑭᐊᖅ ᓱᓕ 

ᐸᕐᓇᒃᑕᐅᕙᓪᓕᐊᕙ? ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎ. ᓄᓇᓕᖁᑏᑦ 

ᑕᓗᕐᔪᐊᕐᒥ ᖁᔭᓐᓇᒦᑦᑎᐊᐸᒃᑲ ᑖᔅᓱᒥᖓ 

ᐱᓇᓱᒍᒪᓯᒪᓪᓗᑎᒃ ᐆᑦᑐᓚᐅᕋᑦᑎᒍ ᐊᒻᒪᓗ 

ᐊᔪᓐᖏᓐᓂᖓ ᓇᓗᓇᕈᓐᓃᖅᓱᓂ. ᑕᐃᒪᓐᓇᐃᑎᓪᓗᒍ 

ᑖᒃᑯᐊ ᓄᓇᓖᑦ ᓄᓇᓕᓕᒫᓅᖁᔪᒥᓇᖅᑑᒐᓗᐊᑦ. 

ᑭᓯᐊᓂ ᒫᓐᓇ ᑖᒃᑯᐊ ᑕᐅᑐᒃᓱᒋᑦ ᖃᕋᓴᐅᔭᒃᑯᑦ 

ᐊᔪᓐᖏᓐᓂᒃᑰᖃᕆᐊᖃᕐᓂᐊᕐᒥᒻᒪᑕ 

ᑭᓯᐊᓂᐅᖃᑦᑕᓂᐊᕐᒥᒻᒪᑕ. ᒫᓐᓇ ᖁᓕᐅᔪᐃᑦ 

ᖃᐅᔨᒪᓪᓗᑎᒍᑦ ᑖᒃᑯᐊ ᓄᓇᓖᑦ 

ᖃᕋᓴᐅᔭᖃᖅᐸᒌᖅᑐᑦ. ᑕᐃᒃᑯᐊ ᓱᓕ ᐊᓯᖏᑦ 

ᐱᓕᕆᔭᕆᐊᖃᕐᓂᐊᕐᒥᒐᑦᑎᒍᑦ 

ᖃᓄᖅᑑᕋᓱᓐᓂᐊᕆᓪᓗᑎᒍᑦ. ᑭᓯᐊᓂ ᑖᒃᑯᐊ 

ᑕᓗᕐᔪᐊᓂᑦ ᐱᓕᕆᐊᕆᔭᐅᓚᐅᖅᑐᓪᓕ ᐊᒃᓱᐊᓗᒃ 

ᐊᓕᐊᓇᐃᑦᑐᒥᒃ ᑐᓴᖅᑎᑕᐅᓚᐅᕋᒪ. ᑕᒪᒃᑯᐊ ᑖᕙᓐᖓᑦ 

ᑕᓗᕐᔪᐊᓂᑦ ᐋᑐᕚᒧᑦ ᓇᒃᓯᐅᔾᔨᑲᐅᑎᒋᔪᓐᓇᖅᓯᓪᓗᑎᒃ 

ᑕᒪᒃᑯᓂᖓᓗ ᐱᔪᓐᓇᖅᓯᑲᐅᑎᒋᖃᑦᑕᕈᓐᓇᕐᓂᖓᓄᑦ. 

ᑕᐃᒪᓐᓇ ᑕᐅᑦᑐᖃᕋᓗᐊᕋᑦᑕ ᑕᐃᒪᓐᓇᓗ 

ᐱᔪᒥᓇᑦᑎᐊᖅᖢᓂ. ᑕᒪᒃᑯᐊ ᐊᑯᓂᐊᓗᒃ 

ᐅᑕᖅᑭᑎᑦᑎᖃᑦᑕᕋᑦᑕ ᐊᒻᒪᓗ ᒪᒥᐊᕝᕕᒋᕙᒃᑲ ᑕᐃᒃᑯᐊ 

ᐅᑕᖅᑭᓲᔭᖃᑦᑕᖅᑐᐃᑦ ᑖᒃᑯᓂᖓ ᐱᓇᓱᖃᑦᑕᑎᓪᓗᒋᑦ.  

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑖᒻᓇ ᐅᑭᐅᓄᑦ 

ᖃᑉᓯᓄᑦ ᐃᓱᒪᒋᔭᐅᓯᒪᕙ ᐃᓪᓗᐊᖃᒐᐅᓂᖃᕐᓂᐊᖅᐸ? 

ᖃᐅᔨᒪ’ᓇᖅᑐᕐᓕᑭᐊᖅ ᓱᓕᓕᓗᑭᐊᖅ 

ᖃᐅᔨᒪ’ᓇᓐᖏᓚᖅ ᐅᓪᓗᒥᐅᔪᖅ? ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ,ᖁᔭᓐᓇᒦᒃ. 

ᑕᐃᒪᓐᓇ ᑕᐅᑐᑦᓱᒍ, ᐃᓛᒃ ᐸᕐᓇᑦᑎᐊᖅᑎᐊᓯᒪᓗᑕ 

ᑭᓯᐊᓂᐅᓂᕐᒥᒻᒪᑦ ᐊᒻᒪᓗ ᐱᓕᕆᑦᑎᐊᕋᓱᓪᓗᑕ. ᒫᓐᓇ 

ᓂᕆᐅᖅᑐᒍᑦ ᑖᒃᑯᐊ 6−ᓂᑦ ᐱᒋᐊᑲᐅᑎᒋᔪᒪᓪᓗᑕ 

ᑕᒫᓂ ᐊᕐᕌᒍᕆᔭᑦᑎᓐᓂᒃ. ᑖᓐᓇ ᑕᓗᕐᔪᐊᖅ 

ᐱᔭᕇᖅᓯᒪᓪᓗᓂ ᐊᒻᒪᓗ ᑲᔪᓰᓐᓇᖁᓪᓗᒍ. ᑖᔅᓱᒥᖓ 

ᐱᓕᕇᓐᓇᑦᓯᐊᖁᓂᐊᖅᓱᒋᑦ ᑖᒃᑯᓂᖓ 

ᑕᑕᑎᕆᐊᓕᕈᔪᓐᓂᒃ ᑕᒪᒃᑯᓂᖓ. ᑭᓯᐊᓂ ᑖᒃᑯᐊ 

ᓄᓇᓖᑦ ᐱᖃᓐᖏᑦᑐᑦ ᓱᓕ. ᒫᓐᓇᐅᔪᖅ ᐸᕐᓇᒐᓱᑦᑐᒍᑦ 

ᑕᕝᕘᓇ. ᐃᓚᖏᑦ ᑕᐃᒃᑯᐊ ᐊᑯᓂᐅᓂᖅᓴᐅᒻᒪᑕ 

ᑖᓐᓇᓗ ᐅᖃᐅᓯᕆᖅᑲᐅᓪᓗᒍ, ᐃᑉᐸᔅᓴᖅ 

ᐅᖃᐅᓯᕆᓚᐅᖅᓱᒍᐃᓛᒃ ᒪᑉᐱᕈᑎᑎᒍᑦ. ᑖᒃᑯᐊ 

ᓄᓇᓖᑦ ᒐᕙᒪᓕᕆᔨᒃᑯᑦ ᐊᒻᒪᓗ ᐊᐅᓚᑦᑎᔩᑦ 

ᒐᕙᒪᓕᕆᔩᓪᓗ ᐱᓕᕆᖃᑎᒋᓕᕈᑦᑎᒍᑦ ᑭᓯᐊᓂ 

ᑕᒪᒃᑯᓂᖓ ᓴᖅᑮᒍᓐᓇᕐᓂᐊᕋᑦᑕ. ᑖᓐᓇ 

ᐅᓪᓗᖁᑎᖏᓐᓂᒃ ᐅᖃᕈᓐᓇᓐᖏᑲᓚᐅᖅᑐᖓ 

ᑖᒃᑯᓄᖓ ᐊᑦᑐᖅᑕᐅᓯᒪᔪᓄᑦ. ᖁᔭᓐᓇᒦᒃ,  

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 

ᑕᐃᓐᓇ ᐊᖁᔾᔪᑎᓕᕆᓂᕐᒧᑦ ᑐᕌᖓᔪᖅ ᐅᑎᕐᕕᒋᓗᒍ. 

ᑎᑎᖅᑲᑎᒎᖓᔪᓂᒃ ᓇᐃᓪᓕᑎᖅᓯᒪᔪᓂᒃ 

ᖃᐃᑦᑎᔭᐅᔪᓐᓇᖅᐱᑖ? ᐃᒃᑯᐊ ᖃᐅᔨᓴᖅᑕᐅᔪᑦ 

ᐊᖁᔾᔪᑎᑖᕋᓱᑦᑐᑦ ᑭᓱᒥᒃ ᐱᔾᔪᑎᖃᖅᖢᑎᒃ 

ᐊᑯᓂᐊᓗᐊᖃᑦᑕᕐᒪᖔᑦ? ᑎᑎᕋᕐᕕᐅᓛᖅᐱᑕ 

ᑲᑎᒪᔨᕋᓛᑎᒍᑦ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑕᖅ: 
 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ ᒥᓂᔅᑕ 

ᖁᔭᓐᓇᒦᖅᖢᒍᓗ ᐅᓪᓗᒥᒧᑦ ᑎᑭᒃᖢᒍ ᐃᑲᔪᖅᓯᒪᒻᒪᑦ. 

ᐃᒃᑯᐊ ᐊᖁᑦᑐᖅᓯᐅᑎᒥᒃ ᓈᓴᐅᑎᓖ 3−ᒥ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᕐᒥᐅᑕᐃᑦ ᑕᖅᑭᒐᓴᖕᓄᑦ ᐅᑕᖅᑭᓯᒪᓕᕐᒪᑕ.  

 

255 ᐅᖃᖅᓯᒪᖕᒥᔪᖅ ᓇᓗᓇᐃᒃᑯᑦᑕᑦ ᐊᐅᒃᑕᔫᑦ 

(ᑐᓵᑎᒎᕈᓐᓃᖅᑐᖅ) ᑖᓐᓇᖄ ᓱᓇᐅᕙ 

ᑐᓴᑦᓯᐊᕈᐊᕋᓗᐊᕋᑉᑯᑦ ᒫᓐᓇ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᓇ ᐸᕐᓇᒐᓱᒃᑲᑦᑕᐃᓛᒃ 

ᖃᓄᖅᑑᕈᑎᔅᓴᒥᒃ. ᒫᓐᓇ ᓇᓗᓇᐃᒃᑯᑕᖅ 

ᑭᓇᐅᓂᕐᒥᒃ ᐊᔾᔨᓐᖑᐊᖅᑎᒍᑦ ᑎᑎᕋᖅᑕᐅᓯᒪᔪᖅ, 

ᐊᖁᑦᑐᖅᓯᐅᑎᑖᖅᑐᖅᓯᐅᑎᑎᑐᑦ ᐊᑐᕋᑦᑎᒍᑦ. 

ᐱᔭᕐᓂᓂᖅᓴᒥᑦ ᓴᖅᑮᒍᓐᓇᕋᑦᑕᑭᐊᖅ ᖃᐅᔨᓴᕈᒪᒐᒪ. 

ᑖᓐᓇ ᑕᕝᕙ ᑕᐃᒪᓐᓇ, ᓲᕐᓗ 

ᑐᐊᕕᕐᓇᖅᑐᒃᑰᖅᑐᖃᓕᑳᓪᓚᑎᓪᓗᒍ 

ᐊᔾᔨᓐᖑᐊᖁᑎᖃᓐᖏᑎᓪᓗᒍ ᖃᓄᖅ 

ᓴᖅᑭᑲᐅᖅᑐᕈᓐᓇᕋᔭᕋᑦᑕᑭᐊᖅ, ᑕᐃᒪᓐᓇ ᑕᓐᓇ 

ᐸᕐᓇᐅᑎᒋᓇᓱᑦᑕᕗᑦ ᓱᒃᑲᓂᖅᓴᒥᒃ ᒫᓐᓇ 

ᐊᑐᖅᑕᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᒐᖅ 

252 ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ. 

ᐅᑯᐊ ᐅᓂᒃᑳᑦ ᕿᒥᕐᕈᓇᖅᑲᐅᒐᒃᑭᑦ ᐃᓚᖏᓪᓗ 

ᓄᓇᓖᑦ $1.7 ᒥᓕᐊᓐᓂᒃ ᑮᓇᐅᔭᓂᒃ ᑖᒃᑯᑎᒎᓇᖅ 

ᐱᓯᒪᖕᒪᑕ. ᐊᒻᒪᓗ ᐊᑕᐅᓯᐅᖏᑦᑐᓂᒃ ᑐᒃᓯᕋᐅᑎᓂᒃ 

ᑎᑎᕋᖅᓯᒪᖃᑦᑕᖅᖢᑎᒃ. 

 

ᑕᐃᒃᑯᐊ ᓄᓇᓖᑦ ᐱᔪᒪᔭᖏᑦ ᑮᓇᐅᔭᑦ 

ᑭᒡᓕᓕᐅᕈᓐᓇᖅᐱᓯᐅᒃ ᐊᒻᒪᓗ ᖃᔅᓯᐊᖅᑎ 

ᑐᒃᓯᕋᐅᑎᓂᒃ ᓴᖅᑭᑦᑎᔪᓐᓇᕐᒪᖔᑦ? ᑖᒃᑯᐊ ᑮᓇᐅᔭᑦ 

ᐊᑐᐃᓐᓇᐅᔭᕆᐊᖃᕐᒪᑕ ᐃᓚᐃᓐᓈᕆᓐᖏᓪᓗᑎᒃ 

ᓇᓕᐊᖕᓂᑐᐃᓐᓇᖅ ᓄᓇᓕᖕᓂ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᑦᑎᓐᓂᒃ ᐊᒻᒪᓗ 

ᑮᓇᐅᔭᑦ ᐅᑎᖅᑎᒋᐊᑐᖏᑦᑐᑦ $300,000-ᒧᑦ 

ᑎᑭᖦᖢᒋᑦ ᐊᖏᖅᑕᐅᔪᓐᓇᖅᑐᑦ ᓄᓇᓕᒃ 

ᑕᐃᒃᑯᓄᖓ ᐱᓇᔪᒍᓐᓇᖅᑐᑦ ᐊᒻᒪᓗ 

ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᖢᑎᒍᑦ ᑕᒪᒃᑯᓄᖓ 

ᐱᓕᕆᐊᓐᖑᖅᑎᑕᐅᔪᒪᔪᓄᑦ ᐊᑐᖅᑐᒃᓴᐅᑕᐅᔪᑦ. 

 

ᑭᒡᓕᖃᖅᑎᑕᐅᔫᒐᓗᐊᖅ ᑭᓯᐊᓂ 

ᐆᒃᑐᖃᑦᑕᕈᓐᓇᖅᑐᑦ ᓄᓇᓖᑦ ᐊᒻᒪᓗ 

ᖃᓄᖅᑑᒃᑳᓘᖕᒪᑕ ᖁᔭᒋᔭᒃᑲ ᓄᓇᓖᑦ ᑖᓐᓇ 

ᐱᕝᕕᐅᔪᒪᔪᓪᓚᕆᐅᖃᑦᑕᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᕝᕙᓂᑦᓴᐃᓐᓇᖅ. 252 ᒪᑉᐱᒐᖅ. ᑭᕙᓪᓕᕐᒥ 

ᓄᓇᓖᑦ ᐱᑐᒃᑕᐅᓂᖏᑦ ᓄᓇᓯᐅᑎᒃᑯᑦ. ᑕᒪᑐᒪᓂ 

ᐊᕐᕌᒍᒥ ᑖᓐᓇ ᖃᓄᐃᓐᓂᐊᖅᐸ? ᓲᕐᓗ 

ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓘᓐᓃᑦ ᐃᓐᓇᐃᑦ ᓇᐅᒃᑯᑦ 

ᐊᖅᑯᓯᐅᕐᓂᐊᕐᒪᖔᑦ ᐊᒻᒪᓗ ᖃᓄᖅ 

ᐊᒃᑐᐃᓐᖏᓐᓂᖅᓴᐅᔪᓐᓇᕐᒪᖔᑦ ᑐᒃᑐᓂᒃ 

ᐊᓯᖏᓐᓂᒡᓗ ᓂᕐᔪᑎᓂᒃ, ᑖᒃᑯᐊ 

ᐃᓚᓕᐅᔾᔭᐅᓯᒪᓂᐊᖅᐹᑦ ᑭᓱᓪᓗ 

ᐃᓚᓕᐅᔾᔭᐅᓯᒪᓂᐊᖅᐸᑦ ᑖᔅᓱᒥᖓ ᖃᐅᔨᓴᕐᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ. ᐄ, ᑕᐃᒃᑯᐊ 

ᑎᒥᐅᔪᑦ ᐃᑲᔪᖅᐸᑕ ᐊᒃᓱᐊᓗᒃ 

ᐱᕚᓪᓕᐅᑎᒋᓂᐊᖅᑕᕗᑦ ᒫᓐᓇ ᐊᖅᑯᓯᐅᕐᓂᕐᒥᒃ 

ᖃᐅᔨᓴᐃᔪᒍᑦ ᑕᒪᒃᑯᐊ ᐊᐱᖅᑯᑎᒋᔭᑎᑦ 

ᑭᒡᒍᑎᒃᓴᖃᕈᓐᓇᕐᓂᐊᕐᒪᑦ. ᓇᐅᒃᑯᑐᐃᓐᓇᖅ 

ᐊᖅᑯᓯᐅᓚᐅᖏᓐᓂᑦᑎᓐᓂ ᖃᐅᔨᓴᕐᓂᐊᖅᑐᒍᑦ 

ᓇᐅᒃᑯᑦ ᐊᖅᑯᓯᐅᕆᐊᖃᖏᓐᓂᑦᑎᓐᓂᒃ, 

ᐊᖅᑯᓯᐅᕈᓐᓇᕐᓂᑦᑎᓐᓂᓪᓗ.  

 

ᐃᓐᓇᐃᑦ, ᐊᖑᓇᓱᒃᑏᑦ, ᑎᒥᖁᑎᖏᑦ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑎᒋᓂᐊᖅᑕᕗᑦ ᑕᒪᓐᓇ ᑲᔪᓯᔪᓐᓇᕐᒪᖔᑦ 

ᐊᒻᒪᓘᓐᓃᑦ ᐱᓐᖑᕈᓐᓇᕐᓂᐊᕋᓗᐊᕐᒪᖔᑦ. 

ᑕᐃᒪᐃᑦᑐᓕᕆᓂᐊᖅᑐᒍᑦ ᖃᐅᔨᓴᐃᓂᒃᑯᑦ. ᐊᑏ, 

ᑕᐃᒃᑯᐊ ᐊᒃᑐᖅᑕᐅᓂᐊᖅᑐᑦ ᓂᓪᓕᖃᑕᐅᓕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᕝᕙ 

ᑐᓴᕈᒪᕋᑖᖅᑕᕋ. ᓄᓇᓕᖕᒥᐅᑕᐃᑦ ᐊᖑᓇᓱᒃᑏᑦ 

ᑭᒃᑯᑐᐃᓐᓇᐃᑦ ᓄᓇᒥ ᖃᐅᔨᒪᔪᑦ. 

ᐅᖃᐅᓯᒃᓴᖃᕕᐅᑎᒃᑲᔭᖅᑐᒃᓴᐅᒻᒪᑕ ᓇᐅᒃᑯᑦ 

ᐊᖅᑯᓯᐅᖅᑕᐅᖁᔭᐅᒻᒪᖔᑦ. ᐊᒃᑐᖅᑕᐅᖁᓗᐊᕐᓇᒍ 

ᐊᕙᑎᖓ ᐊᐅᓚᑦᑎᐊᖁᓪᓗᒋᓪᓗ. 

 

253 ᒪᑉᐱᒐᖓᓂ ᐊᐅᓪᓚᕆᐊᖅᑐᕐᕕᓐᓂᒃ 

ᑕᓪᓕᒪᓂᒃ ᓄᓇᓂᒃ ᐅᖃᐅᓯᖃᕐᒪᑦ ᐱᖃᑕᐅᓪᓗᓂ 

ᑎᑭᕌᕐᔪᐊᖅ. ᐃᒡᓗ ᑕᑯᔪᒪᑦᑕᓕᕋᓗᐊᖅᑲᕋ 

ᐊᐅᓪᓚᕆᐊᖅᑐᕕᔅᓴᖅ ᓄᑖᖅ 2021-2022−ᒧᑦ 

ᐸᕐᓈᕆᔭᐅᔪᖅ. ᑖᒃᑯᐊᓕ ᐊᐅᓚᑦᑎᔾᔪᑎᒋᒐᔭᖅᑕᖏᑦ 

ᐋᖅᑭᐅᒪᔾᔪᑎᒋᒐᔭᖅᑕᖏᑦ 

ᐋᖅᑭᒃᑕᐅᔪᒫᕐᓂᐊᕐᒥᔪᐃᑦᑕᐅᖅ? 

ᓴᓇᔭᐅᔪᓐᓇᓛᕐᖓᑕ ᑖᒃᑯᐊ ᐊᐅᓪᓚᕆᐊᖅᑐᕐᕖᑦ 

2021 ᓴᓇᒋᐊᖅᑕᐅᔪᓐᓇᓛᕐᓗᓂ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, ᐃᓛᒃ 

ᐊᖏᖅᑐᖓ ᖃᐅᔨᒪᑦᑎᐊᕋᓱᒃᑐᖓ ᓴᓇᓂᓕᒫᖑᔪᐃᑦ 

ᒪᑯᐊ ᐊᐳᖅᑕᕈᑎᖃᓲᖑᖕᒪᑕ ᖃᐅᔨᒪᓇᓐᖏᑦᑐᒥᒃ 

ᓂᕆᐅᓇᖏᑦᑐᒥᒃ ᑕᕝᕘᓇ 

ᖃᐅᔨᒪᓇᓱᓐᓂᐊᕐᒥᔭᕋᓗᐊᕗᑦ 

ᓴᓇᒋᐊᖅᑕᐅᔪᓐᓇᓛᕐᒪᑕ ᑕᓪᓕᒪᓂᒃ ᓄᓇᓕᖕᓂᒃ. 

ᐊᐳᖅᑕᕈᑎᖃᖁᓇᖏᑦᑎᐊᖅᑑᒐᓗᐊᖅ 

ᐊᐅᓪᓚᕆᐊᖅᑐᕐᕖᑦ ᖃᖓᑕᓲᒃᑯᑦ 

ᐊᑑᑎᓕᕕᔾᔪᐊᕌᓘᖕᒪᑕᐃᓛᒃ  

ᐱᔭᐅᔭᕆᐊᖃᓪᓚᕆᒃᖢᑎᒃ ᓄᓇᓕᖕᓂᒃ. ᐊᓯᖏᓪᓕ 

ᑭᖑᓪᓕᐅᓛᕐᒥᖕᒪᑕ ᓄᓇᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᐱᒋᐊᖅᑲᑕ ᓴᓇᔭᐅᒋᐊᓕᖅᑲᑕ ᐊᒻᒪ ᓄᓇᓕᖕᓂᑦ 

ᐃᖅᑲᓇᐃᔭᖅᑎᑦᑎᕖᓐᖓᕋᓱᓛᖁᓇᖅᑑᒐᓗᐊᖅ 

ᑎᑭᕌᕐᔪᐊᕐᒥᓗ 

ᐊᑭᑐᔪᖅᑐᕈᑎᔅᓴᓕᕆᓗᐊᕈᒪᓐᖏᒃᑲᓗᐊᖅᑐᖓ 

ᑖᒃᑯᐊ ᓂᕆᐅᒋᑦᑎᐊᓪᓚᕆᒃᑲᑦᑎᒍᑦ 

ᐊᐅᓪᓚᕆᐊᖅᑐᕐᕕᔅᓴᐃᑦ ᓄᑖᑦ. 

 

ᐊᓯᐊᑦᑕᐅᖅ ᑕᑯᖅᑲᐅᖕᒥᒐᒃᑯ ᖁᕕᐊᒋᓪᓗᒍ. ᐃᓕᔅᓯ 

ᐱᓕᕆᐊᒃᓴᓄᑦ ᐸᕐᓇᐅᑎᒋᔭᔅᓯᓐᓂᒃ. 

ᐃᓯᕆᐊᖅᑐᕐᕕᖓ ᐊᐅᓪᓚᕆᐊᖅᑐᕐᕕᖕᒥ ᐊᕐᕕᐊᓂᑦ 

ᐊᔪᕈᑎᓕᖕᓄᑦ ᐃᓯᕐᕕᐅᔪᓐᓇᕋᔭᖅᑐᖅ. ᐊᕐᕕᐊᕐᓂ 

ᐊᐅᓪᓚᕆᐊᖅᑐᕐᕕᖓᓂᑦᑕᐅᖅ 

ᓱᓇᒃᑯᑖᒃᑯᕕᖃᕆᐊᖃᓪᓚᕆᒃᑲᓗᐊᕐᖓᑕ 

ᐊᑭᑐᔪᖅᑐᕈᑎᔅᓴᒥᒃ ᐅᖃᐅᓯᖃᓐᖏᑦᑐᖓ 

ᓴᓇᔨᑦᑎᐊᕆᒃᑐᐊᓘᒐᑦᑕ ᐊᕐᕕᐊᓂ 

ᐋᖅᑭᐅᒪᑎᑦᑎᑦᑎᐊᕐᓂᖅᐹᖑᓪᓗᑎᒃ ᒥᕝᕕᖓᓂᒃ.  

 

ᑭᓯᐊᓂ ᓱᓇᒃᑯᑖᖏᑦ ᐴᕐᕕᔅᓴᖃᓐᖏᒻᒪᑕ 

ᐃᓪᓗᔅᓴᖃᓐᖏᒻᒪᑕ. 

ᐱᔭᕆᐊᑐᓂᖅᓴᒐᓛᖑᖃᑦᑕᕐᖓᑦ ᑐᖅᑯᕕᔅᓴᖃᕋᓃ. 

ᑖᓐᓇ ᓇᓗᓇᐃᖅᑕᐅᓯᒪᖕᒪᖔᑦ ᐱᑕᖃᕆᐊᖃᕐᓗᓂ 

ᐊᕐᕕᐊᕐᒥ ᓱᓇᒃᑯᑖᕐᓄᑦ ᓄᖅᑲᖓᕕᒃᓴᐅᒐᔭᖅᑐᖅ 

ᐃᓯᖅᓯᒪᕕᒃᓴᐅᒐᔭᖅᑐᖅ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑲᔪᖏᒻᒪᕆᑦᑐᖓ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5547 

ᐱᔭᕇᕋᓱᒋᐊᖓ ᓄᓇᓕᓕᒫᑦ ᐱᔭᕆᐊᓕᖏᓐᓂᒃ 

ᐸᕐᓇᐅᑎᒥᒃ ᐊᕐᕌᒍᓄᑦ ᐊᕙᑎᓄᑦ. 

 

ᒪᑐᐃᖅᓯᒍᑎᓂᑦᑕᐅᖅ ᐅᖃᐅᓯᕆᖅᑲᐅᒻᒥᒐᒃᑯ 

ᑕᒪᒃᑯᐊ ᓴᖑᑎᒋᐊᖅᓯᒪᒐᑦᑎᒍᑦ $1 ᒥᓕᐊᓐ 

ᑮᓇᐅᔭᑦ ᖃᓂᒋᔭᖓᓂᒃ ᐃᖏᕐᕋᔪᓕᕆᔨᒃᑯᓐᓄᑦ. 

ᒥᕝᕕᓐᓄᑦ ᑐᕌᖓᑎᒋᐊᖅᑐᑎᒍᑦ. ᑖᒃᑯᐊ 

ᑮᓇᐅᔭᑭᓗᐊᖅᑎᑕᐅᖃᑦᑕᖅᓯᒪᒻᒪᑕ. ᑕᒪᓐᓇ 

ᐊᓯᔾᔨᕋᓱᑦᑕᕋ ᐊᒃᓱᕈᐊᕆᓪᓗᒍ ᓈᒻᒪᒃᑐᓂᒃ 

ᑮᓇᐅᔭᖃᖅᑎᓕᕋᓱᒃᑲᓗᐊᕋᒃᑭᑦ.  

 

ᐊᑭᑐᔪᖅᑐᕈᑎᔅᓴᖏᓪᓗ ᑕᑯᓐᓈᖅᑐᒋᑦ ᐱᐅᔪᖅ 

ᐊᐅᓪᓚᕆᐊᖅᑐᕐᕕᒃᓴᖃᕆᐊᒃᓴᖅ ᐱᐅᒻᒪᑦ. 

ᒥᕝᕕᖃᖅᑐᓂᓗ. ᒥᕝᕕᖃᕐᓗᓂᓗ.  

ᓄᖅᑲᖓᕕᖃᖅᑎᓐᓇᒋᑦ ᐊᐅᓚᑎᓪᓗᒋᑦ 

ᓄᓇᓯᐅᑎᖏᑦ ᐱᐅᓐᖏᒻᒪᑦ. ᐅᖃᐅᓯᐅᖅᑲᐅᒻᒥᔪᖅ 

ᓄᓇᓕᓐᓂᑦ ᖃᖓ ᓴᓇᔪᖃᓛᕐᒪᖔᑦ 

ᓄᓇᒃᑰᕈᑎᒃᑯᕕᔅᓴᓂᒃ.  

 

ᐱᑕᖃᕆᐊᖃᓪᓚᕆᒃᑲᓗᐊᕐᖓᑕ ᒫᓐᓇ 

ᖃᑦᑎᒻᒪᕆᓐᓂᑭᐊᖅ ᓄᓇᓕᖕᓂᑦ.  

ᑭᓯᐊᓂ ᑮᓇᐅᔭᖅ ᓇᑭᑦ ᐱᒐᔭᖅᑭᕗᑦ? 

ᑕᕝᕙᐅᖕᒥᒻᒪᑦ.  

 

ᒥᓂᔅᑕᐅᓪᓗᖓᑦᑕᐅᖅ ᐊᒃᓱᕈᕈᑎᒋᕙᒃᑕᕋ 

ᑮᓇᐅᔭᖅᓯᐅᕋᓱᒃᑐᖓ. ᓄᓇᓯᐅᑎᓄᑦ 

ᓄᖅᑲᖓᕕᒃᓴᐅᒐᔭᖅᑐᓂᒃ 

ᐃᓗᐊᓃᕝᕕᒃᓴᐅᒐᔭᖅᑐᓂᒃ. ᐃᓛᓐᓂᒃᑯᑦ 

ᐱᔭᕆᐊᑐᖃᑦᑕᖅᑐᖅ. ᐊᑭᑐᔪᖅᑐᕈᑎᔅᓴᕗᑦ 

ᐸᕐᓇᐅᑎᖓ ᑲᒪᒋᕙᒃᑲᑦᑎᒍᑦ ᒥᔅᓴᐅᓯᓯᒪᔭᕗᓪᓗ 

ᐊᑭᑐᔪᖅᑐᕋᔭᖑᐊᖅᑐᐃᑦ ᑕᒪᔾᔭᐅᒋᓪᓗᑎᑦᑕᐅᖅ 

ᕿᒫᕕᒃᑖᕈᒪᔪᐃᑦ, ᕿᒫᕕᒃᑖᖑᔭᕆᐊᓖᑦ. 

 

ᒐᕙᒪᒃᑯᑦ ᐱᓕᕆᕕᕈᓘᔭᖏᑦᑕᐅᖅ ᑐᔅᓯᕌᖑᕙᒻᒥᔪᑦ. 

ᖃᓄᖅᑑᕈᓘᔭᖅᑐᕕᔾᔪᐊᕌᓘᓪᓗᑕ 

ᓇᓂᓯᔪᓐᓇᖃᑦᑕᖅᓯᒪᒐᑦᑕ ᑕᐃᓐᓇ ᑯᒑᕐᔪᒃ 

ᐆᒃᑐᑎᔅᓴᑦᑎᐊᕙᓪᓚᕆᐅᖕᒪᑦ ᓄᓇᒃᑰᕈᑎᒃᑯᕕᖃᕋᑎᒃ 

ᐊᐅᓚᑦᑎᔪᓐᓇᖅᓯᒪᒻᒪᑕ. ᖃᐅᔨᔪᓐᓇᖅᓯᒪᒻᒪᑕ 

ᐊᐅᓚᑦᑎᒍᓇᕐᓂᕐᒥᒃ ᐊᕐᕕᐊᓂᓗᑦᑕᐅᖅ 

ᐃᖏᕐᕋᐃᓐᓇᕈᓐᓇᖅᑎᑦᑎᖃᑦᑕᖅᑐᑦ  

ᐊᑐᓪᓚᕆᒃᑐᐊᓗᓐᓂᑦ ᐃᖏᕐᕋᓲᖁᑎᖏᓐᓂᒃ. 

 

ᑭᓯᐊᓂ ᑕᐃᒫᑦᑎᐊᖑᕚ? ᐅᕙᖓᓕ 

ᑕᑯᓐᓈᖅᑕᖓᒍᑦ, ᑮᓇᐅᔭᖃᕐᓂᕈᑦᑕ ᑕᐃᒃᑯᐊ 

ᓄᓇᓯᐅᑎᓄᑦ ᑐᖅᑯᕕᒃᓴᐅᒐᔭᖅᑐᑦ ᓄᖅᑲᕕᒃᓴᐃᑦ 

ᓴᓇᔭᐅᑎᑦᑕᐅᑎᒋᒐᔭᖅᑕᕋᓗᐊᕗᑦ ᑭᓯᐊᓂ 

ᑮᓇᐅᔭᕗᑦ ᓈᒻᒪᓐᖏᒻᒪᑕ ᐊᑐᐃᓐᓇᐅᓐᖏᒻᒪᑕ. 

ᖃᓄᖅᑑᕈᓘᔭᕋᓱᒋᐊᖃᖅᐸᑦᑐᒍᑦ ᑕᐃᒃᑯᐊ ᓱᓇᒃᑯᑖᑦ 

ᐊᐅᓚᐃᓐᓇᕈᓐᓇᖅᑎᓐᓇᓱᑦᑐᑎᒍᑦ. 

 

ᑕᐃᒃᑯᐊᓗ ᓄᓇᓖᑦ ᖁᔭᒋᕙᒃᑲᐃᓛᒃ 

ᐊᑕᖏᐸᓗᑦᑐᑎᒃ ᑕᐃᒪᐃᑦᑐᒦᒻᒪᑕ ᕼᐊᒻᓚᒃᑯᓐᓄᑦ 

ᐱᓕᕆᐊᖑᕙᑦᑐᑎᑦ ᖃᓄᖅᑑᕈᓘᔭᓚᐅᖅᑐᑎᑦ 

ᐃᖏᕐᕋᐃᓐᓇᕈᓐᓇᑎᑦᑎᖃᑦᑕᕐᒪᑕ ᓱᓇᒃᑯᑖᓂᒃ. 

ᐃᖅᑲᓇᐃᔭᖅᑎᕗᓪᓗᑦᑕᐅᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᓗ 

ᖁᔭᓐᓇᒦᒃ. ᑖᓐᓇ ᑐᓴᖅᑕᐅᖁᑐᐃᓐᓇᖅᑕᕋ 

ᕼᐋᒻᓚᒃᑯᑦ ᐊᕐᕕᐊᑦ 

ᓄᓇᓯᐅᑎᒃᑯᕕᑭᔅᓴᕕᐅᑎᒻᒥᔪᑦᑕᐅᖅ ᐊᒻᒪ 

ᓴᖅᑭᖅᑐᖃᕐᓂᐊᖅᑑᔮᕋᓂ ᒫᓐᓇᒃᑯᑦ 

ᓄᓇᓯᐅᑎᒃᑯᕕᔅᓴᑲᕐᓂᕐᓂᒃ. ᑕᕝᕙᓕ ᒪᕐᕉᓕᖅᑰᒃ 

ᒐᕙᒪᒃᑯᓪᓗ ᕼᐋᒻᓚᒃᑯᓪᓗ ᐱᓕᕆᕕᖏᑦ 

ᓄᓇᓯᐅᑎᒃᑯᕕᑦᑖᕆᐊᓖᓐᓇᐃᑦ. ᑕᐃᒪ 

ᐱᖁᑎᕐᔪᐊᖃᖏᓐᓂᑯᑦᑎᓐᓄᑦ ᐊᑦᑐᖅᑕᐅᖃᑦᑕᖅᑯᑦ 

ᓄᓇᓕᕗᑦ. ᐊᓯᐊᑦᑕᐅᖅ ᓯᕗᓪᓕᐅᑎᑕᓯ.  

 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᖕᓂᑦ ᒪᑉᐱᒐᖓ 257 

ᐊᑦᑕᓇᖅᑐᓕᕆᔾᔪᑎᓂᑦ ᑐᓂᐅᖅᑲᐃᓂᕐᒧᑦ 

ᓇᓖᖅᑳᕋᒃᓴᐃᑦ. 

ᒫᓐᓇ ᑲᓐᑐᕌᒃᑦ−ᑯᑦ ᕕᓂᐃᒡ−ᒥ 

ᖃᖓᑕᓲᓕᕆᔨᒃᑯᖏᓐᓂᒃ ᓇᒻᒥᓂᖃᐅᑎᓕᖕᒥᑦ 

ᐊᑎᖃᖅᑐᖅ ᑕᐃᒫᒃ ᑳᓐᑐᕌᒃᑦ−ᓯᖃᑦᑕᕋᑦᑕ. ᑭᓱᑦ 

ᓇᓖᕌᒐᒃᓴᐅᖕᒪᑕ ᒫᓐᓇ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᕼᐊᑭᓐᔅᒧᑦ ᑖᓐᓇ  

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐊᑭᓐᔅ. 

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᒻᒪᕆᐅᓘᔪᕐᖏᓛᒃ ᐃᒻᒥᑰᕈᓐᓇᕐᓂᕋᖅᑲᑕ 

ᐊᑦᑕᓇᖅᑐᓂᒃ ᖃᐅᔨᓴᖅᑎᓂᑦ 

ᑕᒫᓐᖓᑐᐃᓐᓈᖅᑐᖃᖅᑎᓪᓗᒍ ᐃᒻᒥᒃᑰᖓᔪᒥᒃ 

ᐱᐅᔪᖅ. ᐃᒻᒥᒃᑰᖓᔫᓐᖏᓐᓇᖏᑦᑑᒐᓗᐊᖅ ᑕᐃᓐᓇ 

ᐃᒻᒥᒃᑰᖓᔪᖅ ᒫᓐᖓᑦ ᓴᓂᕌᓂᒃ ᓇᐅᑦᓯᖅᑐᕐᓗᓂ 

ᐅᐊᑦᑎᓗᓂ ᐱᓕᕆᑦᑎᐊᕋᓗᐊᕐᒪᖔᑦᑕ ᑎᒥᐅᔪᖅ 

ᓇᒻᒥᓂᖃᐅᑎᓘᓐᓃᑦ. ᐊᑕᖏᐸᓗᓪᓗᓂ 

ᐱᓕᕆᐊᖑᒐᔭᖅᑐᖅ ᐱᕙᓪᓕᐊᔪᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᖃᑦᑎᑖᓚᕌᖅᑐᖅ ᑲᓐᑐᕌᒃᑦ−ᒃᑯᑦ ᐱᔭᐅᓛᕐᒪᖔᑦ 

ᐊᒻᒪᓗ ᒐᕙᒪᒃᑯᓐᓄᑦ ᓇᒻᒥᓂᖅ ᐱᓕᕆᐊᖑᓛᕐᒪᖔᑦ. 

ᕿᒥᕐᕈᓗᑎᒃ ᓴᖅᑭᑦᑎᔾᔪᑕᐅᔪᓐᓇᖅᑐᑦ ᑕᕝᕙᓂ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 

ᐊᑐᓕᖅᑎᑕᐅᓕᕐᓗᓂ, ᑭᖑᓪᓕᕐᒥᒃ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂ 2021-2022−ᒥ. ᑖᓐᓇ ᒪᓕᑐᐃᓐᓇᖅᑲ 

ᑲᓐᑐᕌᒃᑯᖑᔪᐃᑦ ᒫᓐᓇ ᐃᓱᓕᕝᕕᔅᓴᕆᒐᔭᕐᖓᒍ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᓪᓕᖅᐹᖓᓂ 257−ᒥ ᒪᑉᐱᒐᓕᒃ. ᐅᖃᐅᓯᖃᕐᖓᑦ 

ᑐᒃᓯᕋᐅᑎᓕᐅᕐᓂᕋᔅᓯᒎᖅ ᒥᕝᕕᒃ ᖄᓕᖅᓱᖅᑕᐅᓗᓂ 

ᑎᑭᕌᕐᔪᐊᖅ ᐸᓐᓂᖅᑑᕐᓗ. ᑖᒃᑯᐊ  

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᑐᓂᔭᐅᓯᒪᔪᑦ 

ᐃᓱᒪᔅᓴᖅᓯᐅᕈᑕᐅᓂᐊᕐᖓᑕ. ᐊᖏᖅᑕᐅᓯᒪᓕᖅᑳᑦ 

ᑕᐃᒃᑯᐊ ᑐᒃᓯᕋᐅᑏᑦ? ᐱᔭᐅᔭᕆᐊᖃᕐᒪᑕᐃᓛᒃ 

ᖃᐅᔨᒪᒐᒃᑭᑦ ᑎᑭᕌᕐᔪᐊᕐᒥᒃ ᐊᔅᓱᐊᓗᒃ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᓇᓗᓇᐃᖅᓯᕕᐅᓚᐅᖏᑦᑐᒍᑦ ᓱᓕ 

ᐊᖏᖅᑕᐅᓯᒪᖕᒪᖔᑕᓘᓐᓃᑦ ᖃᓄᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᖓᓕ 

ᐱᕙᓪᓕᐊᔪᓕᕆᔨᒃᑯᑦ ᑭᐅᔭᐅᓛᕐᓂᐊᖅᑐᒋᕙᑦ? 

ᐊᑐᐃᓐᓇᐅᑦᑕᐅᑎᒋᔪᒪᒐᒪ ᑐᓴᖅᑎᑦᑎᓛᕋᒪ 

ᐊᖏᖅᑕᐅᓐᖏᒻᒥᒃᐸᑕ. ᐃᖏᕐᕋᔪᓕᕆᓂᕐᒧᑦ ᑖᒃᑯᐊ 

ᐱᖁᑎᕐᔪᐊᖅᑖᖑᑐᐃᓐᓇᕆᐊᓕᐅᒻᒪᑎᒃ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᓴᖅᑮᓐᓇᖃᑦᑕᖅᑕᕋ 

ᒥᓂᔅᑕ ᒑᕐᓅᒧᑦ ᒥᕝᕖᑦ ᐱᓪᓗᒋᑦ ᒥᕝᕖᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ. 

ᐊᑭᑐᔪᖅᑐᕈᑎᔅᓴᒃᑯᖏᓐᓂᒃ ᐊᑐᖅᑐᒃᓴᖏᑎᒍᑦ 

ᐅᑭᐅᖅᑕᖅᑐᒥ ᐱᑕᖃᕆᐊᖃᕐᓂᖓ. ᑕᒪᒃᑯᐊ 

ᑐᔅᓯᕋᐅᑎᓕᐅᖃᑦᑕᖅᑐᑕ 

ᑲᓇᑕᒥᐅᖑᖃᑎᓕᒫᑦᑎᓐᓂᒃ 

ᐊᑭᑦᑐᕋᐅᑎᖃᑎᖃᖅᐸᒃᑲᑦᑕ. ᐊᒻᒪ ᐊᓂᒍᖅᓯᒪᔪᑦ 

ᑕᑯᓐᓈᖅᑐᒋᑦ ᐃᖏᕐᕋᔪᓕᕆᔨᒃᑯᑦ 

ᐃᒪᐃᓕᑐᐃᓐᓇᓲᑦ, “ᐃᒪᐃᓕᐅᓐᖑᓱᒃᑲᑦᑕᓕ ᐅᕝᕙ 

ᐅᑯᐊ ᐱᓂᐊᖅᑕᕗᑦ” ᑕᐃᒫᒃ ᑭᐅᑐᐃᓐᓇᓲᖑᒻᒪᑕ. 

 

ᐱᐅᒋᓐᖏᑕᕋ ᑕᒪᓐᓇ ᐋᖅᑭᔅᓯᒪᓂᖓ 

ᐋᖅᑭᒋᐊᖅᑕᐅᔭᕆᐊᖃᖅᐸᓪᓚᐃᔪᖅ 

ᖃᐅᔨᒪᑎᑕᐅᖃᑦᑕᕐᓗᑕ ᖃᖓᒃᑯᑦ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔭᐅᓛᕐᒪᖔᑦᑕ. ᓂᕆᐅᑦᑐᔅᓴᒫᖑᖕᒪᖔᑦᑕᓘᓐᓃᑦ 

ᐃᓱᒪᔅᓴᖅᓯᐅᕈᑕᐅᖕᒪᖔᑦᑕᓘᓐᓃᑦ. 

ᒐᕙᒪᑐᖃᒃᑯᓂᓛᒃ ᐊᐅᓚᓂᕆᒻᒪᒍ 

ᐅᖃᐅᑏᓐᓇᖃᑦᑕᕐᓂᐊᖅᑕᕋᓗᐊᕋ ᒥᓂᔅᑕᐅᖃᑎᒐ. 

ᐱᐅᓂᖅᓴᒃᑯᑦ ᑕᒪᓐᓇ 

ᓴᖅᑭᖅᑕᐅᖃᑦᑕᕆᐊᖃᕋᓗᐊᕐᖓᑦ. 

ᐅᖃᐃᓐᓇᖃᑦᑕᕋᒪᑦᑕᐅᖅ 

ᐅᑭᐅᖅᑕᖅᑐᒨᖓᔪᖃᕆᐊᖃᕐᖓᑦ ᐃᓚᖓ.  

 

ᐊᒻᒪ ᖃᖓᒃᑰᑕᕐᓂᕐᖓᓗ ᓇᓗᓇᐃᖅᑕᐅᓗᓂ 

ᒐᕙᒪᒃᑯᑦ ᑕᐃᒪ ᑕᖅᑲᐅᖓ 

ᐅᖃᓐᖑᓱᓕᕐᒥᒻᒪᑖᓚᔪᓂᒃ ᐆᒃᑑᑎᒋᓗᒋ ᓴᓂᕋᔭᒻᒥ. 

ᑕᐅᕙᓃᖑᔭᓚᐅᖅᑐᖅ 7-ᓂᒃ ᐊᕐᕌᒍᓂᒃ 

ᑭᐅᔭᐅᓯᓚᐅᖅᑐᐃᑦ ᐃᖅᑲᓇᐃᔭᖅᑎᕗᓪᓗ 

ᐅᖄᓚᕕᐅᑲᓪᓚᑕᖅᑯᑦ ᑕᐃᒪ ᒐᕙᒪᒃᑯᑦ ᒪᕐᕉᒃ 

ᐱᓇᓱᐊᕈᓰᒃ ᓈᒻᒪᐸᑎᒃ ᓴᖅᑮᓛᓕᕐᖓᑕ 

ᓂᓪᓕᖅᑕᐃᓕᒋᑦ. ᖃᐅᑉᐸᑦ ᑭᓯᐊᓂ 

ᐅᖃᐅᓯᐅᓐᖑᓱᓕᖅᑎᓪᓗᒍ ᒐᕙᒪᑐᖃᒃᑯᓐᓄᑦ 

ᖃᐅᔨᒃᑲᖅᑕᐅᑕᐃᓐᓇᔪᒻᒥᒐᒪ.  

 

ᑕᐃᒫᒃ ᐊᐅᓚᒋᐊᖃᓐᖏᒃᑲᓗᐊᕐᖓᑕ 

ᒥᓕᐊᓐᒐᓛᓗᑎᓪᓗᒋᑦ ᑮᓇᐅᔭᐃᑦ. ᒐᕙᒪᑐᖃᒃᑯᑦ 

ᒥᓂᔅᑕᐅᖃᑎᕗᑦ ᐱᓕᕆᖃᑎᒋᑦᑎᐊᕆᐊᓕᕗᑦ. 

ᓄᓇᓕᔅᓯ ᐊᓪᓛᒃ ᖃᐅᔨᒪᒐᔭᕐᖓᑦ ᐱᓂᐊᕐᒪᖔᖅ 

ᐱᔾᔮᓐᖏᒻᒪᖔᑕᓘᓐᓃᑦ. ᑕᒪᒃᑯᐊ ᖃᖓᒃᑯᑦ 

ᖃᐅᔨᒃᑲᐃᖃᑦᑕᕐᓂᖏᑦ 

ᑐᑭᒧᐊᑦᑎᑕᐅᑦᑎᐊᓂᖅᓴᐅᒋᐊᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᒥᓂᔅᑕ ᐃᑲᔪᖅᓯᕆᒃᑭᑦ ᐊᔭᐅᕆᑎᓪᓗᑎᑦ 

ᐅᑭᐅᖅᑕᖅᑐᒧᑦ ᑐᕌᖓᓂᖅᓴᐅᔪᓂᒃ ᑮᓇᐅᔭᓂᒃ 

ᓴᖅᑮᖁᓗᒋᑦ.  

 

ᓱᐱᔪᓄᑦ ᑕᐃᒪ ᐅᖅᓱᔅᓴᒥᒃ ᐅᖃᐅᓯᖃᕈᒪᒐᒪ. 

ᑕᒪᒃᑯᐊ ᓱᐱᔪᖅᓯᐅᑏᑦ ᐊᑐᐃᓐᓇᐅᖃᑦᑕᕐᖓᑕ 

ᓄᓇᓕᓐᓂ ᐃᓚᖏᓐᓂᒃ. ᐊᔾᔨᒌᓂᒃ ᐊᑭᖃᖅᑐᑎᒃ 

ᐊᑕᐅᓯᖅ ᓄᓇᓕᖅ ᐊᑭᖓ ᐊᔾᔨᒋᔭᐅᓐᖏᑦᑐᑑᓪᓗᓂ. 

ᒥᓂᔅᑕᒧᑦ ᐅᖅᓱᐊᓗᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᒋᔪᔭᕋ ᐊᐱᕆᒍᒪᕋᑖᕐᒥᒐᒪ  

ᐃᖏᕐᕋᔪᓕᕆᔨᒃᑯᑦ ᖃᐅᔨᒪᒐᓗᐊᕐᒪᖔᑕ ᑖᔅᓱᒥᖓ 

ᐊᒻᒪ ᐊᑦᑐᐃᓂᕆᕙᑦᑕᖏᓐᓂᒃ 

ᐱᕙᓪᓕᐊᔪᓕᕆᔨᒃᑯᓐᓂ ᖃᖓᑕᓲᑦ ᓇᑭᑦ 

ᐊᐅᓚᒍᒪᒻᒪᖔᕐᒥᓂᒃ ᑖᔅᓱᒥᖓ ᒪᓕᑉᐸᓕᕐᖓᑕ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᐱᕆᕈᓘᔭᖅᑐᑎᑦ ᐅᖅᓱᐊᓗᓕᕆᔨᒃᑯᓐᓄᑦ 

ᒥᓂᔅᑕᒧᑦ ᐊᐱᖅᑯᑎᒋᕈᓘᔭᖅᑕᒥᓃᑦ. ᑕᐃᒃᑯᐊ 

ᐋᖅᑮᓲᖑᒻᒪᑕ ᐊᑭᖏᓐᓂᒃ. ᐱᓕᕆᕕᕗᓪᓕ 

ᒥᓂᔅᑕᐅᓪᓗᖓᓗ ᐃᑲᔪᔪᔪᖓ ᐋᖅᑭᑎᖅᑕᐅᑎᓪᓗᖑ 

ᒥᓂᔅᑕ ᐱᓕᕆᖃᑎᒋᓪᓗᒍ ᐅᖅᓱᐊᓗᓕᕆᓪᓗᑕ. 

ᖃᐅᔨᒪᔭᕋ.  

ᑕᒪᓐᓇᓗ ᑕᒫᓃᒻᒪᓂᓛᒃ ᖃᐅᔨᒪᔭᕋ.  

 

ᐃᖏᕐᕋᔪᓕᕆᓂᕐᓕ ᓇᒧᓐᖓᐸᓪᓕᐊᓂᐊᕐᒪᖔᑕ 

ᑭᓱᑖᕆᐊᖃᕐᒪᖔᑕᓗ ᐅᕙᖓ ᑕᑯᓐᓈᖅᑕᖓᒍᑦ 

ᐅᖃᖃᑎᖃᖅᐸᒃᑲᒪ ᖃᖓᑕᓲᓕᕆᔨᑦᑎᓐᓂᒃ. 

ᑕᐃᒃᑯᐊ ᐋᖅᑮᓲᑦ ᖃᓄᐃᑦᑐᓂᒃ ᖃᖓᑕᓲᓂᒃ 

ᐊᑐᕐᓂᐊᕐᒪᖔᕐᒥᓂᒃ ᖃᓄᑎᒋ 

ᐅᖅᓱᐊᓗᖃᕆᐊᖃᕐᓂᐊᕐᒪᖔᑕ ᑕᒪᒃᑯᐊᕈᓘᔭᐃᑦ. 

ᐱᕙᓪᓕᐊᔪᓕᕆᔨᒃᑯᓪᓘᑦᑕ ᐅᖃᖃᑎᒋᖃᑦᑕᖅᑕᕗᑦ 

ᓇᓗᓇᐃᖅᓯᖃᑦᑕᖅᑐᐃᓪᓗ. 

ᖃᐅᔨᒪᑎᑦᑎᒐᓱᖃᑦᑕᖅᑐᒍᑦ ᖃᐅᔨᒪᒋᐊᓕᓐᓂᒃ. 

ᐱᓕᕆᕕᕗᓪᓕ ᐋᖅᑮᔨᐅᖃᑦᑕᓐᖏᒻᒪᑦ ᑕᒪᒃᑯᐊ 

ᓱᐱᔪᖅᓯᐅᑏᑦ ᐅᖅᓱᔅᓴᐃᑦ ᓇᒧᓐᖓᖅᑕᐅᕙᒻᒪᖔᑕ. 

ᓂᓪᓕᐊᖃᑕᐅᕙᒃᑲᓗᐊᖅᑐᒍᑦ ᐋᖅᑭᑎᖅᑕᐅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᑯᕐᒦᒃ 

ᒥᓂᔅᑕ. ᐊᐱᕆᔪᓐᓇᖅᐸᕋ ᒥᓂᔅᑕ ᑕᒪᓐᓇ 

ᕿᒥᕐᕈᐊᕈᓐᓇᕋᔭᕐᒪᖔᒍ? ᑕᒪᒃᑯᐊ ᖃᖓᑕᓲᑦ 

ᐅᖅᓱᐊᓗᖏᑦ ᐊᑭᒋᔭᖏᑦ ᐊᒻᒪᓗ ᑕᐃᒃᑯᐊ 

ᐃᖅᑲᓇᐃᔭᖅᑎᐅᔪᐃᑦ ᕿᒥᕐᕈᔭᐅᒍᓐᓇᕐᒪᖔᖅ? 

ᐅᖃᐅᓯᕆᓯᒫᓂᑦᑕᕋᓗᐊᕋ 

ᐊᔾᔨᒌᑦᑎᐊᕆᐊᖃᕋᓗᐊᕐᒪᑕ ᓄᓇᓕᓕᒫᓄᑦ  

ᐅᕝᕙᓘᓐᓃᑦ ᐊᑭᖏᑦ ᖃᓄᑎᒋ 

ᓂᐅᕕᖅᑕᐅᓂᖏᓐᓄᑦ ᑕᒪᒃᑮᒃ ᑭᓯᐊᓂ 

ᐊᔾᔨᒌᓐᖏᒻᒪᑦ ᓄᓇᓕᓕᒫᑦ ᐊᔾᔨᒌᑦᑑᒐᓗᐊᑦ 

ᐊᑕᐅᓯᑐᐊᖅ ᑭᓯᐊᓂ ᐊᔾᔨᒋᔭᐅᓐᖏᑐᐊᖑᓪᓗᓂ. 

ᑕᐃᒫᒃ ᑕᒡᒐ ᕿᒥᕐᕈᔭᐅᖁᓪᓗᒍ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᖃᑎᒋᔭᕋ 

ᑖᓐᓇ ᕿᒥᕐᕈᖃᑎᒋᔪᓐᓇᕋᓗᐊᖅᑕᕋ ᑖᒃᑯᐊ 

ᐅᖅᓱᐊᓗᓕᕆᓂᐅᑉ ᐊᑖᓃᑦᑐᐃᑦ ᑖᒃᑯᐊ ᑭᓯᐊᓂ 

ᑭᐅᔪᓐᓇᕐᕕᖃᕆᐊᖃᕋᔭᕐᒪᑕ ᑭᐅᒍᓐᓇᓐᖏᑦᑐᖓ 

ᑕᐃᒃᑯᑎᒎᓇᖅ ᑭᒡᒐᑐᖅᑕᐅᑎᓪᓗᒍ ᑖᓐᓇ 

ᐊᑐᐃᓐᓇᐅᑎᑕᐅᒻᒪᑦ ᑕᐃᒃᑯᑎᒎᓇᖔᖅ 

ᑭᐅᔪᓐᓇᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. 252 ᐸᕐᓇᐅᑎᒋᔭᔅᓯ ᐊᑖᓃᑦᑐᖅ 

ᐊᖏᖃᑎᒌᒍᑎ ᓄᑖᖅ ᖃᖓᑦᑕᐅᑏᑦ ᑖᒃᑯᐊᑦᑕᐅᖅ 

ᐊᖏᖃᑎᒌᒍᑏᑦ ᑐᑭᓯᐊᔭᒃᑯᑦ ᐊᑭᑭᓕᒫᓂᑦ 

ᖃᖓᑦᑕᐅᓯᕐᓂᖅ. ᑕᐃᒃᑯᐊ 

ᐊᑭᑭᓐᓂᖅᓴᐅᔭᕆᐊᖏᒍᑦ ᒐᕙᒪᐅᑉ 

ᐃᖅᑲᓇᐃᔭᖅᑎᖏᑕ ᖃᖓᑦᑕᐅᓯᖏᑕ ᐊᑭᖏᑦᑕ 

ᓴᓂᐊᓂ.  

 

ᖃᓄᕐᓕ ᑕᒪᓐᓇ ᒐᕙᒪ ᐃᖅᑲᓇᐃᔭᖅᑎ ᖃᖓᑕᓲᒥ 

ᐃᑭᒪᒍᓂ ᐊᒻᒪ ᕿᑲᕆᐊᖅᑐᖅ ᓴᓂᐊᓂ, ᑕᐃᓐᓇ 

ᓱᒻᒪᑦ ᐃᒃᓯᕙᐅᑕᖅ ᐊᑭᑐᓂᖅᓴᐅᒐᔭᖅᐸ? ᑖᓐᓇ 

ᑕᕝᕙ ᑐᑭᑖᕈᑕᐅᓯᒪᓂᖓ ᑐᑭᓯᒍᒪᔭᕋ.  

 

ᓂᐅᕕᖅᑕᕐᓂᔅᓯ ᑖᒃᑯᓄᖓ ᖃᓄᖅ ᑭᓯᐊᓂ ᒐᕙᒪᐅᑉ 

ᐃᖅᑲᓇᐃᔭᖅᑎᖓᑦ ᐊᒻᒪᓗ ᐊᑭᑭᓐᓂᖅᐹᖅ ᐊᑭᖓ 

ᐊᔾᔨᒌᑦᑑᔭᕋᔭᕋᓗᐊᕐᒪᑦ ᑐᑭᓯᐊᔭᒃᑯᑦ ᑳᓐᑐᕌ  

ᐊᖏᖃᑎᒌᒍᑎᐅᑉ ᐊᑖᓂ. ᖃᖓᑕᓲᑦ 

ᐃᑭᒥᒪᕕᒋᔭᖏᑕ ᐊᑭᖏᑦ ᑭᓯᐊᓂ 

ᐊᑭᑐᓂᖅᓴᐅᑕᖅᑯᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓ.  

 

ᑐᑭᓯᐊᒐᓱᐊᖅᑕᕋ ᑕᒪᓐᓇ ᑐᑭᓯᒍᒪᓪᓗᒍ. 

(ᑐᓵᔨᑎᒎᖏᑦᑐᖅ) ᑭᖑᓪᓕᖅᐹᖅ ᐊᐱᖅᑯᑎᒐ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᑐᒃᓯᕋᖅᓯᒪᔭᑦᑕ ᐊᖏᖃᑎᒌᓐᓂᐅᑉ ᒥᔅᓵᓄᑦ 

ᐊᑖᒍᖓᔪᖅ. ᑖᒃᑯᐊ ᖃᑦᑎᐅᓂᖏᑦᑕ ᒐᕙᒪᐅᔪᒍᑦ 

ᐅᕙᒍᑦ ᓂᐅᕕᕈᓐᓇᕋᔭᕆᐊᒃᓴᑦᑕ ᐃᓂᒋᔭᐅᔪᓂᒃ 

ᖃᖓᑕᓲᒥ. ᑕᕝᕙᓂ ᕿᒥᕐᕈᐊᖅᓱᑎᒍᑦ ᖃᓄᖅ 

ᑭᒃᑯᓕᒫᓂᒃ ᓂᐅᕕᖅᑕᐅᓂᖏᑕ ᑕᖅᑲᓂ ᖃᓄᖅ 

ᖃᑦᓯᑐᕋᔭᕐᓂᖏᓐᓂᓪᓗ. ᐅᕙᒍᑦ 

ᐃᒪᐃᑦᑕᕆᐊᖃᕋᔭᓚᐅᕋᑦᑕ ᓈᒻᒪᓂᖅᐹᒥᒃ ᐊᒻᒪᓗ 

ᒪᑯᐊ ᐋᓐᓂᐊᕐᕕᓕᐊᖅᑕᖅᑐᓪᓗ ᐊᒻᒪᓗ ᒐᕙᒪᐃᑦ 

ᐃᖅᑲᓇᐃᔭᖅᑎᖏᑦ ᕿᑲᕆᐊᖃᑦᑕᖅᑐᐃᑦ.  

 

ᐅᕙᒍᑦ ᒐᕙᒪᐅᓪᓗᑕ ᐃᒃᐱᐊᕐᔪᕗᑦ ᐃᑎᔫᓂᖅᓴᐅᒻᒪᑦ 

ᓄᓇᕗᒻᒥᐅᑦ ᓴᓂᐊᓂᒃ. ᐅᕙᒍᑦ 

ᐅᖃᓪᓚᓐᓂᖃᑎᖃᖅᓱᑕ ᐱᕕᖃᕈᓐᓇᖁᓚᐅᕋᑦᑎᒍ 

ᓈᒻᒪᓂᖅᓴᒥᒃ ᐳᓛᕆᐊᕈᒪᓐᓂᖅᑲᑕ 

ᕿᑲᕆᐊᕈᒪᓐᓂᖅᑲᑕᓘᓐᓃᑦ. ᐊᑭᖏᑦ 

ᓈᒻᒪᓂᖅᓴᐅᖁᓪᓗᒍ ᖃᖓᑦᑕᐅᑎᖏᑦ ᐅᕙᒍᑦ 

ᑐᒃᓯᕌᕆᔭᕐᓂᑎᒍᑦ ᑕᒪᓐᓇ ᓴᓐᖏᔫᑎᒋᐊᓚᐅᕋᑦᑎᒍ 

ᑕᒪᓐᓇ ᐊᐃᕙᓂᕐᒦᖃᑎᖃᖅᑎᓪᓗᑕ. ᑖᒃᑯᐊ 

ᑭᒃᑯᓕᒫᓪᓗ ᐃᓂᒋᔭᖏᑦ ᐊᑭᑭᓐᓂᖅᓴᐅᓚᐅᖅᑐᖅ 

ᐅᕙᒍᑦ ᒐᕙᒪᐃᑦ ᐃᖅᑲᓇᐃᔭᖅᑏᑦ 

ᖃᖓᑦᑕᐅᑎᖏᑕ. ᐅᕙᒍᑦ ᑐᒃᓯᕌᕆᔭᑦᑎᒍᑦ ᑕᐃᒫᒃ 

ᐋᖅᑭᓲᔾᔨᓚᐅᕐᓂᕋᖅᑎᒍᑦ ᑖᓐᓇ ᓄᑖᖅ 

ᐊᖏᖃᑎᒌᒍᑎᐅᑉ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ 

ᓱᓕ. ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2020-2021 ᑖᒃᑯᐊ ᓯᕗᓪᓕᐅᔾᔨᓯᒪᔭᔅᓯᓐᓂᒃ ᒪᑯᐊ 

ᕿᒥᕐᕈᑕᐅᔭᕆᐊᖃᖅᑐᐃᑦ ᐃᓪᓗᐃᑦ ᐊᒻᒪ 

ᖁᕐᓗᖅᑑᖅ ᐃᓚᒋᔭᐅᒻᒪᑦ ᖃᖓᑕᓲᒃᑯᕕᐅᒃ  

ᐃᓪᓗᖁᑎᒋᔭᖓᑕ ᐊᒻᒪ ᓄᑖᒥᒃ ᑕᒪᒃᑯᓄᖓ 

ᑎᑎᕋᖅᓯᒪᒻᒪᑦ ᑭᓯᐊᓂ ᐅᕙᒍᑦ ᒪᑯᓄᖓ ᑎᒥᒥᒍᑦ 

ᐃᓕᖅᑯᓯᕐᓗᒃᑐᐃᑦ ᐅᕝᕙᓘᓐᓃᑦ 

ᑲᐃᓪᓗᐊᕈᑎᒦᑦᑐᐃᑦ ᑕᒪᑐᒪ ᒥᒃᓵᓄᖓᔪᒥᒃ. ᖃᓄᖅ 

ᐱᕕᖃᖅᑎᑕᐅᒍᓐᓇᕋᔭᕆᕙᑦ ᐃᒡᓗᕐᔪᐊᒥ 

ᐃᓯᕈᓐᓇᖁᓪᓗᒋᑦ? ᑕᒪᓐᓇ ᐊᕐᕌᒍᐃᑦ 

ᒪᕐᕉᓕᕇᕐᒪᒻᒪᑕ ᑕᒪᓐᓇ ᐅᖃᐅᓯᕆᓚᐅᖅᓯᒪᔭᕋᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ 

ᑲᐃᓪᓗᐊᖅᑕᐅᓲᑦ ᐃᓯᖅᑎᑕᐅᒋᐊᖃᕈᑎᖏᑦ ᓱᒻᒪᑦ 

ᐋᖅᑭᑉᐸᒌᓐᓂᕐᒪᖔᑕ ᐸᕐᓈᕆᔭᐅᑎᓪᓗᒋᑦ 

ᑐᑭᓯᐊᓐᖏᑕᕋ ᑕᒪᓐᓇᑦᑕᐅᖅ, ᐃᓛᒃ 

ᑐᑭᓯᐊᓐᖏᒻᒥᔭᕋᑦᑕᐅᖅ.  

 

ᑭᓯᐊᓂ ᑕᐃᓐᓇ ᓄᓇᓕᒋᔭᔅᓯᓐᓄᑦ ᐸᕐᓇᒃᓯᒪᔪᒍᑦ 

ᓄᑖᖅ ᓴᓇᔭᐅᑉᐸᑦ ᑕᐃᒫᑦᑕᐅᖅ ᑕᒡᒐ 

ᐱᕕᖃᖅᑎᑕᐅᓛᖅᑐᖅ ᐃᓪᓘᑉ ᐃᓚᖓᑦ. ᓄᑖᓂᒃ 

ᓴᓇᕕᐅᓐᖏᑦᑐᐃᑦ ᒫᓐᓇᒃᑯᑦ 

ᐋᖅᑭᒋᐊᖅᑕᐅᓂᐊᖅᐸᑕ 

ᐋᖅᑭᒋᐊᖅᑕᐅᒍᑎᖏᓐᓂᓪᓗ ᑭᓯᐊᓂ 

ᐋᖅᑭᒋᐊᖅᑕᐅᓂᐊᕈᑎᒃ ᑕᐃᒫᒃ 

ᐃᓚᒋᐊᕋᔭᕐᒥᔭᕗᑦᑕᐅᖅ ᑲᐃᓪᓗᐊᕈᒻᒧᑦ 

ᐃᓯᕈᓐᓇᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕐᓗᖅᑑᖅ ᐱᔾᔮᓐᖏᑦᑐᐃᑦ 

ᐃᓯᕈᓐᓇᖃᑦᑕᔾᔮᓐᖏᑦᑐᐃᑦ ᑭᓯᐊᓂ ᓄᑖᖅ 

ᓴᓇᔭᐅᑉᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᓱᓕ ᐊᑎᕐᒥᒃ. 

ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒪ ᒪᓕᒐᓕᐅᖅᑎᓐᖑᓴᖅᑎᓪᓗᑕ 

ᑕᐅᑐᓚᐅᖅᓯᒪᒐᒪ ᒥᑦᑕᕐᕖᑦ 

ᖃᓄᐃᓕᐅᖅᑕᐅᕙᓪᓕᐊᓂᐊᕐᒪᖔᖏᑦᑕ 

ᓄᓇᕗᓕᒫᒥ. ᑕᐃᑲᓂ ᐅᖃᓕᒫᓚᐅᖅᓯᒪᒐᒪ 

ᐸᓐᓂᖅᑑᑉ ᒥᑦᑕᕐᕕᖓ ᓅᑕᐅᓂᐊᕐᓂᕋᖅᑕᐅᓪᓗᓂ 

ᐊᓯᑦᑎᐊᒻᒪᕆᐊᓄᑦ ᐊᒻᒪ ᑭᖑᓂᐊᒍᑦ 

ᐅᖃᓕᒫᓕᕆᓪᓗᑕ ᐅᖃᐅᔾᔭᐅᓕᕆᓪᓗᑕ ᑕᐃᓐᓇᒎᖅ 

ᓄᖅᑲᖅᑎᑕᐅᔪᖅ.  

 

ᑖᓐᓇᓕ ᐅᖃᖅᓯᒪᑐᐃᓐᓇᕐᒪᑦ 257 ᑕᒪᒃᑯᐊ 

ᒥᑦᑕᕐᕕᖏᑦ ᒥᕝᕕᖏᑦ 

ᐋᖅᑭᒋᐊᖅᑕᐅᑐᐃᓐᓇᓂᐊᖅᑐᒡᒎᖅ ᑎᑭᕌᕐᔪᐊᕐᒧᓪᓗ 

ᐸᓐᓂᖅᑑᒧᓪᓗ ᐊᒻᒪᓗ ᑕᐃᑯᖓ ᑲᓇᑕᒧᑦ 

ᑐᓂᔭᐅᓂᐊᖅᓱᑎᒃ. ᓲᖅ ᐸᓐᓂᖅᑑᖅ ᒥᑦᑕᕐᕕᖓ 

ᓄᖅᑲᖅᑎᑕᐅᓐᓂᖅᐸ ᑲᓇᑕᓕᒫᒧᑦ ᐊᑎᖃᖅᑐᒥ 

ᑲᓇᑕᒥ ᑕᐅᖅᓰᑎᑦᑎᓂᕐᒧᑦ ᐊᖅᑯᑎ ᑮᓇᐅᔭᖁᑏᑦ 

ᑕᒪᓐᓇ ᐃᖏᕐᕋᔾᔪᑎᓄᑦ ᑲᓇᑕᓕᒫᒧᑦ ᑐᕌᖅᑐᒧᑦ. 

ᓲᖅ ᑕᐃᑲᓃᑎᑕᐅᓐᓂᖏᖅᐸ? ᑖᓐᓇ ᓯᕗᓪᓕᖅᐹᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᑖᓐᓇ ᐸᓐᓂᖅᑑᑉ ᒥᔅᓵᓄᖓᓪᓚᕆᑦᑐᖅ ᑖᓐᓇ 

ᐆᑦᑐᓚᐅᖅᓯᒪᒻᒥᔭᕘᒐᓗᐊᖅ ᑕᐃᑰᓇ ᑲᓇᑕᒥ 

ᑕᐅᖅᓰᑎᑦᑎᓂᕐᒧᑦ ᐊᖅᑯᑎ ᑮᓇᐅᔭᖁᑎᒃᑯᑎᒍᑦ 

ᓯᕗᓪᓕᖅᐹᖑᑎᓪᓗᒍ. ᑕᐃᑰᓇ ᑐᔅᓯᕋᖄᖅᑎᓪᓗᒋᑦ 

ᑖᓐᓇ ᐃᓚᒋᔭᐅᓂᑰᓪᓗᓂ. ᑕᒪᒃᑯᐊ ᑕᐃᓐᓇ 

ᐅᖃᐅᓯᕆᕋᑖᖅᑕᐃᑦ ᒐᕙᒪᒃᑯᓐᓄᑦ 

ᑎᑎᕋᖅᑕᐅᓯᒪᖃᑦᑕᖅᑐᑦ ᓲᕐᓗ ᑕᐃᓐᓇ 20-ᓄᑦ 

ᐊᕐᕌᒍᓄᑦ ᐸᕐᓇᐅᑎᒋᓯᒪᔪᓂᒃ ᐅᖃᖅᓯᒪᒻᒪᐃᓛᒃ 

ᐸᓐᓂᖅᑑᖅ ᐊᒻᒪᓗ ᑭᒻᒥᕈᑦ ᓅᑦᑕᕆᐊᖃᖅᓯᒪᔪᑦ.  

 

ᑖᓐᓇ ᑐᑭᓯᐅᒪᑦᑎᐊᖅᓱᑎᒍᑦ ᑭᓯᐊᓂ ᑮᓇᐅᔭᖅ 

ᑐᓗᕈᑎᒌᓐᓇᐅᔭᕋᑦᑎᒍᑦ ᓱᓕ ᒫᓐᓇᒧᑦ ᑖᓐᓇ 

ᑮᓇᐅᔭᖅ ᖃᓄᖅ ᑮᓇᐅᔭᓂᒃ ᐊᑐᕈᓐᓇᕋᑦᑕᑭᐊᖅ. 

ᑮᓇᐅᔭᓂᒃ ᓇᓂ ᓇᓂᓯᓂᐊᕋᑦᑕᑭᐊᖅ. ᓱᓕ ᒫᓐᓇᒧᑦ 

ᑐᓗᕈᑎᒌᓐᓇᕋᑦᑎᒍᑦ. ᑖᓐᓇ ᐸᓐᓂᖅᑑᖅ 

ᐳᐃᒍᖅᓯᒪᓐᖏᑦᑎᐊᖅᑕᕗᑦ ᖃᐅᔨᒪᒻᒪᕆᐸᓗᑦᑕᕗᑦ 

ᑕᕝᕙᓂ ᐊᑭᑐᔪᕐᔪᐊᕌᓗᓂᐊᖅᑐᖅ. 

ᑕᐃᒪᓐᓇᐃᑎᓪᓗᒍ ᓇᐅᒃᑯᑦ ᑮᓇᐅᔭᓂᒃ 

ᐱᓇᓱᓐᓂᐊᖅᑕᑦᑎᓐᓂᒃ ᐸᕐᓇᑦᑎᐊᕋᓱᑦᑐᒍᑦ 

ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5552 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᑎᑎᕋᖅᑕᐅᓯᒪᔪᖅ 20-ᓄᑦ ᐅᑭᐅᓄᑦ ᑕᒪᒃᑯᐊ 

ᓄᓇᕗᒻᒥ ᒥᑦᑕᕐᕖᑦ ᖃᓄᐃᑦᑐᒃᓴᒪᐅᑕᐅᖕᒪᖔᑕ 

ᓯᕗᓂᑦᑎᓐᓂ ᑎᑎᕋᑦᑎᐊᖅᓯᒪᔪᐊᓘᖕᒪᑦ. ᑖᓐᓇ 

ᑭᒻᒥᕈᕐᓗ ᐸᖕᓂᖅᑑᓪᓗ ᒥᕝᕕᖏᑦ ᐅᓪᓗᒥ 

ᐊᑦᑕᕐᓇᕋᔭᕐᒪᑕ ᓱᔪᖃᕐᓂᖅᐸᑦ.  

 

ᑭᓯᐊᓂᓕ ᐅᓇ ᐊᐱᖅᑯᑎᒋᔭᕋ ᐃᖃᓗᖕᓂ 

ᐊᑭᑐᔪᒻᒪᕆᐊᓗᖕᒥᒃ ᒥᕝᕕᓕᐅᓚᐅᖅᓯᒪᖕᒪᑕ 

ᑕᐃᒪᓐᓇᓕ ᓅᓪᓗᑎᒃ ᓲᖅ ᐸᖕᓂᖅᑑᕐᒧᑦ 

ᐊᑭᑐᔪᒻᒪᕆᐊᓗᖕᒥᒃ ᓯᕗᓪᓕᐅᔾᔨᓯᒪᓐᖏᓚᑦ?  

 

ᐊᒻᒪ ᑭᖑᓂᐊᒍᑦ, ᑭᒻᒥᕈᑦ ᒥᕝᕕᖓᑦ 

ᓄᓇᕗᒻᒥᐅᑕᐅᒐᑦᑕ ᓲᖅ ᑕᐃᒪᓐᓇᐃᓐᖏᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᒐᕙᒪᑦ 

ᐊᓯᔾᔨᖃᑦᑕᕐᒪᑕ ᖃᓄᐃᒻᒪᑦ ᑕᐃᒪᓐᓇᐃᓕᖓᒍᓂ 

ᐊᒻᒪᓗ ᑎᑎᕋᖅᓯᒪᔪᓂᒃ ᓴᖅᑭᑎᑦᑎᖃᑦᑕᖅᓱᑎᒃ. 

ᐃᓚᖓᒍᑦ ᐊᑐᓕᖅᑎᑦᑎᖃᑦᑕᕐᒪᑕ. ᑖᓐᓇ 

ᑭᐅᔪᓐᓇᓐᖏᓐᓇᒃᑯ ᑭᓯᐊᓂ ᑭᐅᔪᒪᔪᖓ ᑖᓐᓇ 

ᑖᒃᑯᐊ ᐊᑭᑐᔫᑎᕐᔪᐊᕌᓗᐃᑦ ᐱᔭᕆᐊᖃᖅᑕᕗᑦ. ᓇᑭᑦ 

ᑮᓇᐅᔭᓂᒃ ᐱᓂᐊᕋᑦᑕᑭᐊᖅ ᐊᒻᒪᓗ ᓇᐅᒃᑯᑦ 

ᐱᓇᓱᓐᓂᐊᕋᑦᑎᒍᑭᐊᖅ. ᑖᓐᓇ 

ᐱᔭᕆᐊᖃᓪᓚᑖᕋᑦᑎᒍᑦ. ᑕᐃᓐᓇ 

ᓂᕆᐅᒋᖃᑦᑕᕋᒃᑯᐃᓛᒃ ᑲᓇᑕᒥ ᑕᐅᖅᓰᓂᕐᒧᑦ 

ᐊᖅᑯᑎᒃᓴᖏᑕ ᑮᓇᐅᔭᖃᕐᕕᖓᐅᓂᕋᖅᑕᐅᔪᖅ 

ᑕᕝᕙᓂ 25%−ᒥᒃ ᐃᓚᒋᔭᐅᔪᓐᓇᖅᓯᖃᑦᑕᕋᑦᑕ 

ᑕᐃᑰᓇ ᑐᒃᓯᕋᕋᓱᐃᓐᓇᖃᑦᑕᖅᑐᒍᑦ ᑕᒪᒃᑯᓂᖓ 

ᐊᑭᑐᔪᕐᔪᐊᓂᒃ. ᑖᓐᓇ ᐸᕐᓇᒋᐊᖃᖅᓯᒪᓂᖅ 

ᑕᒪᒃᑯᓂᖓ ᐱᖃᑦᑕᕋᑦᑎᒍᑦ.  

 

ᑕᐃᓐᓇ ᐅᖃᐅᓯᕆᐊᕐᔪᒍᒪᓪᓗᒍ 20-ᓄᑦ 

ᐸᕐᓇᑦᑕᐅᓯᒪᔪᖅ ᑎᑎᕋᖅᓯᒪᖃᑦᑕᕐᒪᑦ 

ᐸᕐᓇᐅᑎᐅᓪᓗᓂ. ᐸᕐᓇᑦᓯᒪᖃᑦᑕᕋᑦᑕᐃᓛᒃ 

ᐱᓕᕆᕝᕕᓕᒫᖑᔪᒍᑦ ᐃᒪᓐᓇ ᐊᐅᓚᓂᖃᕐᓂᐊᕈᑦᑕ, 

ᐃᒪᐃᓐᓇᐃᑦᑐᖁᑎᖃᕆᐊᖃᖅᑐᒍᑦ. 

ᑎᑎᕋᑦᑎᐊᖅᓯᒪᔪᕐᔪᐊᒻᒪᕆᐊᓘᖃᑦᑕᖅᑐᑦ. ᖃᑦᓯᓂᒃ 

ᓄᓇᓯᐅᑎᓂᒃ ᑕᒪᒃᑯᓂᖓᕈᔪᒃ 

ᖃᐅᔨᒪᓇᓱᐃᓐᓇᐅᔭᕋᑦᑕ. ᑭᓯᐊᓂ 

ᑮᓇᐅᔭᖃᓐᖏᒐᐃᒻᒪᑦ, 

ᑭᖑᕙᖅᐸᓪᓕᐊᖏᓐᓇᖃᑦᑕᕋᑦᑕ. 

ᑕᐃᒪᐃᓐᓇᐃᑎᓪᓗᒍ ᑖᒃᑯᐊ ᒥᕝᕕᓕᕆᓂᕐᒧᑦ 

ᑐᕌᖑᔪᐃᑦ ᑕᕝᕙᓂ ᐊᕐᕌᒎᔪᒥᒃ ᑮᓇᐅᔭᓂᒃ  

ᓴᓂᕐᕙᐃᖃᑦᑕᕆᐊᖃᖃᑦᑕᓚᐅᖅᑕᕗᖅ ᒫᓐᓇᒧᑦ 

ᑖᒃᓄᖓ ᑐᓂᓯᒪᑉᐸᒌᕋᓱᓕᖅᑕᕗᑦ. ᑕᒪᒃᑯᓂᖓ 

ᐊᑐᓕᖅᑎᑦᑎᐊᖁᔨᓂᕐᒧᑦ ᑭᓯᐊᓂ ᑕᒪᒃᑯᐊ 

ᐊᑭᑐᔫᑎᑦ ᖃᓄᖅᑑᕆᐊᖃᓪᓚᑦᑖᕋᑦᑎᒍᑦ. ᒪ’ᓇ 

ᐃᒡᓗᖁᑎᑖᕆᐊᖃᑦᑕᖅᐳᒍᑦ, ᐃᓐᓇᖅᐳᑦ ᑕᕝᕗᖓ 

ᓄᓇᕘᒧᑦ ᐅᑎᖅᑎᒍᒪᑦᑕᖅᐸᕗᑦ.  

 

ᑕᒪᒃᑯᐊ ᐊᑭᑐᔫᑎᒻᒪᕆᐊᓗᐃᑦ ᑮᓇᐅᔭᖁᑎᕗᑦ 

ᐊᒥᒐᖅᑎᓪᓗᒍ. ᑕᐃᒪᓐᓇᐃᑎᓪᓗᒍ ᑖᒃᑯᐊ 

ᐸᕐᓇᐅᑏᑦ ᐸᕐᓇᐅᑎᑐᐃᓐᓇᐅᖃᑦᑕᕐᒪᑕ. ᑕᒪᒃᑯᐊ 

ᑭᓯᐊᓂ ᑮᓇᐅᔭᐃᑦ ᐊᖏᖅᑕᐅᑦᑕᕋᐃᒻᒪᑕ 

ᓴᖅᑭᓪᓚᑦᑖᑕᐃᓐᓇᖃᑦᑕᕐᒪᑕ ᑕᕝᕘᓇ 

ᑭᐅᒋᐊᕌᕐᔪᒍᒪᕋᑖᖅᓱᒍ ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑎᑦᑎᐊᕐᒪᖓ ᒥᓂᔅᑕ ᖁᔭᒋᕙᕋ. ᑕᐃᒃᑯᐊ 

ᐅᖃᓕᒫᖅᓯᒪᒐᑦᑎᒍᑦ ᑕᒪᐃᑕ ᑭᓯᐊᓂ ᐅᓇ 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ. ᑖᒃᑯᐊ 

ᐱᓕᕆᕝᕕᒋᔭᑎᑦ ᑐᒃᓯᕋᖅᓯᒪᖕᒪᑕ, 

ᐅᑭᐅᖑᓂᐊᖅᑐᒥᒃ 2020-2023 ᑎᑭᓪᓗᒍ. ᑕᐃᑲᓂ 

ᐃᓂᓪᓚᒃᓴᖅᓯᒪᔭᖓᒎᖅ ᐃᖅᑲᖅᓴᐅᑎᒋᓯᒪᔭᖓ 

ᑲᔪᓯᔾᔪᑎᔪᒪᔪᑦ 257-ᒥ ᐃᒪᓐᓇᐃᓕᖓᔪᑦ, 

“ᑖᒃᑯᐊᒎᖅ ᒥᑦᑕᕐᕕᐅᑉ ᑎᑎᕋᕐᕕᖏᑦ 

ᓯᕗᒃᑯᔾᔨᔨᐅᓯᒪᔪᑦ ᓯᕗᒃᑯᔾᔨᔾᔨᓯᒪᒍᒪᔪᑦ 

ᐅᑭᐅᕆᓂᐊᖅᑕᑎᓐᓂᒃ 2020−2021 ᑎᑭᓪᓗᒍ.” 

ᒪᕐᕉᖕᓂᒃ ᐋᖅᑭᒋᐊᕈᑕᐅᔪᓐᓇᖅᑐᓂᒃ 

ᓯᕗᒡᒍᑎᓯᒪᔭᐅᓗᑎᒃ ᑐᓂᔭᐅᓂᐊᖅᑐᓂᒃ ᑖᒃᑯᓄᖓ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ, ᒥᑦᑕᕐᕕᒻᒥᒃ 

ᑮᓇᐅᔭᕐᒧᑦ ᐃᑲᔪᕈᑕᐅᓲᑦ. ᑕᐃᒪᓕᑭᐊᖅ ᑖᒃᑯᐊᖃᐃ 

ᖃᓄᖅᑑᕈᑎᒋᔭᐅᕙᑦ 

ᓇᐅᒃᑯᒃᑲᓐᓂᕈᓐᓇᕐᒪᖔᕐᒥᖕᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᑕᕝᕘᓇ ᑖᒃᑯᐊᖏᓛᒃ ᑐᒃᓯᕋᐅᑎᒋᓯᒪᔭᕗᑦ ᑖᒃᑯᓄᖓ 

ᒪᕐᕉᓐᓄᒃ ᐅᖃᐅᓯᕆᖅᑲᐅᔭᓐᓄᑦ ᑕᒪᓐᓇ 

ᒥᑦᑕᕐᕕᒋᔭᖓ ᒫᓐᓇ 

ᐋᖅᑭᒋᐊᒃᑲᓐᓂᕆᐊᖃᕐᓂᖓᓄᑦ. ᑕᒪᒃᑯᐊ 

ᖄᓕᖅᓱᖅᑕᐅᒃᑲᓐᓂᓲᖑᒻᒪᑕ. ᑕᐃᒪᓐᓇ ᓂᕆᐅᑦᓱᑕ 

ᑖᒃᑯᐊ ᐊᑐᖅᓯᐅᔭᕐᓂᐊᕐᓂᑦᑎᓐᓄᑦ 

ᑐᒃᓯᕋᕋᓱᒃᓯᒪᕗᒍᑦ.  

ᒪᕐᕈᐃᓕᖓᔭᕆᐊᖃᖃᑦᑕᕋᑦᑕ ᐃᓛᓐᓂᒃᑯᑦ ᓲᕐᓗ 

ᐸᓐᓂᖅᑑᖅ ᒫᓐᓇᐅᔪᖅ ᒪᕐᕈᐃᓕᖓᒻᒪᑦ, ᒥᕝᕕᖁᑖ 

ᐋᖅᑭᒃᑲᓐᓂᕆᐊᕆᐊᖃᖅᑐᖅ ᒫᓐᓇ ᐊᑐᖅᑕᐅᔪᖅ. 

ᑕᕝᕘᓇ ᑐᒃᓯᕋᕋᓱᒃᐳᒍᑦ. ᑐᑭᓯᐅᒪᑦᑎᐊᕆᓪᓗᑕ 

ᓄᓪᓗᒍ ᑭᓯᐊᓂ ᑖᓐᓇ ᐋᖅᑭᒍᓐᓇᖅᑐᖅ ᑖᑦᓱᒧᖓ 

ᓄᓇᓕᒻᒧᑦ ᐊᖏᓪᓕᕙᓪᓕᐊᓂᖓᓄᑦ, ᐊᒻᒪᓗ 

ᐊᑦᑕᕐᓇᕐᓂᖓ ᖃᐅᔨᒪᔭᐅᓂᖓᓄᑦ ᑕᕝᕘᓇ 

ᓅᒋᐊᖃᓪᓚᑦᑖᖅᑑᒐᓗᐊᖅ. ᑭᓯᐊᓂ ᑮᓇᐅᔭᖅ 

ᑐᓗᕈᑎᒌᓐᓇᐅᔭᕋᑦᑎᒍᑦ ᑕᕝᕘᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᑎᖁᑎᒐ ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᒪ ᓄᓇᓯᐅᑎᓄᑦ ᒪᓕᒐᖅ ᑲᓇᑕᓕᒫᒥᒃ 

ᐃᓗᓕᖃᕐᒪᑦ ᐊᐅᓚᑦᑎᔾᔪᑕᐅᔪᒥᒃ ᐊᖁᑎ 

ᐃᓕᓐᓂᐊᖅᑎᑕᐅᓂᖓᓄᑦ ᖃᐅᔨᓴᖅᑕᐅᓂᖏᓪᓗ, 

ᒫᓐᓇ ᓇᖕᒥᓂᖅ ᐱᖁᔭᖁᑎᕗᑦ ᑕᐃᒪᐃᑦᑐᒥᒃ 

ᐃᓗᓕᖃᕆᕚ? ᒥᓂᔅᑕ ᐊᕿᐊᕈᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᑦᑎᐊᕐᓂᕈᒪ ᑖᓐᓇ 

ᒪᓕᒐᖅ ᑕᐃᒪ ᐃᓗᓕᖏᑦ ᑭᓯᐊᓂ 

ᒪᓕᒐᕋᓛᑦᑎᓐᓃᓐᖏᒻᒪᑦ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓰᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓕᕐᒥᔭᕋᓕ ᐱᑕᖃᓚᐅᖅᓯᒪᕚ 

ᐊᖁᓐᓂᕐᒧᑦ ᐃᓕᓐᓂᐊᕐᓂᖅᑕᖃᓚᐅᖅᓯᒪᕙ ᓄᓇᕗᑦ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᖕᓄᑦ ᓈᓴᐅᑎᓕᖕᒧᑦ 

ᖃᓄᐃᑦᑐᓄᑦ ᑐᑭᓯᓇᖅᑎᒋᐊᕈᓐᓇᕈᕕᐅᒃ 

ᓇᓕᐊᖕᓄᑦ ᐅᖃᐅᓯᖅ ᐊᔾᔨᒌᓐᖏᒻᒪᑕ  

ᐳᖅᑐᓕᖅᐸᓪᓕᐊᔪᑦ 7-ᖑᖅᑰᕐᒪᑕ ᐊᔾᔨᒌᓐᖏᑦᑐᑦ.  

 

ᓈᓴᐅᑎᑦ 5-ᒧᑦ ᓈᓴᐅᑎᓕᖕᒧᑦ ᐊᖁᔾᔪᑎᑐᐃᓐᓇᐃᑦ 

ᓲᕐᓗ ᐅᕙᑦᑐᑦ ᐊᖁᑎᐅᔪᑦ 

ᐃᓕᓐᓂᐊᕐᓂᖅᑕᖃᓐᖏᒻᒪᓪᓕ ᐊᓯᖏᑦ 

ᐊᕕᒃᑐᖅᓯᒪᔪᑦ ᐱᑕᖃᖅᑎᓪᓗᒋᑦ ᒪᑯᓄᖓᑦ 5−ᒧᑦ 

ᑭᓯᐊᓂᓕ ᐊᓯᖏᓐᓄᑦ ᓈᓴᐅᑎᓄᑦ ᐄ, ᒫᓐᓇ 

ᐱᓕᒻᒪᒃᓴᓂᖅᑕᖃᑦᑕᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᕐᓗᒍ ᐊᐱᖅᑯᑎᒐ, ᐊᐱᖅᑯᑎᒐ 

ᑖᓐᓇ 5-ᒥᒃ ᑕᐃᓐᓇ ᐊᖁᔾᔪᑎᐅᒐᔪᒃᑐᖅ 

ᐃᖅᑲᓇᐃᔮᖃᕐᓗᓂ ᐊᒥᓱᓂᒃ ᐃᖅᑲᓇᐃᔮᓂᒃ 

ᐱᑕᖃᕆᐊᖃᕐᒪᑦ ᓄᓇᕗᒻᒥ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖓᑦ 

ᐱᓕᕆᖃᑎᖃᓚᐅᖅᓯᒪᕙᑦ ᑎᒥᐅᔪᒥᒃ ᐊᓯᐊᓂᒃ 

ᓈᓴᐅᑎᓕᖕᒥᒃ 5-ᒥᒃ ᐃᓕᓐᓂᐊᕈᓐᓇᐅᑎᒥᒃ 

ᐃᓕᓐᓂᐊᕐᓂᐅᒐᔭᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᑦᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐋᒃᑲ. 

ᓵᔅᓯᓐᓃᑎᓪᓗᖓ ᓇᓗᓇᕈᓐᓃᖅᑰᔨᓚᐅᕐᒪᑦ 

ᐱᔪᓐᓇᕐᓂᖃᖅᑐᒍᑦ ᐃᖅᑲᓇᐃᔭᕈᓐᓇᕐᓂᖅ 

ᓇᖕᒥᓂᖅ ᐋᖅᑭᒃᓱᖅᓯᒪᔭᑦᑎᓐᓂᒃ. 

ᑕᑯᓐᓈᒐᕆᓯᒪᒐᑦᑎᒍᑦ ᑖᓐᓇ ᐋᖅᑭᒐᓱᒡᓗᒍ. ᑕᐃᒪᓕ 

ᓯᕗᓂᒃᓴᑦᑎᓐᓂ ᐃᖅᑲᓇᐃᔭᖅᑎᖃᕈᓐᓇᖅᓯᒍᑦᑕ 

ᐃᒪᐃᑦᑐᖅ ᐱᓕᕆᔾᔪᑎᓂᒃ ᐋᖅᑭᒃᓯᓯᒪᓕᕈᑦᑕ ᑖᓐᓇ 

ᓈᒻᒪᓈᑦᑎᐊᕋᔭᖅᑰᔨᖕᒪᑦ ᐸᕐᓇᐅᑎᒋᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓰᑐᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 154 ᐱᔭᒃᓴᐃᑦ ᐸᕐᓇᐅᑎᓄᑦ ᑭᖑᓪᓕᖅᐹᖅ 

ᐊᕐᕌᒍᒥ ᑖᒃᑯᐊ ᖃᐅᔨᓴᕐᓂᖅᑕᖃᕐᓗᓂ 

ᐃᓕᓐᓂᐊᕐᕕᖃᕆᐊᖃᕐᓂᖏᑦᑕ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐱᓕᕆᖃᑎᖃᕐᓗᑎᒃ ᐊᒻᒪ 

ᓄᓇᕗᒻᒥ Hᐊᒻᓚᐃᑦ ᑲᑐᔾᔨᖃᑎᒌᖏᑦ 

ᐃᒪᐃᓕᖓᓚᐅᕐᒪᑕ.  

ᑖᒃᑯᐊ ᐱᓕᕆᖃᑎᒋᓗᒋᑦ ᐊᕕᒃᑐᖅᓯᒪᔪᑦ 

ᒐᕙᒪᑐᖃᒃᑯᓪᓗ ᐊᑐᓕᖅᑎᑦᑎᒍᒪᓯᒪᖕᒪᑕ ᑖᔅᒧᒥᖓ 

1-ᒥᒃ ᓈᓴᐅᑎᓕᖕᒧᑦ ᑮᓇᐅᔭᓕᐅᕈᑎᓄᑦ 

ᐊᖁᑦᑐᓐᓇᐅᑎᓄᑦ.  

 

ᑕᐃᒪᓕ ᐃᓕᓐᓂᐊᕐᕕᒃ ᐅᖃᒃᑲᓐᓂᓚᐅᓐᖏᓚᖅ, 

ᒥᓂᔅᑕᑲᐃ ᐅᓂᒃᑳᒃᑲᓐᓂᕈᓐᓇᖅᐸ 

ᖃᓄᐃᓕᖓᓕᕐᓂᖓᓂᒃ ᑕᕝᕙᓂ 

ᓯᕗᓪᓕᐅᑎᓯᒪᔭᖏᓐᓂᒃ ᐅᖃᐅᓯᕆᓯᒪᓚᐅᖅᑕᖓᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᔅᓱᒧᖓ 1-

ᒥᒃ ᓈᓴᐅᑎᓕᖕᒧᑦ, ᑖᓐᓇ ᑲᓇᑕᓕᒪᒧᑦ 

ᐋᖅᑭᒃᑕᐅᓯᒪᓲᖑᖕᒪᑦ ᑕᐃᑯᓇ 1-ᒥ 

ᐱᕕᖃᖅᑎᑕᐅᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᒋᐊᕈᑎᖃᓚᐅᕐᒪᑕ ᓯᓚᑦᑐᖅᓴᕐᕕᖕᒥ ᓄᓇᕗᒻᒥ 

ᓄᓇᕗᒻᒥᓗ ᕼᐊᒻᓚᐃᑦ ᑲᑐᔾᔨᖃᑎᒌᖏᑦ ᐃᒪᓐᓇ 

ᐃᓕᓐᓂᐊᕐᕕᑦᑕᖃᕆᐊᖃᕐᓂᖏᓐᓂᒃ 

ᐊᖁᒍᓐᓇᕐᓂᕐᒧᑦ. ᓇᓗᓇᐃᖅᑕᐅᔪᖃᓚᐅᕐᓂᖅᐸ 5-

ᒧᓪᓘᓐᓃᑦ ᓈᓴᐅᑎᓕᖕᓄᑦ 

ᐃᓕᓐᓂᐊᖅᑎᑦᑎᓂᖃᖃᑦᑕᕐᓂᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐱᓕᕆᔪᓐᓇᕐᓂᕗᑦ ᑕᑯᓪᓗᒍ ᒫᓐᓇ ᐱᓕᕆᐊᕆᔭᕗᑦ 

ᐱᓕᕆᖃᑎᕗᑦ ᕼᐊᒻᓚᒃᑯᑦ ᐱᓕᒻᒪᒃᓴᐃᓂᖏᓐᓄᑦ 

ᑎᒥᖏᑦ ᐊᒻᒪᓗ ᓯᓚᑦᑐᖅᓴᕐᕕᒥᓗ ᐃᓚᒐᓛᖓᒍᑦ 

ᒪᑯᓄᖓ ᓈᓴᐅᑎᓕᖕᓄᑦ 3−ᒥᒃ ᒪᑯᓄᖓᓗ 

ᐊᑦᑎᖕᓂᖅᓴᓄᑦ. ᓈᓴᐅᑎᓄᑦ 5-ᒥᓕ ᓈᓴᐅᑎᓕᖕᓂᒃ  

ᐱᑕᖃᖅᑎᑦᑎᓲᖑᔪᖅ ᖃᐅᔨᓴᕐᓂᒥᒃ ᑕᐃᒪ 

ᐃᓄᑑᓈᖅᑎᑦᑐᒋᑦ ᑕᐃᒪᐃᓪᓗᐊᓕᖅᑐᑦ. ᑕᐃᒪ 

ᐱᔪᓐᓇᖅᑎᑦᑎᔪᒍᑦ ᑕᐃᒃᑯᐊ ᐃᓄᐃᑦ ᒪᑯᐊ 

ᐅᖃᓕᒫᒐᕐᓂᒃ ᐅᖃᓕᒪᕆᐊᖃᑦᑕᐃᑦ ᑕᐃᒪᓕ 

ᖃᐅᔨᓴᖅᑕᐅᓕ ᑕᐃᒪᓕ ᖄᖏᖅᐸᒍ ᑖᓐᓇ ᑖᒃᑯᐊ 

7-ᒧᑦ ᑖᓐᓇ ᐊᖁᓕᒻᒪᒃᓴᐃᓂᕐᒧᑦ ᐊᖁᑦᑐᓄᑦ 

ᐊᖁᓕᒻᒪᒃᓴᐅᔪᓐᓇᕐᓗᑎᒃ ᐊᖁᓐᓂᕐᒥᓂᒃ. ᐃᓄᖕᒧᑦ 

ᖁᑦᑎᖕᓂᓕᒃ 5−ᖃᖅᑐᒧᑦ ᑕᕝᕘᓇ ᑕᐃᒪ 

ᑕᐃᒪᐃᓕᐅᖃᑦᑕᖅᐳᒍᑦ ᐱᓕᒻᒪᒃᓴᐃᓂᕐᒥᒃ 5−ᒧᑦ 

ᐃᓱᒪᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓕᕐᒥᔭᕋ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖓ ᐃᓕᓴᖅᓯᓯᒪᕚ 

ᐊᐳᖅᑕᕈᑎᓂᒃ ᓈᓴᐅᑎᓕᖕᒥᒃ 5−ᒥ 

ᐊᖁᑦᑐᓐᓇᐅᑎᑖᕐᓗᓂ? ᐃᓕᓴᖅᓯᓯᒪᕚᑦ ᐱᓕᕆᕝᕕᒃ 

ᓄᓇᓯᐅᑎᓂᒃ ᐊᑐᐃᓐᓇᖃᖅᑐᐃᓐᓇᐅᓐᖏᒻᒪᑕ 

ᐊᖏᕐᕋᖃᖅᑐᑦ ᑕᐃᓐᓇ ᐊᐳᖅᑕᐅᑎᒋᔭᕆᐊᖓᑦ 

ᐃᓕᓴᕆᓯᒪᕕᐅᒃ ᑖᓐᓇ ᓇᓴᐅᑎᓕᖕᒥᒃ 5-ᒥᒃ ᑖᓐᓇ 

ᐊᖁᑦᑐᓐᓇᐅᑎᑖᕋᓱᖕᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐄ, 

ᑕᑭᓈᕐᓗᒍ ᑕᐃᒪᒃ ᐱᓕᕆᖃᑦᑕᐅᑎᓂᕐᒥᒃ 

ᓯᓚᑦᑐᖅᓴᕐᕕᒃ ᐊᒻᒪᓗ ᕼᐋᒻᓚᐃᑦ 

ᑲᑐᔾᔨᖃᑎᒌᖏᓐᓂᒃ.  

 

ᐃᒪᓐᓇᐅᒐᔪᒃᑐᕐᓕ ᕼᐊᒻᓚᐃᑦ ᓄᓇᓯᐅᑎᖃᓲᖑᖕᒪᑕ 

ᓈᒻᒪᒃᑐᓂᒃ ᓇᓕᐊᖕᓄᑐᐃᓐᓇᖅ 

ᐊᖅᑯᑎᒃᑰᖃᑦᑕᖅᑐᓂᒃ ᐱᓕᒻᒪᒃᓴᐅᑎᒃᓴᓂᒃ. ᓄᓇᓖᑦ 

ᐊᑐᓂ ᐊᔾᔨᒌᓐᖏᑦᑐᓂᒃ ᐃᓕᖅᑯᓯᖃᐅᕐᒪᑕ. 

ᑐᑭᓯᒪᐅᔭᒃᑯᓪᓗ ᑕᒪᓂ ᐱᓇᓱᐊᕈᓯᕐᒥ 

ᖃᐅᔨᓴᖅᑎᕗᑦ ᒫᓐᓇ ᑭᒻᒥᕈᕐᒦᑦᑐᑦ ᓈᓴᐅᑎᓕᖕᒥᒃ 

5-ᓄᑦ ᕼᐋᒻᓚᒃᑯᓪᓗ ᓄᓇᓯᐅᑎᒥᓂᒃ 

ᐊᑐᐃᓐᓇᐅᑎᑦᑎᓲᑦ ᖃᐅᔨᓴᕈᑕᐅᔪᓐᓇᕐᓗᑎᒃ.  

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᐅᓐᖏᑦᑐᒃᑯᑦ ᑕᐃᒪ ᒫᓐᓇ ᐱᓕᕆᔾᔪᓯᖓ 

ᖁᔭᓐᓇᒦᕐᓗᒋᑦ ᐱᓕᕆᕕᒃᑲ ᕼᐋᒻᓚᐃᓪᓗ 

ᕿᓂᕋᓱᖃᑦᑕᕐᓂᖏᓐᓄᑦ ᖃᓄᖅ 5-ᓈᓴᐅᑎᓕᖕᒥᒃ 

ᐊᖁᑦᑐᓐᓇᐅᑎᑖᕋᓱᒃᑎᓪᓗᒋᑦ ᑭᓯᐊᓂᓕ ᒫᓐᓇᐅᔪᖅ 

ᑕᑯᓐᓈᕋᓪᓗᐊᑕᕆᒐᑦᑎᒍᑦ ᑖᓐᓇ ᐃᓄᒃ 

ᐃᓕᑦᑕᕆᐊᖃᕐᒪᑦ ᐅᖃᓕᒫᒐᕐᓂᒃ ᐊᒻᒪᓗ 

ᐱᓕᒻᒪᒃᓴᖅᑕᐅᔪᒪᓗᓂ ᑐᒃᓯᕋᕐᓗᓂ 

ᐊᑐᖅᑕᐅᓂᖏᓐᓄᓪᓗ ᓄᓇᓯᐅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᓗᒍ ᑕᒪᑐᒪᐅᑉ ᐃᓕᓐᓂᐊᕐᕕᖃᕆᐊᖃᕐᓂᕗᑦ 

ᓄᓇᕗᒻᒥ ᐃᑲᔫᑎᖃᖅᑐᒻᒪᕆᐅᒐᔭᕐᒪᑦ ᑕᐃᒪ 

ᐊᕕᒃᑐᖅᓯᒪᓂᓕᒪᖏᑦ ᑲᓇᑕᒥ 

ᐃᓕᓐᓂᐊᖅᑎᑦᑎᔪᓐᓇᖅᓯᕙᑦ ᒪᑯᓄᖓ 

ᓇᓪᓕᐅᒃᑯᒪᖃᕐᓂᕐᒧᑦ ᐊᑭᖏᓐᓂᒃ, ᓄᓇᓯᐅᒻᒥ 

ᒥᐊᓂᕆᔪᓐᓇᕐᓂᕐᒧᑦ ᐊᒻᒪᓗ ᒪᓕᒐᖏᑦ ᐊᖅᑯᑎᐅᑉ. 

ᓇᖕᒥᓂᕐᓗ ᑲᒪᒋᔭᕆᐊᖃᖅᑕᖏᓐᓄᑦ. 

ᐊᐱᖅᑯᑎᒋᓕᕐᒥᔭᕋ ᖃᓄᐃᓕᐅᖅᑐᖃᕆᐊᖃᕐᒪᑦ 

ᒐᕙᒪᑦᑕ ᐃᓗᐊᓂ ᐊᖁᓕᒻᒪᒃᓴᓂᕐᒧᑦ 

ᐃᓕᓐᓂᐊᕐᕕᖕᒥ ᒐᕙᒪᐅᒐᓗᐊᖅᐸᑦ ᓇᖕᒥᓂᕐᓘᓐᓃᑦ 

ᐊᐅᓚᑕᐅᒐᓗᐊᖅᐸᑦ ᐱᒋᐊᖅᑕᐅᓗᓂ 

ᐊᑐᐃᓐᓇᐅᑎᑦᑎᓕᕐᓗᑕ ᑕᒪᒃᑯᓂᖓ 

ᐃᑲᔪᕈᓐᓇᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪᓕ 

ᒫᓐᓇ ᐃᒪᐃᓕᐅᕆᐊᖃᓪᓚᑦᑖᖅᑯᕋᑦᑕ ᑕᕝᕙᓂ 

ᒪᓕᒐᓕᐅᕐᕕᖕᒥ ᐊᐱᖅᑯᑕᐅᖃᑦᑕᖅᑐᖅ 

ᐱᓕᕆᕝᕕᒃᐳᑦ ᐱᓗᐊᖅᑐᒥᒃ ᓄᓇᓯᐅᑎᓕᕆᕕᒃ 

ᑕᐃᒪ ᐃᖅᑲᓇᐃᔭᕈᓐᓇᕐᓂᕗᑦ ᑕᒪᒃᑯᐊᓗ 

ᑭᖑᕙᕆᐊᕈᑎᒃ ᑭᖑᕙᕆᐊᖅᓯᒪᔪᑦ ᐊᓐᖑᑎᓗᒋᑦ 

ᐊᒻᒪᓗ ᒪᓕᒐᕋᓛᓕᐅᕆᐊᖃᖅᑐᒍᑦ ᓲᕐᓗ 

ᐸᐅᓐᖓᕆᐊᖅᑎᓪᓗᒋᑦ ᐱᓕᒻᒪᒃᓴᐃᓂᖅ ᓈᒻᒪᒃᑐᒥᒃ 

ᖃᐅᔨᓗᒋᑦ ᓇᐅᒃᑯᑦ ᐱᓕᒻᒪᒃᓴᖅᑕᐅᔪᒪᖕᒪᑕ.  

 

ᑕᐃᒪᓕ ᓯᓚᑦᑐᖅᓴᕐᕕᖕᒥ ᐅᖃᐅᓯᖃᕐᓂᖅ 

ᐊᑲᐅᓂᖅᐸᖑᖅᑰᖅᑐᖅ ᐊᕕᒃᑐᖅᓯᒪᔪᒃᑲᓐᓂᓕᒫᓂᒃ 

ᖃᐅᔨᓴᖅᑕᐅᓂᖏᑦ ᐊᖁᑦᑐᓐᓇᐅᑎᑖᕋᓱᒃᑐᖅ 

ᖃᐅᔨᓴᖅᑕᐅᓂᖏᑦ ᑎᒥᐅᔪᒧᑦ. ᑖᒃᑯᐊ ᖃᐅᔨᓴᖅᑏᑦ 

ᓯᓚᑖᒍᑦ ᑕᐃᒪ ᐱᓕᕆᕝᕕᐅᓪᓗᑕ ᖃᐅᔨᓴᖅᑎᐅᒐᑦᑕ  

ᓚᐃᓴᓐᑖᖅᑎᑦᑎᔨᐅᓪᓗᑕᓗ ᒫᓐᓇᐅᔪᖅ. ᒫᓐᓇ 

ᓄᓇᓕᖕᓂ ᑕᐃᒪᐃᓕᐅᕈᓐᓇᓐᖏᑲᓚᐅᕋᑦᑕ. ᑕᐃᒫᒃ 

ᐅᖃᖅᓯᒪᖕᒪᑦ ᐱᔭᒃᓴᐃᑦ ᐸᕐᓇᐅᑎᖏᓐᓂ. 

ᐆᒃᑐᕋᐅᑎᒥᓂᒃ ᑲᔪᓯᑦᑎᐊᖅᑎᑦᑎᓚᐅᖅᑐᒍᑦ 

ᑕᓗᕐᔪᐊᕐᒥ. 

 

ᑖᓐᓇ ᓄᓇᓕᖕᓄᑦ ᐊᓯᖏᓐᓄᑦ 

ᓯᐃᒻᒪᖅᑎᑦᑕᕆᐊᖃᓕᖅᑕᕗᑦ. ᐊᒻᒪᓗ 

ᐱᓕᒻᒪᒃᓴᐃᓂᒃᑲᓐᓂᕐᒥᒃ ᕐᑳᒃᑲᓐᓂᐊᒍᑦ ᖃᓄᖅ 

ᐊᑑᑎᖃᕋᔭᕐᒪᖔᑦ ᒫᓐᓇᐅᔪᖅ ᖃᐅᔨᒪᓐᖏᑕᕋ. 

ᑕᐃᒫᒃ ᐱᓕᒻᒪᒃᓴᖅᑕᐅᖏᑦᑐᖅ 

ᖃᐅᔨᓴᖅᑕᐅᔪᓐᓇᖏᓪᓗᑎᒡᓗ, ᑖᓐᓇ 

ᐃᓗᐊᓐᖏᓕᐅᕈᑎᐅᖕᒪᑦ ᐅᕙᓐᓄᑦ. ᑕᐃᒪᓐᓇᓗ 

ᐋᖅᑭᒍᒪᓯᒪᔭᕋᖅᑕᐅᖅ, ᑖᒃᑯᐊ 

ᓄᓇᓯᐅᑎᓕᕆᔨᖁᑎᕗᑦ. ᓯᕗᓂᒃᓴᑦᑎᓐᓂ ᑕᒪᓐᓇ 

ᕿᒥᕐᕈᒍᓇᓛᖅᑕᕗᑦ ᐱᓕᒻᒪᒃᓴᐃᓂᐅᑉ ᐊᓯᐊᒍᑦ 

ᐱᑕᖃᕆᐊᓕᖕᓂᒃ ᐊᑑᑎᓕᖕᓂᒃ, ᑕᐃᒫᒃ 

ᒪᓕᒐᓕᐅᖅᑎ ᐅᖃᕋᑖᕐᒪᑦ ᐃᑲᔫᑎᖃᑦᑎᐊᕋᔭᕐᒪᑦ 

ᐃᓄᖕᓄᑦ. ᑖᓐᓇ ᐱᓇᓱᒍᒪᓯᒪᔭᕗᑦ ᑭᓯᐊᓂ 

ᓱᓕᓪᓗᖓ ᐅᖃᕋᒪ. ᒫᓐᓇ 

ᐱᓕᕆᔪᓐᓇᕐᓂᖃᓐᖏᓐᓇᑦᑕ ᒫᓐᓇ 

ᑕᐃᒪᐃᑦᑐᓐᓇᖅᑎᑦᑎᒐᔭᕐᓂᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒍᒪᓗᒍ ᑖᒃᑯᐊ ᐃᖅᑲᓇᐃᔮᖃᕈᓐᓇᖏᓐᓂᖏᑦ 

ᐱᓕᕆᕖᑦ. ᒫᓐᓇᓕ ᑕᐃᒪ ᑭᖑᕙᖅᓯᒪᓂᕆᔭᖓᑦ 

ᐊᒻᒪᓗ ᒪᓕᒐᖃᓛᑦ ᐊᑐᓕᖅᑎᑦᑎᔾᔪᑕᐅᔪᓐᓇᕋᔭᖅᑐᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐊᖁᓕᒻᒪᒃᓴᓂᕐᒥᒃ. ᑖᒃᑯᐊ 

ᒪᕐᕉᖕᒪᑎᒃ ᐊᔾᔨᒌᖏᑦᑑᒃ ᐊᐃᑉᐸᖓ 

ᐊᐅᓚᓂᕐᒨᖓᓪᓗᓂ ᐊᐃᑉᐸᖓ 

ᐊᑐᐊᒐᓕᕆᓂᒃᑰᖓᓪᓗᓂ.  

 

ᑕᐃᒪᓕ ᐊᐱᖅᑯᑎᒋᓕᕐᒥᔭᕋ, ᒫᓐᓇᐅᔪᖅ ᒪᓕᒐᖅ 

ᑕᐃᓐᓇ ᓄᓇᓯᐅᑎᓕᕆᓂᕐᒧᑦ ᒪᓕᒐᖅ, 

ᐊᔪᕐᓇᕋᔭᓐᖏᓚᖃᐃ 

ᐃᓕᓐᓂᐊᖅᑐᓕᕆᔨᒃᑯᑎᒍᓪᓘᓐᓃᑦ 

ᓯᓚᑦᑐᖅᓴᕐᕕᒃᑯᓪᓘᓐᓃᑦ ᐃᒪᓐᓇ 

ᐸᐃᑉᐹᖅᑖᖅᑎᑦᑎᔪᓐᓇᖅᓯᓗᑎᒃ ᐊᖁᓕᒻᒪᒃᓴᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᓕᖅᐸᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕘᓇ ᐄ, 

ᐱᓕᕆᖃᑎᖅᓴᖅᓯᐅᖅᑐᒍᑦ, ᐄ, ᑎᒥᓂᒃ ᕿᓂᖅᑐᒍᑦ 

ᐱᓕᒻᒪᒃᓴᐃᔪᓐᓇᕋᔭᖅᑐᓂᒃ. ᐃᒪᐃᓕᐅᕆᐊᖃᕋᑦᑕ 

ᐊᑐᐃᓐᓇᖃᕐᕕᒋᓗᒋᑦ ᐃᓕᓐᓂᐊᕈᑎᒃᓴᓂᒃ 

ᐅᕝᕙᓘᓐᓃᑦ ᑐᓴᐅᒪᔾᔪᑎᒋᔭᕆᐊᓕᖕᓂᒃ 

ᐱᓕᒻᒪᒃᓴᐃᔪᓐᓇᖁᓪᓗᒋᑦ ᐊᒻᒪᓗ ᒪᓕᒐᕋᓛᓂᒃ.  

 

ᒫᓐᓇ ᓈᒻᒪᓈᖅᑰᕐᒪᑦ ᐊᒻᒪᓗ ᒥᓂᔅᑕ ᑲᒪᒋᔭᖃᖅᑐᖅ 

ᓯᓚᑦᑐᖅᓴᕐᕕᖕᒥ ᓵᑦᑎᓐᓃᓛᕐᒪᑦ 

ᑮᓇᐅᔭᖅᑐᕈᑎᒃᓴᖏᑦ ᕿᒥᕐᕈᓪᓗᒋᑦ. ᓇᖕᒥᓂᖅᑕᐅᖅ 

ᕿᒥᕐᕈᓂᖃᕐᒥᖕᒪᑕ ᓇᓕᐊᖕᓂᒃ 

ᐃᓕᓐᓂᐊᖅᑎᑦᑎᔭᕆᐊᖃᕐᒪᖔᕐᒥᒃ ᓯᓚᑦᑐᖅᓴᕐᕕᖕᒥ. 

ᑕᐃᒪ ᓯᕗᓪᓕᐅᑎᓯᒪᔭᖏᓐᓂᒃ ᑕᐃᒪ 

ᓯᕗᓪᓕᐅᑎᓯᒪᔭᕗᑦ ᐊᒥᓱᒻᒪᕆᐅᑎᓪᓗᒋᑦ 

ᑮᓇᐅᔭᕗᓪᓗ ᐃᓱᓕᑦᑕᖅᖢᑎᒃ. ᐅᕗᖓ ᐃᒪᐃᑦᑑᖕᒪᑦ 

ᐃᓛᒃ ᐸᕐᓇᒃᓯᒪᒐᓗᐊᖅᐱᑖ? 

ᐱᑐᐃᓐᓇᕆᐊᖃᓕᕋᓗᐊᖅᐱᑖ? ᑕᐃᒪᓕ ᐅᕙᓐᓂᒃ 

ᐱᖁᔭᓕᐅᖅᑎᐅᓪᓗᖓ ᑕᑯᓐᓈᖔᑲᓚᐅᕐᓂᐊᕋᒪ 

ᐊᒻᒪ ᑭᖑᕙᖓᔪᑦ ᐊᓐᖑᑎᑎᒋᐊᕐᓗᒋᑦ ᐊᓯᐊᓂᒃ 

ᓄᑖᒧᑦ ᐊᑐᕆᐊᓚᐅᖏᓐᓂᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ. ᐅᓇᖃᐃ ᐃᒻᒪᖄ 

ᑭᖑᓪᓕᖅᐹᕋ. ᖃᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕝᕕᐊ 

ᓯᓚᑦᑐᖅᓴᕐᕕᒃᑎᒍᑦ ᐅᕝᕙᓘᓐᓃ ᓇᖕᒥᓂᖅ 

ᓇᖕᒥᓂᖃᖅᑎᐅᔪᑎᒍᑦ ᐃᓕᓐᓂᐊᕐᕕᒃᑯᓪᓘᓐᓃᑦ 

ᑕᐃᒪᐃᑦᑐᓂᒃ ᐊᖁᕆᐅᖅᓴᐅᑎᓂᒃ 

ᐊᑐᐃᓐᓇᕈᐃᔪᓐᓇᖅᐸᑦ, ᑕᓪᓕᒪᖅᑲᐃ ᖁᓕᓪᓘᓐᓃᑦ 

ᐊᕐᕌᒍᑦ ᓯᕗᓂᒃᓴᑦᑎᓐᓂ? ᖃᖓ ᐃᓄᐃᑦ ᑕᖅᑲᒃᑯᐊ 

ᐃᓕᓐᓂᐊᖅᑎᑕᐅᔪᓐᓇᖅᐸᑦ ᐊᖁᒋᐅᖅᓴᕐᓂᕐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᖅᑕᐅᕝᕕᒃᓴᓕᐅᖅᓯᒪᓐᖏᑦᑐᖓ. ᒫᓐᓇ 

ᒪᑐᐃᖓᑦᑎᐊᖅᑐᒍᑦ ᑭᓇᑐᐃᓐᓇᑦᑎᐊᖅ 

ᐊᖁᕆᐅᖅᓴᖅᑎᑦᑎᔪᓐᓇᕈᒪᔪᖅ 

ᐃᓕᓐᓂᐊᖅᑎᑦᑎᔪᒪᔪᖅ, ᐃᒃᑯᑎᒎᓇᖅ 

ᓯᓚᑦᑐᖅᓴᕐᕕᒃᑯᑦ ᐅᕝᕙᓘᓐᓃᑦ ᓄᓇᕗᒻᒥ ᕼᐋᒻᓚᒃᑯᑦ 

ᑲᑐᔾᔨᖃᑎᒌᖏᒃᑎᒍᑦ, ᑐᓐᖓᓱᒃᑎᑐᐃᓐᓇᖅᐸᕗᑦ.  

 

ᑕᐃᒃᑯᐊ ᐊᖁᒋᐅᖅᓴᖅᑎᑦᑎᔪᒪᔪᑦ, ᐅᕙᒍᓪᓕ ᒫᓐᓇ 

ᐊᐅᓚᑦᑎᒐᑦᑕ ᐊᖁᔾᔪᑎᑖᕐᕕᖕᒥᒃ, 

ᐊᖏᖅᑕᐅᓇᓱᒃᑐᖓ. ᑕᐃᒃᑯᐊ ᑎᑎᕋᕐᕕᖓ 

ᐊᑐᐃᓐᓇᐅᓂᖅᓴᐅᓕᖁᓪᓗᒍ ᑕᖅᑲᒃᑯᓄᖓ. ᒫᓐᓇ 

ᑭᖑᕙᖅᓯᒪᔪᓪᓚᕆᐅᑎᓪᓗᒋᑦ, ᐱᐅᓂᖅᓴᓂᒃ 

ᐱᔨᑦᑎᕈᑎᖏᑦ ᓄᓇᕗᒻᒧᑦ 

ᐊᑐᐃᓐᓇᖃᕆᐊᖃᖅᑐᒍᑦ. ᑭᓇᐅᒐᓗᐊᖅᐸᑦ 

ᑎᒥᐅᒐᓗᐊᖅᐸᑦ ᑕᐃᒪᐃᑦᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕈᒪᒍᑎᒃ ᐊᑏ, 

ᑐᓐᖓᓱᒃᑎᑕᕗᑦ. ᑭᓯᐊᓂ ᑖᓐᓇ ᓯᕗᓪᓕᐅᑎᓯᒪᔭᕋ 

ᓚᐃᓴᑖᖅᑎᑦᑎᖃᑦᑕᕐᓂᖅ ᒪᓕᒐᓪᓗ ᐱᔭᕇᕐᓗᒋᑦ. 

ᑕᐃᒪᓐᓇ ᐊᖏᖅᑕᐅᓇᓱᒃᐳᖓ ᐅᑯᓂᖓ 

ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖏᕐᕋᔾᔪᑎᓕᕆᓂᖅ, ᐊᐅᓚᔾᔪᑏᑦ ᒪᑭᒪᐅᑏᑦ 

ᓂᕈᐊᕈᑕᐅᓂᐊᖅᑐᑦ ᑲᑎᓪᓗᒋᑦ, $50,782,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ K-3−ᒧᑦ 

ᐅᑎᕐᓗᑕ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᑦ ᓂᕈᐊᕈᑕᐅᓂᐊᖅᑐᑦ $92,046,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ, 

ᐱᔭᕇᕋᑦᑎᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ  

ᐱᕙᓪᓕᐊᔪᓕᕆᔨᒃᑯᓪᓗ ᐱᓕᕆᕕᐊ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕈᒪᑦᑎᐊᑕᒃᑲ ᑖᒃᑯᐊ 

ᐃᖅᑲᓇᐃᔭᖅᑎᐊᓐᓄᒃᑲ ᑕᒫᓂ ᐊᒻᒪᓗ 

ᐃᖅᑲᓇᐃᔭᖅᑎᓕᒫᕗᑦ ᑕᒪᑯᓄᖓ 

ᐱᓕᕆᕐᔪᐊᖃᑦᑕᕐᒪᑕ. ᐊᒻᒪᓗ ᑖᓐᓇ ᑮᓇᐅᔭᖅ 

ᐊᖏᖅᑕᓯ ᐱᒋᐊᓪᓚᒍᑎᒋᔭᐅᒃᑲᓐᓂᕐᓂᐊᕐᒪᑦ. 

ᐊᐱᖅᑯᑎᔅᓴᑦᑎᐊᕚᓘᖅᑲᐅᔪᖅ ᒪᓕᒐᓕᐅᖅᑎᑦᑎᓐᓄᑦ 

ᐊᒻᒪᓗ ᖃᓄᐃᓕᐅᖁᔭᔅᓯᓐᓂᒃ ᑐᓵᑦᑎᐊᖅᑲᐅᒐᑦᑕ.  

 

ᐊᒻᒪᓗ ᖁᔭᓐᓇᒦᑦᑎᐊᖅᑐᖓ ᒪᓕᒐᓕᐅᖅᑎᖃᑎᒃᑲ 

ᑖᒃᑯᓄᖓ ᐊᐱᖅᑯᑎᔅᓴᖃᑦᑎᐊᖅᑲᐅᕐᒪᑕ. ᐊᒻᒪᓗ 

ᐃᓱᒪᓕᐅᕈᑎᑦᑎᐊᕚᓗᓐᓂᒃ ᓴᖅᑮᖃᑦᑕᕐᒪᑕ. ᐊᑏ, 

ᑲᔪᓯᖃᑦᑕᖅᑕ. ᑖᒃᑯᓇᓃᓛᒃ ᐱᓕᕆᕕᑦᑎᓐᓂ ᐊᒻᒪᓗ 

ᒐᕙᒪᒃᑯᓐᓂᒃ ᐱᓕᕆᖃᑎᒌᑦᑎᐊᕋᓱᓐᓂᕐᒧᑦ 

ᑐᕌᖓᐃᓐᓇᐅᔭᕋᑦᑕ. ᑖᓐᓇ ᑲᔪᓯᑎᑕᐅᓂᖓ 

ᖁᕕᐊᒋᑦᑎᐊᖅᐸᕋ ᐊᒻᒪᓗ ᐱᓕᕆᑦᑎᐊᕋᓱᓐᓂᐊᖅᐳᖓ, 

ᑖᒃᑯᐊ ᐃᖅᑲᓇᐃᔭᖅᑎᕗᓪᓗ ᐅᕙᒍᓪᓗ ᑲᑎᒪᔨᐅᔪᒍᑦ 

ᑖᒃᑯᓂᖓ. ᑭᖑᓪᓕᖅᐹᒥᖃᐃ ᒪᓕᒐᓕᐅᖅᑎᐅᖃᑎᒃᑲ 

ᐊᒃᓱᒃᑲᓐᓂᒻᒪᕆᐊᓗᒃ ᖁᔭᓐᓇᒦᖅᐸᓯ 

ᐊᐱᖅᑯᑎᔅᓴᑦᑎᐊᕚᓗᓯ ᐊᒻᒪᓗ 

ᖃᓄᐃᓕᐅᒃᑲᓐᓂᖁᔨᓂᓯ ᑐᓴᖅᓴᐅᖃᑦᑕᕋᔅᓯ, ᐊᒻᒪᓗ 

ᐊᑏ ᐅᖃᓪᓚᖃᑎᒌᑦᑎᐊᖃᑦᑕᖅᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᒋᓪᓗᑎᑦ 

ᑭᐅᑦᑎᐊᖃᑦᑕᖅᑲᐅᒐᕕᑦ. ᐃᖅᓱᖅᑏ ᐅᑯᐊ 

ᐊᓂᑎᑲᐃᓐᓇᒃᑭᑦ. 5−ᒥᓂᔅᒥᑦ 

ᓄᖅᑲᖓᓚᐅᑲᖕᓂᐊᖅᐳᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:18ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:25ᒥ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᐃᖅᑲᓇᐃᔭᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᒃᑯᑦ. ᑲᑎᒪᓂᖅ 

ᐱᒋᐊᖁᓕᕐᒥᒐᒃᑯ. ᒥᓂᔅᑕ ᑯᓱᒐᖅ ᐊᐱᕆᔪᒪᓕᕆᕙᕋ 

ᑕᐅᓇᓃᖃᑎᖃᕈᒪᖕᒪᖔᑦ ᐃᖅᑲᓇᐃᔭᖅᑎᒥᓂᒃ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐃᖅᑲᓇᐃᔭᖅᑎᖏᑦ ᑕᐅᓇᓃᖃᑎᖃᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᐅᑯᐊ 

ᐃᓯᖅᑎᑲᐃᓐᓇᒃᑭᑦ.  

 

ᓂᐱᓕᐅᖅᑕᐅᓯᒪᒐᔅᓯ ᑭᒃᑰᖕᒪᖔᑦ 

ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᓐᓂᒃ 

ᐱᒋᐊᕐᓗᑎᑦ ᒥᓂᔅᑕ ᑯᓱᒐᖅ.   

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᒃᓯᓐᓃᑦᑐᖅ ᑐᖓᓕᕋ, ᓰᓚ 

ᑯᓗᓛᖅ, ᓴᐅᒥᖦᖠᓐᓃᑦᑐᖅ ᑐᖓᓕᒃᑲᓐᓂᕋ ᔭᓐ 

ᒪᒃᒪᐃᑯ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲᓗ 

ᓵᔅᓯᓐᓃᑉᐳᖓ 2020-2021 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᒻᒪᓗ 2020-2023 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐅᖃᐅᓯᕆᔪᒪᓪᓗᒋᑦ.  

 

ᐊᕐᕌᒍᒥ ᐊᑕᐅᓯᓪᓗᐊᑕᕐᒥᒃ 

ᐱᓐᖑᖅᑎᑕᐅᓯᒪᓕᖅᑐᒍᑦ ᐊᒻᒪᓗ ᐸᕐᓇᐅᑎᕗᑦ 

ᑕᒪᒃᑯᐊ ᐋᖅᑭᓱᖅᐸᓪᓕᐊᖏᓐᓇᖅᐳᑦ ᐊᒻᒪᓗ 

ᐊᑐᐊᒐᑦ ᐱᐅᓯᐅᔭᕆᐊᓖᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑎᓪᓗ. 

ᑐᑦᑕᕐᕕᒋᔭᐅᓪᓗᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕝᕕᖏᑦ, ᐱᓕᕆᕕᖓ ᓯᕗᒃᑲᖅᑕᖅᑎᒋᔭᐅᕗᑦ 

ᐊᐅᓚᑦᓯᕗᓪᓗ. ᐃᓄᐃᑦ ᐃᖅᑲᓇᐃᔭᖅᑎᑕᐅᖏᓐᓄᑦ 

ᐸᕐᓇᐅᑎᓂᒃ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐊᒻᒪ ᖃᐅᔨᓴᐃᓂᖅ.  

 

ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕝᕕᖕᓂᒃ ᑯᐊᐳᕇᓴᓐᓂᓪᓗ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᒐᕙᒪᑦ ᐃᓗᐊᓂᑦ. 

ᐊᑐᐊᒐᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐃᓄᐃᑦ  

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᖓᔪᑦ ᒐᕙᒪᒃᑯᓪᓗ 

ᐱᕙᓪᓕᐊᔾᔪᓯᖏᑦ ᐱᓕᕆᐊᓐᖑᖅᑎᓯᒪᔭᖏᓪᓗ 

ᐊᐅᓚᑦᑎᐊᖁᓪᓗᒋᑦ.  

 

2020-2021−ᒥ $28.1 ᒥᓕᐊᓐᖑᓂᐊᖅᑐᑦ 

ᐊᑐᕈᒫᕐᓂᐊᖅᑐᖁᑎᕗᑦ ᐱᖓᓱᓪᓗᐊᑕᕐᓄᑦ.  

 

 ᑮᓇᐅᔾᔭᒃᓵᑦ ᐃᑲᔫᓯᐊᓪᓗ $19 ᒥᓕᐊᓐ;  

 

 ᑮᓇᐅᔭᑦ, ᐱᔨᑦᑎᕐᓂᕐᒧᑦ ᑳᓐᑐᕌᒃᑦ $4,611,000 

ᒥᓕᐊᓐ;  

 

 ᑮᓇᐅᔭᑦ ᐊᒻᒪᓗ ᓂᐅᕕᖅᑕᑦ ᐱᔨᑦᑎᕈᑏᑦ $2.2 

ᒥᓕᐊᓐ.  

 

ᐃᖅᑲᓇᐃᔭᖅᑎᑦᑎᓐᓄᑦ ᐊᐅᓚᑦᑎᑦᑎᐊᕋᓱᑦᑐᒍᑦ, 

ᐱᔪᓐᓇᕐᓂᕐᒥᓂᒃ ᐊᑐᖃᑦᑕᕐᒪᑕ ᐱᐅᔫᑎᓂᓪᓗ 

ᒐᕙᒪᒃᑯᑦ ᐱᓕᕆᐊᓐᖑᖅᑎᓯᒪᔭᖏᓐᓂᒃ 

ᐱᔨᑦᑎᕈᑎᓂᓪᓗ ᐊᑐᐃᓐᓇᕈᕙᒃᖢᑎᒃ ᓄᓇᕗᒻᒧᑦ. 

ᑕᕝᕗᖓ ᑎᑭᖦᖢᒍ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓄᑖᓂᒃ ᓴᖅᑭᑦᑎᔪᑦ ᐃᖅᑲᓇᐃᔭᖅᑏᑦ 

ᐋᓐᓂᐊᖅᑕᐃᓕᖏᓐᓂᖅ ᑐᓐᖓᕕᒋᓪᓗᒋᑦ ᐃᓄᐃᑦ 

ᐅᑉᐱᕆᔭᖏᑦ.  

 

ᒐᕙᒪᐅᓪᓗᑕ ᐋᖅᑭᑦᓱᖏᓐᓇᖅᐳᒍᑦ ᐊᖏᕈᑎᕗᓪᓗ 

ᐊᕕᑦᑐᖅᓯᒪᓂᖓ 23−ᒥ ᑕᐃᒃᑯᐊ 

ᓴᖅᑭᑎᓐᓇᓱᒃᖢᑎᒍᑦ ᒐᕙᒪᐃᑦ ᐃᓗᐊᓂ. 

ᐊᐅᓚᔾᔪᑏᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖄᒃᑲᓐᓂᐊᒍᑦ $50 

ᒥᓕᐊᓐ ᑮᓇᐅᔭᓂᒃ ᓴᖅᑭᑦᑎᖃᑦᑕᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᖅᖢᒋᑦ 

ᐋᖅᑭᒋᐊᖅᓯᒪᔪᑦ.  

 

ᓄᑖᓐᖑᕆᐊᖅᓯᒪᔪᓪᓗ ᐊᒫᖅᑖᕐᓂᖅ ᐊᑐᐊᒐᖓᑦ, 

ᑐᓚᑦᑕᕐᕕᒋᔭᐅᔪᓂᒃ ᐲᔭᐃᑲᓐᓂᕋᓱᐊᖅᑐᑦ 

15−ᓂᓪᓗ ᐃᓕᓐᓂᐊᖅᑐᖃᖅᖢᓂ ᐃᓄᖕᓂᒃ 

ᐊᔾᔨᒌᓐᖏᑦᑐᓂ ᓯᓚᑦᑐᖅᓴᕐᕕᖕᒥ 

ᓯᓚᑦᑐᖅᓴᕐᕕᔾᔪᐊᓂᓗ ᑲᓇᑕᒥ.  

ᐱᓕᖕᒪᒃᓴᐅᑏᑦ ᐱᕚᓪᓕᐅᑎᒃᓴᓪᓗ 

ᑮᓇᐅᔭᖃᖅᑎᑕᐅᓲᖑᕗᑦ ᑐᑭᒧᐊᒃᑎᑕᐅᓯᒪᓪᓗᑎᒡᓗ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᑕᒪᒃᑯᓄᖓ ᐊᖓᔪᖅᑲᐅᑏᑦ 

ᐃᓂᖏᓐᓄᑦ ᐃᓕᐅᖅᑲᖅᐸᓪᓕᐊᔭᕗᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖏᓐᓂᒃ 

ᐃᖅᑲᓇᐃᔭᖃᑎᖃᖃᑦᑕᕐᒥᔪᑦ ᐊᑭᑦᑐᕋᐅᑎᓂᒃᑯᑦ 

ᑕᒪᒃᑯᐊ ᐃᓐᓄᑦᑕᐅᔭᓪᓕᐊᓂᐊᕐᒪᑕ ᐃᓚᖏᓪᓗ 

ᑎᒃᑯᐊᖅᑕᐅᓗᑎᑦ. ᑕᒪᒃᑯᐊ ᐊᑯᓂᐊᓗᒃ 

ᐃᖅᑲᓇᐃᔭᓕᖅᑐᑦ ᐃᖅᑲᓇᐃᔭᑲᐃᓐᓇᖅᑐᑦ 

ᐅᓄᕈᓐᓃᒃᑲᓐᓂᕈᓐᓇᖁᓪᓗᒋᑦ. 57 ᐃᓄᐃᑦ 

ᑎᒃᑯᐊᖅᑕᐅᓯᒪᓪᓗᑎᒃ ᐃᖅᑲᓇᐃᔮᖃᓕᖅᑐᑦ.  

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᐅᓚᑦᓯᓂᐊᖅᑐᓂᒃ 

ᐃᒡᓗᒃᓴᖏᖕᓂᒃ ᕿᓂᖅᑎᓪᓗᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᓯᔪᑦ 

ᐋᖅᑭᒋᐊᖅᑕᐅᓯᒪᔪᓂᒃ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓄᑦ ᐊᑐᐊᒐᖅ ᐊᒻᒪ ᐃᒃᓯᕙᐅᑖᖅ, 

ᑲᑎᒪᔨᕋᓛᓄᑦ ᓄᑖᖑᔪᐃᓐᓇᐅᓪᓗᑎᒃ. 

ᑕᒪᒃᑯᐊᕈᓘᔭᐃᑦ ᐊᐅᓚᑕᐅᔭᕆᐊᓖᑦ ᐱᓇᓱᒃᑕᕗᑦ, 

ᓄᓇᕗᑦ ᒐᕙᒪᒃᑯᓐᓄᑦ ᑐᕌᒐᖏᑦ 

ᓴᖅᑭᑦᑐᓐᓇᖁᓪᓗᒋᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᓱᖅᑕᐅᖃᑦᑕᖅᐳᑦ  

ᐃᒡᓗᓕᕆᔨᕐᔪᐊᒃᑯᓐᓂᒃ ᓄᒃᑎᖅᐸᓪᓕᐊᑎᓪᓗᒋᑦ 

ᐊᒻᒪᓗ ᐃᖅᑲᓇᐃᔭᖃᑎᒌᓐᓇᕈᒪᓂᐊᖅᖢᑎᒍᑦ 

ᐃᒡᓗᓕᕆᔨᕐᔪᐊᒃᑯᑦ ᐱᐅᓯᕙᓪᓕᐊᑎᑕᐅᓇᓱᒃᑎᓪᓗᒋᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ.  

 

ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᒃᓱᕉᑎᖃᓚᐅᖅᐳᑦ 2019-2020−ᒥ ᒐᕙᒪᒃᑯᑦ 

ᓯᕗᓪᓕᐅᑎᓯᒪᔭᖏᓐᓂᒃ ᐊᒻᒪᓗ ᐅᑯᐊᖑᕗᑦ 2020-

2021:  

 

 ᓯᕗᒃᑲᖅᑕᖅᑎᑕᐅᓗᑎᒃ 

ᓇᐅᑦᑎᖅᓱᖅᑎᐅᓗᑎᓪᓗ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᕈᑎᖏᑦ; 

 ᒐᕙᒪᓕᒫᓄᑦ ᑐᕌᖓᔪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᑦ 

2023-ᒧᑦ ᑎᑭᓪᓗᒍ ᓇᓗᓇᐃᕐᓗᒋᓪᓗ ᑕᒪᒃᑯᐊ 

ᐊᐳᖅᑕᐅᑎᒋᔭᐅᖃᑦᑕᖅᑐᑦ;  

 ᐃᓕᖅᑯᓯᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᕿᒥᕐᕈᓗᑕ 

ᐋᖅᑭᒋᐊᕐᓗᑎᒍᓪᓗ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑎᓕᐅᕈᑏᑦ ᐊᑐᐊᒐᓪᓗ, ᒪᓕᒃᓯᒪᓕᕐᓂᐊᕐᒪᑕ 

ᐃᓄᐃᑦ ᐅᒃᐱᕆᔭᖏᓐᓂᒃ;  

 ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓂ 

ᐃᒡᓗᓕᕆᔨᕐᔪᐊᒃᑯᓐᓂᓪᓗ 

ᐃᖅᑲᓇᐃᔭᖃᑎᖃᕐᓗᑎᒃ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᐱᓪᓗᒋᑦ ᐊᒻᒪᓗ ᐃᒡᓗᓕᕆᓂᕐᒧᑦ 

ᑐᕌᖓᔪᑦ;  

 ᐊᕝᕕᐊᕈᑎᖃᕐᓂᕐᒧᑦ ᐊᐅᓚᑦᓯᓂᕐᒥᒃ ᐊᒻᒪᓗ 

ᐊᖏᖃᑎᒌᓐᖏᑦᑐᓄᑦ ᐋᖅᑭᒋᐊᕈᑏᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐅᒃᐱᕆᔭᖏᓐᓂᒃ;  

 ᐱᓕᕆᕖᑦ ᐃᖅᑲᓇᐃᔭᖃᑎᒋᓗᒋᑦ ᐊᑕᐅᓯᕐᒧᑦ 

ᐊᕐᕌᒍᒧᑦ ᐸᕐᓇᐅᑏᑦ ᐋᖅᑭᑦᑕᐅᔪᓐᓇᖁᓪᓗᒋᑦ;   

 ᑕᒪᓐᓇ ᐊᔾᔨᒌᓐᖏᑉᐸᓪᓕᐊᓂᖓ  

ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᓪᓗ 

ᐃᖅᑲᓇᐃᔭᖅᑏᑦ ᐊᒻᒪ ᐃᓕᓐᓂᐊᕈᑎᒃᓴᓂᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ 

ᐃᓄᐃᑦ ᐱᓗᐊᕐᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᖏᑦ;  

 ᐊᒻᒪᓗ ᓯᕗᒃᑲᖅᑕᖅᑎᒃᓴᓐᖑᖅᑎᓪᓗᒋᑦ 

ᑕᕝᕙᐅᕗᑦ ᐊᑕᐅᓯᕐᒧᑦ ᑐᕌᕈᑎᒋᔭᕗᑦ 

ᑐᓴᐅᒪᑎᑕᐅᓂᐊᖅᐳᓯ 

ᖃᓄᐃᓕᐅᖅᐸᓪᓕᐊᓂᖏᓐᓂᒃ.  

ᐃᒃᓯᕙᐅᑖᖅ, ᑕᕝᕙᐅᕗᑦ ᐊᒻᒪ ᐊᐱᖅᑯᑎᒃᓴᖃᕈᔅᓯ 

ᑭᐅᔪᓐᓇᑦᑎᐊᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐅᖃᐅᓯᒃᓴᖃᕆᕚ? ᒥᔅᑕ ᒪᐃᓐ, 

ᖁᔭᓐᓇᒦᒃ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᑉᐳᖓ ᒪᑐᐃᖅᓯᒍᑎᔅᓴᓂᒃ 

ᓂᓪᓕᐊᒍᑎᖃᕆᐊᔅᓴᖅ ᑲᑎᒪᔨᕋᓛᑦ 

ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᖏᓐᓄᓪᓗ. 

ᕿᒥᕐᕈᓂᖃᓚᐅᖅᑎᓪᓗᒋᑦ, ᕿᒥᕐᕈᓂᖃᖅᑎᓪᓗᒋᑦ 

ᑐᔅᓯᕌᖑᔪᓂᒃ 2020-2021 ᑮᓇᐅᔭᖅᑐᕈᑎᔅᓴᓂᒃ 

ᐊᒻᒪ 2020-2023 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᔅᓯᕌᖏᑦ 2020-

2021 ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

$28,168,000. 5.5 ᐳᓴᒥᒃ ᖁᕝᕙᕆᐊᕐᓂᐅᔪᖅ 

2019−2020 ᑮᓇᐅᔭᖅᑐᕈᑎᒋᔪᔭᖏᓐᓂᒃ. ᑖᒃᑯᐊᓗ 

ᐃᖅᑲᓇᐃᔮᖁᑎᖏᑦ ᐃᓚᒋᐊᕐᓂᐅᓴᔪᑦ 128-

ᖑᓚᐅᖅᑐᑎᒃ 133−ᖑᓂᐊᓕᖅᑐᐃᑦ. ᑖᓐᓇ 

ᐊᒥᓱᕈᕆᐊᕆᓂᖅ ᑕᕝᕙᓐᖔᖅᑐᖅ ᓴᖅᑮᓯᒪᒻᒪᑕ 

ᓄᑖᒥᒃ ᐃᖅᑲᓇᐃᔭᖅᑏᑦ 

ᖃᓄᐃᓐᖏᑦᓯᐊᕋᓱᓐᓂᖏᓐᓄᑦ  

ᐱᓕᕆᕕᐅᓂᐊᖅᑐᒥᒃ.  

 

ᒪᓕᒐᓕᐅᖅᑏᑦ ᐃᓱᒫᓘᑎᖃᖃᑦᑕᓚᐅᖅᑐᐃᑦ ᒥᓂᔅᑕ 

ᑲᑎᒪᔨᕋᓛᑦ ᓵᖓᓃᑦᑎᓪᓗᒍ. 

 

ᒪᓕᒐᓕᐅᕐᕕᒻᒥ ᐃᔅᓯᕙᑎᓪᓗᒋᑦ ᐊᒃᑑᕝᕙ 23, 

2018, ᓯᕗᓕᖅᑎ ᓇᓗᓇᐃᖅᓯᓚᐅᖅᓯᒪᒻᒪᑦ 

ᒐᕙᒪᒃᑯᒡᒎᖅ ᑕᐸᓱᑦᑕᐅᓐᖏᓪᓗᓂ ᐱᑦᑎᐊᖅᑕᐅᓗᓂ 

ᐃᖅᑲᓇᐃᔭᕐᕕᒻᒧᑦ ᐊᑐᐊᒐᖅ ᕿᒥᕐᕈᔭᐅᓂᐊᕐᖓᒡᒎᖅ 

ᑲᑎᒪᔨᐅᔪᓄᑦ ᐃᓗᓕᖃᖅᑐᓄᑦ ᐊᕐᓇᓄᑦ ᒥᓂᔅᑕᐃᑦ 

ᑐᖏᓕᖏᓐᓄᑦ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒥᒃ 

ᖃᐅᔨᒪᔨᑕᕐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ 

ᑐᑭᒧᐊᑦᑎᑦᑎᔨᐅᔪᓄᑦ. ᑕᐃᒫᒃ 

ᖃᐅᔨᒪᑦᑎᐊᕋᓱᓪᓗᑎᒃ ᐊᕐᓇᐃᑦ 

ᑲᒪᒋᔭᐅᑲᒻᒪᔅᓯᒪᔪᐃᑦ ᐃᖅᑲᓇᐃᔭᕐᕕᒻᒥ 

ᐃᓱᒪᒋᔭᐅᑦᑎᐊᖁᓪᓗᒋᑦ ᑕᕝᕙᓂ ᐋᖅᑭᑦᑎᒋᓕᖅᑲᑕ.  

ᑲᑎᒪᔨᕋᓛᑦᑕᐅᖅ ᑲᔪᖏᒻᒥᔪᑦ ᑕᑯᓛᕐᓂᕐᒥᓂᑦᑕᐅᖅ 

ᐱᕙᓪᓕᐊᔭᐅᑎᓪᓗᒍ ᑕᒪᓐᓇ ᐊᒻᒪ 

ᓄᑖᕈᖅᑎᑕᐅᓯᒪᔪᖅ ᐊᑐᐊᒐᖅ ᒪᓕᒐᓕᐅᕐᕕᒻᒥ 

ᓂᕆᐅᒋᔭᐅᓛᕐᒥᔪᖅ ᐊᒻᒪ ᖄᖏᐅᑎᓚᐅᖅᑎᓐᓇᒋᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᕈᑎᖓᓂᒃ 

ᒪᓕᒐᓕᐅᕐᕕᒻᒨᖁᔨᓛᕐᒥᔪᐃᑦ ᐊᒻᒪ ᐊᑯᓂᐅᓗᑦᑕᐅᖅ. 

 

ᒪᓕᒐᓕᐅᖅᑎᓄᑦ ᐃᓱᒫᓘᒋᔭᐅᓯᒪᔪᖅ ᐊᑯᓂ 

ᑕᒪᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑎᑕᐅᓂᖏᓐᓂᒃ.  

ᓯᑏᕝᕙ 9, 2019−ᒥ ᑖᒃᑯᐊᒎᖅ ᓯᕗᓕᖅᑏᑦ 

ᑲᑎᒪᔨᕋᓛᖏᑦ ᐅᖃᓚᐅᖅᓯᒪᒻᒪᑕ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᒐᓱᓐᓂᖏᑦ 

ᖁᕝᕙᕆᐊᖅᑕᐅᓂᐊᕐᓗᑎᑦ ᑕᒪᐅᓇ 

ᑎᒃᑯᐊᖅᑎᑦᑕᐅᑎᒋᓂᒃᑯᑦ ᐃᖅᑲᓇᐃᔮᒧᑦ, 

ᐃᖅᑲᓇᐃᔭᑲᐃᓐᓇᑯᑖᔅᓯᒪᔪᓄᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᒡᒎᖅ ᐱᓕᕆᐊᔅᓴᖃᕐᒥᒻᒪᑕ 

ᐋᖅᑭᑦᑎᕆᐊᖃᖅᑐᑎᒃ ᒐᕙᒪᒃᑯᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᒐᖏᓐᓂᒃ., 

ᐱᒻᒪᕆᐊᓘᔪᖅ ᑖᓐᓇ ᖃᐅᔨᒪᔭᐅᑉᐸᓂᓛᒃ ᖃᓄᖅ 

ᐱᕙᓪᓕᐊᓯᒪᒻᒪᑕᖔᑕ  

ᐊᒥᓱᕈᕆᐊᖅᓯᕙᓪᓕᐊᑎᓪᓗᒋᑦ ᐃᓄᓐᓂᒃ 

ᐃᖅᑲᓇᐃᔭᖅᑐᓂᒃ ᒐᕙᒪᒃᑯᓐᓂ. 

ᑐᑭᓯᒃᑲᓐᓂᕈᑎᔅᓴᐃᑦ ᖃᐃᑕᐅᓯᒪᔪᐃᑦ ᒐᕙᒪᒃᑯᑦ 

ᑎᓴᒪᐃᕋᖅᑐᑎᒃ ᐊᕐᕌᒍᑕᒫᑦ 

ᐅᓂᒃᑳᓕᐊᕆᕙᑦᑕᖏᓐᓂᒃ, ᓇᓗᓇᐃᖅᓯᓯᒪᔪᑦ 

ᑲᑎᑦᑐᒋᑦ 1,216 ᐃᖅᑲᓇᐃᔭᖅᑎᑕᒥᓃᑦ ᓄᓇᕗᑦ 

ᒐᕙᒪᒃᑯᖏᓐᓂ 2004-ᖑᑎᓪᓗᒍ ᑎᓰᕝᕙ 31. 

ᑎᓰᕝᕙᒥ 2019−ᒥ. ᑖᓐᓇ ᐊᒥᓱᕈᕆᐊᖅᑐᒥᓂᖅ 

1,842−ᓄᑦ. ᑖᓐᓇ ᐃᓚᒋᐊᖅᓯᒪᕗᖅ 51%−ᒥᒃ 15-

ᓂᑦ ᐊᕐᕌᒍᑦ ᐊᓂᒍᕋᓱᑦᑎᓪᓗᒋᑦ. ᐱᒻᒪᕆᐊᓘᔪᖅ 

ᒐᕙᒪᒃᑯᑦ ᓴᖅᑭᕈᓐᓇᓪᓚᕆᑦᑐᓂᒃ 

ᖃᖓᒃᑰᖅᑕᕐᓂᐅᒋᐊᓕᓐᓂᑦ ᐋᖅᑭᑦᑎᕆᑉᐸᑕ 

ᐃᖅᑲᓇᐃᔮᓕᒫᑦᑎᐊᓂᒃ ᒐᕙᒪᒃᑯᓐᓄᑦ. ᑖᓐᓇ 

ᐱᔭᕆᐊᑐᓂᐊᖅᑐᖅ. ᒐᕙᒪᒃᑯᑦ ᒫᓐᓇᓕᓴᐅᓛᖏᑦ 

ᐊᕐᕌᒍᑦ ᑎᓴᒪᐃᕋᖅᑐᓂᒃ ᐃᖅᑲᓇᐃᔭᖅᑎᓂᑦ 

ᐅᓂᒃᑳᖃᕐᓂᕆᕙᑦᑕᖏᓐᓂᒃ ᓇᓗᓇᐃᖅᓯᒪᔪᖅ 

ᑎᓰᕝᕙ 31, 2019-ᒥ ᓄᓇᕗᑦ ᒐᕙᒪᒃᑯᖏᑦ 

ᑲᑎᑦᑐᒋᑦ ᐃᖅᑲᓇᐃᔮᖁᑎᓕᒥᓃᑦ 5,143-ᓂᒃ. 

ᑖᒃᑯᓇᓐᖓᓪᓗ 1,842 ᐃᓄᓐᓄᑦ ᐱᔭᐅᓯᒪᓪᓗᑎᑦ, 

1,822 ᐃᓄᖑᓐᖏᑦᑐᓄᑦ ᐱᒋᔭᐅᑦᑕᓂᖅᑯᑦ ᐊᒻᒪ 

1,478 ᐃᓐᓄᑦᑕᐅᓯᒪᓇᑎᑦ. ᒐᕙᒪᒃᑯᓪᓕ ᑕᐃᒪ 

ᑎᑭᐅᑎᓂᐊᖅᑲᑕ 85%−ᒧᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᖃᓕᕐᓗᑎᑦ ᐃᓗᐃᑦᑑᓗᑎᑦ 

ᐃᖅᑲᓇᐃᔭᖅᑎᖏᑦ, 

ᐃᖅᑲᓇᐃᔭᖅᑎᑦᑎᒋᐊᖃᕐᓂᐊᖅᑐᐃᑦ 2,529−ᓂᒃ 

ᓄᑖᓂᒃ ᐃᓄᓐᓂᑦ ᐃᖅᑲᓇᐃᔭᖅᑎᓂᑦ ᐊᒻᒪᑦᑕᐅᖅ 

ᐊᓯᐅᔨᖏᑎᐊᕐᓗᑎᑦ ᒫᓐᓇ ᐃᓄᓐᓂᒃ 

ᐃᖅᑲᓇᐃᔭᖅᑎᖁᑎᒋᔭᒥᓂᒃ.  

 

ᓯᑏᕝᕙ 18, 2017-ᒥ, ᓄᓇᕗᑦ ᒐᕙᒪᒃᑯᖏᑦ ᓄᑖᑦ 

ᐅᖃᐅᓯᕐᒥᒃ, ᐃᓄᑦᑎᑐᑦ ᐅᖃᐅᓯᕐᒥᒃ 

ᐊᑐᕈᒪᑎᑦᑎᔾᔪᑕᐅᒐᓱᑦᑐᖅ ᐊᑐᐊᒐᖅ 

ᓴᖅᑭᖅᑕᐅᓚᐅᖅᓯᒪᒻᒪᑦ. ᑕᐃᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ 

ᐱᓕᕆᐊᖃᕆᐊᖃᖅᑐᑦ ᐱᕙᓪᓕᐊᑎᑦᑎᓂᕐᒥᒃ, 

ᕿᒥᕐᕈᓂᕐᒥᒃ, ᐊᑐᓕᖁᔭᓕᐅᕐᓂᕐᒥᒃ, ᐊᐅᓚᑦᑎᓂᕐᒥᒃ, 

ᖃᐅᔨᓴᕐᓂᐅᔪᓂᑦ, ᖃᓄᑎᒋ ᖃᐅᔨᒪᑎᒋᒻᒪᖔᑕ 

ᐃᓄᒃᑎᑐᑦ. ᐃᖅᑲᓇᐃᔭᖅᑏᑦ 

ᑮᓇᐅᔭᖅᑖᑲᓐᓂᕈᓐᓇᖅᑐᑦ ᐱᖓᓲᓕᖅᑲᖓᓪᓗᓂ 

ᑖᒃᑯᐊ ᖁᑦᑎᓕᕇᓐᓂᖏᑦ. ᑲᑎᒪᔨᕋᓛᑦ ᓱᓕ 

ᑕᑯᒻᒪᑕ ᐃᓕᓴᖅᓯᔫᒐᓗᐊᑦ ᐊᑲᐅᓂᖓᓂᒃ 

ᐃᖅᑲᓇᐃᔭᖅᑎᓂᑦ, ᐃᖅᑲᓇᐃᔮᖅᑖᕋᓱᑦᑐᓂᒃ 

ᓄᑖᓂᓪᓘᓐᓃᑦ ᐱᒐᓱᑦᑐᓂᒃ ᖃᐅᔨᓴᖅᑕᐅᒐᓱᑦᑐᓂᒃ 

ᖁᕝᕙᕆᐊᖅᓯᓂᕐᒧᑦ ᖃᐅᔨᒪᓂᖏᓐᓂᒃ ᑭᓯᐊᓂ 

ᑖᓐᓇ ᐊᑐᐊᒐᖓ ᐅᖃᖅᓯᒪᒻᒪᑦ ᐊᕐᕌᒍᑦ ᑕᓪᓕᒪᑦ 

ᓈᒐᐃᑉᐸᑕ ᐃᓄᓐᓂᑦ, ᐃᓄᑦᑎᑐᑦ ᖃᐅᔨᒪᒻᒪᖔᑕ  

ᓱᓕ, ᐊᔪᓐᖏᒻᒪᖔᑕ ᓱᓕ 

ᖃᐅᔨᓴᖅᑕᐅᑲᓐᓂᖃᑦᑕᖁᔭᐅᓂᖓ 

ᓱᕙᓕᑭᐊᖑᓱᕆᒐᑦᑎᒍᑦ. ᐱᔾᔪᑎᒋᓪᓗᒍ ᑕᒪᒃᑯᐊᓕ 

ᐊᓯᖏᓐᓂᒃ ᐅᖃᐅᓯᕐᓂᒃ ᐊᑐᖅᐸᑦᑐᐃᑦ 

ᑮᓇᐅᔭᖅᑖᕈᑎᒋᒃᑲᓂᖅᐸᑦᑐᓂᐅᒃ ᐅᐃᕖᑎᑐᑦ 

ᐆᑦᑑᑎᒋᓗᒍ, ᐃᖅᑲᓇᐃᔭᖅᑐᑎᒃ 

ᑕᐃᒪᐃᒋᖃᖅᐸᖏᒻᒪᑕᓕ. ᑖᓐᓇ ᐃᓱᒫᓘᑎ 

ᐅᖃᐅᓯᐅᓚᐅᖅᑐᖅ ᒪᓕᒐᓕᐅᖅᑏᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᑯᐊ ᑐᔅᓯᕌᕆᔭᖏᑦ 

2019−2020-ᒥ ᑮᓇᐅᔭᖅᑐᕈᑎᔅᓴᖏᑦ.  

ᖁᓅᒻᒥᓇᖅᑐᖅ ᑖᓐᓇ ᐱᓕᕆᕕᒃ 

ᓱᒋᐊᖅᓯᒪᓐᖏᑦᑎᐊᖅᑑᔮᕐᖓᑦ ᑲᑎᒪᔨᕋᓛᑦ 

ᐃᓱᒫᓘᑎᒋᔪᔭᖏᓐᓂᒃ. ᑲᑎᒪᔨᕋᓛᑦᑕᐅᖅ ᑕᑯᒻᒪᑕ 

ᐃᓱᒫᓘᑎᖃᖅᑐᑎᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᖏᑦᑕ ᐃᖅᑲᓇᐃᔭᖅᑎᖏᑦ 

ᓈᒻᒪᒃᑲᓗᐊᕐᒪᖔᑕ ᐅᖃᐅᓯᖏᓐᓂᒃ ᐊᔪᓐᖏᒻᒪᖔᑕ 

ᖃᐅᔨᓴᖅᑎᐅᓗᑎᑦ, ᓄᓇᕗᑦ ᓯᓚᑖᓃᑦᑐᓂᒃ, 

ᐃᖃᓗᐃᑦ ᓯᓚᑖᓃᑦᑐᓂᒃ.  

 

ᑲᑎᒪᔨᕋᓛᑦ ᐃᑲᔪᖅᓱᐃᓪᓚᕆᑦᑐᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑦᑎᔪᓄᑦ 

ᐃᑲᔫᓯᐊᖅᑎᑦᑎᓂᐅᖃᑦᑕᖅᑐᖅ 

ᐊᑐᖅᑐᕕᔾᔪᐊᕌᓗᓐᓂᑦ 

ᐃᖅᑲᓇᐃᔭᕆᐅᖅᓴᕕᐅᖃᑦᑕᕐᖓᑦ ᑕᒫᓃᐸᓗᒃ 

3,468, 80%−ᖏᑦ ᓄᓇᕗᒻᒥ ᐃᓅᓪᓗᑎᒃ. 

ᐱᖃᑕᐅᓯᒪᓕᕐᒪᑕ 2001−ᒥᓂᑦ. 

ᑕᐃᒪᐃᒃᑲᓗᐊᖅᑎᓪᓗᒍᓕ ᑲᑎᒪᔨᕋᓛᑦ ᐊᔭᐅᕆᕗᑦ 

ᑲᑎᒪᔨᕋᓛᓂᒃ ᕿᒥᕐᕈᖁᔨᓪᓗᑎᒃ ᑐᑭᒋᑎᑕᖓᓂᒃ 

“ᓄᓇᕗᑦ ᐃᓕᓐᓂᐊᖅᑎ” ᑕᒪᒃᑯᐊ ᓄᓇᕗᒻᒥ 

ᐃᓄᑐᐊᑦ ᐊᒻᒪ ᐊᑯᓂ ᓄᓇᕗᒥ ᓄᓇᖃᖅᓯᒪᔪᑦ 

ᐱᖃᑕᐅᔪᓐᓇᕐᓂᐊᕐᒪᑕ ᑕᕝᕙᓂ ᒫᓐᓇᓕ ᑖᓐᓇ 

ᖃᓄᕈᓘᔭᖅ ᑐᑭᖃᖅᑎᑕᒃᓴᐅᖕᒪᑦ ᑖᓐᓇ 

ᐃᓱᒫᓗᑎᒋᔭᐅᓚᐅᖅᑐᖅ ᒪᓕᒐᓕᐅᖅᑏᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᒃᓯᕌᖏᓐᓂᒃ 2019-

2020−ᒥ ᑮᓇᐅᔭᖅᑐᕈᑎᒃᓴᖏᓐᓂᒃ. 

ᖁᓅᒻᒥᓇᖅᑑᒐᓗᐊᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓱᒋᐊᖅᓯᒪᔫᔮᖏᑦᑎᐊᕐᒪᑕ ᑲᑎᒪᔨᕋᓛᑦ 

ᐃᓱᒫᓘᑎᖏᓐᓂᒃ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᓴᒃᑲ ᐅᖃᐅᓯᒃᓴᒃᑲ 

2020-2021 ᑮᓇᐅᔭᖅᑐᕈᑎᒃᓴᖏᑦ ᐊᒻᒪᓗ 2020-

2023 ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒫᓐᓇ ᒪᑐᐃᖅᐳᖅ ᐅᖃᐅᓯᒃᓴᑐᐃᓐᓇᕐᓄᑦ. 

ᑕᑯᖏᓐᓇᒪ. ᑕᐃᒪ ᐅᓪᓗᓂᒃᑭᐊᖅ 

ᑕᐃᒪᐃᓕᐅᓕᕋᑦᑕ. ᐊᑕᐅᓯᑐᐃᓐᓇᕐᒥᒃ, ᐊᑕᐅᓯᕐᒥᒃ 

ᒪᒃᐱᒐᕐᒥᒃ ᐊᑕᐅᓯᕐᒥᒃ ᐊᐱᕆᔪᓐᓇᕐᓂᐊᖅᑐᓯ. 10 

ᒥᓂᑦᓯᖃᕐᓗᓯ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᑦᑎᓂᖏᑦ ᑲᑎᑦᑐᒋᑦ ᐊᐅᓚᑦᑎᔾᔪᑎᒃᓴᐃᑦ 

ᐋᖅᑭᐅᒪᔾᔪᑎᒃᓴᐃᑦ ᓂᕈᐊᕈᑕᐅᒋᐊᓖᑦ 

$17,510,000. ᐊᖏᖅᐱᓯᐅᒃ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᒃ ᐅᓐᓄᒃᑯᑦ. 

ᐅᓐᓄᒍᔾᔭᐅᓗᐊᔾᔮᔪᒃᓴᐅᖏᒃᑲᓗᐊᖅᐳᒍᑦ 

ᐊᖏᕐᕋᕈᒪᓂᐊᕐᒥᒐᑦᑕ ᐃᓚᑦᑎᓐᓄᑦ 

ᓇᐃᓈᕋᓱᖕᓂᐊᖅᐸᒃᑲ. 

 

ᓯᕗᓪᓕᖅᐹᑦ ᐊᐱᖅᑯᑎᒃᑲᓕ, ᐱᔾᔪᑎᖃᕐᓂᐊᖅᑐᑦ 

ᑎᑎᖃᐅᓯᐊᕆᔪᔭᑦᑎᓐᓂᒃ ᒥᓂᔅᑕᒥᑦ 

ᕕᕝᕗᐊᕆᐅᑎᓪᓗᒍ ᐊᕐᕌᓂ 2019−ᒥ. ᐱᖓᔪᐊᓐᓂᒃ 

ᐅᖃᐅᓯᕆᔪᔭᕗᑦ ᑕᕝᕙᓂ ᑖᒃᑯᐊ ᓄᓇᕘᑉ 

ᒐᕙᒪᒃᑯᖏᑦ ᕿᓚᐃᕙᓪᓕᐊᖕᒪᖔᑕ 

ᑎᑎᖃᑐᐃᓐᓇᒃᑯᑦ ᕿᑲᖅᑐᓕᕆᓂᕐᒧᑦ 

ᖃᕋᓴᐅᔭᒃᑰᖔᓛᕐᓗᑎᒃ. ᑭᐅᔭᐅᔪᒐᒪ 

ᖃᕋᓴᐅᔭᓕᕆᔾᔪᑏᒡᒎᖅ ᑕᐃᒪᐃᑦᑐᓕᕆᔾᔪᑎᒃᓴᐃᑦ 

ᓴᓇᔭᐅᕙᓪᓕᐊᖕᒪᑕ ᐸᐃᑉᐹᑐᐃᓐᓇᒃᑯᑦ 

ᕿᑲᖅᑐᓕᕆᖃᑦᑕᔾᔮᓛᕈᓐᓃᕐᒪᑕ. ᐊᒻᒪ 

ᐆᒃᑐᕋᖅᑕᐅᓛᖅᑐᓂ 2019−ᒥ ᑖᓐᓇ 

ᖃᓄᐃᓕᖓᓕᕐᒪᖔᑦ ᖃᐅᔨᒋᐊᖅᑳᕋᓱᒃᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᓐᓇ ᐊᑎᓕᐅᖅᑕᕕᓂᕌ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖃᖅ? ᐃᒃᓯᕙᐅᑖᖅ, ᑖᓐᓇ 

ᖃᐅᔨᒋᐊᒃᑲᓐᓂᕆᐊᖃᓐᖑᓱᒃᑕᕋ 

ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ. ᐊᐱᖅᑯᑎᒋᔪᖕᒥᒐᒃᑯᑦᑕᐅᖅ ᖃᔅᓯᑦ 

ᐱᓕᕆᕝᕕᓯ ᐃᖅᑲᓇᐃᔭᖅᑎᖏᑦ 

ᐸᐃᑉᐹᖃᕆᐊᖃᖅᐸᑦ ᐃᓕᓴᕆᔭᐅᔾᔪᑎᒥᒃ 

ᐃᖅᑲᓇᐃᔭᖅᑐᓕᕆᔨᐅᓪᓗᑎᒃ? ᑭᐅᓯᒪᔪᑦ ᐊᒥᓱᑦ. 

ᐱᓕᕆᒻᒪᒃᓴᖅᑕᐅᑐᐃᓐᓇᕆᐊᖃᕋᔭᖅᑐᑦ ᐊᒻᒪᓗ 

ᒐᕙᒪᒃᑯᑦ ᐊᐅᓚᓯᒪᔭᖓᑦ ᑕᐃᒪᓐᓇᓪᓗᐊᖅ 

ᐱᓕᕆᓯᒪᔪᓂᒃ ᓈᒻᒪᒃᓴᓲᑦ ᒥᓂᔅᑕᓗ ᐅᖃᖅᑐᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓪᓚᑦᑎᔨᖏᑦ 

ᐊᖓᔪᖅᑲᐅᑏᑦ ᑕᐃᒪ ᖃᐅᔨᒪᔨᑕᕈᕆᐅᖅᓴᓂᕐᒧᑦ 

ᐃᓕᓴᕆᔭᐅᔾᔪᑎᑖᕆᐅᖅᓴᓂᕐᒥᒃ ᓴᖅᑮᓛᕐᒪᑕᒎᖅ 

ᑕᐃᒪᓕ ᑕᖅᑮᑦ ᐊᓂᒍᖅᓯᒪᑎᓪᓗᒋᑦ ᑖᒃᑯᐊ 

ᐱᒋᐊᖅᑕᐅᕙᓪᓕᐊᓯᒪᕙᑦ 

ᐸᐃᑉᐹᖅᑖᖅᑎᑦᑎᕙᓪᓕᐊᓇᓱᖕᓂᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᒃᓯᕙᐅᑖᖅ, ᑐᖏᓕᒪ 

ᑭᐅᑉᐸᒍ ᑖᓐᓇ ᐊᑲᐅᒋᔭᕋᓗᐊᕋ, ᐊᖅᑯᑎᒋᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑯᓗᓛ. 

 

ᑯᓗᓛ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᑦ 

ᐃᓚᖏᑦ ᐃᖅᑲᓇᐃᔮᖏᑦ ᑖᒃᑯᓄᖓ ᑐᕌᖓᓲᖑᖕᒪᑦ 

ᐃᖅᑲᓇᐃᔭᖅᑐᓕᕆᓂᕐᒥᒃ. ᐊᕐᕌᓂ ᓄᑖᖑᓂᑯᒧᑦ 

ᐃᖅᑲᓇᐃᔭᖅᑎᕗᑦ ᖃᑦᑏᓐᓇᐅᓚᐅᕐᖓᑕ. ᒫᓐᓇ 

ᐊᒥᓱᕈᖅᐸᓪᓕᐊᔫᒐᓗᐊᑦ. ᓇᓗᓇᐃᕋᓱᐊᖅᑐᒍᑦ 

ᐃᓕᓐᓂᐊᕆᐊᓖᑦ ᐃᓕᓐᓂᐊᒃᑲᓐᓂᕈᒪᔪᑦ. 

ᑕᕝᕙᓂ ᐃᖅᑲᓇᐃᔭᖅᑎᑯᑎᒃᑯᑎᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ.  

 

ᐊᒻᒪᓗ ᑐᖏᓕᕋ ᖃᐅᔨᒋᐊᖃᑦᑕᖅᓯᒪᓕᖅᑐᖅ 

ᑲᓇᑕᒥ ᐊᓯᖏᑦ ᒐᕙᒪᒃᑯᑦ ᖃᓄᐃᑦᑐᓂᒃ 

ᐊᑐᐊᒐᖃᕐᒪᖔᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑐᓂᒃ. ᓇᓕᐊᒡᓗ ᐅᕙᑦᑎᓐᓄᑦ 

ᓄᓇᕗᒻᒧᑦ ᐊᑲᐅᓂᖅᐹᖑᒐᔭᕐᒪᖔᑦ. ᑕᕝᕙᓂ ᓄᑖᒥᑦ 

ᐊᕐᕌᒍᑦ 2020−2021−ᒥᑦ ᓇᓗᓇᐃᕈᒪᒐᓗᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒪᕐᕉᒃ ᐃᓱᒫᓗᒋᔮᒃᑲ ᐱᒋᐊᕈᑎᒋᖅᑳᕋᑖᕋᒃᑭᑦ 

ᐱᒻᒪᕆᐊᓘᕙᓪᓚᐃᒻᒪᑎᖏᓛᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒐᕙᒪᒃᑯᓐᓄᑦ.  

 

ᑐᑭᓯᓯᒪᒐᒪ ᐱᓕᕆᕕᓕᒫᑦᑎᐊᑦ 

ᐃᖅᑲᓇᐃᔭᖅᑎᖁᑎᖃᕐᒪᑕ ᕿᑲᖅᑐᓕᕆᔨᖓᓂᒃ, 

ᕿᑲᖅᑐᓕᕆᔨᐅᓪᓗᓂ. 

ᑖᒃᑯᐊᓗ ᒫᓐᓇ ᐸᐃᑉᐹᒃᑯᑦ ᐱᓕᕆᔾᔪᓯᖏᑦ 

ᓱᒃᑲᐃᑦᑐᕕᒡᔪᐊᕌᓘᖕᒪᑕ ᑕᑭᔪᐊᓘᓪᓗᑎᒡᓗ. 

ᑲᔪᖏᖅᓴᓪᓚᕆᒃᐸᒃᑲ ᑖᒃᑯᐊ 

ᖃᕋᓴᐅᔭᒃᑰᓕᕐᔫᒥᖔᖁᓪᓗᒋᑦ.  

 

ᐊᒻᒪ ᐊᐃᑉᐹ, ᑲᓇᑕᒥ ᐃᖅᑲᓇᐃᔭᖅᑐᓕᕆᔨᒃᑯᑦ 

CHRP ᖃᓄᕐᖑᑯᐊ ᑐᑭᖃᓪᓚᕆᒃᑑᒍᓗᐊᑦ 

ᓇᐃᓈᖅᓯᒪᔪᑦ ᑕᐃᒫᒃ. 

ᑕᐃᒫᒃᑕᐅᖅ ᐱᒻᒪᕆᐅᑎᒋᖕᒪᑕ ᑮᓇᐅᔭᓕᕆᔨᑎᑐᑦ. 

ᖃᐅᔨᔪᒪᑦᑕᕋᓗᐊᖅᑯᖓ ᖃᔅᓯᓄᑯᐊ 

ᐃᖅᑲᓇᐃᔭᖅᑐᓕᕆᔨᕗᑦ 

ᐃᖅᑲᓇᐃᔭᖅᑐᓕᕆᔨᓪᓚᕆᐅᕚᑦ? ᓄᓇᕗᓪᓗ 

ᒐᕙᒪᒃᑯᖏᑦᑕ ᐱᓕᕆᕕᖏᑦ ᖃᔅᓯᓂᒃ 

ᑕᐃᒪᐃᑦᑐᓕᕆᔨᖃᖅᐸᑦ ᐃᓕᓴᕆᔭᐅᔾᔪᑎᓕᖕᓂᑦ? 

ᑖᓐᓇᓗ ᐊᐱᖅᑯᑎᒋᒃᑲᓐᓂᓛᕐᒥᒐᒃᑯ ᖃᐅᔨᓂᐊᖅᑯᓯ.  

 

ᐊᓯᐊᓄᖔᖅ ᓅᒋᐊᕐᓗᖓ, ᐊᕐᕌᓂ ᑕᐃᒪ ᐊᐃᑉᕆᓕ 

1−ᖑᓕᖅᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ 60−ᓂᒃ 

ᐃᖅᑲᓇᐃᔮᓂᒃ ᐃᓐᓄᐃᓯᒪᓕᔪᒻᒪᑕ. ᒥᓂᔅᑕ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5563 

ᓇᓗᓇᐃᖅᓯᔪᓐᓇᓕᖅᑲ ᖃᓄᐃᓕᖓᓕᕐᒪᖔᑕ? 

ᖃᑦᑎᐅᓕᖅᑲᑦ 128 ᐃᖅᑲᓇᐃᔮᖁᑎᓯ 

ᐃᓐᓄᒃᑕᐅᓯᒪᓕᖅᑲᑦ ᐃᖅᑲᓇᐃᔭᖅᑎᓪᓚᕆᖕᓄᑦ? 

ᐃᖅᑲᓇᐃᔭᑲᐃᓐᓇᑎᐅᖏᑦᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐅᑕᖅᑭᑲᐃᓐᓇᕆᔅᓯᖓᐃᑦ 

ᐃᒃᓯᕙᐅᑕᖅ. ᑲᑎᑎᕋᓱᑲᐃᓐᓇᕋᑦᑎᒍᑦ.  

 

ᖁᔭᓐᓇᒦᒃ, ᐅᑕᖅᑭᑦᑎᐊᕋᔅᓯ ᐃᒃᓯᕙᐅᑕᖅ. 

ᐊᖏᖃᑎᒋᓪᓚᕆᒃᑖᓗᒐ ᒥᔅᑕ ᓚᐃᑦᓯᑑᓐ. ᖃᓄᑎᒋ 

ᐱᒻᒪᕆᐅᑎᒋᖕᒪᖔᑦ. ᐃᖅᑲᓇᐃᔭᖅᑐᓕᕆᔨᕗᑦ, 

ᐃᖅᑲᓇᐃᔭᖅᑎᕗᑦ CHRP−ᒥᒃ ᓇᓗᓇᐃᒃᑯᑕᖃᖅᑲᑕ 

ᐃᖅᑲᓇᐃᔭᖅᑐᓕᕆᔨᒻᒪᕆᒃ ᐃᓕᓴᕆᔭᐅᔾᔪᑎᖃᖅᑲᑕ. 

ᐊᔾᔨᒌᖏᑦᑐᓪᓗ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᐅᖃᐅᕐᒥᖕᒪᑕ ᐱᓕᕆᕕᕗᑦ. 

ᒫᓐᓇ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖅᑐᑦ 65−ᖑᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒃᑲᓐᓂᕈᒪᓪᓗᖓ ᑖᒃᑯᐊ 65 

ᐃᖅᑲᓇᐃᔭᖅᑎᓪᓚᕇᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ, ᑖᓐᓇᐅᕗᖅ. 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᓚᐅᕐᒥᓚᖓ. ᐃᒃᓯᕙᐅᑕᐅᑉ 

ᐅᖃᐅᓯᕆᔭᒥᓂᖏᑦ ᒫᓐᓇ ᐊᒻᒪ ᐊᕐᕌᓂᓕᓴᐃᑦ, 

ᓇᓗᓇᐃᕆᖅᑲᐅᖕᒪᑦ ᐊᒻᒪᓗ ᓯᕗᓕᖅᑎ 

ᒐᕙᒪᑦᑎᓐᓄᑦ ᓇᓗᓇᐃᓚᐅᕐᒥᖕᒪᑦ 

ᑐᖏᓕᑖᕐᓂᐊᕐᓂᕋᐃᓚᐅᕐᒪᑦ ᐃᓛᒃ, ᑲᑎᓪᓗᒋᑦ 

ᑐᖏᓕᕆᔭᐅᔪᑦ ᒥᓂᔅᑕᐃᑦ ᑐᖏᓕᕆᔭᖏᑦ ᐊᒻᒪᓗ  

ᑖᒃᑯᐊ ᐊᕐᓇᐃᑦ ᐱᑦᓯᐊᖅᑕᐅᖃᑦᑕᖏᒃᑯᑎᒃ 

ᑕᐸᓱᒃᑕᐅᒍᑎᒡᓘᓐᓃᑦ ᐅᕝᕙᓘᓐᓃᑦ 

ᖃᓄᐃᓕᐅᓂᕐᓗᒃᑕᐅᓇᓱᐊᖃᑦᑕᕈᑎᒃ 

ᑲᑎᒪᔨᕋᓛᑎᒍᑦ ᑖᒃᑯᐊ ᖃᓄᖅ 

ᖃᐅᔨᓴᕈᑕᐅᓂᐊᔪᖕᒪᑕ. 

 

ᑕᒪᓐᓇ ᐱᒻᒪᕆᐅᖕᒪᑦ ᐅᓪᓗᒥᑦᑕᐅᖅ ᖃᓄᖅ 

ᑐᓴᓗᐊᖅᓯᒪᖏᓐᓇᑦᑎᒍᑦ ᖃᓄᐃᓕᐅᕆᓯᒪᖕᒪᖔᑦ 

ᑐᓴᖅᑎᑦᑎᔪᓐᓇᕈᓂ ᖃᓄᐃᓕᐅᖅᓯᒪᓂᖏᓐᓂᒃ 

ᖃᑦᓯᐊᖅᑎ ᑕᒪᓐᓇ ᑐᖏᓕᐅᔪᐃᑦ 

ᐊᕐᓇᐃᓐᓇᐅᓪᓗᑎᒃ ᑖᒃᑯᐊᑦᑕᐅᖅ ᖃᖓᒃᑯᑦ 

ᑲᑎᖃᑦᑕᖅᓂᕆᔭᖏᑦ ᐊᒻᒪ ᓱᓕᕆᓯᒪᖕᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ 

ᓚᐃᑦᓯᑑᓐ. ᓱᒃᑲᐃᓪᓕᒋᐊᒐᓛᒍᓐᓇᖅᑮᑦ 

ᐊᖑᒻᒪᑎᔪᓐᓇᖁᓪᓗᒋᑦ ᑐᓵᔩᑦ. ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᕕᐊᓱᒻᒪᕆᓚᖓᔪᖅ 

ᑖᓐᓇ ᑐᖏᓕᕋ ᑕᒪᔅᓱᒥᖓ ᐅᖃᕈᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᔅ ᑯᓗᓛ. 

 

ᑯᓗᓛ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᑲᑎᒪᔨᕋᓛᑦ ᐅᖃᐅᓯᕆᕋᑖᖅᑕᖓ ᐊᕐᕌᓂ 

ᐱᒋᐊᔪᔭᕗᑦ. ᑐᖏᓖᑦ ᐊᕐᓇᐃᑦ ᑲᑎᒪᔨᐅᓚᐅᖅᑐᑦ 

ᑭᓯᐊᓂ ᐱᖃᑕᐅᓚᐅᕐᒥᔪᑦ 

ᐃᖅᑲᓇᐃᔭᖅᑎᑐᐃᓐᓇᐃᑦ. 

ᑐᖏᓕᕆᔭᐅᑐᐃᓐᓇᑐᓪᓘᓚᐅᖏᑦᑐᒍᑦ, ᐊᒻᒪᓗ 

ᕿᒥᕐᕈᓚᐅᕋᑦᑎᒍᑦ ᑕᐃᓐᓇ ᐊᑐᐊᒐᕆᔭᐅᕙᑦᑐᖅ 

ᐊᑲᐅᖏᓕᐅᕈᑎᔪᐃᑦ ᐃᖅᑲᓇᐃᔭᕐᕕᖕᒥᑦ 

ᐅᕝᕙᓘᓐᓃᑦ ᐸᒡᕕᓴᒃᑕᐅᔪᑦ.  

 

ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒍᑦ ᑕᐃᓐᓇ  

ᕿᒥᕐᕈᓪᓗᑎᒍᑦ ᐊᒻᒪᓗ ᒪᑯᐊ ᑕᑕᑎᕆᒋᐊᓖᑦ 

ᐊᒥᓱᕈᓘᖃᑦᑕᕐᒪᑕ ᐅᐱᓐᓇᕋᓂ 

ᓇᓗᓇᐃᕆᐊᖃᓲᖑᖕᒪᑕ ᓱᔪᖃᕐᒪᖔᑦ. 

 

ᑕᐃᓐᓇ ᓇᐃᓪᓕᒋᐊᖁᔭᐅᓪᓗᓂ ᐃᓄᐃᑦ ᑕᐃᑲᓂ 

ᑲᑎᒪᔨᕋᓛᑦ ᐊᒥᓲᓚᐅᕐᒪᑕ. ᐃᓚᖓᒍᑦ 

ᑕᑯᔪᒪᓚᐅᕐᒥᔪᑦ ᐋᖅᑭᒋᐊᕈᑎᑦ ᐃᓄᖕᓂᑦ ᐅᕝᕙᓗ 

ᐃᓄᐃᑦ ᐃᓕᖅᑯᓯᖏᑦ ᐊᑐᖅᑕᐅᓂᖅᓴᐅᖁᓪᓗᒋᑦ.  

ᐃᓚᖓᒍᑦ ᐊᐱᕆᔭᐅᖃᑦᑕᖅᓯᒪᒐᑦᑕ 

ᐃᓕᖅᑯᓯᓕᕆᔨᒃᑯᓐᓂᑦ ᖃᓄᖅ 

ᐱᓕᕆᖃᑎᒌᖕᓂᕐᒪᖔᑦᑕ ᐊᒻᒪᓗ ᐃᓄᐃᑦ 

ᐅᖃᐅᓯᖏᑦ ᐃᓕᖅᑯᓯᖏᑦ 

ᐊᑐᖅᑕᐅᔪᓐᓇᕐᓂᖅᓴᐅᖕᒪᖔᑕ. ᒐᕙᒪᒃᑯᑦ ᐃᓄᐃᑦ 

ᐃᓕᖅᑯᓯᖓᓂᒃ 8-ᓂᒃ ᓇᓗᓇᐃᖅᓯᒪᖕᒪᑕ ᑕᐃᑲᓂ 

ᑖᒃᑯᐊ ᐊᑐᐊᒐᕐᓂᒃ ᐊᑐᖅᑕᐅᒐᔪᒃᑐᑦ. 

 

 ᑭᓯᐊᓂ ᑲᑎᒪᔨᐅᓪᓗᑕ ᐃᓚᒋᐊᕈᑕᐅᖁᔭᐅᓚᐅᖅᑐᑦ 

ᐃᓚᖏᑦ. ᖃᑦᑎᑲᓪᓚᐅᒻᒪᑕᑭᐊᖅ ᒪᕐᕉᒃ 

ᑕᐃᓂᐊᖅᑲᒃᑲ ᐅᓇ ᐃᓄᐃᑦ ᐃᓕᖅᑯᓯᖓᒍᑦ 

ᐊᑐᖅᑐᒋᑦ ᐃᒃᐱᖕᓂᐊᔪᖁᑎᖃᖃᑦᑕᖁᔭᐅᔪᒍᑦ. 

ᖃᓪᓗᓇᐅᔭᕐᓗᓂ ᑐᑭᓯᔭᐅᔪᖅ (ᑐᓵᔨᑎᒍᑦ) 

ᐱᒃᑯᒋᔭᖃᕐᓗᓂ ᐃᑉᐱᒋᐅᑎᒋᔭᐅᔪᐃᓪᓗ 

ᐃᓱᒪᒋᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᐊᒻᒧᑦᑎᕆᖃᑦᑕᖁᔭᐅᖏᑦᑐᒍᑦ (ᑐᓵᔨᑎᒍᑦ) ᐊᒻᒪᓗ 

ᐱᑦᑎᐊᖏᓪᓗᑎᑦ ᐋᓐᓂᓇᖅᑐᐃᓪᓗ ᐊᒻᒧᒃᑎᕆᓂᕐᓗ.  

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᒎᖅ 

ᐱᖃᑕᐅᖁᔭᐅᓯᓐᓈᖅᓱᑎᒃ ᓇᓗᓇᐃᒐᓱᐊᖅᑯᒍᑦ. 

ᐃᓚᖓᒍᑦ ᐃᓚᖏᑦ ᐃᓕᕋᓱᑦᑐᑎᒃ ᐅᕝᕙᓗ 

ᐃᓱᒫᓘᑦᑐᑎᒃ ᐊᓚᒃᑲᐃᔪᒪᔪᓐᓇᖏᒻᒪᑕ. ᖃᓄᖅ 

ᑕᒪᓐᓇ ᐃᓕᕋᓇᖏᓐᓂᖅᓴᖅ 

ᑲᑉᐱᐊᓇᖏᓐᓂᖅᓴᐅᔪᓐᓇᕐᒪᖔᑦ ᕿᒥᕐᕈᓚᐅᕐᒥᔭᕗᑦ. 

 

ᓇᓗᓇᐃᖅᓯᒪᓕᕋᑦᑕ ᖃᓄᖅ ᕿᒥᕐᕈᒐᔭᕐᒪᖔᑦᑎᒍᑦ 

ᒫᓐᓇ ᒐᕙᒪᒃᑯᑦ ᐊᑐᐊᒐᐃᑦ ᐊᓯᔾᔨᐸᓪᓕᐊᓂᖏᑦ 

ᒪᓕᑦᑕᐅᕙᑦᑐᑦ ᐊᑐᐊᒐᐃᑦ ᐊᖏᖅᑕᐅᕙᓪᓕᐊᓂᖏᑕ 

ᖃᓄᐃᑉᐸᓪᓕᐊᓂᖏᑦ ᑕᐃᑰᓇ ᐊᖅᑯᑎᒃᑰᓕᖅᑯᖅ. 

ᐅᐱᕐᖔᖅ ᐊᓯᔾᔨᖅᑐᖃᕐᓂᖅᑲᑦ ᐊᖏᖅᑕᐅᓐᓂᕈᓂ 

ᐊᓚᒃᑲᕋᔭᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ ᑭᐅᔪᓐᓇᕋᑖᕋᕕᑦ ᑕᒪᑐᒪᐅᑉ ᒥᒃᓵᓄᑦ  

ᓂᕆᐅᖕᓂᐊᖅᐳᖓᓗ ᐅᐱᕐᖔᖅ ᑕᑯᓂᐊᕋᒃᑯ.  

 

ᐊᓯᐊᓅᓚᐅᕐᒥᓚᖓ. ᑖᓐᓇ ᐅᖃᐅᓯᕆᔭᐅᖃᐅᔪᖅ 

ᐱᒋᐊᖅᑎᓪᓗᑕ ᑖᒃᑯᐊ ᑕᕝᕙᓂ ᐊᕐᕌᒍᕆᔭᑦᑎᓐᓂ 

ᐅᖃᐅᓯᕆᓕᖅᑭᒃᑖᖅᑕᐅᓯᒪᓕᕐᒪᑕ ᑲᑎᒪᔨᕋᓛᑦ 

ᐊᔭᐅᕆᖃᑦᑕᕋᑦᑕ ᕿᒥᕐᕈᔭᐅᔪᓐᓇᖁᓪᓗᒋᑦ ᓄᓇᕗᑦ 

ᐃᓕᓐᓂᐊᖅᑏᑦ ᖃᓄᖅ ᑕᐃᔭᐅᓂᕆᔭᖓ 

ᑐᑭᓯᒍᑎᖏᑕ ᐊᑐᐊᒐᓂᒃ ᓲᕐᓗ ᑕᒫᓃᑯᑖᒃᓯᒪᔪᑦ 

ᐅᕝᕙᓘᓐᓃᑦ ᐃᓄᐃᑦ ᑕᐃᒪᓐᓇ ᐊᑕᖁᓪᓗᒍ. 

ᐊᐱᕆᔪᒪᕗᖓ ᒥᓂᔅᑕᒥᒃ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᓐᓇ ᐱᔾᔪᑎᐅᖕᒪᖔᑦ 

ᐊᒻᒪᓗ ᐱᔾᔪᑎᐅᓂᖓᓄᑦ ᖃᓄᖅ ᖃᖓᒃᑯᑦ 

ᓂᕆᐅᓇᖅᐸ ᓂᕆᐅᒍᒪᔪᒍᑦ ᖃᖓᒃᑯᑦ ᑕᒪᓐᓇ 

ᐱᕙᓪᓕᐊᓚᖓᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᖅᓱᕋᕕᑦ 

ᑕᒪᒃᑯᐊ ᐃᓕᓐᓂᐊᖅᑐᖁᑎᕗᑦ 

ᐃᖅᑲᓇᐃᔮᒃᓴᖅᓯᐅᖃᑦᑕᕐᓂᖏᑦ ᐊᐅᔭᒃᑯᑦ 

ᒐᕙᒪᒃᑯᓐᓂ ᐱᖕᒪᕆᐅᓘᖕᒪᑦ ᐊᒻᒪᓗ 

ᓯᕗᓪᓕᐅᑎᑕᐅᔭᕆᐊᖃᕐᒪᑕ ᑕᒪᒃᑯᐊ 

ᓄᓇᕗᒻᒥᐅᑕᐃᑦ ᓴᓇᓚᐅᐱᓪᓚᒃᑎᓪᓗᒋᑦ 

ᐃᓕᓐᓂᐊᕐᓂᕐᒥᒃ. ᑖᓐᓇ ᐱᓕᕆᐊᕆᔭᕗᑦ ᐊᒻᒪ 

ᒫᓐᓇ ᕿᒥᕐᕈᔭᕗᑦ ᖃᓄᖅ ᑕᒪᓐᓇ 

ᐋᖅᑭᒋᐊᕐᕕᒃᓴᖅᑕᖃᕐᒪᑦ ᓇᓗᓇᓐᖏᒻᒪᑦ, ᖃᓄᖅ 

ᐋᖅᑭᒋᐊᕈᓐᓇᖅᐱᑎᒍᑦ, ᖃᓄᖅ 

ᓇᓗᓇᐃᑦᓯᐊᕈᓐᓇᖅᐱᑕ ᑭᑐᑦ 

ᓄᓇᕗᒻᒥᐅᑕᐅᖕᒪᖔᑕ. ᑕᒡᕗᖓᓗ ᖃᓄᖅ 

ᐃᓕᓐᓂᐊᓚᐅᓐᖏᓐᓂᖏᓐᓂᒃ ᐊᐅᔭᒃᑯᑦ 

ᓴᓇᓚᐅᐱᓪᓚᖕᓂᖏᑦ ᖃᓄᖅ 

ᐱᕚᓪᓕᕈᓐᓇᕐᒪᖔᑉᑎᒍᑦ ᒫᓐᓇ ᑕᒡᕙ ᒫᓐᓇ 

ᕿᒥᕐᕈᔭᕗᑦ ᐊᒻᒪ ᑕᑯᔪᒥᓇᖅᑐᖅ ᑕᒪᒃᑯᐊ 

ᐅᐱᕐᖓᓚᐅᖅᑎᓐᓇᒍ ᐃᓕᓐᓂᐊᕆᐊᖅᓯᒪᔪᑦ 

ᓴᓇᔭᒃᓴᓯᐅᕐᐸᓪᓕᐊᓕᓚᐅᓐᖏᓐᓂᖏᓐᓂᒃ 

ᓄᑖᓐᖑᖅᑎᑦᓯᒪᔪᓂᒃ ᐱᒍᑎᖃᕐᓂᖅᓴᐅᔪᓂᒃ ᐃᒻᒪᖄ, 

ᐋᖅᑭᑦᓯᔪᓐᓇᓐᖏᒻᒪᖔᑉᑕ ᒫᓐᓇ ᐱᓕᕆᐊᕆᔭᕗᑦ. 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5565 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑖ ᑭᐅᔪᓐᓇᕋᕕᑦ. 

ᐊᐱᖅᑯᑎᒋᔭᕋᓕᑦᑕᐅᖅ ᐅᓇ. ᒪᑯᐊ 

ᐃᖅᑲᓇᐃᔭᖅᑎᒋᔭᐅᑲᐃᓐᓇᑐᐃᓐᓇᓲᑦ 

ᐃᖅᑲᓇᐃᔭᖅᑎᓪᓚᕆᓐᖑᕈᓐᓇᕋᑎᑦ ᑖᓐᓇ 

ᐊᒥᓲᓗᐊᕐᓂᖏᓐᓄᑦ, ᐅᓄᓗᐊᕐᓂᖏᓐᓄᑦ 

ᐅᖃᐅᑎᔪᒪᓪᓗᑎᑦ ᐊᒻᒪᓗᑦᑕᐅᖅ ᑖᒃᑯᐊ ᑎᑎᖅᑲᐃᑦ 

ᒪᓕᓪᓗᒋᑦ ᑕᐃᒫᖅᓯᒪᔪᐃᑦ ᓄᖅᑲᖓᑎᑕᐅᔪᑦ ᑖᒃᑯᐊ 

ᖃᑦᓯᐅᓂᖏᓐᓂᒃ ᑲᔪᓯᓂᖏᑦ 

ᐱᕈᖅᐸᓪᓕᐊᑐᐃᓐᓇᕐᒪᑦ.  

 

ᓲᕐᓗ ᐅᓄᖅᓯᕙᓪᓕᐊᑐᐃᓐᓇᖅᑐᐃᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪᓐᖓᓂᒃ 

ᓴᖅᑭᔪᒻᒪᓂᓂᒃ. ᐊᐱᕆᔪᒪᕗᖓ ᒥᓂᔅᑕᒧᑦ ᓄᑖᒧᑦ 

ᐅᓪᓗᒥᓯᐅᑎᓂᑦ ᒫᓐᓇᓪᓚᕆᑦ, ᖃᑦᓯᐅᕙᑦ 

ᐃᖅᑲᓇᐃᔭᖅᑎᑐᐃᓐᓇᐅᑎᑕᐅᓲᑦ ᐃᖅᑲᓇᐃᔭᖅᑐᐃᑦ 

ᓄᓇᕗᑦ ᒐᕙᒪᒃᑯᓐᓄᑦ? ᐊᕐᕌᓂ ᐃᖅᑲᐅᒪᔪᖓ ᑕᒫᓂ 

25%-ᖑᖅᑰᓚᐅᕐᒪᑕ ᑖᓐᓇ ᐊᖏᓪᓕᒋᐊᖅᐹ, 

ᐊᑉᐸᓯᒋᐊᖅᐸᓘᓐᓃᑦ ᐅᕝᕙᓘᓐᓃᑦ ᓱᕐᕋᖏᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᖅᓱᕋᕕᑦ. 

ᑕᒪᓐᓇᐃᓛᒃ ᓴᓇᓚᐅᐱᓪᓚᑐᐃᓐᓇᖅᑐᐃᑦ ᑲᔪᓯᔪᓄᑦ 

ᓴᓇᔭᒃᓴᓄᑦ ᑐᕌᖅᑐᑦ ᒥᒃᓴᓅᑦ ᑖᓐᓇ ᐊᐱᖅᓱᕐᒪᑦ 

ᖁᕕᐊᒋᔭᕗᑦ. ᒐᕙᒪᒃᑯᓐᓄᑦ ᑖᓐᓇ 

ᐱᓪᓚᑦᑖᕆᔭᐅᖕᒥᖕᒪᑦᑕᐅᖅ. ᑕᐃᑲᓐᖓᑦ 

ᕿᒥᕐᕈᓇᔭᕈᑦᑕ ᑎᓰᕝᕙ 31, 2018−ᖑᑎᓪᓗᒍ 

ᓈᓴᐅᑎ ᑖᒃᑯᐊ ᐃᖅᑲᓇᐃᔭᓚᐅᐱᓪᓚᒃᑐᑦ, 

ᐃᖅᑲᓇᐃᔭᓚᐅᐱᓪᓚᖕᓂᕋᖅᑕᐅᕙᒃᑐᑦ 948 

ᖃᓂᒋᔮᓃᓚᐅᕐᒪᑕ. ᑎᓰᕝᕙ 31-ᒥ ᑕᐃᑯᖓ 2019 

ᑎᑭᖦᖢᒍ 851−ᖑᓚᐅᖅᑐᑦ 

ᐃᓄᐃᓴᒃᖠᒋᐊᓚᐅᖅᑐᖅ 97-ᓂᒃ ᐊᒻᒪ ᑕᒪᓐᓇ 

ᑕᐅᕗᖓ ᑲᔪᓯᖁᔭᕋᓗᐊᕗᑦ 

ᐃᓄᐃᓴᒃᓯᕙᓪᓕᐊᖏᓐᓇᕐᓗᑎᒍ ᑖᒃᑯᐊ 

ᓴᓇᔭᐅᐱᓪᓚᑐᐃᓐᓇᖅᑐᑦ ᐅᖃᐅᓯᕆᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐱᕖᕈᑎᓕᕋᑦᑕ ᐊᓯᐊᓅᕐᒥᓗᖓ. ᐊᕐᕌᓂᑦᑕᐅᖅ 

ᐅᖃᐅᓯᕆᔪᒻᒥᔭᕋᓗᐊᕋ ᑖᓐᓇ ᑕᒪᒃᑯᐊ 

ᓄᒃᑎᖅᑕᐅᑲᑕᓲᑦ ᐃᖅᑲᓇᐃᔮᒥᑎᒍᑦ. ᖃᓄᖅ 

ᐱᒻᒪᕆᐅᓂᖓᓂᓪᓗ ᐊᒻᒪᓗ  

ᐊᑑᑎᖃᑦᓯᐊᕐᓂᖓᓂᓪᓗ ᐃᖅᑲᓇᐃᔭᖅᑎᓄᑦ ᑖᒃᑯᐊ 

ᖃᐅᔨᒍᑎᒋᓲᕆᖕᒪᒋᑦ ᐊᒻᒪᓗ ᐊᕐᕌᓂ 

ᐅᖃᐅᓯᕆᔪᒻᒥᔭᕋᓗᐊᕋ, ᑕᐃᒫᒃ 32% 

ᐃᖅᑲᓇᐃᔭᖅᑏᑦ ᓲᕐᓗ ᓄᒃᑎᖅᑕᐅᑲᑕᑲᐃᓐᓇᓲᑦ 

ᐃᓄᐃᑦ ᐃᖅᑲᓇᐃᔭᖅᑏᑦ ᐊᒥᓲᓂᖅᓴᐃᑦ 

ᐃᓅᔪᓐᖏᒻᒪᑕ ᓲᕐᓗ ᐊᓯᖔᖏᖑᔪᒻᒪᑕ ᑖᒃᑯᐊ 

ᐊᑉᐸᓯᖅᐹᓕᑦᑐᖅ 32-ᒥᒃ 28% ᑖᓐᓇ ᒥᓂᔅᑕ 

ᐃᓱᒫᓘᑎᒋᔭᖓᓂᒃ ᐊᐱᕆᔪᒪᕗᖓ ᖁᓖᑦ ᒪᕐᕉᓪᓗ 

ᑕᖅᑮᑦ ᓈᔪᐃᑦ ᖃᓄᖅ ᐱᕙᓪᓕᐊᓯᒪᒻᒪᖔᑕ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑕᒪᓐᓇ 

ᐊᔭᐅᕆᒍᓐᓇᖁᓪᓗᒋᑦ ᐃᓄᐃᑦ ᐃᓚᐅᔪᓐᓇᖁᓪᓗᒋᑦ 

ᑕᒪᒃᑯᐊ ᒥᑦᓵᓄᑦ? ᓇᑯᕐᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒻᓇ ᑕᒡᕙᓂ 

ᐱᓕᕆᐊᕆᔭᑦᑎᓐᓂ 

ᐱᓪᓚᑦᑖᕆᖃᑕᐅᖕᒥᒐᑉᑎᒍᑦᑕᐅᖅ ᑖᒃᑯᐊ 

ᐅᖃᐅᓯᕆᔭᖏᑕ ᒥᒃᓵᓄᑦ. ᑖᒃᑯᐊ ᐃᓄᐃᑦ 

ᐊᒥᓲᓂᖅᓴᐅᖁᑉᓗᒋᑦ ᑕᐃᒪᓐᓇ ᐃᖅᑲᓇᐃᔮᖓᑕ 

ᐊᓯᐊᓄᑦ ᓴᓇᓚᐅᐱᓪᓚᒍᓐᓇᖅᑐᑦ, ᐃᓛᒃ 

ᓅᒃᑕᖃᑦᑕᕐᓂᕆᔭᖏᑦ. ᐅᒡᒍᐊᕋᓗᐊᖅᐳᖓ ᒫᓐᓇ 

ᑕᒡᕙᓂ ᐅᑭᐅᒥ ᐊᑐᖅᑕᑎᓐᓂ ᓈᓴᐅᑎᓂᒃ 

ᐱᑕᖃᓐᖏᓐᓇᒪ ᑭᓯᐊᓂ ᑖᒃᑯᐊ ᑕᐃᒪᓐᓇ 

ᐱᓕᕆᐊᖃᖅᑐᑦ ᑕᒡᕙᓐᖓᑦ.  

 

ᑕᐃᑯᖓ ᑎᓰᕝᕙ 31, 2019−ᒥ 138−ᖑᓚᐅᕐᒪᑕ 

ᓄᒃᑎᖅᑕᐅᔪᑦ ᑕᒡᕙᓐᖓᑦ 48 ᐃᓄᒻᒪᕆᐅᓚᐅᖅᑐᑦ 

ᓄᓇᕗᒻᒥ 34%−ᖑᑉᓗᑎᒃ, ᑖᓐᓇ 

ᖁᕝᕙᖅᐸᓪᓕᐊᖁᔭᕋᓗᐊᕗᑦᑕᐅᖅ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ 

ᐊᒻᒪᓗ ᓇᑯᕐᒦᒃ ᑭᐅᔪᓐᓇᕋᕕᓐᖓ. ᑖᓐᓇ 

ᐊᕐᕌᒍᒍᔾᔭᐅᒻᒥᒍᑦᑕ ᐅᖃᐅᓯᕆᓛᕐᒥᒐᒃᑯᑦᑕᐅᖅ 

ᓇᓗᓇᓐᖏᒻᒪᑦ ᑖᒃᑯᐊ 

ᓱᕐᕋᐅᑎᓯᒪᔪᓐᓇᖁᓪᓗᒍᑦᑕᐅᖅ ᓂᕆᐅᑉᐳᒍᑦ 

ᐊᓯᐊᓅᕈᒪᓪᓗᖓ.  

 

ᐃᓕᓐᓂᐊᖅᑐᓕᕆᔨᒃᑯᑦ ᑐᓴᒃᑲᐃᔪᒻᒥᖕᒪᑕ 

ᒪᓕᒐᓕᐅᕐᕕᖕᒥ ᓄᑖᒥᒃ ᐱᒋᐊᕈᑎᒋᓯᒪᔭᖏᑦ 

ᐊᔭᐅᕆᖁᓪᓗᑎᑦ ᐃᖅᑲᓇᐃᔭᖅᑏᑦ 

ᓈᒃᓴᕈᓐᓇᖁᓪᓗᒋᑦ ᕿᑐᕐᖓᖏᑦ ᓲᕐᓗ 

ᖃᐅᔨᒪᕚᓪᓕᖁᓪᓗᒋᑦ ᓄᑕᕋᖏᑦ ᒐᕙᒪᐃᑦ  

ᐊᓪᓚᕝᕕᖏᓐᓂᒃ.  

 

ᐊᐱᖅᑯᑎᒐᓕ, ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᓐᓇ 

ᖃᐅᔨᓴᖅᓯᒪᒻᒪᖔᔾᔪᑦ, ᐸᕐᓇᒃᓯᒪᖕᒪᖔᑕᑦᑕᐅᖅ 

ᑕᒪᓐᓇ ᓴᖅᑭᑕᐅᓂᐊᕐᓂᖓᓂᒃ ᓱᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐅᔾᔨᖅᑐᖃᑦᑕᓐᖏᑕᕗᑦ ᖃᐅᔨᓴᖃᑦᑕᓐᖏᑕᕗᑦ 

ᑭᓯᐊᓂ ᐃᑲᔪᖅᑐᖃᑦᑕᖅᑕᕗᑦ ᑖᒻᓇ ᓴᖅᑭᑦᑕᕌᖓ 

ᓄᑕᖅᑲᒥᓂᒃ ᓴᓇᕝᕕᖕᒥᓄᑦ ᓇᒃᓴᖃᑦᑕᕐᓂᖓ ᑖᓐᓇ 

ᐃᑲᔪᖅᑐᑦᓯᐊᖅᑕᕗᑦ ᑭᓯᐊᓂ ᖃᐅᔨᓴᖃᑦᑕᓐᖏᑕᕗᑦ 

ᖃᑉᓯᑦ ᑖᑉᓱᒥᖓ ᒪᓕᖃᑦᑕᕐᒪᖔᑕ, 

ᐃᑲᔪᖅᑐᕋᓗᐊᖅᖢᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐄ, ᖁᕕᐊᓱᒃᑐᖓ ᑖᒃᑯᐊ ᐃᑲᔪᖅᑐᐃᓂᖓᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊᑦᑕᐅᖅ, ᑕᒪᓐᓇ 

ᐊᔾᔨᒐᓚᖓᓂᑦᑕᐅᖅ ᑕᐃᒪᓐᓇ ᐋᖅᑭᑦᓱᐃᒐᔭᕆᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᑯᐊ ᐊᒥᓲᖕᒪᑕ ᐱᓕᕆᐊᕆᔪᒪᔭᕗᑦ 

ᑕᒪᓐᓇ ᓂᓪᓕᖅᐸᓪᓕᐊᑎᓪᓗᑕ ᐃᓛᒃᑰᖓᑎᓪᓗᑕ 

ᐊᒥᓱᓂᒃ ᐱᓕᕆᐊᖃᕋᑦᑕ ᓇᓗᓇᓐᖏᑦᑐᖅ ᑖᒻᓇ 

ᕿᒥᕐᕈᖃᓯᐅᑎᓂᐊᕐᒥᔭᕗᑦᑕᐅᖅ ᓄᑕᖅᑲᓂᒃ, 

ᓄᑕᖅᑲᓂᒃ ᓴᓇᕝᕕᖕᒨᓐᖓᐅᔾᔨᖃᑦᑕᕐᓂᖅ. 

ᐃᓕᑉᐸᓪᓕᐊᓵᓕᔪᒻᒪᕆᐊᓘᖃᑦᑕᕐᒪᑕ ᖃᓄᖅ 

ᐱᓕᕆᐊᒃᓴᖃᕐᓂᐅᑉ ᒥᒃᓵᓄᑦ, ᐱᓕᕆᕝᕕᖕᒥᓗ 

ᖃᓄᖅ ᐊᐅᓚᓲᖑᒻᒪᖔᑕ, ᐃᒪᓐᓇ ᐃᑲᔪᖅᑐᓇᕐᒪᑦ 

ᓇᓗᓇᓐᖏᑦᑐᖅ ᑕᒡᕙᓂ ᐅᑭᐅᒥ ᖃᐃᔪᓂᒃ 

ᕿᒥᕐᕈᑦᓯᐊᕐᓂᐊᕐᒥᔭᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᒻᒥᓗᖓ. ᑖᓐᓇ 

ᐃᖅᑲᓇᐃᔭᓕᖅᑎᑦᑎᓂᖅ ᓄᓇᕗᑦ ᒐᕙᒪᒃᑯᓐᓄᑦ 

ᑖᓐᓇ ᐅᑕᖅᑭᖃᑦᑕᕐᓂᖓ ᖁᕕᐊᒋᔭᕋ 

ᓇᐃᒡᓕᒋᐊᖅᓯᒪᓕᕐᒪᑦ, ᓇᐃᒡᓕᒋᐊᖅᓯᒫᖕᔪᖕᒪᑦ 

ᑭᓯᐊᓂ ᑕᐃᓐᓇ ᐊᒃᓱᕈᕐᓇᕐᓂᕆᔭᖓᑕ ᐃᓚᒋᖕᒪᒍ 

ᐃᖅᑲᓇᐃᔮᖅᑖᕋᓱᒃᑐᑦ ᓇᓗᓇᐃᖅᑕᐅᖃᑦᑕᖅᑐᑦ 

ᐊᕐᕌᒍᑕᒫᑦ ᐅᓇᐅᖕᒪᑦ. ᑖᒃᑯᐊ 

ᐃᖅᑲᓇᐃᔭᐃᓐᓇᖅᑐᑦ, ᐃᖅᑲᓇᐃᔭᓪᓚᑦᑖᖅᑐᑦ 

ᐱᕈᖅᐸᓪᓕᐊᖏᓐᓇᕐᒪᑕ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑦᑎᕙᓪᓕᐊᓂᖓ ᑕᐃᒫᒃ 

ᐸᐅᓐᖓᖅᐸᓪᓕᐊᑐᐃᓐᓇᓐᖏᒻᒪᑦ ᐊᓯᖏᑎᑐᑦ. 

ᑕᐃᓐᓇᓗ ᐱᔭᕆᑦᑑᑎᒋᑐᐃᓐᓇᖅᖢᓂ 

ᐃᖅᑲᓇᐃᔮᖅᑖᕋᓱᒃᑐᖅ ᐅᑕᖅᑭᖃᑦᑕᕐᓂᖏᓐᓂᒃ. 

 

ᐊᒻᒪᓗ ᐊᕐᕌᒍᓂ ᐊᑐᓕᖁᔨᓕᓚᐅᕋᒪ ᒥᓂᔅᑕᒥᒃ 

ᑕᐃᒃᑯᐊ ᐃᖅᑲᓇᐃᔭᓕᖅᑎᑦᑎᕙᓪᓕᐊᔪᐃᑦ 

ᐅᓄᖅᓯᒋᐊᕐᓗᒋᑦ ᑕᒪᑐᒥᖓ ᐋᖅᑭᒍᑎᖃᕋᓱᓕᕈᑎᑦ 

ᐊᐃ’ᑖᖑᒐᓗᐊᖅ ᑕᑯᓚᐅᓐᖏᓐᓇᑦᑕ 

ᐅᓄᖅᓯᒋᐊᕐᓂᖏᓐᓂᒃ ᑕᒪᑐᒪᐅᑉ. ᐊᐱᖅᑯᑎᒐᓕ 

ᒥᓂᔅᑕᖃᐃ ᐃᓕᓴᖅᓯᓯᒪᕙ ᐅᖃᖅᓯᒪᖕᒪᑦ ᑕᕝᕙᓂ 

ᐊᕐᕌᒍᑕᒫᖅᓯᐅᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᑕᐃᒃᑯᐊ ᖃᐅᔨᒪᔨᑕᐃᑦ ᐅᓄᕐᓂᖏᑦ 

ᐊᒃᓱᕈᓐᓇᕐᓂᖃᕐᒪᑦ ᐃᒪᓐᓇ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐱᔭᕇᖅᐸᓪᓕᐊᓂᐊᖅᑐᑦ 

ᑕᐃᒫᒃ ᑕᑯᓂᐊᖅᐱᑖ ᐊᕐᕌᒎᓂᐊᖅᑐᓂ 

ᐊᖏᒡᓕᕚᓪᓕᕐᓂᐊᕆᐊᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᒃᑯᐊ 

ᐃᖅᑲᓇᐃᔭᒐᑦᓴᐃᓪᓗ ᖃᓄᖅ ᐱᕚᓪᓕᕋᔭᕐᒪᖔᑦᑎᒍᑦ 

ᐱᔾᔪᑎᒃᓴᐃᑦ ᐊᒥᓲᖕᒪᑕ. ᐊᑯᓂᐅᔾᔪᑕᐅᕙᓚᐅᖅᑐᓪᓗ 

ᐊᒥᓲᑉᓗᑎᒃ ᑕᒪᒃᑯᐊ ᓴᓇᔭᒃᓴᖅ ᓴᖅᑯᒥᓂᐊ ᐃᒪᓐᓇ 

ᐊᑯᓂᐅᑎᒋᔪᖅ ᓴᖅᑯᒥᓐᓂᐊᖦᖤᖅᐳᖅ ᑖᑉᑯᐊ 

ᓴᓇᔭᒃᓴᓂᒃ ᐆᒃᑐᖅᑐᑦ ᓇᓗᓇᐃᕌᖓᑕ ᐊᑯᓂᑲᓪᓚᒃ 

ᐸᕐᓇᒐᓱᓕᖅᐸᒃᖢᑎᒃ ᑖᑉᑯᐊ ᓴᓇᔭᒃᓴᕐᓂᒃ 

ᐆᒃᑑᖅᑐᓂᒃ ᓂᕈᐊᖅᖠᕐᓂᐊᖅᑐᖅ 

ᑲᑎᑦᑕᕆᐊᖃᓲᖑᓪᓗᑎᒡᓗ ᐃᓛᓐᓂᑦ ᐊᑯᓂᑲᓪᓚᒃ 

ᑖᒃᑯᐊ ᓴᓇᔭᒃᓴᓂᒃ ᓴᖅᑭᑦᓯᓂᐊᖅᑐᑦ 

ᑲᑎᔪᓐᓇᐃᓪᓕᓲᖑᓂᖏᑦ, ᑲᑎᒐᓗᐊᕌᖓᑕᓗ ᐊᒻᒪ  

ᑕᐃᒃᑯᐊ ᐊᐱᖅᓱᖅᑕᐅᔪᒪᔪᑦ ᓴᓇᔭᒃᓴᒥᒃ ᐆᒃᑐᖅᑐᑦ 

ᐊᑐᐃᓐᓇᐅᔪᓐᓃᖅᐸᒃᖢᑎᒃ. ᒪᑯᐊ 

ᐊᒥᓱᒻᒪᕆᐊᓘᖕᒪᑕ ᐱᔾᔪᑎᒃᓴᐃᑦ.  

 

ᑕᒪᒃᑯᐊ ᐋᖅᑭᖃᑕᐅᓚᐅᕐᓗᑎᒍᑦᑕᐅᖅ 

ᑕᒪᒃᑯᐊᑦᑕᐅᖅ ᓴᓇᔭᖅᓯᐅᖅᑎᑦ ᐃᓂᖏᑦ 

ᐅᖃᐅᓯᕆᔭᖏᑦ ᑕᒡᕙᓂ ᐊᑯᓯᒪᖃᓯᐅᑎᒻᒪᑕ 

ᐊᑯᓂᐅᔾᔪᑕᐅᔪᓂᒃ. ᑖᒃᑯᐊ ᐊᓯᖏᑦ ᐊᑯᓂᐅᔾᔪᑕᐅᔪᑦ 

ᐃᓂᓪᓚᓚᐅᖅᑎᓐᓇᒋᑦ ᑖᒃᑯᐊ ᓴᓇᔭᒃᓴᓯᐅᖅᑏᑦ 

ᐊᒥᓱᓐᖑᖅᐹᓪᓕᑐᐃᓐᓇᕈᑦᑎᒍ 

ᓱᒃᑲᑦᑎᐹᓪᓕᕋᔭᕐᒪᖔᑦ ᓇᓗᓇᕐᒪᑦ. ᑖᓐᓇ 

ᒪᓕᖕᓂᐊᖅᑐᖅ ᓴᓇᔭᑦᓴᖅᓯᐅᖅᑎᓂᒃ 

ᐊᒥᓱᓐᖑᖅᐹᓪᓕᕆᐊᖃᕐᓂᖏᓐᓂᒃ ᑖᒃᑯᐊ 

ᐃᓂᓪᓚᒃᐸᓪᓕᐊᓂᕆᔭᖏᑦ ᓴᓇᔭᒃᓴᖅᓯᐅᖅᑎᓄᑦ 

ᓱᒃᑲᑦᑎᑉᐸᓪᓕᐊᔪᓐᓇᕐᓂᖏᑦ ᒪᓕᒡᓗᒋᑦ.  

 

ᐃᒃᓯᕙᐅᑖᖅ, ᐅᖃᐅᓯᕆᔭᖓ ᑖᓐᓇ ᑐᑭᓯᐅᒪᔭᕗᑦ, 

ᑕᐃᑯᖓ ᑐᕋᖅᑐᒍᑦ, ᑭᓯᐊᓂ ᓇᓕᐊᒃ 

ᓯᕗᓪᓕᐅᔭᕆᐊᖃᖅᐸ, ᓇᓕᐊᒃ 

ᑭᖑᓪᓕᐅᔭᕆᐊᖃᖅᐹᖅᓯᒪᒐᑦᑕ ᒫᓐᓇ, ᑭᓯᐊᓂ 

ᑕᐃᑯᐊ ᑐᕌᖅᑐᒍᑦ ᓇᓗᓇᓐᖏᒃᑲᓗᐊᖅᑎᓪᓗᒍ. 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᓪᓗᒋᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖓᓱᐃᓐᓇᕐᓂᒃ ᐊᐱᖅᑯᑎᒃᓴᖃᖅᑐᖓ. ᐅᓇ 

ᐃᓂᓪᓚᒃᓴᖅᑕᐅᓯᒪᔪᒥᒃ ᑐᑭᓯᖏᓐᓇᒃᑯ 

ᓈᓴᐅᑎᖃᖅᑐᖅ 47, ᓅᑎᑦᑎᓂᖅ. ᐅᓇ 

ᑐᑭᖃᖅᑑᖅ, ᑖᒃᑯᐊᒎᖅ ᓅᑕᐅᓲᖑᓐᖏᒻᒪᑕ 

ᐃᓕᓲᓰᑦ, ᐋᓐᓂᐊᕐᕕᖕᒥ ᐱᓕᕆᔪᑦ, ᐊᒻᒪ ᖁᓪᓕᖅ 

ᕼᐅᒃᑳᓕᕆᔨᖏᑦ ᐊᒻᒪ ᐃᓕᓐᓂᐊᕐᕕᖕᒥ 

ᓯᓚᑦᑐᖅᓴᕐᕕᖕᒥ. ᐅᓇ ᑐᑭᖃᖅᑑᖅ ᓲᕐᓗ ᐃᓚᖏᑦ 

ᒐᕙᒪᒃᑯᓐᓄᑦ ᐱᓕᕆᔩᑦ ᓅᒍᒪᓲᖑᓐᖏᒻᒪᑕ 

ᐃᖃᓗᖕᓄᑦ. ᐳᖅᑐᓂᖅᓴᒥᒃ 

ᐱᓕᕆᐊᒃᓴᖅᑖᕈᒪᒑᖓᑕ ᑕᐃᒫᒃ ᑐᑭᓯᕗᖓ 

ᐆᒃᑑᑎᒋᑐᐃᓐᓇᕐᓗᒍ ᑐᖓᓖᑦ, ᑐᖓᓕᕆᔭᐅᔪᑦ 

ᑲᖏᖅᓯᓂᕐᒦᒍᒪᒃᐸᑕ ᒥᓂᔅᑕᐃᑦ ᑐᖏᓕᖏᑦ, 

ᑲᖏᖅᓯᓂᕐᒦᒍᓐᓇᖅᑐᑦ ᐅᕝᕙᓘᕝᕙ 

ᐃᖃᓗᒃᑑᑦᓯᐊᕐᒥ? ᑖᓐᓇ ᑐᑭᓯᑦᑎᐊᕈᒪᔭᕋ 

ᓯᕗᓪᓕᕐᒥᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᓯᐊᕐᓂᕈᑉᑯ ᐊᐱᖅᑯᑎᒋᔭᐃᑦ  

ᑖᑉᑯᐊ ᐱᓕᕆᐊᕆᖃᑦᑕᓐᖏᑕᕗᑦ 

ᓅᒃᑕᐅᖃᑦᑕᕐᓂᖏᑦ ᐱᓕᕆᔨᐅᔪᑦ ᑖᒃᑯᓄᖓ 

ᑎᒥᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᓪᓘᓐᓃᑦ 

ᖁᓪᓕᒃᑯᓐᓄᓪᓘᓐᓃᑦ ᑖᒃᑯᓄᖓ ᑎᒥᐅᔪᓄᓪᓕ 

ᐊᐅᓚᑕᐅᓲᖑᖕᒪᑕ. ᐃᓛᒃᑰᖓᔪᓂᒃ ᐅᕙᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᕐᕕᐊᑕ ᓯᓚᑖᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᑐᑭᓯᓇᕐᓂᖅᐸᑦ. 

ᑐᑭᓯᑦᑎᐊᕐᓂᕈᒃᑯ ᐊᐱᖅᑯᑎᒋᔮ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖃᑎᐊᓕ ᒫᓐᓇ ᓯᑏᕝᕙ 9, 2019 ᒐᕙᒪᒃᑯᑦ 

ᑐᓴᒐᒃᓴᕐᒥᒃ ᓴᖅᑭᑎᑦᑎᓚᐅᕐᒪᑕ ᑎᓕᓯᓪᓗᑎᒃ 

ᐃᓄᐃᑦ ᐱᓕᕆᐊᒃᓴᒧᑦ ᒐᕙᒪᒃᑯᑦ ᐃᓗᐊᓂ, 

ᑎᒃᑯᐊᖅᓯᖃᑦᑕᕐᓗᑎᒃ ᐊᑯᓂᐅᔪᒥᒃ ᐱᓕᕆᔨᐅᔪᓂᒃ, 

ᐊᑯᓂᐅᔪᒥᒃ ᐱᓕᕆᓯᒪᔪᓂᒃ. ᖃᓄᑭᐊᖅ ᑖᓐᓇ 

ᓇᓗᓇᐃᔭᖅᑕᐅᓯᒪᕙ? ᐊᑯᓂᐅᔪᒥᒃ ᐱᓕᕆᓯᒪᔪᑦ.  

(ᑐᓵᔨᑎᒍᑦ) ᖃᓄᖅ ᐱᓕᕆᕕᓯ ᑐᑭᖃᖅᑎᑦᑎᓲᖑᕙᑦ 

ᐊᑯᓂᐅᔪᒥ ᐃᖅᑲᓇᐃᔭᑲᐃᓐᓇᖅᑐᖅ, 

ᐃᖅᑲᓇᐃᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᑦᓯᐊᕐᓂᖅ 

ᐊᔪᕐᓇᓐᖏᑦᑐᑯᓘᒐᓗᐊᖅ, ᐊᔪᕐᓇᖅᖢᓂᓗ. 

ᐊᑯᓂᐅᔪᖅ ᐃᓚᖏᑦ 

ᐃᖅᑲᓇᐃᔭᓚᐅᐱᓪᓚᒃᑎᐅᓯᖃᑦᑕᕐᒪᑕ ᑕᖅᑭᑦ 

ᓯᑕᒪᓂᒃ ᐊᕐᕕᓂᓕᖕᓂᓘᓐᓃᑦ. ᐅᕙᒍᓪᓕ ᑖᓐᓇ 

ᐱᒋᐊᓕᓵᖅᑎᓪᓗᑎᒍᑦ ᐊᒥᓲᓂᖏᑦ ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᒃᑎᑕᐅᔫᒐᓗᐊᑦ ᐅᑭᐅᓂᒃ 

ᐊᒥᓱᓂᒃ ᐊᑕᓗᐊᓕᖃᑦᑕᕐᓂᖏᑦ ᑖᓐᓇ 

ᐅᖃᐅᓯᕆᔭᐃᑦ ᒪᓕᒃᖢᒍ ᐃᓱᒪᖃᓚᐅᕋᑉᑕ ᑖᒃᑯᐊ 

ᑎᒃᑯᐊᖅᑕᐅᑐᐃᓐᓇᕋᔭᖅᐸᑦ ᑕᒡᕗᖓ 

ᓴᓇᕝᕕᒋᔭᖓᓄᑦ ᐱᒋᐊᕈᑎᒋᓚᐅᕋᑉᑎᒍᓪᓕ 

ᐅᑭᐅᖕᓂᒃ ᒪᕐᕉᖕᓄᑦ ᐅᖓᑖᓄᓪᓘᓐᓃᑦ 

ᓯᕗᓪᓕᐅᑎᓚᐅᕐᓗᑎᒍᑦ ᐊᔾᔨᒌᓐᖏᑦᑐᓄᑦ ᑎᒥᓄᑦ, 

ᐊᒻᒪ ᑕᐃᑲᓐᖓᑦ ᑐᖔᓃᑦᑐᑦ ᐱᓕᕆᐊᕆᓗᒋᑦ. 

ᑐᖔᓃᑦᑐᑦ ᐱᖃᑕᐅᔪᓐᓇᕋᓗᐊᖅᑎᓪᓗᒋᑦ. 

ᑐᑭᓯᓇᕐᓂᖅᐸᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. ᑕᐃᒪᓕ ᖃᔅᓯᑦ 

ᑎᒃᑯᐊᖅᑕᐅᑐᐃᓐᓇᖅᓱᑎᑦ ᐅᑉᓗᒥ ᐊᐅᓚᑦᑎᔩᑦ  

ᑲᑎᒪᔨᖏᖕᓄᑦ ᒐᕙᒪᒋᔭᑦᑎᓐᓄᑦ ᑕᕝᕙᓂ 

ᐅᑭᐅᕆᓚᐅᖅᑕᑦᑎᓐᓂ 2019-2020, ᖃᔅᓯᑦ 

ᓄᓇᕗᑦ ᐃᓄᐃᑦ ᓄᓇᕗᒻᒥ ᐃᓄᐃᑦ ᐊᒻᒪ ᖃᔅᓯᑦ 

ᑎᒃᑯᐊᖅᑕᐅᑐᐃᓐᓇᖅᓯᒪᕙᑦ (ᑐᓵᔨᑎᒍᑦ) ᓄᓇᕗᑦ 

ᓯᓚᑖᓃᖔᖅᑐᓂᒃ ᐃᓄᐃᑦ? (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 2019-2020 

ᐊᑐᖅᑎᓪᓗᒍ 54 ᑎᒃᑯᐊᖅᑕᐅᑐᐃᓐᓇᓚᐅᖅᑐᑦ 

ᐃᓄᐃᑦ ᐃᓐᓄᒻᒪᕇᑦ ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

54 ᓄᓇᕗᑦ ᐃᓄᐃᑦ. ᖃᔅᓯᐅᓚᐅᖅᐸᑦ 

ᓄᓇᕗᒻᒦᓐᖔᓐᖏᑦᑐᐃᑦ ᐃᓄᐃᑦ ᓛᐸᑐᐊᕆᒥ, 

ᓄᓇᑦᓯᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᑕᐅᓯᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐲᑦ? 

ᑭᖑᓪᓕᖅᐹᖅ ᐊᑎᖁᑎᒐ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑎᕐᕕᒋᓂᐊᕋᒃᑯ ᐊᕐᕌᓂ 

ᑎᑎᕋᓚᐅᖅᑕᖓ ᐱᔾᔪᑎᖃᖅᑐᖅ ᖃᔅᓯᑦ 

ᐃᖅᑲᓇᐃᔮᑦ ᐱᓕᕆᕝᕕᐅᔪᑦ 

ᐸᐃᑉᐹᖃᕆᐊᖃᖅᑎᓯᒪᕙᑦ ᐃᖅᑲᓇᐃᔭᖅᑎᓂ? 

ᐊᕐᕌᓂ ᑎᑎᕋᓚᐅᖅᑕᖓᓂᒃ ᒥᓂᔅᑕ 

ᐊᐱᖅᑯᑕᐅᓚᐅᕐᒪᑦ ᑖᒃᑯᐊ ᐃᓅᔪᑦ ᖃᔅᓯᓂᒃ 

ᐸᐃᑉᐹᖃᕆᐊᖃᖅᐸᑦ ᑎᑎᖅᑲᑎᒍᑦ ᑭᐅᔾᔪᑎᖏᓐᓂᒃ 

ᑕᑯᓐᓇᕐᓂᐊᖅᑐᖅ ᐱᓕᒻᒪᒃᓯᒪᓪᓚᕆᑦᑐᓂᒃ 

ᐸᐃᑉᐹᖅᑖᑎᑦᑎᓂᕐᒧᑦ.  

 

ᒥᓂᔅᑕᖃᐃ ᐅᖃᖅᓯᒪᔪᓐᓇᖅᐹ ᑖᓐᓇ 

ᑐᑭᓯᓇᑦᑎᐊᖅᑐᒥᒃ ᑭᐅᔾᔪᑎᒥᒃ ᖃᔅᓯᑦ ᐃᓂᐅᔪᑦ 

ᐱᓕᒻᒪᒃᓯᒪᓪᓚᕆᑦᑐᓂᒃ ᐸᐃᑉᐹᖅᑕᕆᐊᖃᖅᑐᑦ?  

ᓲᕐᓗ ᓴᓇᓯᒪᔪᓕᕆᓂᕐᒧᑦ. ᑭᓇᓗ ᐊᔾᔨᐅᓐᖏᑦᑐᓂᒃ 

ᐱᔪᓐᓇᐅᑎᖃᖅᐸ ᐱᓕᒻᒪᒃᓴᒪᔪᓂᒃ? 

(ᑐᓵᔨᑎᒎᕈᓐᓃᖅᑐᖅ) ᑭᐅᔫᓪᓗᐊᓂᐊᕐᒪᖔᒍ 

ᑎᑎᖅᑲᑎᒍᑦ ᖃᐅᔨᕼᐅᐊᖅᑐᖓ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑭᐅᔪᓐᓇᖅᑕᒋᑦ 

ᒫᓐᓇ, ᐃᒃᓯᕙᐅᑖᖅ. 

ᐱᑕᖃᕆᐊᖃᖅᑐᖅᑕᖃᓐᖏᑦᑐᖅ ᑭᓯᐊᓂ 

ᐱᑕᖃᕈᕕᑦ ᐃᑲᔪᕐᓂᖃᕋᔭᖅᑐᖅ 

ᐃᖅᑲᓇᐃᔮᖅᑖᕆᓇᓱᒃᑕᕐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᕆᐊᑐᐃᓐᓇᕐᓗᒍ ᒫᓐᓇ 

ᐃᖅᑲᓇᔭᖅᑐᓕᕆᓂᕐᒧᑦ 

ᐸᐃᑉᐹᖃᕆᐊᖃᖅᑐᖃᓐᖏᑦᑑᖅ ᐃᓂᐅᔪᓕᒫᑦ 

ᐱᓕᕆᕝᕕᖕᒥ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ..  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ. ᒫᓐᓇᐅᔪᖅ 

ᐸᐃᑉᐹᖃᕆᐊᖃᖅᑐᖃᓐᖏᑦᑐᖅ ᑭᓯᐊᓂ 

ᐃᑲᔫᑎᖃᕋᔭᖅᑐᖅ ᑕᐃᒪᐃᑦᑐᖃᕈᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᖃᐃ 

ᐱᑕᖃᖅᑎᑦᑎᔪᓐᓇᖅᐹ ᖃᔅᓯᓂᒃ ᒫᓐᓇ 

ᐸᐃᑉᐹᓕᖅᑕᖃᕐᒪᖔᖅ ᐱᓕᕆᕝᕕᖓᓂ ᑲᓇᑕᓕᒫᒥ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐃᓕᓴᕆᔭᐅᓯᒪᔪᓂᒃ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᐊᔪᕐᓇᕈᓐᓃᖅᐸᑦ 

ᑖᓐᓇ ᐊᐱᖅᑯᑎᒋᔮ ᓈᓴᐅᑎᓂᒃ 

ᑐᓂᔪᓐᓇᕐᓂᐊᖅᑕᕗᑦ ᐱᑐᐊᕈᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᒋᔭᕋ, 

ᖁᔭᓐᓇᒦᒃ ᒥᓂᔅᑕ.  

 

ᒪᑐᒥᖓᓕ ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᕈᒥᓇᕐᓂᖏᑦ ᐃᓄᑦᑎᑐᑦ ᐅᖃᐱᓪᓚᒍᓐᓇᖅᑐᑦ 

ᐃᖅᑲᓇᐃᔭᖅᑐᐃᑦ ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑕ 

ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᐅᐃᕖᑎᑑᕈᓐᓇᖅᑐᑦ 

ᑕᐃᒪᐃᑕᐅᔭᕆᐊᖃᕋᑎᒃ. ᒥᓂᔅᑕᖃᐃ 

ᐅᖃᖅᓯᒪᔪᓐᓇᖅᐸ ᑖᓐᓇ ᐋᖅᑭᖕᓂᐊᕐᓂᕋᕐᓗᓂᐅᒃ 

ᑖᒃᑯᐊ ᐅᐃᕖᑎᑑᕈᓐᓇᖅᑐᑦ ᖃᐅᔨᓴᖅᑕᐅᕙᒡᓗᑎᒃ 

ᐊᕐᕌᒍᑦ ᑕᓪᓕᒪᑕᒫᑦ ᐅᕝᕙᓘᓐᓃᑦ ᑖᓐᓇ ᐊᕐᕌᒍ 

ᑕᓪᓕᒪᑦ ᖃᐅᔨᓴᖅᑕᐅᔭᕆᐊᖃᕐᓂᖏᑦ 

ᐃᓄᒃᑎᑑᕈᓐᓇᖅᑐᑦ ᐲᖔᕐᓗᒍ? ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕈᒥᓇᖅᑎᑦᑎᓂᕐᒧᑦ ᐱᓕᕆᐊᖅ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒫᓐᓇ ᕿᒥᕐᕈᓂᐊᖅᑕᕗᑦ ᑖᑉᑯᐊ 

ᐊᐱᖅᑯᑎᒋᔭᖏᑦ ᐅᐃᕖᑑᖅᑐᑦ 

ᖃᐅᔨᓴᖅᑕᐅᒃᑲᓐᓂᕆᐊᖃᖃᑦᑕᓐᖏᒻᒪᖔᑕ ᐊᒻᒪ 

ᓲᖅ ᖃᐅᔨᓴᖅᑕᐅᒃᑲᓐᓂᕆᐊᖃᖃᑦᑕᕐᒪᖔᑕ 

ᐃᓄᒃᑎᑑᖅᑐᑦ. ᑕᒪᒃᑯᐊ ᒫᓐᓇ ᕿᒥᕐᕈᓂᐊᕐᒥᔭᕗᑦ, 

ᐃᒃᓯᕙᐅᑖᖅ. ᓇᓗᓇᐃᕈᑦᑎᒍᓪᓗ ᑲᑎᒪᔨᓄᑦ 

ᑖᒃᑯᓄᖓ ᑐᓂᔪᓐᓇᑦᓯᐊᕐᓂᐊᕐᒥᔭᕗᑦ 

ᖃᐅᔨᓂᕆᔭᕗᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂ 

ᑎᑎᖅᑲᒥᒃ ᐊᕐᕌᓂ ᒥᓂᔅᑕ ᑎᑎᕋᓚᐅᖅᑕᖏᓐᓂᒃ, 

ᑖᓐᓇᑕᐅᖅ ᐊᐱᖅᑯᑎᒋᓚᐅᕐᒥᒐᒃᑯ. ᑭᐅᓪᓗᒍ, 

“ᑖᓐᓇ ᖃᐅᔨᓴᒃᑲᓐᓂᕆᐊᒥᒃ ᐃᒪᓐᓇ 

ᐅᖃᓪᓚᒍᓐᓇᑦᑎᐊᕐᓂᖏᑦ ᐃᑲᔫᑎᖃᖅᑎᑕᐅᓗᑎᒃ.”  

 

ᐃᖅᑲᓇᐃᔭᖅᑎᓂᒃ ᑕᐃᒪᐃᓲᖑᕙᑦ ᐃᓄᒃᑎᑐᑦ 

ᐅᖃᓪᓚᒍᓐᓇᖅᑐᒥᒃ ᐃᓕᓴᐃᔨᖃᕋᕕᑦ 

ᖃᐅᔨᓴᖅᑕᐅᓗᓂᓗ ᐃᖅᑲᓇᐃᔭᖅᑎᓕᕆᔨᒃᑯᑦ 

ᐱᑕᖃᖅᑎᑦᑎᔪᓐᓇᖅᐹ ᐊᕐᕌᒍ ᑕᓪᓕᒪᑦ 

ᐊᓂᒍᖅᑎᓪᓗᒋᑦ ᐃᓄᒃᑎᑐᑦ ᐅᖃᓪᓚᒍᓐᓇᕐᓂᕐᒧᑦ 

ᐊᓯᐅᔨᓂᕐᒧᖃᑦᑕᕐᒪᑕ.  

 

ᑐᑭᓯᓇᓱᒃᑐᖓ ᖃᓄᐃᒻᒪᑦ ᑕᕝᕗᖓᖅᑕᐅᕐᓂᕐᒪᖔᖅ 

ᐱᒋᐊᕐᓂᖓᓂᒃ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒻᓇ ᑕᐃᒪᓐᓇ 

ᕿᒥᕐᕈᔭᐅᔪᓐᓇᖅᑐᒃᓴᐅᔫᒐᓗᐊᖅ ᐅᕙᒍᓪᓕ 

ᕿᒥᕐᕈᒐᑉᑎᒍᑦ ᐃᒡᓗᐊᓄᖔᖅ. ᑖᑉᑯᐊ ᐃᓄᒃᑎᑐᑦ 

ᐊᔪᓐᖏᓐᓂᖏᑦ ᖃᐅᔨᓴᖅᑕᐅᒃᐸᑕ ᐊᑦᑎᖕᓂᖅᐹᒥᒃ 

ᐃᓄᒃᑎᑐᑦ ᐃᒻᒪᖄ ᐊᔪᓐᖏᓚᐅᕐᓗᓂ. 

ᐃᓄᒃᑎᑑᖃᑦᑕᐃᓐᓇᖅᐸᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᒻᒪᖄ ᓇᓂᑭᐊᖅ ᐃᓄᒃᑎᑐᑦ ᐅᖃᕆᐅᖅᓴᓂᐊ 

ᐱᕈᖅᐸᓪᓕᐊᒃᐸᑦ ᐊᔪᕈᓐᓃᖅᐸᓪᓕᐊᒃᐸᑦ 

ᖃᐅᔨᓴᖅᑕᐅᑲᓐᓂᓕᖅᐸᑦ ᐊᔪᓐᖏᓐᓂᖅᓴᐅᓕᖅᐸᑦ 

ᑮᓇᐅᔭᓕᐅᕐᓂᖅ ᐊᖏᒡᓕᕚᓪᓕᕐᓗᓂᓗ 

ᐅᕗᖓᖔᖅ. ᑕᒡᕘᓇᖔᕐᓕ ᐃᓱᒪᒋᒐᑉᑎᒍ, 

ᐃᒃᓯᕙᐅᑖᖅ, ᖁᕝᕙᖅᐸᓪᓕᐊᓂᖔᖓᓄᑦ 

ᐃᓄᒃᑎᑑᕐᓂᖓᓂᒃ ᐊᒻᒧᒃᐸᓪᓕᐊᓂᖓᓂᐅᓐᖏᑦᑐᖅ.  

 

ᖁᕝᕙᓯᒃᑎᒃᑲᓐᓂᕆᐊᕈᒪᑉᓗᑎᒍᓪᓕ ᑕᐅᑐᑦᑕᕗᑦ 

ᑖᓐᓇ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᑦᑎᐊᕈᒃᑯ ᑖᓐᓇ 1-ᒦᑉᐸᑦ 2-ᒦᑉᐸᑦ 

ᐊᑯᓐᓂᖓᓃᓪᓗᓂ ᖃᐅᔨᓴᖅᑕᐅᒃᑲᓐᓂᖅ ᑕᐃᒫᒃ 

ᖃᐅᔨᓴᖅᑕᐅᒃᑲᓐᓂᕆᐊᖃᖅᑎᑕᐅᕙ 

ᑕᕝᕙᓂᑦᑕᐃᓐᓈᕐᓗᓂ ᖁᕝᕙᕆᐊᕐᓗᓂᓘᓐᓃᑦ?  

ᑕᐃᒪᓕ ᑐᑭᓯᐅᒪᔭᒃᑯᑦ ᐊᔾᔨᒌᓐᖏᑦᑐᓂᒃ 

ᖃᐅᔨᓴᕐᓂᖅᑎᖃᖃᑦᑕᕐᒪᑦ ᐳᖅᑐᓯᕙᓪᓕᐊᓂᖓ  

ᒪᓕᒡᓗᒍ 2-ᒦᒃᑯᕕᑦ ᐳᖅᑐᓃᑦ 

ᖃᐅᔨᓴᖅᑕᐅᒃᑲᓐᓂᕐᓗᑎᒡᓗ 2-ᒥ ᖄᖏᕐᓗᒍ. 

ᖃᓄᑭᐊᖅ 1-ᓗᑭᐊᖅ 3-ᓗᑭᐊᖅ.  

 

ᖃᐅᔨᓴᖅᑕᐅᒍᑎᑦ ᑖᒃᑯᐊ ᐱᔭᕆᐊᖃᓪᓚᑦᑖᖅᑐᑦ 

ᖃᐅᔨᓴᕐᓂᖅ? ᐊᔾᔨᒌᓐᖏᑦᑐᓂᒃ ᐳᖅᑐᓂᓕᖕᓂᒃ 

ᖃᐅᔨᓴᕐᓂᖅ ᑐᑭᓯᓇᓐᖏᑦᑎᐊᕐᒪᑦ ᐅᕙᓐᓄᑦ ᖃᓄᖅ 

ᐱᔪᓐᓇᕆᐊᖃᕋᓗᐊᕐᒪᖔᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᓇᓗᓈᕐᑭᐅᑎᒋᓇᖅᑐᖅ ᑕᐃᒃᑯᓄᖓᓕ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ.  

 

ᑕᐃᒃᑯᐊᓕ ᐊᐱᕆᓐᖔᓪᓗᐊᕋᑦᑎᒍᑦ 

ᑭᐅᑦᑎᐊᕈᓐᓇᕐᓂᐊᕋᕕᑦ. ᑖᒃᑯᐊ 

ᐊᐱᖅᑯᑎᒃᓴᑦᑎᐊᕚᓘᖕᒪᑕ ᐊᒻᒪᓗ 

ᑭᐅᔭᐅᔭᕆᐊᖃᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᒃᑲᓐᓂᕐᓗᒍ ᐃᖅᑲᓇᐃᔭᖅᑏᓂᒃᑯᐊ 

ᓇᖕᒥᓂᖅ ᓇᓗᓇᐃᖅᓯᔪᓐᓇᕐᒪᑕ 

ᖃᐅᔨᓴᖅᑕᐅᔪᒪᓲᖑᓪᓗᑎᒡᓗ. ᑕᐃᒪ ᒪᓕᒐᖅᑎᒍᑦ 

ᖃᐅᔨᓴᖅᑕᐅᒃᑲᓐᓂᕐᓂᖅ ᑖᓐᓇ ᐲᖅᑕᐅᒃᐸᑦ ᑖᓐᓇ 

ᖁᕝᕙᖅᐸᓪᓕᐊᔪᓐᓇᕋᔭᖅᑐᖅ 

ᖃᐅᔨᓴᖅᑕᐅᔪᒪᓕᕌᖓᒥᒃ ᑕᑕᑎᕆᐊᓖᑦ 

ᑕᑕᑎᕐᓗᓂᒋᑦ ᖃᐅᔨᓴᖅᑕᐅᓕᕐᓗᓂᓗ ᐊᒻᒪᓗ 

ᖁᔭᓐᓇᒦᕈᓯᐊᖏᑦ ᑕᐃᒃᑯᐊ 

ᐊᖏᒡᓕᒋᐊᒃᑲᓐᓂᕐᓗᑎᒃ. ᑕᒪᓐᓇᖃᐃ ᑕᐃᒪᓐᓇ  

ᐃᓱᒪᒋᔭᐅᔪᓐᓇᖅᐸ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᓐᓇᑦᑎᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᖅᑐᒐᖅ 

15 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᑐᕌᖓᔪᑦ. 141-ᓂᒃ ᐅᓪᓗᓂᒃ 

ᐊᑐᖃᑦᑕᓚᐅᖅᓯᒪᖕᒪᑕ ᑕᐃᒪᓐᓇ 

ᐃᖅᑲᓇᐃᔭᑲᐃᓐᓇᖅᑐᓂᒃ ᐃᓕᓯᒡᒍᖅᑐᒍᑦ 

ᐊᑯᓂᓗᐊᕌᓗᒃ ᐊᑭᑦᑐᕋᐅᑎᓂᖅ ᑕᒪᓐᓇ 

ᐊᑐᖅᑕᐅᖃᑦᑕᕐᒪᑦ ᐅᓪᓗᒐᓛᓗᖕᓄᑦ.  

 

140 ᐅᓪᓗᓄᑦ ᐊᓱᐃᓪᓛᒃ ᑖᓐᓇ 

ᐃᓐᓄᒃᑕᐅᓇᓱᖦᖤᖅᐳᖅ ᐃᖅᑲᓇᐃᔮᖅ. 140 ᐅᓪᓗᑦ 

ᐱᒋᐊᖅᐳᖅ ᑖᓐᓇ ᑲᔪᖏᖅᓴᐅᑎᑎᒎᖅᑎᑕᐅᓕᖅᐸᑦ 

ᐃᖅᑲᓇᐃᔮᒃᓴᖅ. ᑭᖑᒧᓪᓕ ᑭᓱᑦ 

ᐊᑐᖅᑕᐅᖃᑦᑕᕆᐊᖃᕐᒪᑕ 140 ᐅᓪᓗᑦ 

ᐊᑯᓐᓂᖏᓐᓂᒃ? ᑲᔪᖏᖅᓴᐅᑎᑦ ᖃᔅᓯᓄᑦ ᐅᓪᓗᓄᑦ? 

ᐊᐱᖅᓱᖅᑕᐅᓇᖅ ᐅᓪᓗᓄᑦ ᖃᔅᓯᓄᑦ? ᓈᓴᐅᑎᑦ 

ᑕᐃᒃᑯᐊ ᑎᑎᕋᖃᓯᐅᑎᓯᒪᔭᖏᑦ 

ᐅᖄᓚᕕᐅᖦᖤᖅᐳᖅ. ᐄ, ᑖᓐᓇ 

ᓇᓕᖅᑯᑎᒃᓴᒪᑐᐃᓐᓇᖅᑐᖅ 140 ᐅᓪᓗᑦ. 

ᑭᐅᒐᕐᓂᔾᔮᖅᑐᒃᓴᐅᓐᖏᓚᖅ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᒪ ᑐᖏᓕᐊ 

ᑭᐅᑎᑦᑐᒪᒐᒃᑯ ᐊᖅᑯᑎᒋᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᑯᓪ.  

ᒪᐃᑯᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᖁᔭᓐᓇᒦᖅᖢᖓ ᑖᓐᓇ ᐊᐱᖅᑯᑎᒋᒐᖕᓂ. ᒫᓐᓇ 

ᐱᐅᓯᕆᔭᕗᑦ ᐱᒋᐊᕐᓂᖓᓂᒃ 

ᐃᖅᑲᓇᐃᔭᖅᑖᕐᓂᖓᓄᑦ ᑎᑭᓪᓗᒍ ᑕᐃᒃᑯᐊ 

ᐊᐱᖅᓱᖅᑏᑦ ᒫᓂᕐᒥᐅᑕᐅᓐᖏᑉᐸᑕ 

ᓄᖅᑲᖓᑲᐃᓐᓇᖅᐸᑕᓗ 

ᐃᓄᒃᑎᑑᓕᖅᑎᑕᐅᔭᕆᐊᓖᓪᓗ ᑕᒪᒃᑯᐊ 

ᐊᖅᑯᓵᖃᑦᑕᕆᐊᖃᖅᑕᕗᑦ ᐊᑯᓐᓂᐊᓂ.  

 

ᑐᑭᓯᓇᓱᒃᑐᒍᑦ ᑭᓱᓄᑦ ᐊᑯᓂᐅᓗᐊᕈᑎᖃᕐᒪᖔᑦ 

ᐊᒻᒪᓗ ᐋᖅᑭᒃᓱᒃᑲᓐᓂᕈᒪᓪᓗᑎᒍᑦ 

ᐋᖅᑭᒋᐊᕐᕕᒃᓴᖃᖅᐸᑦ ᐋᖅᑭᒋᐊᕐᓗᑎᒍᑦ ᐊᒻᒪᓗ 

ᐃᖅᑲᓇᐃᔭᖃᑎᒋᖕᒥᔭᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᑐᑭᓯᓇᓱᒃᖢᑎᒍᑦ ᖃᓄᐃᑦᑐᓂᒃ 

ᐃᖅᑲᓇᐃᔭᖅᑎᑖᑐᕆᐊᖃᕐᒪᖔᑕ. ᑕᐃᒪᓐᓇ 

ᐅᐸᓗᖓᐃᖅᓯᒪᓂᐊᕋᑦᑕ. ᑕᐃᒪᐃᓕᖓᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐅᖃᐅᓯᕆᔭᐅᖃᑦᑕᕐᒪᑦ ᐃᒃᑯᐊ ᐊᐱᖅᓱᖅᑏᑦ 

ᐱᓪᓗᒋᑦ ᓲᕐᓗᖃᐃ ᐃᖅᑲᓇᐃᔮᒃᓴᑦ 

ᑕᖅᑲᐅᓐᖓᖅᑕᐅᖦᖤᖅᐳᖅ ᐆᒃᑐᖅᑐᖃᐅᖦᖤᖅᐳᖅ 

ᐊᐱᖅᓱᕈᒪᓕᖅᑎᓪᓗᒋᑦ ᑕᐃᒃᑯᐊ 

ᐊᐱᖅᓱᖅᑎᐅᒐᓗᐊᑦ ᓄᖅᑲᖓᔪᑦ. ᐃᓚᖓᑦ 

ᓄᖅᑲᖓᒃᐸᑦ ᖃᓄᖅ ᑕᐃᒪ ᐅᑕᖅᑭᑐᐃᓐᓇᓕᖅᐹᑦ 

ᑕᐃᒃᑯᐊ ᑭᓯᐊᓂ ᐅᑎᖅᑐᐃᓐᓇᐅᒃᐸᑕ 

ᕿᑲᕆᐊᖅᓯᒪᓚᐅᕐᓗᑎᒃ ᐊᓯᐊᓂᒡᓘᓐᓃᑦ 

ᑎᒃᑯᐊᖅᓯᓇᔭᖅᐱᓯ ᐊᐱᖅᓱᖅᑕᐅᖃᑕᐅᓂᐊᖅᑐᒥᒃ? 

ᑐᑭᓯᓇᓱᑐᐃᓐᓇᖅᑐᖓ ᖃᓄᐃᒻᒪᑦ ᐊᑯᓂᓗᐊᕌᓗᒃ 

ᐊᑭᑦᑐᕋᐅᑎᓂᖅ ᑕᒪᓐᓇ ᐊᑐᖃᑦᑕᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓲᕐᓗ ᐊᐱᖅᓱᖅᑎ 

ᑕᐃᑲᓃᖏᑉᐸᑦ ᐃᓚᖓᑦ 

ᓄᖅᑲᖓᑎᑕᐅᑲᐃᓐᓇᕋᔭᖅᑐᖅ ᑭᓯᐊᓂ ᑕᐃᓐᓇ 

ᐅᑎᕈᓐᓇᖅᓯᒃᐸᑦ. ᐃᓛᓐᓂᓚᐅᓱᖓᖅ 

ᐃᓇᖏᖅᑕᐅᔪᓐᓇᖅᑐᑦ. ᐄ, 

ᑭᖑᕙᕆᐊᖅᑎᑦᑎᖃᑦᑕᕆᐊᖃᖅᓯᒪᔪᒍᑦ ᐊᒻᒪᓗ 

ᐱᓕᕆᕝᕕᒃᐳᑦ ᒫᓐᓇ ᐃᖅᑲᓇᐃᔭᖅᑐᑦ 

ᕿᓚᒥᐅᔾᔫᒥᔪᖅ ᐃᓐᓄᒃᑕᐅᔪᓐᓇᕐᓂᐊᕐᒪᑦ. 

ᐃᖅᑲᓇᐃᔮᖅ ᓴᖅᑭᑕᐅᒃᐸᑦ ᖃᐅᔨᒪᓪᓗᑕ 

ᐊᐱᖅᓱᖅᑎ ᐊᑐᐃᓐᓇᐅᓐᖏᑐᐃᓐᓇᕆᐊᓖᑦ. 

ᑲᔪᖏᖅᓴᐅᑎᓂᒃ ᓴᖅᑭᑦᑎᖃᑦᑕᖅᐳᒍᑦ. ᐄ, 

ᐊᐱᖅᓱᖅᑎ ᑕᐃᑲᓃᓐᓂᐊᖅᐸᑕ 

ᐊᐱᖅᓱᕐᓂᐊᓕᕈᑎᒃ.  

 

ᐱᓕᕆᕕᕗᑦ ᓲᕐᓗ ᓴᖅᑭᑕᐅᒃᐸᑦ ᐃᖅᑲᓇᐃᔮᒃᓴᖅ 

ᐃᖅᑲᓇᐃᔭᖅᑎᑖᕐᓂᖅ ᕿᓚᒻᒥᐅᓂᖅᓴᖅ, ᑕᐃᒪᓐᓇ 

ᐱᓇᓱᖃᑦᑕᕋᑦᑕ. ᓯᕗᕐᖓᓂ ᑐᑭᓯᐅᒪᓗᑕ 

ᑕᒪᕐᒥᑦᑎᐊᖅ ᐊᐱᖅᓱᖅᑏᑦ ᑕᐃᒃᑯᐊ 

ᑕᒫᓃᓐᓂᐊᖅᑐᑦ ᐊᐱᖅᓱᕐᓇᖅ ᑎᑭᑉᐸᑦ ᐊᒻᒪᓗ 

ᕿᒥᕐᕈᓇᖕᒥᔭᕗᑦ ᑕᐃᒫᑐᐃᓐᓇᖅ. ᐃᒃᑯᐊ 

ᐊᔪᐃᓐᓈᓲᖑᖕᒪᑕ ᐋᒃᑳᖅᑕᐅᔪᑦ ᖃᕆᓴᐅᔭᖃᓕᕋᑦᑕ 

ᑕᒪᑐᒪᓂ ᑕᖅᑭᒥ ᐅᖄᓚᐅᑎᕋᓛᓪᓗ ᒪᑯᐊ 

ᐊᒡᔭᒐᐃᑦ ᐃᕐᖐᓐᓇᑯᓗᒃ ᑕᐃᒪ ᐊᑐᐃᓐᓇᐅᓕᕐᒪᑕ 

ᑕᒪᒃᑯᐊ ᐊᑐᖔᕈᓐᓇᓐᖏᓐᓇᑦᑎᒍᑦ.  

 

ᑕᐃᒪᓐᓇ ᕿᒥᕐᕈᓇᕈᓘᔭᖅᑐᒍᑦ ᕿᓚᒥᐅᔾᔫᒥᔪᖅ 

ᐃᓐᓄᐃᖃᑦᑕᕐᓂᐊᕐᒪᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᑕᒪᓐᓇ ᐊᔪᐃᓐᓇᕐᓂᖅ ᒪᒃᐱᖅᑐᒐᖅ 15 ᐊᒻᒪᓗ 

16−ᒥ ᑕᐃᔭᐅᖕᒪᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐅᑯᐊ ᐊᒃᑐᐃᓂᖃᖅᑰᔨᖕᒪᑕ  

14 ᐅᓪᓗᑦ ᐃᖅᑲᓇᐃᔭᕐᓇᐅᑎᓪᓗᒍ 14 ᐱᖓᓱᑦ 

ᐱᓇᓱᐊᕈᓯᑲᓴᐅᖕᒪᑕ. ᖃᓄᐃᓕᐅᕆᐊᕈᓐᓇᖅᐱᑕ 

ᐊᔪᐃᓐᓈᕆᓂᖅ ᑕᒪᓐᓇ ᐊᑐᖅᑕᐅᓂᐊᖅᑎᓪᓗᒍ 

ᕿᓚᒻᒥᐅᔾᔫᒥᔪᖅ ᐱᔭᕇᖅᑕᐅᔪᓐᓇᕐᓂᐊᕐᒪᑦ? 

ᒐᕙᒪᒃᑯᑦ ᐃᓐᓄᐃᕙᓪᓕᐊᔪᓐᓇᕐᒪᑕ 

ᐃᖏᕐᕋᑦᑎᐊᕐᓂᖅᓴᐅᓕᕐᓗᑎᒡᓗ ᑕᒪᒃᑯᐊ 

ᐃᖏᕐᕋᔭᕆᐊᓖᑦ. ᖃᓄᖅ ᐅᓇ 

ᓇᐃᒡᓕᑎᒃᑲᓐᓂᕈᓐᓇᖅᐱᑎᒍᑦ 

ᐊᔪᐃᓐᓇᖅᑐᖃᖅᑎᓪᓗᒍ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓪᓚᖃᑎᒋᔭᕆᐊᖃᖅᑕᕗᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᒪᓕᒐᓪᓗ 

ᕿᒥᕐᕈᓇᓪᓗᒋᑦ ᐊᓯᔾᔨᕐᓗᒋᓪᓗ. ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐱᓕᕆᐊᕆᔭᐅᓗᓂ. ᐄ, ᑕᒪᒃᑯᓂᖓ 

ᐊᖅᑯᓵᕆᐊᖃᖅᑐᑦ ᐃᓘᓐᓇᖏᓐᓂᒃ. 

ᐊᓯᔾᔨᖅᓯᓂᐊᕈᑦᑕ ᑎᑎᕋᖅᓯᒪᓂᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᕙᕋ 

ᐊᑭᑦᑐᕋᐅᑎᓂᖅ ᐊᑐᖅᑕᐅᖃᑦᑕᖅᑐᖅ ᑕᐃᒪᓐᓇ 

ᑭᓯᐊᓂ ᐃᖅᑲᓇᐃᔭᖅᑎᑖᕋᔭᕋᑦᑕ 

ᑎᒃᑯᐊᖅᑕᐅᑐᐃᓐᓇᖅᑐᑦ ᑕᐃᒃᑯᐊ ᑕᒪᓐᓇ 

ᐱᐅᓐᖏᓐᓂᖅᓴᐅᖕᒪᑦ ᓲᕐᓗ ᐊᑭᑦᑐᕋᐅᑎᓂᒃᑰᖅᖢᑎᒃ 

ᐱᐅᓂᖅᐹᒥᒃ ᐃᖅᑲᓇᐃᔭᖅᑎᑖᕋᓱᓲᖑᒐᑦᑕ.  

 

ᒪᒃᐱᖅᑐᒐᖅ 16-ᒥ ᐅᓂᒃᑳᑦ ᐃᓗᐊᓂ, ᓄᓇᕗᑦ 

ᒐᕙᒪᒃᑯᑦ ᐃᓐᓄᐃᕙᓪᓕᐊᓂᐊᖅᐳᑦ ᐊᑭᑦᑐᕋᐅᑎᓂᖅ 

ᐊᑐᖅᑕᐅᓗᓂ. ᐅᖃᖅᓯᒪᓪᓗᓂᓗ ᑎᒃᑯᐊᖅᓯᓂᖅ 

ᓈᒻᒪᓲᖑᔪᖅ ᐃᓐᓄᒐᕐᓂᓐᖏᑦᑐᖅᑕᖃᖅᑎᓪᓗᒍ.  

ᑖᓐᓇ ᐅᖃᓕᒫᖅᖢᒍ ᐊᑭᑦᑐᕋᐅᑎᓂᒃᑰᖦᖤᖅᐳᖅ, 

ᑖᓐᓇ ᐊᔪᖅᐸᑦ, ᑕᐃᒪ ᑎᒃᑯᐊᖅᓯᓂᕐᒥᒃ 

ᐃᓱᒪᒃᓴᖅᓯᐅᕈᑎᖃᓕᕋᔭᖅᐳᓯ. 

ᑐᑭᓯᓇᓱᒋᐊᖃᖅᑐᖓ ᐅᕙᓂ ᒥᓂᔅᑕᐃᑦ ᑲᑎᒪᔨᖏᑦ 

ᐅᖃᖅᓯᒪᖕᒪᑕ ᐅᓄᖅᓯᒋᐊᒃᑲᓐᓂᓚᐅᕐᓕᓂᒃᑯᐊ 

ᑎᒃᑯᐊᖅᑕᐅᑐᐃᓐᓇᖃᑦᑕᖅᑐᑦ ᐅᕝᕙᓘᓇ 

ᐊᑭᑦᑐᕋᐅᑎᓂᖅ ᐊᑐᖅᑕᐅᓲᖑᓪᓗᓂ. 

ᐅᓄᖅᓯᒋᐊᖅᑕᐅᖁᔭᐅᑦᑕᕋᓗᐊ 

ᑎᒃᑯᐊᖅᑕᐅᖃᑦᑕᖅᑐᑦ.  

 

ᒪᑯᐊ ᐊᑐᖅᑕᐅᔭᕆᐊᓖᑦ ᑎᑎᖅᑲᑦ ᓄᐊᑕᐅᓂᖏᑦ 

ᑎᒃᑯᐊᖅᑕᐅᔪᖅᑕᖃᖅᑎᓪᓗᒍ ᑎᒃᑯᐊᖅᓯᓂᐅᑉ 

ᐱᕙᓪᓕᐊᔾᔪᓯᖓ ᖃᓄᖅ ᐃᒻᒥᒧᑦ 

ᐊᕝᕕᐊᕈᑎᖃᓐᖏᒃᑲᓗᐊᕐᒪᖔᑦ 

ᖃᐅᔨᔭᐅᓇᓱᖃᑦᑕᖅᐹ ᐃᓚᖏᓂᒃᑯᐊ 

ᐃᖅᑲᓇᐃᔭᑲᐃᓐᓇᖅᑐᑦ ᐃᓕᖃᑦᑕᖅᑐᑦ 

ᑐᓴᐅᒪᓂᖏᓐᓄᑦ ᐊᒻᒪᓘᓐᓃᑦ 

ᐱᕚᓪᓕᐅᑎᒃᓴᖅᑖᕋᓱᑦᑐᖅ ᐃᒻᒥᒧᑦ 

ᐊᕝᕕᐊᕈᑎᖃᕐᓂᖅ ᐊᑐᖅᖢᓂᐅᒃ. 

ᑕᐃᒪᐃᓕᐅᖃᖅᑕᖅᐸᖅᑲᐃ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐊᖏᖃᑎᒋᑦᑎᐊᖅᐸᒋᑦ ᐃᖅᑲᓇᐃᔭᑲᐃᓐᓇᖅᑐᑦ, 

ᐃᖅᑲᓇᐃᔭᓪᓚᕆᒃᑐᑦ. ᐄ, ᑕᒪᓐᓇ ᑕᐃᒪᓐᓇ 

ᐊᑐᖅᑕᐅᖃᑦᑕᕆᐊᖃᓐᖏᑦᑐᖅ ᒐᕙᒪᒃᑯᓐᓄᑦ. 

ᒐᕙᒪᒃᑯᓐᓄᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᒐᑦᑕ ᐊᒻᒪᓗ 

ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᕈᒪᔪᑦ ᒐᕙᒪᒃᑯᓐᓄᑦ 

ᑕᐃᒪᓐᓇ ᐱᕕᖃᖅᑎᑕᐅᑦᑎᐊᕆᐊᓖᑦ. 

ᐊᖏᖃᑎᒋᑦᑎᐊᖅᐸᒋᑦ ᑕᐅᕗᖓ ᑐᕌᖅᑐᒍᑦ.  

ᐊᒻᒪᓗ ᐃᖅᑲᓇᐃᔭᑲᐃᓐᓇᖅᑐᑦ ᒪᑯᓂᖓ 

ᐃᓚᒌᓐᓂᖅ ᑕᒪᓐᓇ 

ᐊᑐᖅᑕᐅᖃᑦᑕᓐᖏᒃᑲᓗᐊᕐᒪᖔᑦ ᖃᐅᔨᓴᖃᑦᑕᖅᑐᒍᑦ 

ᐊᒻᒪᓗ ᒪᕐᕉᖕᓄᒃ ᐱᓕᕆᕝᕖᖕᓂᒃ ᒥᓂᔅᑕᐅᒐᒪ 

ᐃᖅᑲᓇᐃᔭᑲᐃᓐᓇᖅᑐᖃᖅᐸᑦ ᐃᒻᒪᖃ 

ᑎᒃᑯᐊᖅᑕᐅᔪᒃᓴᒫᖑᓪᓗᓂ ᑕᐃᒃᑯᐊ 

ᐊᖅᑯᓵᖅᑕᐅᔭᕆᐊᖃᖅᑐᓕᒫᑦ ᐊᑐᖃᑦᑕᖅᑐᑦ. 

ᓄᑲᕆᓐᖏᒃᑲᓗᐊᕐᒪᖔᒍᓪᓗ, ᑕᒪᒃᑯᐊᕈᓘᔭᐃᑦ 

ᐊᒡᕕᐊᕈᑕᐅᕙᒃᑐᑦ. ᑕᐃᒪᓐᓇ 

ᐃᖅᑲᓇᐃᔭᖅᑎᑖᖃᑦᑕᕈᒪᓐᖏᒃᑲᓗᐊᕋᑦᑕ.  

 

ᑭᒃᑯᑐᐃᓐᓇᕐᓄᑦ ᒐᕙᒪᐅᒐᑦᑕ ᑕᒪᒃᑯᓇᓐᖓᑦ 

ᐊᑐᖃᑦᑕᕈᒪᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᑐᓴᖅᖢᖓ ᐃᓛᒃ ᖁᕕᐊᓱᒃᖢᖓ 

ᐃᓱᒫᓘᑎᒋᔭᖃᕐᒥᖕᒪᑦᑕᐅᖅ ᒥᓂᔅᑕ ᐱᓕᕆᕝᕕᖕᒧᑦ 

ᑎᑎᖅᑲᑎᒍᑦ ᐊᐱᖅᑯᑎᖃᓚᐅᖅᓯᒪᒐᒪ ᐃᒻᒥᒧᑦ 

ᐊᒡᕕᐊᕈᑎᖃᕐᓂᖅ ᐊᒻᒪᓗ ᑎᒃᑯᐊᖅᓯᓂᖅ 

ᑭᐅᔭᐅᓪᓗᖓ ᐃᓗᓕᖃᐅᑯᓘᔭᓚᐅᕐᒪᑦ 

ᖁᔭᓐᓇᒦᕆᕙᒋᑦ ᑐᑭᓯᒃᑲᓐᓂᓕᕋᒪ ᖃᓄᖅ 

ᐱᕙᓪᓕᐊᔾᔪᓯᖃᖃᑦᑕᕐᒪᖔᑦ.  

 

ᐊᒻᒪᓗ ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᑕᒪᓐᓇ 

ᓇᓗᓇᐃᖅᑕᐅᒃᐸᑦ, ᑭᓱᑐᐃᓐᓇᕐᒧᑦ, ᐊᔾᔨᒌᓐᖏᑦᑐᓂᒃ 

ᐊᖅᑯᑎᒋᔭᐅᓪᓗᑎᒃ ᑲᒪᒋᔭᐅᓲᖅ. ᓲᕐᓗ ᒥᓂᔅᑕᐅᑉ 

ᑐᖏᓕᐊᓄᐊᖅᑕᐅᓪᓗᓂ ᓇᓕᐊᖕᓄᑐᐃᓐᓇᖅ 

ᐱᓕᕆᕝᕕᖕᒧᑦ.  

 

ᓄᓇᕗᑦ ᒐᕙᒪᒃᑯᑦ ᐃᓘᓐᓇᖓᑦ ᑕᑯᓐᓇᕐᓗᒍ 

ᐃᒻᒥᒧᑦ ᐊᕝᕕᐊᕈᑎᖃᕐᓂᖅ ᖃᔅᓯᐊᖅᑎᖅ 

ᓇᓗᓇᐃᖅᑕᐅᖃᑦᑕᕐᒪᖔᑦ ᑕᒪᒃᑯᓂᖓ ᓈᓴᐅᑎᓂᒃ 

ᐱᓯᒪᕕᓰ? ᐅᓄᖅᓯᓗᐊᖅᑕᐃᓕᒪᖁᓇᕐᒪᑦ 

ᐊᒡᕕᐊᕈᑎᖃᕈᓂᓗ ᑖᓐᓇ ᐃᓄᒃ 

ᐊᒡᕕᐊᕈᑎᖃᓂᕐᒥᓂᒃ ᓇᓗᓇᐃᖅᓯᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, 

ᑎᑎᕋᖅᑕᐅᕙᓪᓕᐊᔪᑦ ᑕᐃᒃᑯᐊ ᐃᒻᒥᒧᑦ 

ᐊᕝᕕᐊᕈᑎᖃᕐᓂᕋᖅᑐᑦ. ᐊᒻᒪᓗ ᑕᐃᑲᓂ ᑕᒪᓂ 

ᖁᓕᐅᓯᒪᔪᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᕋᖅᓯᒪᔪᑦ. ᐄ, 

ᓈᓴᖅᑕᐅᖃᑦᑕᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᓐᓂ 

ᑭᖑᓪᓕᖅᐹᖅ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ ᐃᕝᕕᒃ ᒪᑐᐃᕆᐊᓐᖓᕈᑎᖕᓂᑦ 

(ᑐᓵᔨᑎᒍᑦ) ᐅᖃᖅᓯᒪᒐᑦᓯ ᐅᖃᖅᓯᒪᒐᕕᑦ 2021 

$4 ᒥᓕᐊᓐ ᑮᓇᐅᔭᑦ ᑳᓐᑐᖃᒃᑦ−ᑕᐅᓯᒪᔪᕕᓃᑦ 

$4,600,000. ᐱᔨᑦᑎᕈᑎᓂᒃ ᓂᐅᕕᖅᖢᑎᒃ 

$2,200,086. ᑐᑭᓯᒃᑲᓐᓂᕈᒪᔪᖓ ᖃᓄᐃᑦᑐᑦ 

ᐱᔨᑦᑎᕈᑏᑦ ᑲᑦᑐᓛᑦᑕᐅᓯᒪᖕᒪᖔᑦ 

ᐱᓕᕆᕕᒃᓯᑦᑎᒎᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ, ᐃᒻᒪᖄ 

ᑐᖓᓕᕋ ᑖᑉᓱᒥᖓ ᑭᐅᑎᑦᑐᓐᓇᕈᒃᑯ ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ. ᒥᔅ ᑯᓗᓛ ᑭᐅᑎᑦᑐᓐᓇᕈᖕᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑯᓗᓛᖅ.  

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. D−4 

ᕿᒥᕐᕈᒍᑦᑎᒍᑦ ᑳᑐᓐᕌᒃᑦ ᓇᓛᓃᑦᑐᖅ ᐃᓚᖏᑦ 

ᑕᕝᕙᓂ ᑳᑐᓐᕌᒋᒐᔭᖅᑕᕗᑦ ᐃᒻᒪᖄ 

ᐅᖄᓚᕕᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᐃᓚᒌᑦ 

ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖅ ᖃᓪᓗᓈᑎᑐᑦ 

ᐅᖃᓕᒫᑲᐃᓐᓇᕐᓚᒃᑲᐃᑦ. (ᑐᓵᔨᑎᒍᑦ) ᑖᒃᑯᐊ 

ᑳᑐᓐᕌᒃᑦ−ᑕᐅᔪᑦ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ  

ᑲᒪᔨᐅᔪᖅ ᐃᓚᔮᕇᓐᓄᑦ ᐊᒻᒪ 

ᐃᓕᓐᓂᐊᕈᑎᒃᓴᓕᐅᖃᑦᑕᖅᑐᑦ 

ᖃᐅᔨᓴᖅᑕᐅᓂᐊᖅᑎᓪᓗᒋᑦ ᖃᓄᖅ ᐃᖅᑲᓇᐃᔮᑦ 

ᖃᐅᔨᓴᖅᑕᐅᓗᑎᒃ ᐱᓕᕆᐊᖑᖃᑦᑕᕐᒪᖔᑦ ᐊᒻᒪᓗ 

ᐃᖅᑲᓇᐃᔭᕐᕕᖕᒥ ᖃᐅᔨᓴᕐᓂᖅ ᐊᒻᒪᓗ ᑳᑐᓐᕌᒃᑦ 

ᐃᓚᖏᑦ ᐃᓚᖃᕐᒥᔪᑦ ᑐᑭᓯᓇᓱᓐᓂᖅ ᓲᕐᓗ 

ᐃᖅᑲᓇᐃᔭᖅᑎᓪᓚᕆᖕᓂᒃ ᕿᓂᓐᓂᐊᕐᓂᖅᑎᓪᓗᒋᑦ. 

ᑖᒃᑯᐊ ᐆᒃᑑᑎᒋᑐᐃᓐᓇᖅᖢᒋᑦ ᓇᓗᓇᐃᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᑕᐃᓐᓇ ᐊᐃᑉᐹ 

ᓂᐊᕕᐊᖑᓯᒪᔪᑦ ᐱᔨᑦᑎᕌᑦ. ᑖᓐᓇ ᐃᓛᒃᑯᖓᔫᖅ 

ᐅᖃᐅᓯᕆᕋᑖᖅᑕᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃᑯᖓᔪᖅ ᑖᓐᓇ. 

ᐊᐅᓪᓛᖅᑎᕆᓂᕐᒧᑦ ᐊᒻᒪᓗ ᓯᕐᓗᐊᖃᖅᑎᑦᑎᓂᕐᒧᑦ 

ᓄᑖᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓂᒃ. 

ᐃᖅᑲᓇᐃᔮᒧᑦ ᐃᓕᓯᓂᕐᒧᑦ ᐊᒻᒪᑦᑕᐅᖅ ᐊᑯᓂ 

ᐃᖅᑲᓇᐃᔭᑯᑖᔅᓯᒪᔪᐃᑦ 

ᐱᔾᔪᓯᐊᖅᑖᕐᓂᕆᖃᑦᑕᓲᖏᑦ. ᐊᒻᒪᑦᑕᐅᖅ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒋᖏᑦᑕ 

ᐊᖏᖃᑎᒌᒐᓱᓐᓂᖓᑦ, ᑕᕝᕘᓇᖃᑦᑕᕐᒥᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᐄ, ᐱᔾᔪᑎᖃᖅᑐᖓ 

ᐊᐱᕆᓪᓗᖓᐃᓛᒃ. ᖃᐅᔨᒍᒪᖅᑲᐅᒐᒪ ᐊᓯᖏᓐᓂᒃ 

ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᐊᐅᓚᑕᐅᕙᑦᑐᐃᑦ 

ᓯᕗᓕᑦᑎᓴᕐᓗ ᐊᐅᓚᑦᑎᓂᕐᒧᓪᓗ ᑕᒪᒃᑯᐊ 

ᐱᓕᕆᓂᕈᓘᔭᓯ ᐊᖏᓪᓕᕙᓪᓕᐊᔪᕐᔫᔮᕐᖓᑕ, 

ᐱᐅᔪᖅ ᑕᒪᓐᓇ ᑕᑯᒋᐊᖓ. ᖃᐅᔨᒍᒪᑐᐃᓐᓇᖅᑐᖓ 

ᐊᓯᒃᑲᓐᓂᖏᓐᓂᒃ ᐱᓕᕆᔾᔪᑎᓂᑦ 

ᐱᖃᒃᑲᓐᓂᕐᒪᖔᑦᓯ? ᖃᐅᔨᒪᓐᖏᓐᓇᒪ 

ᖃᑦᑎᐅᒻᒪᖔᑕ. ᓇᓗᓇᐃᖅᑐᕈᓐᓇᖅᑭᒌᑦ? 

ᐱᓕᕆᕕᓯᓗ ᓴᖅᑭᑲᓐᓂᕐᓂᐅᓴᒻᒪᖔᖅ 

ᐱᓕᕆᔾᔪᑎᔅᓴᓂᒃ, ᐃᓕᓐᓂᐊᕋᔅᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐅᑯᐊ ᖁᕕᐊᓇᖅᑐᑦ ᑕᐅᑐᒃᖢᒋᑦ ᓯᕗᓕᖅᑎᒃᓴᐃᑦ 

ᐊᐅᓚᖃᑦᑕᖅᑕᕗᑦ. ᐊᒻᒪᓗ ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐃᖅᑲᓇᐃᔭᖅᐸᓪᓕᐊᑉᓗᑎᒃ 

ᐃᓕᓐᓂᐊᕈᑕᐅᒍᓐᓇᖅᑐᑦ ᒐᕙᒪᒃᑯᓐᓂ 

ᖁᕝᕙᓯᓐᓂᖅᓴᓄᑦ ᑖᒃᑯᐊ ᓴᓇᔪᓐᓇᖅᓯᖁᑉᓗᒋᑦ 

ᐃᓄᐃᑦ ᑖᒃᑯᓇᓂ ᐱᓕᕆᐊᒃᓴᓃᑦᑐᑦ ᐊᒻᒪ ᐄ, 

ᐃᓱᒪᖃᖅᑐᒍᑦ ᐊᓯᖏᓐᓂᒃᑕᐅᖅ 

ᓴᖅᑭᑦᓯᕙᓪᓕᐊᔭᕆᐊᒃᓴᖅ ᓯᕗᒧᒃᐸᓪᓕᐊᔪᓐᓇᖁᓗᒋᑦ 

ᑖᒃᑯᐊ ᐃᓄᐃᑦ ᐱᓕᕆᕝᕕᖏᓐᓂ ᐊᒻᒪᓗ 

ᐊᓯᖏᓐᓄᑦ ᐱᓕᕆᕝᕕᖕᓄᑦ ᓅᑦᑐᓐᓇᖁᓪᓗᒋᑦ 

ᒐᕙᒪᐅᑉ ᐃᓗᐊᓂ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓇᑲᓱᒃ.  

 

ᓇᑲᓱᒃ ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇᑦᑕᐅᖅ 

ᑕᑯᓂᐊᕈᒪᒻᒥᒐᒃᑯ ᓯᕗᓪᓕᐅᑎᑕᓯ 2019-2020 

(ᑐᓵᔨᑎᒍᑦ) ᑲᑐᔾᔨᖃᑎᖃᕐᓗᑎᒃ ᑐᓐᖓᕕᒃᑯᓐᓂᒃ 

ᑲᓇᑕᐅᑉ ᒐᕙᒪᒃᑯᖏᓐᓂᓪᓗ. ᓄᓇᕗᒻᒥ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᑦ ᐊᑐᕐᓗᒋᑦ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᓪᓗᑎᒃ ᐃᓕᓐᓂᐊᕐᓂᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓐᖓᑦ 

ᖃᓄᐃᑉᐸᓪᓕᐊᓯᒪᕙ ᐱᕈᖅᐸᓪᓕᐊᓂᖓ ᐊᒻᒪᓗ 

ᖃᓄᐃᑦᑐᒃᑲᓐᓂᕐᓂᒃ ᓴᖅᑮᓯᒪᕕᓯ ᑕᐃᑲᓐᖓᑦ 

ᕿᒥᕐᕈᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᑐᖓᓕᕋ ᑭᐅᑎᑦᑐᓐᓇᕈᖕᓂ 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑯᓗᓛ.  

 

ᑯᓗᓛ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑕᑯᓂᐊᑲᐃᓐᓇᕐᓚᒍᐊᐃ.  

 

ᑕᐃᒃᑯᐊ ᑕᐃᕋᑖᖅᑕᖏᑦ ᑕᓪᓕᒪᑦ 

ᐊᓚᒃᑲᖅᑕᐅᓯᒪᔪᑦ, ᑕᐃᒃᑯᐊ ᑮᓇᐅᔭᐃᑦ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᓐᓂ ᐱᓚᐅᖅᓯᒪᔭᕗᑦ 

ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᐅᓂᕋᖅᑕᖅ. 

ᑕᐃᒃᑯᐊ ᑕᓪᓕᒪᑦ ᒫᓐᓇ ᐊᑐᖅᑕᐅᔪᑦ 

ᑕᐃᕋᑖᖅᑕᖏᑦ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᑲᑎᒪᔨᕋᓛᑦ 

ᓇᓗᓇᐃᖅᐸᓪᓕᐊᓲᖑᒻᒪᑕ ᖃᓄᐃᑦᑐᓂᒃ 

ᐊᓚᒃᑲᐃᑲᓐᓂᕆᐊᖃᕐᒪᖔᑕ ᒐᕙᒪᒃᑯᓪᓗᑕ 

ᐃᖅᑲᓇᐃᔭᖅᑎᓕᕆᔨᒃᑯᓪᓗᑕᓗ.  

 

ᑕᕝᕙᓂ ᐊᐱᖅᓱᖅᑕᐅᓚᐅᖅᑐᐃᑦ 

ᐅᖃᖃᑦᑕᓚᐅᕐᒥᒻᒪᑎᒃ ᒪᕐᕉᒃᑲᓐᓃᒃ ᐊᓚᒃᑲᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐊᓚᒃᑲᐃᒍᒪᓚᐅᕐᖓᑕ ᐃᓕᓐᓂᐊᐸᓪᓕᐊᓗᑎᑦ, ᐃᓛᒃ 

ᐃᖅᑲᓇᐃᔭᕐᓗᑎᑦ ᐃᓕᓐᓂᐊᓯᓐᓈᖅᓱᑎᑦ. 

ᐸᐃᑉᐹᖁᑎᑖᕐᓂᐊᕐᓗᑎᒃ ᐃᓕᓐᓂᐊᕐᓂᕐᒧᑦ 

ᑕᐃᑲᓐᖔᖅᓯᒪᑦᑕᖅᑯᖅ ᐊᒻᒪᓗ 

ᐃᖅᑲᖅᑐᐃᕕᓕᕆᔨᒃᑯᑦ ᐊᓚᒃᑲᐃᑦᑕᓕᕆᕗᐃᑦ 

ᖁᓕᓂᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑖᕈᒪᑉᐸᓪᓕᐊᓗᑎᒃ 

ᐃᓕᓐᓂᐊᕆᐊᖅᓯᓐᓈᕐᓗᑎᒃ ᐃᐅᓪᒐᓐᒍᐊᓐᒧᑦ. ᐊᒻᒪᓗ 

ᑲᑎᒪᔨᕋᓛᑦ ᒫᓐᓇ ᑲᑎᒪᕙᓪᓚᐃᔪᐃᑦ, ᖃᓄᒃᑲᕐᓂᖅ 

ᐊᑐᒃᑲᓐᓂᕈᓐᓇᖅᑲᕗᑦ ᑖᒃᑯᐊ ᑮᓇᐅᔭᐃᑦ ᐃᓄᓐᓄᑦ 

ᑐᕌᖓᔪᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦ. ᖁᔭᓐᓇᒦᓪᓗ ᑖᒃᑯᓂᖓ 

ᓇᓗᓇᐃᖅᓯᑦᑎᐊᕐᖓᑦ.  

 

ᐊᓯᐊᓄᑦ ᓅᒍᒪᒋᓪᓗᖓ ᒪᑉᐱᒐᖅ 41, (ᑐᓵᔨᑎᒍᑦ) 

ᑕᕝᕙᓂ ᐱᓕᕆᕝᕕᑉ ᐸᕐᓇᐅᑎᖏᑦ 

ᓯᕗᓪᓕᐅᑎᑕᐅᓂᐊᖅᑐᑦ 2020-2021 

ᐱᖓᔪᐊᓐᓃᑦᑐᑦ ᑎᑦᑕᖅ ᑲᑎᑐᔾᔨᖃᑎᖃᕐᓗᓯᒎᖅ 

ᐱᖅᑯᓯᓕᕆᔨᒃᑯᓐᓂᑦ ᐃᑦᑕᕐᓂᓴᓕᕆᔨᒃᑯᓐᓂ 

ᕿᒥᕐᕈᓗᓯ ᐋᖅᑭᒋᐊᕆᓗᓯ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᔪᕆᓯᖅᓲᔨᔾᔪᑎᖏᑦ ᒪᓕᑦᑎᐊᕋᓗᐊᕐᒪᖔᑕ ᐃᓄᐃᑦ 

ᐅᑉᐱᕆᔭᐃᓐᓂᑦ. ᖃᓄᖅ ᑖᓐᓇ ᐱᓕᕆᐊᖑᕙ? 

ᖃᓄᖅ ᖃᐅᔨᓴᖅᑕᐅᖃᑦᑕᖅᑲ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᑯᐊ ᐊᔾᔨᒌᓐᖏᑦᑐᓂᓛᒃ ᑎᒦᑦ 

ᐱᓕᕆᖃᑎᒋᖃᑦᑕᕋᑉᑎᒍᑦ.  

 

ᑕᒪᒃᑯᓂᐊ ᓯᕗᒧᐊᑦᓯᐊᖅᐸᓪᓕᐊᔪᒪᑉᓗᑎᒍᑦ 

ᐃᖅᑲᓇᐃᔭᖅᑐᓕᕆᕕᖕᒥ ᐱᓕᕆᐊᖑᕙᓪᓕᐊᔪᑦ, 

ᓄᑖᖑᖅᐸᓪᓕᐊᖏᓐᓇᕐᓗᑎᒍᓪᓗ 

ᐱᐅᓯᕙᓪᓕᐊᓗᑎᒍᑦ ᑕᒪᒃᑯᐊ ᒪᓕᓪᓗᑎᒍᑦ ᐃᓄᐃᑦ 

ᐱᓕᕆᔾᔪᓯᑐᖃᖏᑦ.  

 

ᑕᒪᒃᑯᐊ ᑐᓵᑉᓗᑎᒍᑦ ᐱᓕᕆᔨᒋᔭᕗᑦ ᑕᒪᒃᑯᓂᖓ 

ᐱᓕᕆᐊᖃᖅᑐᑦ, ᐊᒻᒪ ᖃᓄᖅ 

ᑲᔪᖏᒃᑲᓐᓂᕆᐊᖃᕐᓂᕆᔭᖏᓐᓂᒃ 

ᐊᓯᔾᔨᖅᐸᓪᓕᐊᔭᕆᐊᖃᕐᓂᖏᓐᓂᓪᓗ ᐃᓄᐃᑦ 

ᐱᓕᕆᔾᔪᓯᑐᖃᖏᑦ ᒪᓕᖦᖢᒋᑦ ᑕᒪᓐᓇ 

ᓯᕗᒧᒃᐸᓪᓕᐊᖃᑦᑕᖅᑐᖅ. ᐅᖃᖃᑎᒋᕙᖦᖢᑎᒍᑦ 

ᑖᒃᑯᐊ ᑕᕝᕘᓇ ᐊᖅᑯᑎᒃᑯᑦ ᐱᓱᒃᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐱᔾᔪᑎᒐᐃᓛᒃ ᐊᐱᕆᓚᕿᔾᔪᑎᒐ. ᓇᒥᑐᐃᓐᓇᖅ 

ᑕᑯᕙᒃᑲᒃᑯ ᒐᕙᒪᒃᑯᑦ ᐱᓕᕆᕕᓕᒫᖏᓐᓂᒃ. 

ᓇᓗᓇᐃᖅᓯᖃᑦᑕᕐᖓᑕ ᐃᓄᐃᑦ ᐅᑉᐱᕆᔭᖏᓐᓂᒃ 

ᒪᓕᑦᑕᐅᒋᐊᓕᓐᓃᒃ ᐃᖅᑲᓇᐃᔭᕐᕕᒻᒥ.  

 

ᐅᖃᐅᓯᐅᖃᑦᑕᖅᓯᒪᒻᒪᑦ ᑕᒪᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓱᒫᓗᓇᖅᑐᐃᑦ. 

ᐆᑦᑑᑎᒋᓗᒍ, ᓲᖑᓵᕐᕕᐅᓂᕋᖅᑕᐅᔪᖃᖅᑳᑦ 

ᖃᐅᔨᓴᖅᑕᐅᑕᖅᑯᖅ, ᐊᒻᒪᓗ ᖃᐅᔨᓴᕐᓂᐅᑉ 

ᐃᓚᖓᑦ ᖃᐅᔨᔭᒥᐅᓂᓗᓂ ᓲᖑᓵᖅᑕᐅᓂᓐᖏᒻᒫᑦ, 

ᐊᒻᒪᓗ ᑐᑭᓯᔭᐅᒍᓐᓇᕐᖓᑦ ᐊᔾᔨᒋᓐᖏᑕᖓᒍᑦ 

ᑐᑭᓯᔭᐅᒍᓐᓇᕐᖓᑦ.  

 

ᐆᑦᑑᑎᒋᓗᒍ, ᐃᖅᑲᓇᐃᔭᖅᑎ ᑐᓐᖓᓇᕐᓂᓐᖏᑉᐹᑦ, 

ᑕᕝᕙᓂᓗ ᐃᓄᐃᑦ ᑐᓐᖓᓇᕐᓂᖅ 

(ᑐᓵᔨᑎᒎᕈᓐᓃᖅᑐᖅ) ᐊᑐᖅᑕᐅᖏᑉᐸᑦ 

ᓲᖑᓵᖅᑕᐅᓂᕐᒧᑦ ᐱᔭᐅᖔᕈᓐᓇᕆᓪᓗᓂ. 

(ᑐᓵᔨᑎᒍᑦ) ᖃᓄᐊᓗᓪᓕ ᓇᓗᓇᐃᕋᔭᖅᑭᒋᑦ 

ᑕᐃᒪᐃᑦᑐᑦ ᐃᖅᑲᓇᐃᔭᖅᑏᑦ.  

 

ᐃᒫᒃ ᑐᓐᖓᓇᓐᖏᑐᐃᓐᓇᖅᑎᓪᓗᒌᑦ 

ᐃᖅᑲᓇᐃᔮᖏᓐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᐅᖃᑦᑕᖅᓯᒪᒻᒪᑦ. (ᑐᓵᔨᑎᒍᑦ) ᖃᓄᖅ  



ᓇᒡᒐᔾᔭᐅ, ᒫᑦᓯ 9, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5576 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪᐃᑦᑐᓂᒃ ᖃᓄᖅ 

ᑲᒪᒋᔭᖃᓲᖑᕙᑦ?  

 

ᖃᓄᖅ ᓇᓗᓇᐃᕈᓐᓇᖅᑭᓯᐅᒃ 

ᑐᓐᖓᓇᕆᐊᖃᕖᓚᓗᓂᓗ, ᐱᓕᕆᕕᓯ ᖃᓄᖅ 

ᐊᔪᕆᖅᓲᔾᔨᖃᑦᑕᓲᖑᕕᓯ? ᐊᑐᖃᑦᑕᖅᑭᓯᐅᒃ 

ᖃᓄᖅ? ᓲᖑᓵᕐᓂᕐᓗ ᐃᓛᒃᑰᖓᑎᒐᓱᑦᑐᒎ ᑖᓐᓇᓗ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᕕᑦᑎᓐᓂ 

ᐃᖅᑲᓇᐃᔭᖅᑎᖏᑦ ᑕᐃᒪᐃᑦᑐᓕᕆᓕᕋᐃᒻᒪᑕ 

ᐅᖃᖅᑲᐅᒐᒪ, ᑮᓇᐅᔭᐃᔭᖃᑦᑕᕋᑦᑕ 

ᐃᓕᓴᑎᑦᑎᖃᑦᑕᖅᑐᑕ ᐃᖅᑲᓇᐃᔭᖅᑎᑎᓐᓂᒃ 

ᐊᓯᖏᓐᓂᓪᓗ ᖃᓄᖅ ᑲᒪᒋᔭᖃᕈᓐᓇᕐᒪᖔᑕ 

ᐃᖅᑲᓇᐃᔭᕐᕕᒻᒥ ᐱᑦᑎᐊᕆᐊᖃᕐᓂᕐᒥᒃ.  

 

ᐊᔾᔨᒌᓐᖏᑦᑐᑦ ᐃᖅᑲᓇᐃᔭᖁᔭᐅᑐᐃᓐᓇᓂᕐᒥᒃ ᐊᒻᒪ 

ᓲᖑᓵᕐᕕᐅᓂᕐᒥᒃ. ᐅᖃᐅᔾᔭᐅᒍᕕᓪᓕ ᑕᐃᒪ 

ᐃᖅᑲᓇᐃᔭᕆᐊᕐᓂᐊᖅᑯᑎᑦ 1−ᒨᖅᑲᑦ, 

ᒪᑉᐱᖅᑐᒐᕆᐊᖅᑐᖔᓐᖏᓪᓗᑏᑦ, 

ᐃᖅᑲᓇᐃᔭᖁᔭᐅᑐᐃᓐᓇᖅᑯᑎᑦ ᓲᖑᓵᕐᕕᐅᖏᓚᑎᑦ.  

ᑭᓇᑐᐃᓐᓇᖅ ᓲᖑᓵᕐᕙᓗᑉᐸᑦ ᐃᒫᒃ 

ᐃᓕᕋᓇᖅᓵᕐᕕᐅᓗᓃ 

ᑐᓐᖓᓇᓐᖏᓵᕐᕕᐅᓗᓂᓘᓐᓃᑦ. ᐃᖅᑲᓇᐃᔭᖅᑎᕗᑦ 

ᐃᓕᓴᑎᑕᐅᓲᑦ ᑕᒪᒃᑮᓐᓂᒃ ᐊᐃᕙᔫᓂᒃ 

ᓈᓚᖁᔭᐅᓗᑏᒃ ᐋᖅᑮᖃᑎᒌᑦᑎᑦᑎᓗᑎᑦ 

ᐋᖅᑭᒍᔾᔨᓗᑎᒃ.  

 

ᐊᔾᔨᒌᖏᑦᑐᕈᓘᔮᓗᐃᑦ ᑕᐃᒫᒃ ᐅᑉᐱᕆᔭᐅᔪᑦ 

ᐊᑐᖅᑕᐅᖃᑦᑕᖅᑐᑦ ᑕᒪᐃᑦᑐᓕᕆᓕᕋᐃᒐᑦᑕ. 

ᓄᑖᓂᒃ ᐃᖅᑲᓇᐃᔭᖅᑏᑦ 

ᖃᓄᐃᓐᖏᑦᑎᐊᕋᓱᐊᕐᓂᖏᓐᓂᒃ ᐊᓪᓚᕕᖃᕐᒥᒐᑦᑕ 

ᑕᐃᒃᑯᐊ ᐊᑐᖅᐸᒻᒥᔭᕗᑦ. ᑕᒪᒃᑯᐊ 

ᑐᑭᓯᑦᑎᐊᕋᓱᑦᑕᕘᑦ ᓲᖑᓵᕐᓂᖅ ᐊᒻᒪ 

ᐃᖅᑲᓇᐃᔭᖁᔨᑐᐃᓐᓇᕐᓂᖅ ᐊᓯᖏᓪᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᑖᖅᑎᑕᐅᓪᓚᕆᒐᓱᐊᒋᐊᖓ ᐱᔭᕆᑐᕙᓪᓚᐃᔫᖅ. 

ᐃᓱᒫᓘᑎᓂᑦ ᓴᖅᑮᒐᓱᓪᓗᓂ. ᑕᖅᑲᒃᑯᐊᖏᓛᒃ 

ᐅᑉᐱᕈᓱᓪᓚᕆᖁᓇᖅᑑᒐᓗᐊᑦ ᒐᕙᒪᒃᑯᑦ 

ᒪᓕᑦᑕᐅᖁᔭᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐊᑖᓃᑦᑐᖅᑕᐅᖅ 

(ᑐᓵᔨᑎᒍᑦ) ᐃᖅᑲᓇᐃᔭᖃᑎᖃᕐᓗᑎᒡᒎᖅ 

ᑮᓇᐅᔭᓕᕆᔨᒃᑯᓐᓂᑦ, ᐃᓪᓗᓕᕆᔨᕐᔪᐊᒃᑯᓐᓂᓪᓗ 

ᐊᑐᓕᖅᑎᑕᐅᑦᑎᐊᖁᓪᓗᒋᑦ ᐋᖅᑭᒋᐊᕈᑎᐅᔪᐃᑦ 

ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᓐᓄᑦ. 

ᖃᓄᕐᓗ ᐃᓪᓗᒨᖓᔪᐃᑦ ᐃᑲᔫᓯᐊᑦ 

ᐃᑲᔫᓯᐊᓕᕆᔾᔮᓐᖏᒃᑲᓗᐊᖅᑐᖓᐃᓛᒃ, 

ᐊᑭᑐᔪᖅᑐᕈᑎᔅᓴᓕᕆᔾᔮᓐᖏᑦᑐᖓ. ᖃᓄᕐᓕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓲᖑᕙᑦ 

ᐋᖅᑮᓲᖑᕙᑦ? ᖃᓄᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᐅᔨᓲᖑᕙᑦ ᐃᓪᓗᑖᒃᑲᓐᓂᕆᐊᖃᓕᕐᖓᑕ 

ᓄᓇᓕᒻᒥ ᓯᐊᒻᒪᕐᕕᐅᓯᒪᔪᖔᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᖏᓕᕐᒪ ᑐᖏᓕᕐᓄᑦ 

ᓇᓗᓇᐃᖅᑕᐅᖁᔭᕋ ᖃᓄᖅ 

ᐱᕙᓪᓕᐊᔭᐅᓲᖑᒻᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑯᓗᓛᖅ. 

 

ᑯᓗᓛᖅ: ᑕᕝᕙᓂ ᐊᕐᕌᒍᒥ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᓚᒃᑲᓚᐅᕐᒪᑦ. ᐃᖅᑲᓇᐃᔭᖅᑎᓄᑦ ᐃᓪᓗᐃᑦ 

ᑐᕌᖓᔪᑦ, ᑭᒃᑯᑦ ᐅᕝᕙᓘᓐᓃᑦ ᓇᓕᐊᓄᑦ 

ᑐᓂᐅᖅᑲᖅᑕᐅᓂᐊᕐᒪᖔᑕ ᐃᒡᓗᑖᖅᑎᑦᑎᓂᕐᒧᑦ 

ᑲᑎᒪᔨᕋᓛᓄᑦ ᐃᔅᓯᕙᐅᑕᕆᔭᐅᓕᓚᐅᕋᑦᑕ. ᑭᓯᐊᓂ 

ᐅᑭᐊᔅᓵᖅ ᑖᓐᓇ 

ᑎᒍᓪᓚᕆᒍᓐᓇᓕᑕᐃᓐᓇᓚᐅᕋᑦᑎᒍᑦ 

ᐃᖅᑲᓇᐃᔭᑭᑦᓴᖅᓱᑕ. ᒫᓐᓇ ᑐᖏᓕᕋ 

ᐃᔅᓯᕙᐅᕆᔭᐅᒻᒪᑦ ᐊᒻᒪᓗ ᐱᓕᕆᖃᑎᒋᓪᓗᑎᒍ 

ᐃᓪᓗᓕᕆᔨᒃᑯᑦ. ᐊᕐᕌᓂ ᓇᒥ ᐃᖅᑲᓇᐃᔭᖅᑎᓄᑦ 

ᐃᓪᓗᑖᓛᖅᑐᐃᑦ ᓇᓗᓇᐃᖅᑕᐅᒌᖅᓯᒪᔪᒻᒪᑕᓕ  

ᐱᒋᐊᓚᐅᖅᑎᓐᓇᑕ. ᑕᕝᕙᓂ. 

 

ᐊᕐᕌᒎᒥ ᐊᒻᒪ ᓯᕗᒧᑦ ᐸᕐᓇᒍᒪᔪᒍᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖁᑎᖏᑦ ᓄᓇᓕᓐᓃᑦᑐᑦ ᕿᒥᕐᕈᓗᒋᑦ 

ᖃᑦᑎᐅᒻᒪᖓᑦ ᓇᔪᖅᑕᐅᔪᐃᑦ, ᐊᒻᒪᓗ 

ᐊᑐᐃᓐᓇᐃᓐᓇᐃᑦ ᖃᑦᑎᐅᒻᒪᖔᑕᓪᓗ. ᕿᒥᕐᕈᓗᒋᑦ 

ᐊᕕᑦᑐᖅᓯᒪᔪᐃᑦ ᐱᓕᕆᖃᑎᒋᓕᕐᓗᒋᑦ ᓇᓕᐊᑦ 

ᐃᓐᓄᓪᓚᕆᓐᓂᐊᕐᒪᖔᑦ ᓇᓕᐊᑦ ᐊᑯᓂ 

ᐃᓄᖃᓐᖏᒻᒪᖔᑕᓘᓐᓃᑦ. ᐊᒻᒪᓗ 

ᓇᓗᓇᖃᑦᑕᓐᖏᑦᑐᑦ ᐃᓚᖏᑦ ᑐᓴᖃᑦᑕᖅᓯᒪᔪᒍᑦ 

ᓄᓇᓕᕋᓛᖑᓂᖅᓴᐃᑦ ᐃᓪᓗᔅᓴᖃᓐᖏᒻᒪᑕ ᐊᓪᓛᑦ 

ᐃᖅᑲᓇᐃᔭᖅᑎᓄᑦ. ᑕᐃᒃᑯᐊ ᓇᓕᐊᓐᓂᒃ 

ᓇᓗᓇᐃᕈᓐᓇᖃᑦᑕᕐᓂᐊᒍᒪᔪᒍᑦ ᑕᕝᕙᓂ ᐅᐱᕐᖔᖅ, 

ᐃᓪᓗᓕᕆᔨᒃᑯᑦ ᐱᓕᕆᖃᑎᒋᓕᕐᓗᒋᑦ. ᐃᒫᓪᓕᑦ 

ᑕᑯᓯᒪᓕᖅᑐᒍᑦ ᐃᖅᑲᓇᐃᔮᔅᓴᐃᑦ ᑐᕌᖓᔪᑦ 

ᓱᑯᑦᑎᐊᓃᒻᒪᖓᑕ ᐅᑯᓄᖓᓕᖃᐃ ᐃᓪᓗᓂᑦ 

ᐊᓚᒃᑲᐃᒍᔅᓯ ᐱᐅᒐᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᓪᓗᓕᕆᔨᒃᑯᑦ, 

ᐃᓪᓗᓕᕆᔨᕐᔪᐊᑯᓪᓕ 

ᖃᐅᔨᒪᖃᑦᑕᐅᑏᓐᓇᓐᖏᓗᐊᕐᓂᖏᓐᓄᑦ 

ᑕᐃᒪᐃᓕᖓᕙ? ᐅᕝᕙᓗ ᕿᒥᕐᕈᓂᖅᓴᐅᓂᐊᕆᐊᖅ 

ᐃᖅᑯᓪᓕᕋᑖᕐᖓᑦ.  

 

ᑖᒃᑯᐊ ᕿᒥᕐᕈᔭᐅᓯᒪᐃᓐᓇᓐᖏᒻᒪᑖ ᐃᓚᖏᑦ 

ᐳᐃᒍᖅᑕᐅᖃᑦᑕᖅᑲᑦ ᐃᖅᑲᓇᐃᔮᓪᓘᓐᓃᑦ 

ᓴᖅᑭᕆᐊᓕᒥᓂᐅᒐᓗᐊᑦ ᐃᓪᓗᔅᓴᖃᑦᑕᐅᑎᒋᔪᒥᓃᑦ 

ᐃᖅᑲᓇᐃᔮᖅ ᐱᔭᐅᓚᐅᖅᓯᒪᖏᑉᐸᑦ ᐃᓚᖏᑦ 

ᐃᓪᓗᐃᑦ ᐳᐃᒎᖅᑲᔭᒥᓂᐅᔮᖅᑐᑦ ᐊᑭᓂᐊᓗᒃ 

ᐃᓚᖏᑦ ᕿᑲᖃᑦᑕᕐᖓᑕ.  

 

ᑖᒃᑯᐊ ᑐᑭᓯᒃᑲᓐᓂᕈᒪᒐᒪ, ᖃᓄᒃᑲᓐᓂᖅ, 

ᐃᓪᓗᓕᕆᔨᕐᔪᐊᒃᑯᓐᓄᑦ ᑎᒍᒥᐊᖅᑕᐅᔭᓐᖏᓚᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᒍᒥᐊᖅᑕᐅᔫᔮᑦᑕᖅᑯᑦ 

ᑭᓯᐊᓂ ᑎᒍᒥᐊᑦᑕᐅᓪᓚᕆᑦᑑᔮᕐᒥᒐᑎᓪᓗ. 

ᑐᑭᓯᒃᑲᓐᓂᕈᒪᒐᓗᐊᕋᒪ, ᑕᒪᒃᑯᐊ ᖃᓄᖅ 

ᐊᐅᓚᓂᖃᖅᐸᒻᒪᖔᑕ ᐊᒻᒪ ᖃᓄᖅ 

ᐋᖅᑭᒋᐊᕈᑎᔅᓴᑲᓐᓂᕐᓂᑦ ᕿᒥᕐᕈᓂᐊᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᑎᒍᓪᓚᑦᑖᓕᓵᓚᐅᕋᑉᑎᒍᑦ 

ᐅᑭᐅᒃᓵᖅ ᐃᒡᓗᓕᕆᓂᖅ. ᐃᒡᓗᕐᔪᐊᓂᒃ ᓴᓇᓂᖅ 

ᐃᒡᓗᓕᕆᔨᕐᔪᐊᑯᓐᓄᑦ ᐱᓯᒪᔭᐅᒐᓗᐊᖅᖢᓂ, 

ᑭᓯᐊᓂ ᑖᑉᑯᐊ ᑎᒥᑕᖃᓕᕐᒪᑦ ᑖᒃᑯᓄᖓ ᒐᕙᒪᒃᑯᑦ 

ᐊᕕᒃᑐᖅᓯᒪᔪᓂᑦ ᐃᓚᐅᕝᕕᖃᖅᑐᓗᒃᑖᖑᓕᖅᖢᑎᒃ 

ᕿᒥᕈᔪᓐᓇᖅᑐᓂᒃ. ᑖᑉᑯᐊ ᓴᓇᔭᒃᓴᐃᑦ 

ᐅᒃᑯᐃᓂᐊᖅᑐᑦ ᐅᒃᑯᐃᖅᑐᕐᓘᓐᓃᑦ ᓄᓇᓕᖕᒥ 

ᓇᓕᖏᑦ ᖃᑉᓯᓂᓪᓗ ᐃᒡᓗᓂᑦ 

ᑐᓂᔭᐅᓯᒪᓇᔭᕐᒪᖔᑖ. 

 

ᑕᐃᒪᓐᓇᐃᖃᑦᑕᓚᐅᓐᖏᒻᒪᑦ ᐊᔾᔨᒌᓐᖏᑦᑐᓂᒃ 

ᐱᔾᔪᓯᖅᑕᖃᖅᐸᓚᐅᖅᓯᒪᖕᒪᑦ ᐃᒡᓗᑖᕋᓱᒃᑐᓄᑦ.  

ᐃᓚᖏᑦ ᐃᒡᓗᕐᔪᐊᑦ ᓴᓂᕐᕙᑦᑕᐅᓯᒪᕙᓚᐅᕐᒪᑕ, ᐅᓇ 

ᓴᓇᔭᒃᓴᖅ ᐅᑯᐃᖦᓚᕈᒫᕐᒪᑦ ᑕᐃᑲᓂ ᓄᓇᓕᖕᒥ ᐅᓇ 

ᐃᒡᓗ ᐊᑐᕈᒫᖅᑕᖓ 

ᐅᒃᑯᐃᕐᓂᖅᑖᖅᓯᒪᔪᖅᑕᖃᖃᑦᑕᓚᐅᕐᒪᑦ ᐃᓚᖏᓐᓂᒃ. 

ᑕᐃᒪᓐᓇᒧᑦ ᓴᓇᔭᒃᓴᒥᒃ ᐅᒃᑯᐃᖅᓯᔪᒪᓕᕋᓗᐊᖅᖢᓂ 

ᑕᐃᓐᓇᓗ ᐃᒡᓗᕐᔪᐊᖅ ᑕᐃᑲᓂ ᐊᑐᐃᓐᓇᐅᔪᖅ 

ᐃᑯᖓ ᓴᓇᔭᒃᓴᒧᑦ ᑎᒍᒻᒥᔭᐅᖦᖤᕋᓗᐊ. ᑕᐃᓐᓇᓗ 

ᓴᓇᔭᒃᓴᖅ ᐅᑯᐃᕐᓂᐅᔭᖅᑑᔭᕋᓂᐅᕙᓚᐅᕐᒪᑦ. 

ᑕᒪᒃᑯᐊ ᐱᓪᓚᑦᑖᖑᓚᐅᕐᒪᑕ. ᒫᓐᓇ 

ᑕᐃᒪᓐᓇᐃᑦᑐᒥᒃ ᑐᕌᒐᖃᕈᓐᓂᖅᑐᒍᑦ. 

ᐃᒃᓯᕙᐅᑕᐅᓕᖅᖢᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᑐᖏᓕᖓᑕ ᑐᖏᓕᐊ. 

 

ᑖᑉᑯᓂᖓ ᑲᑎᒪᖃᑎᖃᖃᑦᑕᓕᖅᖢᑕ 

ᑖᒃᑯᓂᖓᓗᒃᑖᖅ ᐊᔾᔨᒌᓐᖏᑦᑐᓂᒃ ᐊᕕᒃᑐᖅᓯᒪᔪᓂᒃ 

ᒐᕙᒪᒃᑯᑦ ᑎᒥᖏᓐᓂᒃ. ᐃᓱᒪᓕᐅᖃᑎᒌᖃᑦᑕᓕᖅᑐᑦ 

ᓄᓇᓕᖕᒥ ᓴᓇᔭᒃᓴᒥᑦ ᐅᒃᑯᐃᖅᑐᖃᕐᓂᐊᖅᐸᑦ. 

ᓇᓕᐊᒃ ᓴᓇᔭᒃᓴᐅᑉ ᑖᓐᓇ ᐃᒡᓗ ᐅᒃᑯᐃᖔᖅᑐᖅ 

ᐱᓇᔭᖅᐸᐅᒃ, ᑕᒪᒃᑯᓂᖓ ᐱᓕᕆᐊᖃᖃᑦᑕᓕᖅᑐᒍᑦ 

ᐊᒻᒪ ᐃᓛᒃ ᐱᓕᕆᐊᖃᓕᖅᑐᒍᑦ ᐊᒻᒪ ᖃᐅᔨᒪᔪᒍᑦ 

ᐋᖅᑭᒋᐊᕆᐊᖃᖅᑐᖅ ᐊᒻᒪ ᐋᖅᑭᒋᐊᕈᑎᒃᓴᓂᒃ 

ᕿᓂᑐᐃᓐᓇᕐᒥᔪᒍᑦ ᑕᒪᓐᓇ 

ᓯᕗᒧᒃᐸᓪᓕᐊᑦᓯᐊᕆᐊᖃᕋᓗᐊᕐᒪᑦ. ᐃᒡᓗᐃᑦ 

ᐃᓄᖃᓐᖏᑐᐃᓐᓇᕆᐊᖃᖏᒃᑲᓗᐊᕐᒪᑕ ᒐᕙᒪᒃᑯᑦ 

ᐃᒡᓗᒃᓴᖁᑎᖏᑦ ᐱᓕᕆᔪᖅᑕᖃᖅᑎᓪᓗᒍ 

ᐃᒡᓗᒃᓴᖅᑖᕈᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᑕᒪᓐᓇ ᓇᓗᓇᐃᕋᕕᐅᒃ ᐋᖅᑭᒋᐊᑦᑎᐊᑲᓐᓂᕆᐊᓕᒃ 

ᓇᓗᓇᓐᖏᑦᑎᐊᕐᖓᑦ ᑖᓐᓇ. ᐃᓚᖏᑦ ᐃᓕᓴᐃᔩᑦ 

ᑲᑐᔾᔨᖃᑎᒌᑦᑐᑎᒃ ᐃᓗᖃᑎᒌᑉᐸᒻᒪᑕ ᐅᕝᕙᓗ 

ᐃᓄᓕᕆᔩᑦ ᐃᓪᓗᑭᔅᓴᕐᓂᖓᓄᒡᒎᖅ.  

ᐃᓚᖏᓪᓗ ᖃᐅᔨᖃᑦᑕᖅᓯᒪᒻᒥᒐᒪ, ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᖑᔭᖅᑐᐃᑦ 

ᐃᓪᓗᑖᕋᓱᐊᖅᓯᒪᔫᒐᓗᐊᑦ ᒐᕙᒪᒃᑯᑦ 

ᐃᓪᓗᖁᑎᖓᓂᒃ. ᐃᓪᓗᖃᕐᓇᑎᒃ ᐊᑯᓂᐊᓗᒃ 

ᐃᓯᕋᓲᔭᓲᖑᒻᒪᑕ ᒐᕙᒪᒃᑯᑦ ᐃᓪᓗᖁᑎᖓᓄᑦ 

ᐊᑯᓂᐊᓗᒃ ᐃᓄᖃᓐᖏᐅᔭᖅᑐᓂᒃ ᑕᑯᓐᓇᓲᖑᒐᑦᑕ 

ᓄᓇᓕᑦᑎᓐᓂ. ᑕᒪᓐᓇᓕ 

ᐋᖅᑭᒋᐊᕈᑎᔅᓴᑲᓐᓂᐅᖁᒥᓇᕐᓂᐊᓕᖅᑯᖅ. 

ᐊᐱᖅᑯᑎᔅᓴᖃᕈᓐᓃᖅᑐᖓ. ᑕᒪᒃᑯᐊ 

ᕿᒥᕐᕈᔭᐅᒋᐊᖃᕐᓂᐊᒥᒻᒪᑕ ᓄᓇᓕᑦᑎᓐᓂ. 

ᐊᐱᖅᑯᑎᔅᓴᖃᕈᓐᓃᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᐅᒻᒪᑦ 

ᖁᔭᓐᓇᒦᒃ. ᑖᒃᑯᐊ ᐃᖅᑲᓇᐃᔭᖅᑐᔨᓕᕆᔨᒃᑯᑦ, 

ᑖᒃᑯᐊ ᓂᕈᐊᖅᑕᐅᒋᐊᓖᑦ $17,510,000 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): D−ᒧᑦ ᒪᑉᐱᕐᓗᑕ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ 

ᐅᓂᒃᑳᖁᓕᖅᐸᕗᑦ ᑲᑎᒪᔨᕋᓛᑦ. ᓇᑯᕐᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᓯᔪᖃᕐᒪᑦ 

ᐊᒻᒪ ᐊᐃᕙᔾᔪᑎᑦᓴᐅᖏᒻᒪᑦ. ᓈᒻᒪᑦᓴᖅᑐᑦ. 

ᐃᓵᖃᑦᑕᕐᓗᓯ. ᐊᑭᕋᖅᑐᖅᑐᑦ. 7:30-ᒐᓱᐊᕐᓂᖓᓂᒃ 

ᑕᕝᕙᓃᓐᓂᐊᖅᑐᒍᑦ. 

 

>>ᐃᓪᓚᖅᑐᑦ 

 

ᐊᑏᑦᑎᐊᓕᓵᕐᖓᐃᑦ. 

 

>>ᐃᓪᓚᖅᑐᑦ 

 

ᐱᒋᐊᑦᑎᐊᒃᑲᓐᓂᕐᓚᖓ. ᐃᓵᒃᓗᓯ. ᓈᒻᒪᓴᖅᑐᐃᑦ 8-

ᖑᔪᐃᑦ, ᓈᖕᒪᒃᓴᖏᑦᑐᑦ 8-ᖑᓪᓗᑎᒃ. 

 

>>ᐃᓪᓚᖅᑐᑦ 

 

ᐊᖏᖅᐳᖓ ᑖᑦᓱᒧᖓ ᐱᖁᔨᕗᖔᕈᒻᒧᑦ.  

 

>>ᐃᓪᓚᖅᑐᑦ 

 

ᐃᖅᓱᖅᑏ ᑖᒃᑯᐊ ᑕᓯᐅᓚᐅᕐᒥᒃᑭᑦ ᐊᓂᓂᐊᕐᖓᑕ 

ᑕᕝᕙᓃᖅᑲᐅᔪᑦ. ᐱᔭᕇᕐᓂᕐᒧᑦ ᐅᓂᒃᑳᓯᕗᖅ. 

ᐅᖃᖅᑎ: ᐅᓐᓄᒃᓴᒃᑯᑦ. ᐅᓂᒃᑳᑦ ᑲᑎᒪᔨᑐᐃᓐᓇᐃᑦ 

ᑲᑎᒪᑎᓪᓗᒋᑦ. ᒥᔅᑕ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖅᑐᐃᑦ ᒪᓕᒐᒃᓴᖅ 39 

ᒫᓐᓇ ᐅᓂᒃᑳᕈᒪᓕᕐᖓᑕ ᐱᒋᐊᖅᑎᑦᑎᕗᑦ 

ᑲᑎᒪᔨᕋᓛᑦ ᑖᒃᑯᐊ ᒫᓐᓇ ᐊᖏᖃᑎᒌᒍᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᓅᑦᑎᒋᐊᕈᑎᑕᖃᕐᒪᑦ, ᐊᐃᑉᐱᖅᑕᐅᕙᑦ? 

ᐊᐃᑉᐲᒍᒪᔪᖃᓐᖏ. ᒥᔅ ᑕᐅᑐᓐᖏ. ᓅᑎᒋᐊᕈᑎ  

 

ᐃᓚᖓᑦᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᑲᔫᓰᓐᓇᑦᑎᐊᕐᒪᑦ 

(ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. ᓈᖕᒪᒃᓴᖅᑐᑦ. 

ᓈᖕᒪᒃᓴᖏᑦᑐᑦ? ᑲᔪᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) 21. ᐱᖓᔪᐊᓂ ᒪᓕᒐᒃᓴᐃᑦ 

ᐅᖃᓕᒫᖅᑕᐅᓂᖏᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᑦ 

ᐅᓪᓗᒥ, ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐅᓪᓗᒥ ᑲᑎᒪᔾᔪᑎᒋᔭᖓ ᒫᑦᓯ 10. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

 ᒪᓕᒐᒃᓴᖅ 42 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 65 - 5(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᒻᒪ ᐱᖁᔨᕗᖔᕈᑦ 62 − 

5(2) ᑖᓐᓇ ᓄᖅᑲᑲᓚᐅᖅᑐᖅ, ᐊᐃᑉᐱᐅᓕᖅᑲᑦ 

ᑭᓯᐊᓂ ᐅᑎᕐᓗᑎᒃ ᒫᑦᓯ 10 9:00-ᒧᐊᖅᐸᑦ 

ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:02ᒥ



 

 

 


